
 خاتىرىلهر

  زۇنۇن قادىرى

   ئانىمىز–ئاتا 

دادام ئاتۇشنىڭ تـېجهن دېـگهن يېرىـدىن غۇلجـا شـهھىرىگه پىيـادە چىقىـپ، مهتنىيـاز ھـاجىم سـارىيىغا كېلىـپ                        

ئۇ، تاپانلىرى ئىششىپ ماڭالمـاي قالغـانلىقتىن، بىـر يۇرتلۇقىنىـڭ ھۇجرىـسىدا بىـر ھهپـتىچه يېتىـپ                   . چۈشكهنىكهن

 كېلىپ جاپادا قالغانلىقىنى ئاڭلىغان تېجهنلىكلهر دادامغا بىر قانچه ماتا بېرىپ، ئۇنى ئوقهتكه             دادامنىڭ بۇ يهرگه  . قاپتۇ

دادام ماتالارنى يېزىلارغا ئاپىرىپ سېتىپ، بىر ئاز پۇل قىپتۇ، بىر يىلدىن كېيىن ئۇلار دادامنى ئۆيلهپ               . سېلىپ قويۇپتۇ 

. مىغـانلىقتىن، ئـوقىتى يۈرۈشـمهي تۇرمۇشـتىن قىـسىلىپتۇ         قويۇشقان بولسىمۇ، ئهمما دادام تـۈزۈكرەك دەسمايىـسى بول        

ئۇ بۇ يهردە ئاكىسى قۇربان ئاخۇننىڭ بىر قورا قويىغـا          . شۇنىڭ بىلهن دادام غۇلجىدىن دۆربىلجىن ناھىيىسىگه كېتىپتۇ      

نىــڭ ئاپامنىــڭ دادىــسى بىز__ تــۆت ياشــقا كىرگىنىمــدە بــوۋام .  يىلــى مهن تۇغۇلغــان ئىكهنــمهن– 12قــاراپ يۈرگهنــدە، 

شۇنىڭدىن كېيىن دادام ئاكىسىنىڭ بهرگهن پۇلىنى دەسمايه قىلىپ، گىـر          . ئائىلىنى غۇلجا شهھىرىگه قايتۇرۇپ كهپتۇ    

 –دەسمايىسى بىر ئاز كۆپهيگهنـدىن كېـيىن، شـۇ ئهتـراپتىن ماتـا              .  خهشهك ساتىدىغان بىر تهنزە ئېچىپتۇ     –بازىرىدا يهم   

ــۇ    ــان ئېچىۋاپت ــك دۇك ــاتىدىغان كىچى ــمهن س ــوردا      ئ. چهك ــى ئ ــهھهر ئىچ ــا ش ــۇلىنى يىغىــپ غۇلج ــان پ ــدىن دادام تاپق ان

  . شۇنىڭدىن تارتىپ بىز شۇ مهھهللىلىك بولۇپ قاپتۇق. مهھهللىسىدىن كىچىك بىر قورا جاي سېتىۋاپتۇ

. ئۇ نامازنى كۆپ ئوقۇيتتى، قولىدىن تهسـۋى چۈشـمهيتتى        . دادام ئانچه ساۋاتلىق بولمىسىمۇ، قۇلاق موللىسى ئىدى      

.  تـۈزگه چىقارمـايتتى، ئاپامنىـڭ ئـۆگزىگه چىقىـپ قـالغىنىنى كـۆرۈپ قالـسا، سهپراسـى ئـۆرلهيتتى                    –اپامنى تـالا    دادام ئ 

شۇنىڭ ئۈچۈن، بىچارە ئاپام سۇس يورۇق چۈشۈپ تۇرىدىغان زەي ئۆيـدە ئهتىـدىن كهچكىـچه ئـۆي ئىـشىنى قىلاتتـى، قـولى             

تار ھويلىمىزنىڭ ئۈسـتى يېپىـق بولـۇپ، پهقهت         . تىبوشىسا ياماقچىلىق، كهشته تىكىش ئىشلىرى بىلهن شۇغۇللىنات      

ئاخىر ئاپام ئورنىدىن   . ئاپام ھويلىغا چىقسىمۇ، كۈننىڭ سېرىقىنى تۈزۈك كۆرەلمهيتتى      . بىرلا ئورۇندا تۈڭلۈكى بار ئىدى    

ه مهنمـۇ كـۆپ ۋاقىـت ئۇنىڭـدىن ئايرىلىـپ ھـېچ يهرگ            . ئـۇ ماڭـا ناھـايىتى ئـامراق ئىـدى         . تۇرۇپ ماڭالماس بولۇپ قالـدى    

چۈجه مىكياننىڭ قانىتى ئاستىغا كىرىۋالغاندەك مهنمۇ ئۇنىڭ بېقىنىغا كىرىـپ يـاكى ئالدىـدا يۈكۈنـۈپ،                . كهتمهيتتىم

. ئاپـام بولـسا بېـشىمنى، دۈمبهمنـى زېـرىكمهي سـىيلايتتى           . دۈمچهيگهن ھالدا بېشىمنى قۇچىقىغـا قويـۇپ ئولتـۇراتتىم        

تۈن ۋۇجۇدۇم ئېرىپ كېتىۋاتقاندەك ياكى يېنىكلىشىپ قالغانـدەك        ئۇنىڭ يۇمشاق قوللىرى بهدىنىمدە ئايلانغانسېرى پۈ     

  .  مۇھهببهتلىك قۇچىقىدا شېرىن ئۇيقۇغا چۆمهتتىم– دە، ئاپامنىڭ مېهىر –بولاتتىم 

 –مهن ئۇنىـڭ تهرىتىنـى تـۆكهتتىم، زېـرىكمهي پـۇت            . ئاپام بارغانسېرى ئاجىزلىشىپ، ئورۇن تۇتۇپ يېتىـپ قالـدى        

  . رىپ قالسام، كۆكسىگه بېشىمنى قويۇپ ياتاتتىمقوللىرىنى تۇتاتتىم، ھې

دادام بىزنى تاماقلانـدۇرۇش ئۈچـۈن پـاي        . مهن بهش ياشقا كىرگىنىمدە، ئاپام پالهچ كېسىلى بىلهن ئالهمدىن ئۆتتى         

 ئاتمـايلا   –بىـز كۈنـدۈزى ياخـشىراق ئوزۇقلانمىغـانلىقىمىز ئۈچـۈن، تـاڭ ئاتـا               .  پېتهك بولۇپ، خېلىلا ئالـدىراپ قالـدى       –

 دە، يوتقاننىـڭ بىـر چېتىنـى        –دادام ئالـدىراپ يـۈرۈپ تهرەت ئـالاتتى         . ېشىمىزنى يوتقانـدىن چىقىرىـپ نـان سـورايتتۇق        ب

ــى        ــداتقا چىقىــپ كېتهتت ــۇپ، بام ــتىگه قوي ــلهن ئورۇنىمىزنىــڭ ئۈس ــۇس بى ــاننى ئۇشــتۇپ پهتن ــردە ن ــپ گى ــز . قايرى بى

دادام بامـدات نامىزىـدىن كېـيىن    . يهنه ئـۇخلاپ قـالاتتۇق  ئورنىمىزدىن قوزغالمايلا ناننى يهپ، پهتنۇسنى ئىتتىرىۋېتىـپ   

  . ئۇ كېلىپ چاي قايناتقۇچه ئاشۋاقتى بولۇپ قالاتتى. بولىدىغان كىتابخانلىقنى ئاڭلاپ قايتقۇچه كۈن چىقاتتى

كىـشىلهرنىڭ تۇنۇشتۇرۇشـى بىـلهن بـالىلارنى        . دادام ئۆي ئاۋارىچىلىقىدىن قۇتۇلـۇش ئۈچـۈن ئـۆيلهنمهكچى بولـدى          

» كــۆز بىــلهن كۆردۈڭمــۇ، قــۇلاق ئاڭلىغــان يالغــان «. لىمهيــدۇ دەپ، رېهىمخــان دېــگهن پــالكۆز بىــر خوتــۇن ئالــدى ئۆگهي

دېگهندەك، بۇ ئاپىمىز ئۆگهيلىكى يوق ئايال بولماي، بهلكى كىچىك بالىنى كۆرسه جۇدۇنى ئۆرلهيدىغان بىـر ئايـال بولـۇپ                   

ئىككـى ئاكـام ئۇنىڭغـا    . نىـڭ ئۆگهيلىـشىگه ئـۇچرىغىلى تـۇردۇق    چىقتى، بىز ئۈچ ئوغۇل، بىر قىز ھه دېمهيـلا بـۇ ئاپىمىز          

ئۆگهي ئاپىمىز ئۈچ ياشقا كىرگهن سىڭلىم زىلهيخانى نان        . تۇتۇق بهرمهي، دادام كهلگۈچه ئۆيگه كىرمهي قېچىپ يۈرەتتى       

ــازا قورقىــدىغانلىقىمنى بىلىۋېلى ــ   ــدەنلىرىنى كۆكهرتىــۋەتتى، مېنىــڭ قوڭغــۇزدىن ت پ، ســورىغىنى ئۈچــۈن چىمــدىپ ب

ئۆگهي ئاپام بۇنى   . مهن قورقۇپ چېقىراپ، ھهر تهرەپكه يۈگۈرەيتتىم     . يانچۇقۇمغا ئوسۇرغاق قارا قوڭغۇزنى سېلىپ قوياتتى     

نـاننى ئېلىـپ    «: دېگهنـدەك دادام كهلگهنـدە، ئـۇ بىزنـى        » مۆشـۈككه ئويـۇن، چاشـقانغا قىـيىن       «. كۆرۈپ ھارغىچه كۈلهتتى  

ــۈككه بهردى  ــپ كۈچ  ــ «، »قېچى ــپ، كى ــاق كېچى ــدى –يىم پاتق ــى بۇلغى ــشتۇراتتى»  كېچىكىن ــسا . دەپ چېقى دادام بول

 بهشـرىمىزنى كـۆرۈپلا بىزنـى ئـۇرۇپ         – چاڭغا مىلهنگهن ئهپتـى      – تهكتىنى سۈرۈشتۈرمهي، كىر، توپا      –ئهھۋالنىڭ تېگى   

 دېـگهن  »تـوڭ «ئورنى كهلگهندە شۇنىمۇ ئېيتىپ قويۇش كېرەككى، دادام قىزىققان، چۇس ئادەم بولغىنى ئۈچۈن      . كېتهتتى

شۇڭا ئـۇ بىـرەر مۇتىههمنىـڭ باشـقا         . شۇنداق بولسىمۇ، ئۇ ئاق كۆڭۈل، ۋىجدانلىق ئادەم ئىدى       . لهقهملىكمۇ بولۇپ قالغان  

يـۇرت  . بىرىنى بوزەك قىلغـانلىقىنى كۆرسـه، چىـداپ تۇرالمـاي، بـوزەك قىلىنغۇچىغـا بولۇشـۇپ، جېـدەلنى سـېتىۋالاتتى                   

شۇنىڭ ئۈچۈن، ئـۇلار دادام بىـلهن       .  قارىماي ئۇلارنىڭ گېپىنى رەت قىلاتتى     چوڭلىرىنىڭ نالايىق ئىشلىرىنى كۆرسه، يۈز    

ھهر ھالدا، دادام بهزىبىـر ئـاغزى يۇمـشاق، ئىچـى يامـان، ئىككـى يـۈزلىمه، خۇشـامهتچى،                   ... گهپ تالىشىشتىن تهپتارتاتتى  

  . مۇناپىقلىقتىن خالىراق ئادەم ئىدى

دېگهنــدەك، بىزنىــڭ ئــۆگهي » كۆپنىــڭ كــۆزى كــۆپ«: لهيئهمــدى يهنه ئــۆگهي ئــاپىمىز توغرىــسىدىكى گهپــكه كــې

ئـۇ بىـر كـۈنى دادامنـى ئـۆيىگه قىچقىرىـپ            . ئاپىمىزدىن كۆرۈۋاتقان كۈنىمىزنى قوشنىمىز نىساخان موماي چۈشىنهتتى      

  : كىرىپ

ن  ئارقىسىنى سۈرۈشته قىلمايلا بۇ كىچىك بالىلارنى ماۋۇ خوتۇنلىرىدىن يېگه         –ھاي قادىراخۇن، ئىشنىڭ ئالدى     _ 

ئاۋۇ كىچىك قىزلىـرى زىلهيخانىـڭ بهدەنلىرىنـى ئېچىـپ قـاراپ باقـسىلا،              . دەككىسىنى ئاز دەپ سىلىمۇ ئۇرۇۋاتىدىلىغۇ    

بۇرنـاكۈن بىچـارە بـالىنى پېـشايۋاندىن يهرگه         . ئۇنى سىلى يوق ۋاقىتتا چىمـدىپ چىرقىرىتىـپ، جېنىنـى يهرگه قويـدى            

  .  دېدى ياقىسىنى تۇتۇپ تۇرۇپ-ئىتتىرىۋەتتى، 

ــا ــۆزلهپ بهردى     موم ــر س ــۇ بى ــازابلىرىنى بىرم ــېلىۋاتقان ئ ــزگه س ــڭ بى ــۆگهي ئاپىمىزنى ــپ  . ي ئ ــۆيگه چىقى دادام ئ

شـۇ كـۈنى كهچقـۇرۇن ئـۇ قىيناغىـسىنى چاقىرىـپ كېلىـپ،              . سىڭلىمنىڭ بهدىنىدىكى كـۆكلهرنى كـۆرۈپ غهزەپلهنـدى       

رنى بىرمۇ بىر دەپ كېلىپ، خوتۇنى بىلهن       ئۇنىڭغا سىڭلىمنىڭ بهدىنىدىكى جاراھهتلهرنى كۆرسهتتى، بولۇۋاتقان ئهھۋاللا      

 تــۆت كۈنــدىن كېــيىن، راســت دېگهنــدەك، دادام بــۇ خوتۇنــدىن  –ئــۈچ . ئۈزۈلىــشىپ كېتىــدىغانلىقىنى ئوچــۇق ئېيتتــى

  . چىرايلىقچه ئاجرىشىپ كهتتى

. هنـدى ئۇنىڭـدىن كېـيىن زىلىخـا دېـگهن قىرغىـز ئايالغـا ئۆيل            . كېيىن دادامنىڭ شاراپهتخان دېگهن ئايـالى بولـدى       

كېلىن بۇ كېيىنكى ئىككى ئاپا بىزگه ھهرگىـز ئۆگهيلىـك قىلمىـدى،            . شۇنداق قىلىپ، مهن بىر نهچچه ئاپىنى كۆردۈم      

بـۇ بهسـتلىك، ئىككـى مهڭـزى قىپقىزىـل، قـاۋۇل، تىنىمـسىز ئىـشلهپ         . بولۇپمۇ زىلىخا ئاپام ماڭا بهكمـۇ ئـامراق ئىـدى        

 تاماققـا   –يىتى سـهمىرىتىپ باقـاتتى، گـۈزەل كهشـته تىكهتتـى، ئـاش              ئۇ ئـاتنى ناھـا    . تۇرىدىغان، كۆڭلى كهڭ ئايال ئىدى    

دەپ » تـولا جېنىمنـى چىقارمـاي چـۈش       «: مهن شوخلۇق قىلىپ، ئۇنىڭ دۈمبىـسىگه سـهكرەپ چىقىۋالـسام         . ئۇستا ئىدى 

 ئۇنىـڭ جېـنم دېگهننـى يېـنىم، جـوزا دېگهننـى يـوزا             . دەپ ئېيتـاتتى  » ي«ھهرپىنـى   » ج«ئـۇ   . قاقاقلاپ كۈلـۈپ كېتهتتـى    

دېـگهن  » بالا بولسا شوخ بولسا، بولمىـسا يـوق بولـسا         «: دەيدىغانلىقىنى دوراپ سهكرەپ كهتسهم، ئاچچىقى كېلىش ئورنىغا      

مهن بۇ ئوچۇق كۆڭۈل، خۇشچاقچاق قىرغىز ئاپامغا بهك ئامراق بولـۇپ    . تهمسىلنى ئېيتىپ مېنى ئهركىلىتىپ قوياتتى    

  . دە، يهتته كۈن يىغلىغانىدىمشۇنىڭ ئۈچۈن، ئۇ تۇغۇتىدا ئۆلۈپ كهتكهن. كهتتىم

   

  كونا مهكتهپ

   

 قـوللىرىمنى   –بىر كۈنى دادام بامدات نامىزىدىن قايتىپ كىرىپ، مېنى ئويغاتتى، كىيىمىمنى كىيىندۈرۈپ، يۈز             

  :  دە–يۇغۇزدى 

ۇنىڭـدىن  ب!  بېـشىڭنى  –ھهي، سهن ئهمدى يهتته ياشقا كىرىپ، يوغانلا بىر ئهزىمهت بولۇپ قالدىڭ، قارا بۇ ئۈستى               _ 

  .  دېدى ياقىلىرىمنى تۈزەپ تۇرۇپ-كېيىن بۇرنۇڭنى يېڭىڭگه سۈرتمه، كىيىمىڭنى پاكىز كىي جۇمۇ؟ 

باشقا كۈنلهرگه قارىغاندا دادام بۈگۈن مېنىڭ تازىلىقىمغـا ئالاھىـدە دىقـقهت قىلىۋاتقـانلىقىنى مهن ئهتتىگهنلىـك                 

  .چايدىن كېيىن ئۇقتۇم

ن سېرىق ساقىلىنى تۈجۈپىلهپ تارىغاندىن كېيىن، سهللىسىنى باشقىدىن        دادام كىچىككىنه ساقال تاغىقى بىله    

  : ئورىدى، پىرىجىسىنى كىيىپ مهن ئولتۇرغان جوزا يېنىغا كېلىپ

ئۇنىڭ قولىدا كىچىككىنه بىـر     .  دېدى -قېنى ئوغلۇم تۇر، بۈگۈندىن باشلاپ موللا بولۇش ئۈچۈن قهدەم باسىسهن،           _ 

  .تا تۇراتتىكىتابچه سېلىنغان كىچىك بىر جىل

  . ئورنۇمدىن تۇرۇپ سورىدىم مهن-دادا، بۇ نېمه كىتاب؟ _  

 دە، نېرىقـى ئـۆيگه   – دېدى دادام جىلتىنىڭ بېغىنـى بوينۇمـدىن ئۆتكـۈزۈپ، دادام شـۇنداق دېـدى            -شهرئى ئىمان،   _ 

  . كىرىپ كهتتى

ــدىغانلىقىنى بىلىــپ    ــدىن بۈگــۈن مېنــى مهكــتهپكه ئاپىرىــپ بېرى ئهمــدى كــوچىلاردا  «:دادامنىــڭ ھهرىكهتلىرى

ئهتىيازنىــڭ . دەپ كۆڭلــۈم يېــرىم بولــدى، شــۇ چاغــدا تالاغــا قــۇلاق ســالدىم» يۈگــۈرۈپ يــۈرۈپ ئوينىيالمايــدىغان بولــدۇم

مهن تـاقهت قىلالمـاي جىلتـامنى       . شامىلىدا بالىلار ئۇچۇرۇۋاتقان دارقىراتما لهگلهكلهرنىڭ غۇڭۇلدىغان ئـاۋازى ئاڭلانـدى         

ئۇ يهردە ئاكـام تۇردىنىـڭ قىزىـل، يېـشىل رەڭـدە بويـاپ، تـۆت چاسـا قىلىـپ ياسـاپ                      .  يۈگۈردۈم پۇلاڭلاتقان پېتى ئېغىلغا  

بۇنى مهن دادامغـا كۆرسـهتمهي تىقىـپ قويغـان، ئـۇنى            . بهرگهن بىر تاختا دارقىراتما لهگلىكى تورۇستا ئېسىقلىق تۇراتتى       

. هگـلهك ئۇچۇرۇشـۇمغا رۇخـسهت قىلمـايتتى       چـۈنكى ئـۇ مېنىـڭ ل      . مهن كۆپرەك دادام يوق چاغلاردا ئۇچۇرۇپ ئوينـايتتىم       

ھازىر دادام ئۆيدە، ئۇنىڭ ئۈستىگه مېنى مۇشۇ تۇرقىدا مهكتهپكه ئاپىرىپ بهرمهكچى، مهن ھهممىنـى ئۇنتـۇپ لهگلهكنـى             

 دە، لهگلهكنى ئېلىپ يىرتىپ تاشـلىدى ۋە مېنـى بىـر            –ئېلىشقا تهمشىلىۋىدىم، بۇ ھهرىكىتىمنى دادام سېزىپ قالدى        

مهن ئۇنىـڭ يېنىـدا يـول بـويى بۇرنـۇمنى تارتىـپ، يىغلامـسىراپ              . ، يېتىلىگهنچه مهكتهپكه ئېلىپ ماڭـدى     كاچات ئۇرۇپ 

  . كېتىپ باراتتىم

ئوقـۇپ مـوللا بولىـدىغىنىغا      _  پات قولۇمنى سىلكىپ قويـاتتى دادام،        – دەپ پات    -ئويۇنپهز، ئهخمهق، ! ماچىلدىما_ 

مهن ساڭا ياخشىلىقچه ئېيتىـپ قويـاي، بۇنىڭـدىن كېـيىن ئوقۇشـقا             خۇش بولماي يىغلاۋاتقىنىنى قارا بۇ شۇمتهكنىڭ،       

كۆڭۈل بۆلمهي كوچىمۇ كوچا يۈگـۈرۈپ لهگـلهك ئۇچۇرسـاڭ، خـوراز سوقۇشـتۇرۇپ، ئىـت تالاشتۇرسـاڭ، گهپ ئاڭلىمىغـان                     

  ... قۇلىقىڭنى يۇلۇپ، قولۇڭغا بېرىمهن

. ا مهكتهپنىڭ ئىشىكى ئالدىغا كهلـدۇق     بىز شهھهر ئىچى سېپىل ياقىسىدىكى ئىككى پهنجىرىلىك پاكار بىر كون         

بـۇ  .  چـۇرۇڭلىرى ئاڭلانـدى    –مهكتهپ ئىچىدىن ئۇشـشاق بالىلارنىـڭ ۋاراڭ        . دەپ ئاتىلاتتى » پوقاق موللام مهكتىپى  «بۇ  

خۇددى قارىياغـاچ شـاخلىرى ئۈسـتىدە ئۇيانـدىن بۇيانغـا سهكرىـشىپ ۋىچىرلىـشىۋاتقان بىـر تـوپ قۇشـقاچنىڭ ئـاۋازىنى                   

ــلىتهتتى ــوللام   بىز. ئهس ــلهن م ــشىمىز بى ــشىكتىن كىرى ــڭ ئى ــۈك–خهپ «: نى ــتهل  »  ش ــدىكى ئۈس ــاقنى ئالدى دەپ تاي

  . سىنىپ ئىچى جىم بولۇپ قالدى. ھېسابىدىكى كهڭ، ئېگىز بهندىڭگه پاققىدە بىرنى ئۇردى

  : دادام

ــالقىنىنى كۆكــسىگه قويــدى، ســول قولىــدىكى داســتىخان  -!ئهســسالامۇلهيكۇم تهقــسىر_  غا  دەپ ئــوڭ قولىنىــڭ ئ

ئوراقلىق بىر پهتنۇس توقاچنى بولسا، موللامنىڭ ئالدىدىكى بهندىڭگه قويدى، ئۇنىڭ ئۈسـتىگه يانچۇقىـدىن بىـر نهچـچه                  

ئوغلىمىز زۇنۇن ھهزرەتلىرىـدىن تهلىـم   _ سهر پۇل سېلىنغان كونۋېرىتنى چىقىرىپ، پهتنۇسنىڭ يېنىغا قويۇپ قويدى،      

نىڭـدىن كېـيىن بۇنىـڭ ئۇسـتىخانلىرى بىـزگه، گۆشـى جانابلىرىغـا              بۇ.  تهربىيه ئېلىش ئۈچۈن بـۇ مهكـتهپكه كهلـدى         –

 دادام بېـشىنى ئهگـدى ۋە       -مۇبارەك مهكتهپلىرىدە ئوقۇپ، ئوبدان موللا بولۇپ چىقىشىنى ئىلتىماس قىلىمىز،        . تهئهللۇق

غىتىمىز، بۇ ئاز بولـسىمۇ ئـۆزلىرىگه ئېلىـپ كهلـگهن سـوۋ           _ ئوڭ قولى بىلهن ئېلىپ كهلگهن نهرسىلىرىنى كۆرسهتتى،        

  .ئىلتىپات قىلسىلا

مـوللا دۇئـا قىلىـپ، ئـاچكۆزلۈك بىـلهن          _  بىلىـم بهرگهيمىـز، ھهشـقاللا،        –خوپ، خوپ، ناھايىتى ياخـشى، ئىلىـم        _ 

 –داستىخاننى ئېچىپ نان، قۇيماقلار قويۇلغان پهتنۇسنى ئىككى قوللاپ كۆتـۈردى           . كونۋېرىتنى قاتلاپ يانچۇقىغا سالدى   

  . دېدى بالىلاردىن بىرىگه قاراپ_ تنۇسنى دەررۇ بوشىتىپ چىق، ھهي مهۋلان بۇ په_ دە، 

مهۋلان دېـگهن بـۇ     . ئوت تۆت ياشلار چامىسىدىكى بىر تالىپچاق ئهدەپ بىلهن پهتنۇسنى بېرىـپ بوشـىتىپ چىقتـى              

ئـۇ  . ئوقۇغۇچى موللام سـىرتقا چىقىـپ كهتـسه، ئۇنىڭغـا ۋەكـالىتهن ئوقۇغـۇچىلارنى باشـقۇرۇپ تۇرىـدىغان خهلـپهت ئىـدى              

  . بالىلارنىڭ دەرس تهكرارلىشىغا ۋە تهرتىپ ساقلىشىغا باشچىلىق قىلاتتى

موللام ئـۆچكه سـاقال، گېلىـدا       . مهن بولسام موللامغا قاراپ ئۆرە تۇراتتىم     . دادام داستىخاننى ئېلىپ قايتىپ كهتتى    

ئۇنىـڭ ئـۇزۇن تۈكلـۈك      . ئىـكهن مۇشتهك پوقىقى بار، يوغان بۇرۇن، ئهللىك ياشتىن ئاشقان، ئېگىز بوي، سـېرىقدان ئـادەم               

ئۇنىـڭ بېـشىدا قاپـاق سـهلله،        . قېشى ئاستىدىكى چېقىـر كۆزلىرىـدىن ئـاچچىقى يامـان ئـادەملىكى بىلىنىـپ تـۇراتتى               

  . ئۇچىسىدا لهنبۆك پهشمهت، بېلىدە ساقال تاغىقى بىلهن مىسۋاك ئېسىلغان ياغلىق پوتا بار ئىدى

ىنغان تۆت چاسا سۇپىنىڭ بېرىقـى چېـتىگه سـېلىنغان بهقـسهم             ئالته كىشى پاتقۇدەك كىگىز سېل     –موللام بهش   

ئۇنىڭ ئوڭ تهرىپىدە كىچىك بىر جوزا، سول تهرىپىدىكى تامنىڭ تۈۋىدە بىـر            . كۆرپىنىڭ ئۈستىدە چازا قۇرۇپ ئولتۇراتتى    

 غــۇلاچ، بهزىــسى ئۇنىڭــدىن ئــۇزۇن ھهرخىــل توملــۇقتىكى كــۆك چىۋىــق ھهم چــوڭ كىــشىنىڭ باشــمالتىقىدەك تايــاقلار 

موللامنىڭ ئالدىدىكى قىرنىڭ تۈۋىگه قويۇلغان يېرىم گهزچه كهڭلىكتىكى ئېگىـز پۇتلـۇق بهنـدىڭ              . باغلاقلىق تۇراتتى 

مـوللام  . ئۇنىڭ ئالـدى تهرىپىـدە ئـادەتتىكى بهنـدىڭلهر قويۇلغانىـدى          . ھازىرقى زامان ئۈستىلىنىڭ خىزمىتىنى قىلاتتى    

  :هن كۆرسىتىپماڭا ئاشۇ بهندىڭلارنىڭ ئالدىدىكىسىنى قولى بىل

  .  دېدى-ھه ئوغلۇم، قېنى ئولتۇرغىن،_ 

بــۇ دەرســىڭنى ئوقــۇش، . مــوللام ئــاۋۋال بالىلارغــا قــاراپ بېــشىنى لىڭــشىتتى . مهن بهنــدىڭگه كېلىــپ ئولتــۇردۇم

 بىــرىگه –شــۇنىڭدىن كېــيىن بــالىلار دەرســلىرىنى ئۈنلــۈك تهكرارلاشــقا كىرىــشتى، بىــر  . دېگهننىــڭ ئىــشارىتى ئىــدى

ان تۈرلــۈك مهنىــدىكى ســۆزلهر بــوم ۋە ئىــنچىكه ئــاۋازلار بىــلهن ئارىلىــشىپ، مهكــتهپ ئىچــى ھهرىلهرنىــڭ ئوخــشىمايدىغ

  . ئۇۋىسىغا ئايلاندى

مهن جىلتامنى ئېلىپ ئۇنىڭ ئالـدىغا  . دېدى موللام ماڭا قاراپ_ ! قېنى جىلتاڭنى ئېلىپ مهيهرگه قوي، ئوغلۇم    _ 

  : لىپئۇ جىلتا ئىچىدىكى كىچىك كىتابچىنى ئې. قويدۇم

ســهن بۇنىــڭ ئىچىــدىكىلهرنى يــادلاپ بولغــۇچه كىتابىــڭ يىرتىلىــپ، ھېچنېمىــسى . بــۇ شــهرئى ئىمــان ئىــكهن_ 

  .  دېدى-ھاي مهۋلان بۇنىڭغا كىتابى تارغاقتىن بىرنى كهلتۈر،. قالمايدۇ

نىـڭ  مهۋلان خهلپهت قازناققا كىرىپ، كالىنىڭ يوغان قۇرۇق بىـر تاغـاق ئۇسـتىخىنىنى ئېلىـپ چىقىـپ، موللام                 

نـى  » ...ئه ئـۇزۇ «موللام مىس سىياداندىكى قويۇق قارا سىياغا قۇمـۇش قهلهمنـى مىـلهپ، تارغـاق بېـتىگه         . ئالدىغا قويدى 

تارغاقنىـڭ بېـشىنى سـول قولۇمغـا تۇتقـۇزۇپ، ئـوڭ قولۇمنىـڭ كۆرسـهتكۈچ بـارمىقىنى                  . خۇشخهت بىلهن يېزىـپ بهردى    

  : خهتنىڭ بىر چېتىدىن باستۇرۇپ

ئـۇ بـارمىقىمنى سـۆزمۇ سـۆز يۆتكىتىـپ          . مهن ئۇ نېمه دېسه شـۇنى دېـدىم       .  دېدى موللام  –! ى ئوقۇ ئهئۇزۇ، ھه، قېن  _ 

  :ئۇ. دەپ ئوقۇغانىدىم» يهجىم«دېگهن سۆزگه كهلگهندە، » رەجىم«بىراق مهن . تۇردى

دەپ » يهجىم«مهن يهنىلا   .  دېدى -دېگىن، بولمىسا مهنىسى ئۆزگىرىپ كېتىدۇ،    » رەجىم«ئهمهس،  » يهجىم«ھهي،  _ 

  . ئوقۇدۇم

  .  دېدى موللام تېرىكىپ-بۇنىڭ تىلى سېمىز ئىكهن،! ئهستاغپۇرۇللا_ 

غا كهلتۈرۈشنى، بېرىلگهن دەرسلهرنى يادا ئېلىۋېلىـشىمنى مهۋلانغـا تاپـشۇردى،        » ر«دىن  » ي«ئۇ مېنىڭ تىلىمنى    

  . شهرئى ئىمان دېگهن كىتابىمنى بولسا، تاختا بېشىغا ئېلىپ قويدى

ئالـدىمىزدا كىتـاب ئوقـۇش ئۈچـۈن        . ىنچى قاتاردىكى ئوقۇغۇچى بالىلارنىـڭ يېنىغـا ئولتۇرغـۇزدى        مهۋلان مېنى ئۈچ  

ئـۆزىمىز بولـساق، زەي يهرگه سـېلىپ قويۇلغـان          .  ئۈچتىن كېسهك قويۇلغان تاختاي بار ئىدى      –ئىككى تهرىپىگه ئىككى    

 بىرى بىـلهن جهينهكلىـشىپ ۋاراڭ   –پ، بىر ئوقۇغۇچىلار ئورۇن تالىشى  . زىغىر پاخىلى ئۈستىدە چازا قۇرۇپ ئولتۇراتتۇق     

 بېــشىمىزغا ئايىمــاي ئــۇراتتى، شــۇ چاغــدا بىــز – چــۇرۇڭ كۆتۈرگهنــدە، مهۋلان خهلپىــتىم ئــۇزۇن تايــاق بىــلهن ئۈســتى –

خهلپهتكه بويـسۇنماي كۆكهمىلىـك قىلغـان بـالىلارنى مـوللام ئالـدىغا             . يۈكۈنۈپ بېشىمىزنى تۆۋەن سېلىپ ئولتۇراتتۇق    

ئهدەبـكه  . ستلىك بالىلارغـا ھاپـاش قىلغـۇزۇپ، يالىڭاچلانغـان دۈمبىـسىگه كـۆك تايـاق سـۇنغىچه ئـۇراتتى                  چاقىرتىپ، به 

كىمكـى ۋاقتىـدا    . تاختىـسىنى ئېلىـپ سـىرتقا چىقـاتتى       » ئهدەب«چىققۇچىلار ئىـشىكنىڭ يېنىـدا ئېـسىپ قويۇلغـان          

  . قا بېسىلاتتىكىرمهي، كېچىكىپ قالسا، دۈمبىسىدىن قان چىققۇچه تاياق يهيتتى ياكى پالاق

نوغۇچتىن تومراق بىر كالتهكنىڭ ئىككـى تهرىـپىگه بىـردىن تۆشـۈك ئېچىلىـپ،              : پالاققا بېسىش مۇنداق بولاتتى   

قـاۋۇل ئىككـى ئوقۇغـۇچى ئهيىبكـار بـالىنى ئوڭـدا يـاتقۇزۇپ، ئىككـى پـۇتىنى شـۇ تاسـمىغا                      . ئۇنىڭغا تاسـما ئۆتكۈزىلىـدۇ    

مـوللام جـازالانغۇچى بالىنىـڭ      . اپان قىلىـپ، موللامنىـڭ ئۇدۇلىغـا توغرىلايـدۇ        ئۆتكۈزىدۇ، ئاندىن ئۇنىڭ پۇتلىرىنى ھاۋا ت     

ــار كــۈچىنى چىقىرىــپ ئۇرىــدۇ     ــالا پــۇتىنى . ئۆتــۈكى يــاكى پوپۇشــىنىڭ چهمــى ئۈســتىگه بىــر غــۇلاچ چومــاق بىــلهن ب ب

رىشىدۇ، بهزىلىـرى   مهكتهپ ئىچىدىكى بارلىق بالىلار قورقۇپ جىم ئولتۇ      . قىمىرلىتالماي ئاغرىق ئازابىدىن چىرقىرايدۇ   

ئــۇ بولــسىمۇ، مهكتهپــتىن قاچقــان . بۇنىڭــدىن يامــانراق يهنه بىــر خىــل جــازا بــار ئىــدى . كــۆزلىرىنى چىــڭ يۇمۇۋالىــدۇ

ئـۈچىنچى  .  تۆت بالىنى ئهۋەتىپ تۇتتۇرۇپ كېلىپ، تاپىنىنى ئۇسـتۇرا بىـلهن تىلىـپ، تـۇز سـۈركهش                –ئوقۇغۇچىنى ئۈچ   

دەپ، تىلىنــى ئوتتۇرىــسىدىن يېرىــق » تىلــى ســېمىزكهن«ىلاردىن بىرەرىنــى دەرس بىلمهيــدىغان ناچــار بــال: خىــل جــازا

. مهن بۇ جازالارنى كۆرگهندىن كېيىن قورقۇپ، شوخلۇق قىلمايدىغان بولۇپ قالدىم         . قۇمۇش نهيچىدىن ئۆتكۈزۈپ سېرىش   

» ى سـېمىزكهن  بۇنىـڭ تىل ـ  «چـۈنكى بىرىنچـى دەرسـتىلا مـوللام مېنـى           . بولۇپمۇ كېيىنكى جازادىن بهك چۆچۆپ يۈردۈم     

ئىلىپتۇزىــۋەر ئهن، «_ شــۇڭا تىنمــاي دەرس ئوقــۇيتتىم، مــوللام كــالا تارغىقىغــا يېزىــپ بهرگهن ھهرپلهرنــى   . دېگهنىــدى

مهن . لاردىكـى ئهن، ئـۇنلارنى بېـشىمنى لىڭـشىتىپ ئۈنلـۈك ئوقـۇپ تهكـرارلايتتىم              » ئىلىپتۇزىر ئىن، ئىلىپتۇ پهشئۇن   

شـۇنىڭ بىـلهن، كـالا تـارغىقىنى تاشـلاپ شـهرئى ئىمـاننى           . ئوقۇشقا بېرىلـدىم   ئاستا ئويۇنپهرەسلىكتىن قېلىپ     –ئاستا  

دېـگهن شـېئىرىي كىتـابنى      » سـوپى ئـاللا يـار     «كېـيىن يهنه    . ئۇنىڭدىن كېيىن ھهپتىيهك ئوقۇدۇم   . ئوقۇشقا كىرىشتىم 

ىتابقـا قىزىقىـپ    بـۇ ك  ).  بهش يىـل بولـۇپ قالغانىـدى       –بۇ ۋاقىـتلاردا مهكـتهپكه كىـرگىنىمگه تـۆت          (ئوقۇشقا باشلىدىم   

قالغــانلىقىم ئۈچــۈن مــوللام مېنــى ماختــايتتى ۋە شــېئىرلارنىڭ مهنىــسىنى چۈشــهنمهي يادلايــدىغان ساۋاقداشــلىرىمغا  

تېمى تهرەپته ) قىبله(قىزلار مهكتهپنىڭ قىلۋى    . ئۆگىتىش ئۈچۈن مېنى تۆت ئوغۇل، تۆت قىزغا خهلپهت قىلىپ قويدى         

ەك كــۆزۈمگه ئىســسىق كــۆرۈنگهن ئــاق يۈزلــۈك، پومبۇلاققىنــا، ئومــاق قىــز   مهن كــۆپر. ئىككــى رەت بولــۇپ ئولتــۇراتتى

ــسرا    ــېئىرلىرىنىڭ مهنىـــسىنى مىـ ــار شـ ــوپى ئاللايـ ــا سـ ــۆگىتهتتىم، ئۇنىڭغـ ــساغا دەرس ئـ ــويىچه –خهيرىنـ ــسرا بـ  مىـ

  : مهسىلهن، ئۇنىڭدا ھهقىقهت توغرىسىدا مۇنداق ئىككى مىسرا شېئىر بار ئىدى. چۈشهندۈرۈشكه تىرىشاتتىم

   

  ق چىراغىنى ياندۇردى، قويدى،ھه

  .كىم ئانى پۈۋپ دېدى، ساقالى كۆيدى

   

بۇنىڭ مهنىسى، ھهقىقهت چىرىغى يېنىپ تۇرىـدۇ، ئـۇنى پـۈدەپ ئۆچۈرىـۋېتىمهن دېـگهن كىـشىنىڭ سـاقىلى ئوتتـا                     

  . تىممهن ئۇنىڭغا شېئىرلارنى ئهنه شۇنداق ئوقۇپ ئۆگىتىپ، ئاندىن مهنىسى چۈشهندۈرەت. كۆيىدۇ، دېگهنلىك ئىدى

تولا چاغلاردا ئۇ يانچۇقىغـا نـاۋات سـېلىپ         . ئوغۇللاردىن غوپۇر دېگهن قاڭشارلىق، مۇلايىم بىر ساۋاقدىشىم بار ئىدى        

بىر كۈنى ئۇنىڭ يانچۇقى تېشىلىپ كېتىپ، شـاپتۇللارنى ئـاۋايلاپ ئېلىـپ            . كېلهتتى، يازدا بولسا مېۋە ئېلىپ كېلهتتى     

پتىكــى بــالىلار بــۇنى كــۆرۈپ بۆلۈشىۋېلىــشقا تــۇردى ۋە ئۇنىــڭ يانچۇقلىرىغــا ئهترا. مېنىــڭ ئالــدىمغا تىزىــشقا باشــلىدى

غوپـۇر بولـسا،    . ئېزىلگهن شاپتۇلنىڭ سۇلىرى غوپۇرنىڭ كىيىملىرىنـى شـالتاق قىلىۋەتكهنىـدى         . قوللىرىنى تىقىشتى 

  : تېرىكمهي كۈلۈمسىرەپ

ئۇ ئهسلىدە بـۇ    .  دەپ قوياتتى  -لغاچ كېلهي، بولدى، بولدى، پېشىمنى قويۇۋېتىڭلار، تۈگىدى ئهمدى، ئهته جىقراق ئا        _ 

ئـۇ مېنـى يهنه     . نهرسىلهرنى ماڭا ئالغاچ كېلهتتى، چۈنكى مهن ئۇنىـڭ دەرسـلهرنى ئۆزلهشتۈرۈۋېلىـشىغا يـاردەم قىلاتـتىم               

جـــۈمه كـــۈنلىرى بېغىغـــا باشـــلاپ بېرىـــپ، مېـــۋىگه تويغـــۇزاتتى يـــاكى مېـــۋىنى مهكـــتهپكه ئېلىـــپ بارســـا، بۇلاڭغـــا   

  . ن قورقۇپ، ھهر كۈنى كهچقۇرۇن ئۆيۈمگه ئهكىلىپ بېرەتتىكېتىدىغانلىقىدى

شۇنداق بولغاچقا، دۇرۇسراقىنى ئېيتقاندا، بىز دوست بولۇپ قالغاچقا، غوپۇرغا ۋە مېهرى ئىسسىق كۆرۈنۈپ قالغـان               

 مېنىـڭ   بۇ ئهھۋالنى كۆرۈپ يۈرگهن قالغـان ئـۈچ ئوغـۇل بىـلهن ئـۈچ قىـز               . خهيرىنىساغا دەرسته كۆپرەك ياردەم قىلاتتىم    

بهزىـدە بولـسا، ئـۇ قىتىغـۇرلار بىـلهن كوچىـدا       . ئۈستۈمدىن ھهتتا تۈرلۈك يامان گهپلهرنىمۇ تاپـاتتى ۋە موللامغـا چاقـاتتى           

بۇنىڭ بهدىلىگه ئۆيدە ئاتىمىزدىن، مهكتهپته پوقاق موللىمىزدىن بهدىنىمىز كۆكىرىپ، قـان           . ھارغىچه مۇشتلىشاتتۇق 

 مـاجىرا تـۈگىمهيتتى، تېخـى ئهدەپ كېتىـپ، ئىككـى تهرەپ بولـۇپ ئۇرۇشـۇپ                 –لـېكىن جېـدەل     . چىققۇچه تاياق يهتتۇق  

مانا شۇنىڭ بىلهن مهنمۇ پالاققا     . بىر كۈنى مهن ھېلىقى قىتىغۇرنىڭ بىرىنى ئۇرۇپ، قاپىقىنى يېرىپ قويدۇم         . قالاتتۇق

  . بۇيرۇلدۇم

  : ه ساقاللىرىنى تىترەتكهن ھالداموللام سهللىسىنى قوزۇققا ئىلىپ، پىرىجىسىنى سالدى، بالىلارغا قاراپ ئۆچك

  .  دەپ ۋارقىرىدى-!ھاي مهۋلان، زۇنۇننى مهيهرگه ئېلىپ كهل_ 

  . مهۋلان مېنى بېلىكىمدىن تۇتۇپ سۆرەپ، موللامنىڭ سۇپىسى ئالدىدا تۇرغۇزۇپ قويدى

  . دەپ سورىدى موللام-پالاقنى قايسىڭ تۇتىسهن؟_ 

  :بهردىھېلىقى قىتىغۇر بىلهن ئۇنىڭ ئاغىنىسى جاۋاب 

  ...مهن، مهن_ 

  . دەپ ئهمىر قىلدى موللام-!باس_ 

ئۇلار مېنـى ئوڭـدا يـاتقۇزۇپ، كـۆن ئۆتۈكلـۈك ئىككـى             . قىتىغۇر بالا بىلهن ئاغىنىسى يېنىمغا يۈگۈرۈپ كېلىشتى      

رىم پـۇتلى . پۇتۇمنى كالتهكنىڭ تاسمىسىدىن ئۆتكۈزدى، ئاندىن كالتهكنى بىر تهرەپكه بۇراپ، تاسمىنى تازا چىڭ ئورىدى            

موللام ئالقانلىرىغا تۈكۈرۈپ، چوماقنىڭ سىلىقلىنىپ كهتكهن سېپىنى ئىككى قولى بىلهن          . بوغۇلۇپ زىڭىلداپ كهتتى  

  :مهن. سىقىمداپ تۇتۇپ، ھاۋا تاپان بولۇپ تۇرغان پۇتۇمنىڭ تاپىنىغا كۈچهپ تۇرۇپ بىرنى ئۇردى

  .  دەپ ۋارقىراپ يىغلىۋەتتىم-!ۋايجان_ 

كالتهك تۇتقان بالىلار   . مهن مهۋلاننىڭ دېگىنىنى دەپ پۇتۇمنى تۆۋەن تارتتىم      .  دېدى مهۋلان  -،توۋا، توۋا قىلدىم دە   _ 

مـوللام غهزەپ بىـلهن يهنه ئـۈچنى        . بولسا، تېخىمۇ ئېگىز كۆتۈرۈپ، دۈمبهمنـى يهردىـن ئاجرىتىـپ بوينـۇمنى قـاتلىۋەتتى             

. نـدەك بولـۇپ، ئـاغرىقى بېـشىمغىچه چىقتـى        تـاپىنىم ئوتتـا كۆيگه    . ئۇرۇۋىدى، ئۆتۈكۈمنىڭ پاشنىسى سـۆكۈلۈپ چۈشـتى      

ئاغرىققا چىدىيالمىدىم، پۇتلىرىم ئىششىپ كهتتى، ھهتتا كهچقۇرۇن مهكتهپتىن قـايتىش ۋاقتىـدا ھهمـمه ئوقۇغـۇچىلار                

ھهمـمه بـالىلار كهتكهنـدىن      . نـى ئوقۇشـقا تۇرالمـاي قالـدىم       » ۋەششهمـسى «بىلهن ئۆرە تۇرۇپ بىلله ئـاۋازلىق ئوقۇيـدىغان         

مهن دادامغـا ھـال ئېيتىـپ، پوقـاق موللامنىـڭ      . ستۇم غوپۇر مېنى ھاپاش قىلىـپ ئۆيـۈمگه ئاپىرىـپ قويـدى           كېيىن، دو 

  :دادام ماڭا نهسىههت قىلىپ. مهكتىپىگه بارمايدىغانلىقىمنى ئېيتتىم

  ئانىسى بىـلهن ئۇسـتازلىرىنى خاپـا قىلغـان         –موللىسى ئۇرغان يهردىن ئاخىرەتته قىزىلگۈل ئۈنۈپ چىقىدۇ، ئاتا         _ 

شۇنىڭ ئۈچۈن، مېنى ھهم موللاڭنى ھهرگىز خاپا قىلما، ئهگهر         . ئادەم قىيامهتته توڭگۇز سۈرىتىدە قوپۇپ، دوزاختا كۆيىدۇ      

جهننهتـتىن چىققـان    «گهپكه قۇلاق سالماي يهنه ئهسكىلىك قىلساڭ، مهندىنمۇ، موللاڭـدىنمۇ ياخـشىلىق كۆرمهيـسهن،              

  .  دېدى-لىسهن،دېگهندەك بو» كۆك تاياق، يۈگۈرتىدۇ يالىڭاياق

ئۈچ كۈندىن كېـيىن پۇتـۇم يهرگه دەسـسىگۈدەك بولىۋىـدى، دادام مېنـى يهنه ئالـدىغا سـېلىپ مهكـتهپكه ئاپىرىـپ                       

  . بهردى

 دەپ قولىنى كۆكىسگه قويۇپ     -تهقسىر، ئوغلىمىز جانابلىرىنى خاپا قىلىپتۇ، بۇنىڭ ئۈچۈن پېقىرلىرى ناماقۇل،        _ 

ه شۇنداق گهپ ئاڭلىمىغان قۇلىقىنى سـوزايلى، بولمىـسا مهكـتهپكه كـېلهلمهي             بۇنىڭدىن كېيىن يهن  _ ئېڭىشتى دادام   

  .  دادام موللامنىڭ پۇتۇمنى كاردىن چىقىرىپ قويماسلىقىغا ئهنه شۇنداق دالالهت بېرىپ قايتىپ كهتتى-قالىدىكهن،

، بولۇپمـۇ ھېلىقـى      توزانلىق بۇ كونا مهكتهپنى، سهپرا مىجهز پوقاق مـوللامنى         –مهن شۇنىڭدىن كېيىن زەي، چاڭ      

ئـورنى كهلگهنـدە شـۇنى ئېيتىـپ        . پۇتۇمنى سۇندۇرۇپ قويغىلى تاس قالغان ئۇزۇن ساپلىق چوماقنى يامان كۆرۈپ قالدىم          

  . قويايكى، مهن بۇ نهس چوماقتىن كېيىن ئۆچۈمنى ئالدىم

لىـدە بىـر يهرگه    كېچىـسى ياشـلار مهھهل  – 14بـارات ئېيىنىـڭ   __ ئاي راسـا تولغـان      : ئۆچ ئېلىشىم مۇنداق بولدى   

يىغىلىپ، تۈنهك كېچىسى ئۆتكۈزۈپ، ساز چېلىپ، ناخـشا ئېيتىـشىدۇ ۋە سـىرتقا چىقىـپ تۈرلـۈك ئويـۇنلارنى ئوينايـدۇ،                     

كوچا ئويۇنلىرىنى باشلاش ئالدىدا ئۇزۇن خادىغا كىيدۈرۈلگهن ياغلىق قاپاققا ئـوت يېقىـپ،             . گۈلخان يېقىپ ئوت ئاتلايدۇ   

نـى ۋارقىـراپ    » ۋەششهمـسى «ئـۇلار بـۇ ناھـايىتى چـوڭ مهشـئهلنىڭ يورۇقىـدا             . ۈپ ماڭىدۇ ئۇنى لاۋۇلدىتىپ، ئېگىز كۆتۈر   

ئاپئاق ئايدىڭ كېچىدە   __ مهن مانا شۇ تۈنهك كۈنى      . دەپ ئاتايدۇ » ۋەششهمسى قىچقىرىش «بۇنى  . ئوقۇپ، كوچا ئايلىنىدۇ  

پوقــاق «: ئابــدۇك ماڭــا. بــالا ئىــدىئــۇ بهســتلىك، قــاۋۇل ۋە قــارام  . بىــلهن ئۇچراشــتىم) ئابلاخــان(ساۋاقدىــشىم ئابــدۇك 

چـۈنكى ئۇمـۇ ئـالته قېـتىم بـۇ چوماقنىـڭ تهمىنـى              . دەپ قوشـۇلدى  » موللامنىڭ چومىقىنى بۈگـۈن كهچـته يـوقىتىمىز       

بىـز ئىككىمىـز يۈگۈرگهنـدەك      . بۈگۈن ئۇنىـڭ يهڭلىـرى تـۈرۈلگهن قولىـدا بىـر لاخـشىگىر تـۇراتتى              . تېتىپ كۆرگهنىدى 

  . الدىغا كهلدۇقمېڭىپ پوقاق موللام مهكتىپى ئ

 دېـدى ئابـدۇك ۋە مهكـتهپ        - بۇياققـا ماڭغـاچ ئهتراپقـا قـاراپ تـۇر، بىـرەر كىـشى كۆرۈنـسه، ھايـت دە،                   –سهن ئۇياق   _ 

 بۇيـان يـۈرۈپ     –مهن بولـسام، سـېپىل ياقىـسىنى بـويلاپ، ئۇيـان            . پهنجىرىسىنى لاخشىگىر بىـلهن قومۇرۇشـقا باشـلىدى       

  :بدۇك پهنجىرىنى قومۇرۇۋەتتى ۋە چوماقنى ئېلىپ چىقىپ پهش دېگۈچه ئا–ھهش . كۆزەتچىلىك قىلدىم

مهن يۈگۈرۈپ كهلگهنىـدىم، ئـۇ يهنه مهكـتهپ ئىچىـگه چۈشـۈپ،             .  دەپ مېنى قىچقاردى   -ھهي زۇنۇن، مهيهرگه كهل،   _ 

  :ئابدۇك. بىز پهنجىرىنى ئورنىغا سېلىپ قويۇپ، مهھهللىگه يۈگۈرگهندەك كهتتۇق. پالاقنى ئېلىپ چىقتى

 دە،  –دېـدى   _ وت ئاتلاۋاتقان بالىلارنىڭ يېنىغا بېرىـپ ئـوت ئـاتلاپ تـۇر، مهن بـۇنى تهييـارلاپ كـېلهي،                    سهن ئاۋۇ ئ  _ 

  . ئارقىسىغا يېنىپ، ئۆز ئۆيى تهرىپىگه يۈگۈرۈپ كهتتى

دەپ ۋارقىـراپ   » بارات كهلدى تۇيدۇڭلارمۇ، بىزگه قۇيماق قويدۇڭلارمۇ؟     «: مهن مهھهللىمىزدىكى بالىلارغا قوشۇلۇپ   

بىـر نهچـچه شـوخ بـالا خهقنىـڭ ئۆگزىـسىدىن قـوراي ئـوغرىلاپ كېلىـپ تىنمـاي ئـوت                     . لاش بىـلهن ئـاۋارە بولـدۇم      ئوت ئات 

  . قالايتتى

ئۇ پالاق ياغىچىنى چوماق سېپىگه تېڭىـپ ئۇزارتىـپ، چوماقنىـڭ بېـشىغا ئهسـكى پاختـا                 . ئابدۇك قايتىپ كهلدى  

 چىلانغان بېشىغا ئوت تۇتاشتۇرۇپ، ئېگىـز كۆتـۈرگهن ھالـدا           بىز چوماقنىڭ ياغقا  . ئوراپ، ئۇنى ياغقا چىلاپ ئېلىپ كهپتۇ     

لاۋۇلــداپ يېنىۋاتقــان . قىچقىرىــپ ماڭــدۇق» ۋەششهمــسى« پهس –مهھهللىمىزدىكــى ئۇشــشاق بــالىلار بىــلهن ئېگىــز  

  :ئۇ.  بهزىدە ئابدۇكنىڭ يۈزىگه قىزىق ياغ تامچىسى چاچراپ كۆيدۈرەتتى–چوماقتىن بهزى 

 -! چىـڭ ۋارقىـراڭلار    –تۈگهۋېتىپتمۇ مېنى قىينىماقچى، ۋارقىـراڭلار بـالىلار، چىـڭ          بۇ پاسكىنا چوماق كۆيۈپ     _ 

شـۇنداق قىلىـپ، بىـز      . بىز تاكى چوماقنىڭ بېشى كۆيۈپ ئۈزۈلۈپ چۈشـكىچه كوچـا ئايلانـدۇق           . دەپ ئالغا قاراپ ماڭاتتى   

  ... چوماقنى كۆيدۈرۈپ، كۈلىنى كۆككه سورۇپ ئۇنىڭدىن ئۆچ ئالدۇق

بىـز ھهر كـۈنى ئهتتىگهنـدە       . هپكه قالايـدىغان كۆمـۈرنى ئوقۇغـۇچىلار ئـۆزى ئېلىـپ كېلهتتـى            قىش كۈنلىرى مهكـت   

جىلتا ئاسقان، قولتـۇقىمىزدا بىـر پـارچه قىـستۇرۇلغان ھالـدا مهكـتهپكه كېلهتتـۇق ۋە ئىـشىكنىڭ سـول تهرىپىـدىكى                        

ىمىزنىـڭ قارىـسىنى چاپـان يـاكى        قول. بۇلۇڭغا كۆمۈرنى تاشلاپ يۇقىرى تهرەپتىكى پاخال ئۈستىگه بېرىـپ ئولتۇراتتـۇق          

 –كۆڭلهك پېشىگه سۈركىۋېتىپ، كىتابلىرىمىزنى كېسهككه مىندۈرۈپ قويغان تاختاينىڭ ئۈستىگه قويۇپ ئاچـاتتۇق             

 –بـۇ مهكـتهپ بىـرلا ئېغىـز ئـۆي ئىـدى، بـۇ يهردە قىرىـق                  . ته، باشلىرىمىزنى لىڭشىتىپ ئۈنلۈك ئوقۇشقا كىرىـشهتتۇق      

مــوللام نــۆۋەت بىــلهن .  بىــرىگه ئوخــشىمايتتى–ن ئۇلارنىــڭ ئوقۇيــدىغان دەرســلىرى بىــر ئهللىــك بــالا ئوقــۇيتتى، لــېكى

بـۇ بىـر ئېغىـز ئۆينىـڭ بىـر      . چاقىرغاندا، بىر ياكى ئىككى بالا ئۇنىڭ ئالدىغا بېرىپ، كىتابلىرىنى ئېچىپ دەرس ئالاتتى  

ك، تاختـا بېـشىدا كىتـابلار، موللامنىـڭ         چېتىدە ئوتۇن، كۆمۈر، يهنه بىر چېتىدە ئهسـكى جـوزا، بهنـدىڭ، سـۈپۈرگه، گـۈرجه               

 بهش بـالىنى دەريـا بويىغـا        –موللام ياز ئايلىرىـدا تـۆت       . سۇنۇق ۋە باغلاقلىق تاياقلار تۇراتتى    __ ئهتراپىدا جازا قوراللىرى    

 قىشتىن ئېشىپ قالغان قاتتىق ئوتۇن بىلهن كۆمۈرنى      . ئهۋەتىپ ياۋا تاللارنىڭ شۇڭلىرىدىن تاياپ كهستۈرۈپ كېلهتتى      

چـۈنكى بـالىلار    . بۇ خېلىلا جاپـالىق ئىـش ئىـدى       . تۆت بالا زەمبىل بىلهن موللامنىڭ ئۆيىگه توشۇپ ئاپىراتتى بېرەتتۇق        

ئېغىـر يـۈك ئاسـتىدا      . كىچىك بولغىنى ئۈچۈن زەمبىل سېپىنىڭ تـۆت ئـۇچىنى تـۆت بـالا مۈرىـسىگه ئېلىـپ ماڭـاتتى                  

كۆمۈر . ڭ ئۆيىگه بارغۇچه بىر نهچچه جايدا توختاپ دەم ئېلىۋالاتتى        بىچارە بالىلار پۇشۇلداپ، تهرلهپ كېتهتتى ۋە موللامنى      

ئۇنىڭـدىن باشـقا يهنه بىـر ئىككـى بـالا           . جىقراق يىغىلىپ قالغان چاغلاردا سهككىز بالا تۆتتىن نۆۋەتلىشىپ كۆتـۈرەتتى         

غلاردا مـوللام ئىككـى     قۇشناچىم كىر يۇغان ياكى نان ياققان چـا       . زەمبىلدىن چۈشۈپ قالغان كۆمۈرلهرنى تېرىپ ماڭاتتى     

ــالىنى ئــۆيىگه ياردەملىشىــشكه ئهۋەتهتتــى  ئــۇلار شــۇ كــۈنى كهچكىــچه ســۇ توشــۇپ، ئوتــۇن يېرىــپ بېرەتتــى ۋە باشــقا    . ب

  . دېمهك، بالىلارنىڭ نۆۋەتلىشىپ موللامنىڭ ئۆي خىزمىتىنى قىلىدىغان ۋەزىپىسى بار ئىدى. ئىشلارغىمۇ قارىشاتتى

دەپ » پهيـشهنبىلىك «بۇنىـڭ نـامى     . پ كهلگهن ئوقۇش بهدىلىدىن ئۈندۈرۈۋالاتتى    موللام مائاشنى ئوقۇغۇچىلار ئېلى   

ــاتىلاتتى ــشهنبىلىك«. ئ ــاپ ئېلىــپ      __ » پهي ــا ئات ــۈنى موللامغ ــشهنبه ك ــاراپ ھهر پهي ــۈرىگه ق ــۇچىلار دەرســنىڭ ت ئوقۇغ

 بهش –ئوقۇغانـدا تـۆت   ئوقۇغۇچىلار دەسلىپىدە بىـر مىـسقال تۆلىـسه، ئهڭ يـۇقىرى        . كېلىدىغان مهلۇم پۇلغا قارىتىلغان   

 [1])تهڭـگه (شۇ ۋاقىتنىڭ ھېسابىدا بىر مىسقال يىگىـرمه تىـيىن، بهش مىـسقال بىـر سـۇم                 . مىسقالغىچه پۇل تۆلهيتتى  

مهن تېخى يېشىمغا توشمىغان چاغلاردا ئۈچ يارماقنىـڭ قىممىتـى بىـر    . ماق ھېسابىدا بېرەتتۇقبىز بۇ پۇلنى يار   . ئىدى

  . كېيىن ئىككى يارماق بىر تىيىن بولدى؛ يارماق ئازلىغانسېرى بىر يارماق بىر تىيىن بولۇپ قالدى. تىيىن ئىدى

تىـيىن بولغاچقـا بىـر مىـسقال        مهن بىر مىسقال پهيشهنبىلىك ئېلىپ كېلىدىغان چـاغلاردا ئىككـى يارمـاق بىـر               

يارماقنى بىردىنبىر ساناپ ئېلىش قىيىن بولغىنى      . ئۈچۈن قىرىق يارماق ئهكىلىشىم كېرەك ئىدى     ) يىگىرمه تىيىن (

ئۇ يۈزى بىـر قـانچه      . دەپ ئاتىلاتتى » چهن پهنزى «بۇ  . ئۈچۈن شۇ چاغدا يارماق سانىنى ئۆلچهيدىغان بىر ئهسۋاپ بولىدىغان        

 ئويۇلغان بىر پارچه تاختـاي ئىـدى، بـۇ تاختاينىـڭ يېـرىم نـوكهش قىرلىرىـدا ئېلىـپ كېلىـنگهن                      يېرىم نوكهش قىلىپ  

ھهر پهيشهنبه كـۈنى    . يارماقلارنىڭ قانچه تىيىن ياكى قانچه مىسقال ئىكهنلىكىنى بهلگىلهيدىغان سىزىقلىرى بار ئىدى          

ىك يارماقلىرىمىزنى ئـۇ تاختىنىـڭ نوكىـشىگه    بىز تۆلهشكه تېگىشل  . موللام ئاشۇ تاختىسىنى ئالدىغا قويۇپ ئولتۇراتتى     

  . سېلىپ سىزىققا توغرىلىغاندىن كېيىن، موللام ئېلىپ ساندۇقىغا سالاتتى

يارماقنىـڭ نېپىـز، سـېرىقراق بىـر        : ئابدۇك بىر كۈنى ماڭا موللامنى ئالداش ئۈچۈن مۇنداق بىـر چـارىنى ئـۆگهتتى             

 تـۆت يارمـاقتهك قېلىنلىقتـا ئىـدى، ئـۇنى قۇلـۇله             –بىر خىلى ئۈچ    يهنه  . خىلى بولىدىغان، ئۇنى جىڭچهن دەپ ئاتايتتۇق     

دادام بهرگهن بىر مىسقال پهيشهنبىلىك ئىچىدىن ئاشۇنداق جىڭـچهن يارمـاقلارنى ئىلغىۋېلىـپ،             . ياكى تومپۇر دەيتتۇق  

ېلىـپ بېرىـپ    ئانـدىن ئـۇنى ئ    ).  تـۆت تومپـۇر بېرەتتـى      –سودىگهرلهر بىر جىڭچهنـگه ئـۈچ       (ئۇنى تومپۇرلارغا تېگىشهتتۇق    

 سـۆز   –مـوللام سـىزىققا تـوغرا كهلگهنلىكـى ئۈچـۈن، ئـۇنى گهپ              . موللامنىڭ ئالدىدىكى يارماق ئۆلچىگـۈچىگه سـالاتتۇق      

 ئــالته تىيىننــى قــايرىۋالاتتۇق، –دېــمهك، ھهر پهيــشهنبىلىكتىن بهش . قىلمــايلا غهلــۋىرىگه كولــدۇرلىتىپ تاشــلايتتى

  . ۇقبۇنىڭغا لهگلهك تانىسى ياكى تاڭگا ئالاتت

ئۇ بولـسىمۇ، بىـرەر بـالا بىـر كىتـابنى تامـاملاپ             . موللامنىڭ بالىلاردىن ئالىدىغان يهنه بىر خىل كىرىمى بار ئىدى        

مـوللام پـۇل ۋە رەختلهرنـى    . باشقا كىتابنى باشلىغان كۈنى پۇل، كىيىملىك ۋە تاماق ئهكىلىـپ، ئۇنىڭـدىن دۇئـا ئـالاتتى              

. ىلارغا تارقىتىپ بېرەتتى ھهم شۇ كۈنى ئوقۇغۇچىلارنى بىر كۈن قويـۇۋېتهتتى ئۆزى ئېلىپ، قۇيماق بىلهن توقاچلارنى بال  

مهنمۇ سۇپى ئاللايارنى تاماملاپ ناۋايىغا چىققان كۈنۈمدە موللامغا خېلى بىر نهرسه ئېلىپ كهلگهنلىكىم ئۈچـۈن، مـوللام                 

. هرگه چاقىرىلىـپ كونۋېرىـت ئـالاتتى       تۆكـۈنل  – چىـراغ، تـوي      –مـوللام يهنه نهزىـر      . ئوقۇغۇچىلارنى بىر كۈن ئـازاد قىلـدى      

 بىزنـى چۈشـكىچه يـاكى        كونۋېرىت كهلمىـگهن كـۈنلىرى بولـسا، مـوللام        . مۇنداق كۈنلهردىمۇ موللام بىزنى ئازاد قىلاتتى     

مۇنـداق ئهھـۋال تـولاراق تهكرارلانـسا، قورقۇمـسىز          . كهچكىچه قويۇپ بهرمهي، قورسـاقلىرىمىز ئېچىـپ بىئـارام بولاتتـۇق          

دېگهنـدەك گهپلهرنـى ھهمـمه بالىلارغـا تهڭ ئۆگىتىـپ، تهڭ            » لامنىڭ ئۆيىدە ئۆچكه، بىزنى قويمايدۇ چۈشكه     مول«: ئابدۇك

ــۇزاتتى  ــۈپ، دەررۇ      . ۋارقىرىتىــپ ئېيتق ــدىن چۆچ ــۇ ھهجــۋى گهپلىرى ــان ب ــۆزىگه تهگكۈزىۋاتق ــۈن بالىلارنىــڭ ئ ــوللام پۈت م

  . ئوقۇغۇچىلارنى چۈشلۈككه قويۇپ بېرەتتى

منىڭ پالاق ۋە چوماقلىرىنى كۆيدۈرۈۋەتكهندىن كېيىن، ئۇ يهنه ئىلگىرىكىـدىنمۇ يوغـان            بىز بارات كېچىسى موللا   

مـوللام ئابـدۇكنى يامـان كـۆرگهنلىكى ئۈچـۈن، ئـۇنى كۆزىـدىن يوقىتىـشنى                . تاياقلارنى تهييارلىتىپ ئېسىپ قويغانىدى   

: چېقىمچـى بـالىلاردىن بىـرى   . تـى ئويلاپ يۈرگهن بولسا كېرەك، بىر كـۈنى تاختـا بېـشىدىكى بىـر قۇرئـان يوقىلىـپ كهت            

شـۇنىڭدىن كېـيىن مـوللام ئابـدۇكنى ئىككـى خىـل جازاغـا              . دەپ چېقىـشتۇرۇپتۇ  » قۇرئاننى ئابـدۇك ئـوغرىلاپ سـاتتى      «

دەســلهپته، ئــۇنى ھاپــاش قىلــدۇرۇپ، كــۆڭلىكىنى قايرىــپ، يالىڭــاچ دۈمبىــسىگه بهش تــال كــۆك تايــاق ســۇنۇپ  : تــارتتى

ئانـدىن كېـيىن پالاققـا تارتىـپ        .  قىر تىلىنىپ، تىرقىراپ قان چىقىپ كهتتـى       –قىر  ئۇنىڭ دۈمبىسى   . كهتكۈچه ئۇردى 

كهچقۇرۇن نىمجان بولـۇپ قالغـان ئـاغىنىمىز        ... ئۇنىڭ يېرىلغان يهرلىرىگه تۇز سۈركهتتى    . ئۇرۇپ تاپانلىرىنى يېرىۋەتتى  

هچـچه كـۈن يېتىـپ سـاقايغاندىمۇ، بـۇ          شۇنىڭدىن كېيىن ئابدۇك ئۆيىدە بىـر ن      . ئابدۇكنى تۆت بالا ئۆيىگه ئاپىرىپ قويدى     

دەپ قـاۋۇل تـۆت بـالىنى       » !ئابـدۇك مهكتهپـتىن قـاچتى، تۇتـۇپ كـېلىڭلار         «: كېـيىن مـوللام   . مهكتهپكه كهلمهي قويدى  

كېيىنكى كۈنلهردىمۇ ئۇ سېپىلغا چىقىـپ پوقـاق موللامنىـڭ          . ئهۋەتكهنىدى، ئۇلارنى ئابدۇك تاش ئېتىپ قوغلىۋېتىپتۇ     

موللام بولسا ئۇنى قولغـا   . لېكىن ئۇ موللامغا تۇتۇق بهرمهي يۈردى     .  ئۈچ تاش ئاتتى   –گه ئىككى   مهكتىپىنىڭ پهنجىرىسى 

  .دەپ ئالىيىپ قوياتتى» سهنلهرنىڭمۇ ئىچىڭدە يادا تاش بار«:  تىت بولۇپ بىزگه–چۈشۈرەلمهي يۈرگىنىگه تىت 

كېـيىن مهن بـۇ موللامنىـڭ       . اشـلىدى ئابدۇكنىڭ ئارقىسىغا كىرىدۇ دەپ موللام ماڭىمۇ سوغۇق نهزەردە قاراشـقا ب          

  . قولىدا ئابدۇكنىڭ كۆرگهن كۈنىنى كۆرمهي دەپ قورقۇپ، بۇ مهكتهپتىن چىقىپ كېتىشكه مهجبۇر بولدۇم

شـۇنداق قىلىـپ، سـهپرا      . موللامنىڭ زالىملىقىنى دادامغا بىرمۇ بىر سـۆزلهپ بهرگهنىـدىم، داداممـۇ مـاقۇل بولـدى              

  . ىي قۇتۇلدۇمپوقاق موللامنىڭ مهكتىپىدىن ئهبهد

بـۇ  . بىر نهچچه كۈندىن كېيىن، دادام مېنى دولان دەرۋازا يېنىدىكى پاكـار موللامنىـڭ مهكتىـپىگه ئاپىرىـپ بهردى             

ئۇنىڭ ھويلىسىدىكى بىر بـاراڭ ئـۈزۈمگه ئهپكهشـته         . موللاممۇ مېنى ئوقۇتۇشتىن كۆرە كۆپرەك ئۆي خىزمىتىگه سالدى       

 يىتىم ئىشلىرى بىلهن ئاۋارە بـولاتتىم، كالىـسىغا ھهلهپ ئېتىـپ بېرىـپ              –قۇشناچىمنىڭ يۈگۈر   . سۇ توشۇپ قۇياتتىم  

مهن ئـۆي ئىـشلىرىدىن   . بۇ موللامنىڭ بىلىمىنىڭ تـايىنى يـوق ئىـكهن   ... بولۇپ، كوچىلاردىن شاپاق تېرىپ كېلهتتىم   

  : بوشاپ مهكتهپكه كهلگهندە موللامدىن

 دەپ  -رىلىتىـپ قويـدۇم، ئهمـدى نـېمه كىتـاب ئوقـۇيمهن؟           موللام، مهن ناۋايىنى ئوقۇپ يۈرەتتىم، كىتابىمنى ئوغ      _ 

  . سورىدىم

  :موللام بىر ئاز ئويلىنىۋالغاندىن كېيىن

مهن ئىزلهپ يۈرۈپ، چاھـار كىتـابىنى تېپىـپ كېلىـپ           .  دېدى -ئهمىسه چاھار كىتاب تېپىپ كهلسهڭمۇ بولىدۇ،     _ 

ۇرغىنىمدا، ئـۇ كىتابنىـڭ بـاش تهرىپىـدىن مـاۋۇ           مهن كىتابنى ئېچىپ موللامنىڭ ئالدىدا ئولت     . موللامدىن دەرس ئالدىم  

  :ئىككى مىسرا شېئىرنى ئىشارەت بارمىقى بىلهن ماڭا كۆرسىتىپ تۇرۇپ ئوقۇدى

   

  ابتدا ميكىم بنامى خدا،

  .كز دو حرف فريدار خدىما

   

زۈكرەك مهن ناۋايىنى ئوقۇپ يۈرۈپ پارسچه سۆزلهرگه تىلىم كېلىپ قالغانلىقى ئۈچۈنمىكىن، ئـۇنى موللامـدىن تـۈ               

  . ئوقۇدۇم، كېيىن ئۇنىڭ ئاغزىغا قاراپ تۇرسام، ھېچ گهپ چىقمىدى

  :موللامدىن مهن

  . دەپ سورىدىم-مهنىسى نېمىكىن؟_ 

ھهر كـۈنى مهن ئوقـۇپ بهرگهن بـويىچه ئىككـى مىـسرادىن             . ھازىرچه مهنىسىنى قوشۇپ ئوقۇشنىڭ ھاجىتى يوق     _ 

  . دېدى موللام-يادلاۋەرسهڭ بولىدۇ،

  سۆزلهر پارسچه تۇرسا، قۇرۇپ ياد ئېلىپ ئۇنى چۈشهنمىسهم بولامدۇ؟تهقسىر، بۇ _ 

  .يادلاۋەرسهڭ قۇلىقىڭغا سىڭگهنسېرى ئاخىرى چۈشىنىپ قالىسهن، ماڭ، بار، ئاۋۋال يادا ئوقۇشنى ئۆگهن_ 

هن مهن ئۆيگه قايتىپ ئاكام تۇردىغا چاھار كىتاب ئوقۇغانلىقىمنى، ئهمما ئۇنىڭ مهنىـسىنى بىلمىگهنلىكىمنـى، م              

  دېگهنلىرىنى دەپ » يادلىۋالساڭلارلا بولدى «تۇرماق موللاممۇ مهنىسىنى تۈزۈكرەك ئېيتىپ بېرەلمىگهنلىكىنى، ئۇنىڭ        

  .بهردىم

ئۇنـداق بولـسا،    _  دېدى ئاكـام قاقـاقلاپ كۈلـۈپ،         -بهللى، مهنىسىنى ئۇقماي تۇتىدەك سايرىغاننىڭ نېمه پايدىسى،      _ 

شـۇنىڭ ئۈچـۈن ئۇنىـڭ ئـۆزىگه شـاگىرتلىرىدىنمۇ قـۇرۇق ئـاۋاز              . ۇمباق ئوخـشايدۇ  پاكار موللامنىڭ ئۆزىمۇ ئىچى كاۋاك د     

  . دە، ئهكهل كىتابىڭنى، مهن يادلىغىنىڭنىڭ مهنىسىنى ئېيتىپ بېرەي–چىقىرىپ يادلاپ بېرىشنىلا خالايدىكهن 

  :ئۇ كىتابنى ئېچىپ. مهن ئوقۇپ يۈرگهن كىتابىمنى ئۇنىڭ قولىغا بهردىم

  . دەپ سورىدى-رنى يادلىدىڭ؟قېنى، قايسى مىسرالا_ 

  .مهن دەسلهپته يادلىۋالغان يۇقىرىقى ئىككى مىسرا شېئىرنى كۆرسىتىپ ئوقۇدۇم

  :ئاكام ھېچقانداق دۇدۇقلىمايلا

باشلايمهن بۇ كىتابنى خۇدانىڭ ئىسمى بىلهن، چـۈنكى خـۇدا ئىككـى ھهپ بىـلهن يهر، ئاسـماننى يـاراتتى، دېـگهن                      _ 

دېـگهن باشـقا بىـر    » خوجـا ھـاپىز  « دېـدى ۋە تاختـا بېـشىدىن    -پ، مـاۋۇ كىتـابنى ئوقـۇغىن،    بولىدۇ، سهن ئهمدى بۇنى قويۇ    

بۇنىڭـدا ئاجايىـپ چوڭقـۇر مهنىلىـك گـۈزەل شـېئىرلار       . بۇ كىتابنى مهن خېلى بۇرۇن ئوقۇغان_ كىتابنى ئېلىپ بهردى،    

  !ماي ئوقىسهن يادلىغانلارنىڭ مهنىسىنى بىلىۋېلىشىڭغا مهن ياردەم بېرىپ تۇراي، قورق. بار

ئاكام تۇردى قادىر مهدرىسىدە نادىرخان داموللام دېگهن مهشهۇر ئالىمدىن دەرس ئالاتتى، شۇڭا ئـۇ ئهرەبـچه، پارسـچىغا                

بىـرەر كىتـاب قولىغـا چىقىـپ قالـسا، ئـۇ كىتـابنى دەرھـال ئېچىـپ،                  . خېلى ئۇستا ئىدى، ھهتتا قۇرئانغـا مهنـا ئېيتـاتتى         

  . ۈگۈرتۈپ چىقاتتى ۋە مهنىسىنى زوقلىنىپ سۆزلهپ بېرەتتىقۇرلىرىغا قىزغىن ھهۋەس بىلهن كۆز ي

ئۇنىـڭ ئۈسـتىگه،    . پاكار موللام بىزنى تۈزۈكرەك ئوقۇتماي، مالاي ئورنىدا ئـۆي ئىـشلىرىغا سـالغىنى سـالغان ئىـدى                

ھىـدە  ئۇنىڭمۇ پوقاق موللامنىڭ جازا چارىلىرىـدىن باشـقا ئالا        . ئوقۇتقان شېئىرلىرىنىڭ مهنىسى ئېيتىپ بېرەلمهيتتى    

سامان تىقىدىغان كۆشـۈكنىڭ بىـر چېتىـدىن باغلانغـان ئارغامچىنىـڭ            : ئۇ بولسا مۇنداق  . بىر جازالاش ئۇسۇلى بار ئىدى    

. ئىككىنچى ئۇچىنى تورۇستىكى لىمدىن ئۆتكۈزۈپ، خاپا قىلغـان بـالىنى كۆشـۈككه سـېلىپ تورۇسـقا تارتىـپ قويـاتتى                   

مهن بـۇ غهلىـته جـازادىنمۇ       . ان ھالدا كهچكىچه ئېسىقلىق تـۇراتتى      قولى بىر يهرگه يىغىلغ    –بىچارە ئوقۇغۇچىنىڭ پۇت    

  . خېلى چۆچۆپ يۈردۈم

ئېگىزنىـڭ ئـاچچىقى كهلـسه، پاكارنىـڭ جېنـى          «. پاكار موللام پوقـاق موللامـدىنمۇ تېـرىككهك، ئالـدىراڭغۇ ئىـدى           

ا باقمـاي باشـقا مهكـتهپ       دېگهندەك، ئـۇ ئـاچچىقى كهلـسه، ئورنىـدا تۇرالمـاي سـهكرەپ كېتهتتـى، تېخـى ھالىغ ـ                 » چىقىپتۇ

موللىلىرى بىلهن ئۈستۈنلۈك تالىـشىپ، ئوقۇغـۇچىلىرىنى باشـقا مهكـتهپ ئوقۇغـۇچىلىرى بىـلهن ئۇرۇشـقا سـالاتتى ۋە                    

بهزى مهكتهپنىڭ بالىلىرى كۆپىيىپ ئاۋۇشقا باشلىسا، ئۇ ئۆز ئوقۇغۇچىلىرىنىـڭ قـاۋۇل            . مهكتهپلىرىگه تاش ئاتقۇزاتتى  

سوقۇشـتا كۈچلـۈكرەك چىققـان بـالىنى پاكـار مـوللام        . يتىنى تاللاپ ئۇرۇشقا كۈشكۈرتهتتى   ۋە بهستلىكلىرىنى توپلاپ په   

 كـۆزۈمنى   –مهن بىر كـۈنى شـۇنداق ئۇرۇشـلاردىن بىـرىگه قاتنىـشىپ، يـۈز               . دەپ تهقدىرلهيتتى » ئهزىمهت«،  »ھۇششهرە«

  .مورلىتىپ، بۇرنۇم قان ئۆيگه قايتتىم

ئۆتۈكۈمنىــڭ تۇمــشۇقىدىن پايتىمامنىــڭ چىقىــپ قېلىــشى،     مهن ســۇمۇ، پاتقــاقمۇ كــارىم بولمــاي كېچىــپ،     

شۇنىڭغا قاراپ  .  چاڭ يۈرەتتىم  – بېشىم توپا    –تۇمىقىمنىڭ كۆرپىسى سۆكۈلۈپ ساڭگىلاپ قالىغىنىغا قارىماي، ئۈستى        

منى  كـۆزۈ –بۈگۈنكى ئۇرۇشتا شۇنداق قىياپىتىم ئۈستىگه يـۈز      . دەپ ئاتايتتى » زۇنۇن ئاشىق «ئائىلىمىزدە بهزىدە مېنى    

  :مېنىڭ بۇ ئهھۋالىمنى كۆرۈپ ئاكام تۇردى. قانغا بوياپ كهلدىم

دېـدى ۋە باشـقا گهپ سـورىمايلا ئـاپتۇۋا          _ بولۇپ كهپـسهن، مهجنـۇن،      » زۇنۇن ئاشىق «ھهي، ھهي، مانا بۈگۈن جىڭ      _ 

رۈپ قالـسا،    كۆزۈڭنى چاپسان يۇغىن، ھېلى دادام كېلىپ مۇشۇ ئهپتىڭنى كـۆ          –يۈز  _ بىلهن چىلاپچىنى ئېلىپ كهلدى،     

  . دۇنياغا كهلگىنىڭگه تويدۇرىدۇ

مهن مهكتهپنىـڭ ئهھـۋالىنى،   . مهن يۇيۇنۇپ بولغانـدىن كېـيىن، ئاكـام مهنـدىن نـېمه ۋەقه بولغـانلىقىنى سـورىدى         

  . موللامنىڭ بىزنى باشقا مهكتهپنىڭ بالىلىرىغا ئۇرۇشقا كۈشكۈرتكهنلىكىنى سۆزلهپ بهردىم

»  كـۇش  –ھودۇكـۇش   «مهن ساڭا شۇنى ئېيتىپ قويـايكى،       _ قىسىنى تۇتتى ئاكام،    توۋا، ماۋۇ جاھالهتنى كۆرۈڭ، يا    _ 

بۇ پاكار موللام مۇشۇنداق كـۆڭلى قـارىلىقى بىـلهن قانـداق قىلىـپ              . ئادەمنىڭ ئۆمرىنى قىسقارتىدۇ  » ھۇششهرە«بىلهن  

ئېگىــز ئهخــمهق، پاكــار  (»ئهددارازون ئهخمهقــون، قهســىرەتون پىتنهتــون«: ئهرەبــلهردە. ئوقۇغۇچىلارغــا بىلىــم بېرەلهيــدۇ

ئوقۇغۇچىلارغـا مۇنـداق    . بۇ پاكار موللاڭ بىر پىتنىخور ئادەم ئىكهن      . دېگهن تهمسىل بار  ) پىتنىخور بولىدۇ دېگهن مهنىدە   

ئهمدى بۇ مهكـتهپكه بارمـايلا قـوي،        . نادانلىق ۋە جاھالهت ئۇرۇقىنى چاچىدىغان بىلىمسىز كىشىدە ئوقۇمىساڭمۇ بولىدۇ        

مهنـلا ئهمهس،   . شۇنىڭ بىلهن، پاكـار مـوللام مهكتىـپىگه بارمـاس بولـدۇم           . دېدى_ ۆيدە ئوقۇتۇپ قوياي،    مهن سېنى ئۆزۈم ئ   

 بـارا ئوقۇغـۇچىلار ئازىيىـپ، پاكـار مـوللام مهكتىپـى يېپىلىـپ               –بـارا   . باشقا نۇرغۇن ئوقۇغۇچىلارمۇ بارماس بولۇپ قالدى     

  .قالدى

   

  دار ئويۇنى

   

ر دۆڭلـۈك جايـدا غۇلجـا ھـاكىم بهگلىرىنىـڭ ئهجـدادلىرىغا قاراشـلىق               غۇلجا شهھىرىنىڭ شـىمالىدىكى كهڭ بى ـ     

. دەپ ئاتىلىـدۇ  » ئـالتۇنلۇق «مانا شۇ گۈمبهزنىڭ ئهتراپى     . ئۇنىڭ ئىچىدە چوڭ بىر گۈمبهز بولىدىغان     . قهبرىستانلىق بار 

سـاي  . يى دېيىلىـدۇ بۇ سۇ ئـۆتكهن جـايلار سـاي بـو        . ئالتۇنلۇقنىڭ غهربىدىكى پهسلىكته چوڭ بىر ئۆستهڭ ئېقىپ تۇرىدۇ       

 تـوپ كېلىـپ ئوينـاپ       –باھار ۋە يازدا كىـشىلهر بـۇ يهرگه تـوپ           . بويىدا تاللىقلار، ئېگىز ئۆسكهن سۆگهتلىك بوستانلار بار      

 شـېغىللىق بىـر مهيـدان بولـۇپ، ئۇنىـڭ ئهتراپىـدىكى بـۇلاقلار ۋە                –ئالتۇنلۇقنىـڭ ئالدىـدا تـۈز كهتـكهن قـۇم           . كېتهتتى

  . ر ئادەمنىڭ كۆڭلىنى ئاچاتتىياپيېشىل چىملىق مهنزىرىله

شـهھهر خهلقـى قومۇرۇلـۇپ دېگـۈدەك ئـالتۇنلۇق          . بىر يىلـى باھـاردا ئـالتۇنلۇق ئالدىـدىكى سـايدا دار ئويـۇنى بولـدى               

 –سـاي بويىـدىكى كهڭ مهيـدان، ئېرىـق          . مهنمۇ دادام بىلهن دار ئويۇنىنى كۆرۈشكه بـاردىم       . تهرەپكه قاراپ كېتىپ باراتتى   

ئۆسـتهڭ  . ىمهنزار ۋە ئېگىزلىكتىكى گۈمبهز ئهتراپـى مىڭلىغـان ئـادەملهر بىـلهن تولـۇپ كېتىپتـۇ               ئۆستهڭ، سازلىق، چ  

 قاتـار ئاشـخانىلار، چايخـانىلار، ناۋايخانىلارنىـڭ؛ سـازلىق ۋە            –بويلىرىدا بورىلار بىلهن توسـۇپ ياسـالغان ۋاقىتلىـق قاتـار            

، دوغـاپ،   )ماشـلىغ (ىلغـان سامـسا، كـاۋاپ، ئاشـلهمپۇڭ         چىملىقلاردىكى ئۈستى يېپىلغان ياكى دەرەخ سايىلىرىنى دالدا ق       

تونۇر .  بهس بىلهن خېرىدار قىچقىرىپ توۋلايتتى     –ئۇلار بهس   . پىۋا، كۇۋاس ساتقۇچىلارنىڭ سانىنى ئېلىش قىيىن ئىدى      

بېــشىدا يۈكۈنــۈپ ئولتۇرغــان گۆشــگىردىچى ئۇســتام بولــسا، ئــاق يهكتىكىــدىن يۇڭلــۇق مهيدىــسىنى چىقىرىــپ، ئــوڭ    

ياغ يهيسهن، شېكهر يهيسهن، بىرنى يېسهڭ ئـۇھ دەيـسهن، ئىككىنـى يېـسهڭ سـۇ          «:  ئالقىنىنى قۇلىقىغا قويۇپ   قولىنىڭ

 نـاۋالار   –چايخـانىلاردا تۈرلـۈك سـازلار چېلىنىـپ، مۇقـام ۋە نهغـمه              . دەپ قاپىيىلىك سۆزلهر بىلهن ۋارقىرايتتى    » دەيسهن

 –ش ئۈچۈن، ئۇستا سـازەندىلهرگه پـۇلنى ئايىمـاي بېرىـپ، بىـر        ئهھلى كاسىپلار خېرىدارلارنى جهلپ قىلى    . بولۇپ تۇراتتى 

 ناۋاسـى قىزىـپ كهتـسه، خېرىـدارلار شـۇ يهرگه كـۆپرەك         –قايـسى ئورۇننىـڭ نهغـمه       . بىرلىرىدىن ئۈسـتۈنلۈك تالىـشاتتى    

لىـك ۋە  بۇ يهردە يهنه قوشـقار سوقۇشـتۇرۇش، ئىـت تالاشـتۇرۇش ئويـۇنلىرى بولـۇپ تـۇراتتى يـاكى خـوراز، كهك              . توپلىناتتى

. ئىگىلىرى يېڭىلىپ قاچقان ھايۋان ياكى قۇشلىرىنى يهڭگۈچى تهرەپكه ئۆتكۈزۈپ بېرەتتـى        . بۆدۈنىلهرنى سوقۇشتۇراتتى 

كىمنىڭ ھايۋىنى يـاكى قۇشـى غالىـپ بولـسا، شـۇ تهرەپنـى              . تاماشىچىلار بۇ تهرەپ ياكى ئۇ تهرەپ بولۇپ پۇل تىكىشهتتى        

شـۇنىڭ ئۈچۈنمـۇ، بۇنـداق ئورۇنلارغـا ئـادەم          . تهرەپـتىن نهق سـاناپ ئـالاتتى      ياقلىغۇچى تىككهن پـۇلنى مهغلـۇپ بولغـۇچى         

مهن .  تۆت يهردە مهدداھـلار جهڭنـامه ۋە رىـۋايهتلهرنى سـۆزلهپ ئـادەملهرنى توپلىۋالغانىـدى               –يهنه ئۈچ   . كۆپرەك يىغىلاتتى 

قىنىنىمۇ سـهزمهي، مهدداھنىـڭ   باشقا تاماشىغا قارىغانـدا رىـۋايهت ئاڭلاشـقا قىزىققـانلىقىم ئۈچـۈن، قورسـىقىمنىڭ ئـاچ              

بىـر قېـتىم مېنـى دادام يۈتتـۈرۈپ قويـۇپ ئىـزلهپ بىـر مـۇنچه ئـاۋارە بولـۇپ، ئـاخىرى مهدداھنـى                         . ئاغزىغا قاراپ قالاتتىم  

 دە، بىلىكىمدىن تۇتۇپ خهلق ئارىسىدىن سـۆرەپ چىقتـى ۋە ئـاچچىقى بىـلهن ياڭىقىمغـا بىـر كاچـات                     –ئالدىدىن تاپتى   

. ئاچ قورساققا سامسا يېيىشنى ئورنىغا، قـاراپ تـۇرۇپ بىـر شـاپىلاق يېۋالـدىم     . وت چاقناپ كهتتىسېلىۋېدى، كۆزۈمدىن ئ 

مېنىــڭ ھهر تهرەپــكه يۈگــۈرۈپ يــۈرۈپ، قورســىقىمنىڭ ئېچىــپ  . ھهر ھالــدا شــاپىلاقنىمۇ بىكــار يــېمىگهن ئىكهنــمهن 

  . زۇپ قويدىكهتكهنلىكىنى چىرايىمدىن سهزگهن دادام سامسا ئېلىپ بېرىپ، قورسىقىمنى تويغۇ

مىڭلىغان ئادەملهر دار ئهتراپىغـا يىغىلىـپ،       . بىردىنلا دار باغلانغان تهرەپتىن سۇناي بىلهن دۇمباق ئاۋازى ياڭرىدى        

ناھايىتى چوڭ دائىرە ھاسىل قىلغاندىن كېيىن، بويى ئېگىز، قامهتلىـك، رەڭگـى سـارغۇچ كهلـگهن ھاشـىم ھـاجى دارۋاز                     

  : كۆپچىلىككه قاراپ

 سـۇناي يهنه    –توختـاپ قالغـان دۇمبـاق       . دېـدى _ غا چىقىشتىن بـۇرۇن مـوللاق ئويـۇنى ئۆتكـۈزىمىز،           جامائهت، دار _ 

ھاشىم ھاجىنىڭ شاگىرتلىرىدىن دار ئويۇنىغـا ئهڭ ئۇستىـسى توختـاخۇن دېـگهن             . چېلىنىپ، موللاق ئېتىش باشلاندى   

للاق ئېتىـشنىڭ ئهڭ ئۇستىـسى قـارامۇتۇق،        يهردە مو .  ياشلاردىكى غۇنچه بوي، ئاق يۈزلۈك، چىرايلىق بالا ئىدى        16 – 15

ئـۇ ھهر تۈرلـۈك     . موللاقنىـڭ قالتىـسلىرىنى ئهنه شـۇ يىگىـت ئوينـاپ كۆرسـىتهتتى            . توغرۇلۇق كهلـگهن يىگىـت ئىـدى      

موللاق ئېتىش، بهلدىڭدىن يهرگىچه ئېگىلىپ، يهردىكى چىنىلهرنى ئاغزىدا چىـشلهپ، قوللىرىـدا كۆتـۈرۈپ يهنه مـوللاق       

 ئـۈچ پېرقىرىـۋېتهتتى يـاكى ھـېچ يهرنـى تۇتماسـتىنلا             –ۇ موللاق ئاتقاندا ھاۋاغا كۆتۈرۈلـۈپ، ئىككـى         ئ. ئېتىپ چۈشهتتى 

مانـا  . مـوللاق ئويـۇنى جهريانىـدا ئـادەملهر تولـۇق يىغىلىـپ بولـدى             .  ئالته قېتىم موللاق ئېتىۋېتىپ توختايتتى     –بهش  

  . ئهمدى دار ئويۇنى باشلاندى

ركا كىيگهن، بېشىغا سېرىق سهلله ئورىغـان يالىڭايـاق توختـاخۇن قولىـدا              تۇجۇ –قىزىل دۇخاۋىدىن ئىخچام شىم     

  . ئۇزۇن تهڭشهك ياغىچىنى تۇتۇپ مېڭىپ، دارنىڭ چوڭ قوزۇقى ئالدىدا قىلۋىغا قاراپ تۇردى

ئۇستاز ھاشىم ھاجىم قىلۋىغا قاراپ مۇناجات ئوقۇپ دۇئـا بهرگهنـدىن كېـيىن، قىپقىزىـل رەڭلىـك كىيىمىـدىكى                   

 دۇمباق، سۇناي   –تۆۋەندە بولسا، داقا    . توختاخۇن دار ئارغامچىسىغا دەسسهپ، يۇقىرىغا قاراپ مېڭىپ كهتتى       ئوماق يىگىت   

دارۋاز سۇناينىڭ پهدىسىگه كهلتۈرۈپ يـۆتكىگهن      . مىڭلىغان كىشىنىڭ كۆزلىرى توختاخۇنغا تىكىلىپ قالدى     . ياڭرىدى

قـا قارىـسىڭىز، ئـۇ دوپپىڭىـز يهرگه چۈشـۈپ كهتكـۈدەك             دارنىـڭ ئۇچىـدىكى راۋاق    . پۇتىنى ئوينىتىپ يـۇقىرى ئـۆرلهيتتى     

بىرىنچى ئاچىماقنىڭ يېنىغا كهلگهندە، ئوڭ تـاپىنىنى سـول پاچىقىغـا تىـرەپ قويـۇپ، يهك ئايـاغ بولغـان                    : دارۋاز. ئېگىز

ۇت دەم  ئـۈچ مىن ـ –دەپ ۋارقىـراپ ئاچىماققـا ئۆتـۈپ ئولتـۇراتتى، بـۇ يهردە ئـۇ ئىككـى         » ...!يـاپىرىم، شـاھى مهردان    «: ھالدا

ئىككىنچى ئاچىماققا قاراپ ماڭاتتى، يۇقىرىقى ئاچىمـاق يېنىغـا يـېقىن كهلگهنـدە، ئـۇ               __ ئالغاندىن كېيىن، يۇقىرىقى    

 تېـز مېڭىـپ كېتىـپ       –يهنه ئالغا تېـز     . بىر قهدەم بېسىپ قويۇپ، يهنه ئارقىچه مېڭىپ، تۆۋەنكى ئاچىماققىچه قايتاتتى         

مانـا شـۇ چاغـدا كىـشىلهر چۆچـۈپ          . ىپ، بىردىنلا ئارغامچىغا مىنىپ قـالاتتى     بېرىپ، ئىككى پۇتىنى ئىككى تهرەپكه كېر     

ئۇ ئهمدى ئارغامچىغـا مىنىـپ تـۇرۇپ، ئىككـى پـۇتىنى جـۈپلهپ، ئىككـى ياققـا تاشـلاپ                    . دەپ توۋلىشىپ كېتهتتى  » ۋاي«

. ىــپ ماڭىــدۇئوينايــدۇ، كېــيىن چــازا قــۇرۇپ ئولتۇرىــدۇ، يهنه بىرىنچــى ئاچىماققــا كېلىــپ، ئىككــى كــۆزىنى چىــڭ تېڭ 

ئۇنىڭدىن كېيىن يهنه ئارقىچه مېڭىپ قايتىدۇ، ئهمدى ئىككى تاپىنىغا ئىككى تهخسه بـاغلاپ، كـۆزى تېڭىلغـان ھالـدا                   

  . يهردە بولسا، كىشىلهر خهپسىرەپ جىمجىت كۆز تىكىپ تۇرۇشىدۇ. يهنه يۇقىرى ئۆرلهيدۇ

 –ۇقىرى ئـۆرلهپ مېڭىـپ، تاختـا راۋاققـا بىـر            ئهنه شۇنداق بىر قانچه خىل ئويۇنلارنى كۆرسهتكهندىن كېيىن، ئـۇ ي ـ          

. دەپ ۋارقىرايـدۇ  » !يـاپىرىم «: ئىككى چامدام قالغاندا، بېشىنى ئارغامچىغا قويۇپ، ئىككى پۇتىنى ئاسمانغا تىك كۆتۈرۈپ          

جـانلان كىـشىنى شهمـسى بوسـتان ئهتـكهن، بىـر ئهلهمنـى گۈلىـستان ئهتـكهن، يـاپىرىم، شـاھى                      «: تۆۋەندە ھاشىم ھـاجى   

:  دەپ سول قولىنى مهيدىسىگه قويىدۇ، ئوڭ قـولى بىـلهن سـول قولىنىـڭ ئۈسـتىگه پاقىلـدىتىپ ئـۇرۇپ تـۇرۇپ              »مهردان

دەپ ۋارقىــراپ دۇئاغــا قــول » ! ھــۈرمىتى يولىــدا ئــاتىغىنىڭلارنى بهرگهيــسىلهر–ھهزرىتــى ئهلــى شــاھى مهردان ھهققــى «

. ائىــرە ئايلىنىــپ تــوپ ئالدىــدىن ئۆتىــدۇئىككــى كىــشى داســتىخاننىڭ ئىككــى ئۇچىــدىن تۇتــۇپ ئېچىــپ، د . كۆتۈرىــدۇ

ــۇللىرىنى داســتىخانغا تاشــلايدۇ   ــانلىرىنى  . كىــشىلهر بولــسا، يېنىكــى پ بهزىبىرلىــرى تهســىرلىنىپ، ئۈســتىدىكى چاپ

دارۋاز يىگىت ئۈسـتى يېپىلغـان      .  نهرسىلهر توپلىنىدۇ  –شۇنداق قىلىپ، ناھايىتى نۇرغۇن پۇل      . سېلىپ تاشلاپ بېرىدۇ  

داردىـن چۈشـۈش ۋاقتىـدا ئـۇ ئـۆزى مېڭىـپ چىققـان ئارغامچـا                . ىرىپ ئىككى رەكئهت ناماز ئوقۇيـدۇ     پهشتهخت ئىچىگه ك  

شـۇ چاغـدا    . بىلهن يېنىپ چۈشمهي، پهشتهختتىن تۆۋەنگه ساڭگىلىتىپ قويۇلغـان ئارغامچىـدىن سـىيرىلىپ چۈشـىدۇ             

تىگه ئـادەم يامىـشىپ، قوللىرىـدىكى    ئادەم ئۈس ـ. ئۇنى نهچچه مىڭلىغان ئادەم ئورىۋېلىپ، قول تهككۈزۈپ تاۋاپ قىلىشىدۇ   

چىـشلهنگهن نـان ئىگىـسى ئـۆزىنى بهختلىـك          . ئۇ بولـسا، سـۇنۇلغان نانـدىن بىـر چىـشلهيدۇ          . نانلارنى توختاخۇنغا سۇنىدۇ  

بـۇ چىـشلهنگهن ناننىـڭ ئىگىـسى نېمىـشقا شـۇنچه خـۇش بولـۇپ                . ھېسابلاپ، ناننى قوينىغـا تىقىـپ سـهكرەپ كېتىـدۇ         

  ...ۇنى تۇغماس بولسا، ئهمدى دارۋاز چىشلىگهن بۇ ناننى يهپ تۇغارمىشكېتىدۇ؟ چۈنكى، ئۇنىڭ خوت

ئويۇندىن كېيىن توختاخۇننى كۆپچىلىك قولدىن قولغا ئېلىپ كۆتۈرۈشتى، بهزىلهر ئۇنى ئۆز ئاتلىرىغا مىنـدۈرۈپ،              

 بېرىشنى مۇراجىئهت   ھاشىم ھاجىم بولسا، ئۆزىگه قايتۇرۇپ    . بهزىلهر ھارۋىغا سېلىپ ئۆيىگه ئاپىرىپ قويماقچى بولۇشتى      

مۇشۇنداق غۇلغۇلا بولۇپ تۇرغاندا، ئىككى چېرىك توپقا مىلتىق تهڭلهپ توختاخۇننىڭ يېنىغا كهلـدى ۋە ئـۇنى                 . قىلاتتى

  بۇ قانداق ئىش؟. ئېلىپ كهتمهكچى بولدى

خالىـسا،  نېمىنـى   . ئىلى ۋىلايىتىنىڭ شۇ چاغدىكى دوتىيىنىڭ ئالىقانات بىر ئوغلى بولۇپ، ئهشهددىي ئهركه ئىـدى            

ئۇ شۇ يهردىكى يـاش بـالىلارنى ئهسـكهرلىككه تۇتـۇپ، ئاجايىـپ پورمىـدا كىـيىم كىيگـۈزۈپ بىـر ئهتـرەت                       . شۇنى قىلاتتى 

شۇنىڭ ئۈچـۈن، خهلـق ئـۇنى       .  توپىلاڭ كۆتۈرەتتى  –ئۇ بۇ ئهترەتنى ئهگهشتۈرۈپ يۈرۈپ شهھهردە ئالا        . تهشكىل قىلىۋالغان 

ساراڭ . هرگه كهلگهن ھېلىقى ئىككى چېرىك ئهشۇ شويىنىڭ ئهسكهرلىرى ئىدى        ھازىر بۇ ي  . دەپ ئاتايتتى » ساراڭ شويى «

شــويى دار ئويــۇنىنى كۆرگهنــدىن كېــيىن توختاخۇنغــا ھهيــران قېلىــپ ئــۇنى كــۆرۈپ بــېقىش ئۈچــۈن بــۇ ئهســكهرلهرنى     

  : خهلق توختاخۇننى ئۇلارغا تۇتقۇزماي ۋارقىراشقا باشلىدى، ھاشىم ھاجىم بولسا. ئهۋەتكهنىكهن

ــاي_  ــايلى،     ھ ــوراپ باق ــۇلاردىن گهپ س ــز ب ــۇڭلار، بى ــم بول ــالايىق، جى ــدۇردى _  خ ــى تىنچلان ــى . دەپ خهلقن ھېلىق

  : ئهسكهرلهردىن بىرى

ھاشـىم  . دېـدى _ شويى جانابلىرى بۇ بالىنى بىر كۆرسهم بېرىدىغان مۇكاپاتىم بار دەپ بىزنى بـۇ ياققـا ئهۋەتـكهن،                  _ 

ــسا    ــدىغا ئېلىــپ بارمى ــالىنى شــويىنىڭ ئال ــال   ھــاجى ب ــسىرەپ، دەرھ ــسۇن دەپ ئهن ــۇنىمىزنى توختىتىــپ قويمى ق، ئوي

مهنمــۇ كۆپچىلىكنىــڭ ئارىــسىدا ســىقىلىپ يــۈرۈپ، ئۇلارنىــڭ . توختــاخۇننى ســاراڭ شــويىنىڭ ئالــدىغا باشــلاپ ماڭــدى

ن كېـيى .  بۇ يېرىنـى تۇتـۇپ كـۆردى   –ئۇ توختاخۇننىڭ ئۇ يهر . شويى ساماۋارخانىدا ئىكهن . ئارقىسىدىن ئهگىشىپ باردىم  

دەپ ۋارقىرىـشى بىـلهن قولىـدىن       » ۋايجـان «يىڭنه ئالدۇرۇپ، ئۇنى توختاخۇننىڭ ئوتتۇرانچى بارمىقىغا تىقتـى، دارۋاز بـالا            

  . تىرقىراپ قان چىقتى

  .مهن بۇنى جىنمىكىن دەپ ئويلاپتىمهن_ دېدى ساراڭ شويى كۈلۈپ، _ ۋاھ، بۇنىڭ جېنى بار ئىكهنغۇ؟ _ 

_ شاش ھاجى ھهرەمنىڭ ئوغلى، ھهزرىتى ئهلى شاھى مهرداننىڭ شاگىرتى بولىدۇ،           شويى جانابلىرى، بۇ بىزگه ئوخ    _ 

  .دېدى ھاشىم ھاجى

  . دەپ سورىدى شويى_ ئهلى دېگهن كىم ئۇ؟ _ 

  : ساراڭ شويىنىڭ قىلىۋاتقان بۇ ئهخمىقانه قىلىقلىرىغا ئاچچىقى كېلىپ تۇرغان بىر ئادەم

دېـدى  _ هن بىرنـى ئـۇرۇپ ئىككـى پـارچه قىلىۋېتىـدىغان بـاتۇر،              ئهلى شاھى مهردان دېگهن تـاغنى زۇلپىقـارى بىـل         _ 

  . غهزەپ بىلهن

  .دېدى شويى_ زۇلپىقار دېگهن نېمه؟ _ 

زۇلپىقار دېگهن بىر سىلكىسه قىرىق گهز بولىـدىغان، بىـر چاپـسا قىرىـق دۈشـمهننىڭ كاللىـسىنى ئالىـدىغان                    _ 

  . دېدى ئاچچىقى بىلهن ھېلىقى ئادەم_ قىلىچ، 

دېدى ساراڭ شويى توختاخۇننىڭ شـۇنداق ئېگىـز باغلانغـان        _ !  دە -سا بۇ ئهۋلىيانىڭ شاگىرتى ئىكهن      ئۇنداق بول _ 

  . تىك ئارغامچا ئۈستىدە قورقماي سهكرەپ يۈرۈپ كۆرسهتكهن خهۋپلىك ئويۇنلىرىغا ئهمدى ئىشىنىپ

  : پھاشىم ھاجى توختاخۇننى قولىدىن تۇتۇپ يېتىلهپ ساماۋار يېنىدىكى سۇپا ئۈستىگه چىقى

. دەپ ۋارقىرىــدى_ ئهته دار ئۈسـتىدىكى چىغىرىـق ئويـۇنى بولىـدۇ،     . ئهھلـى جامـائهت، بۈگـۈنكى ئويـۇنىمىز تامـام     _ 

دادام كۆپچىلىـك ئارىـسىدىن مېنـى چهتـكه ئېلىـپ           . مهن توختاخۇنغا تويماي قـاراپ تـۇراتتىم      . خهلق قايتىشقا باشلىدى  

  :چىقىپ

 دە، بىلىكىمـدىن تۇتـۇپ      –دېدى  _  ھارغانسهن؟ يۈر، بىزمۇ قايتايلى،      ھه ئاشىق، بۈگۈنكى ئويۇننى تويغۇچه كۆرۈپ     _ 

  ...ئاخىر مىڭ تهسلىكته بىر دەرجه ھارۋا كىرا قىلىپ ئۆيگه قايتتۇق. مېڭىپ، ھارۋا ئىزلهشكه كىرىشتى

 ئــۈچ خىــل ئويــۇن –بۈگــۈن توختــاخۇن دار ئۈســتىدە ئىككــى . ئهتىــسى دار ئويــۇنىنى كــۆرۈش ئۈچــۈن يهنه چىقتــۇق

ئۇ پهشتاقتىن يالغۇز بالداقلىق چىغىرىققا ئۆتۈپ، بىر پۇتى بىلهن بىر بالـداقنى            .  دە تېزلا پهشتاققا چىقتى    –تتى  كۆرسه

ئىلىۋېلىپ پىرقىرىدى، ئاندىن قولى بىلهن بالداقنى تۇتۇپ بېشىنى تۆۋەن، پۇتىنى ئاسماندا قىلىـپ بىـر قـانچه قېـتىم                   

ىـسىۋېلىپ، بهزدە پۈكـۈلگهن پاچـاقلىرى بىـلهن قىـسىۋېلىپ سـاڭگىلاپ             ئايلاندى، ئۇ بهزىـدە بالـداقنى بىـر قولتۇقىـدا ق          

 بىرىــدىن قىــيىن ئويــۇن كۆرســىتىۋاتقاندا يهردىكــى ئــادەملهر دارۋاز بالىــدىن خهۋپــسىرەپ، –ئهنه شــۇنداق بىــر . تــۇراتتى

ىمىرلىمــاي يــۈرەكلىرى ئېغىــپ، ئۇنىڭــدىن كــۆز ئــۈزمهي قــاراپ تۇرۇشــاتتى، بهزىــلهر بولــسا ئــاغزى ئېچىلغــان ھالــدا ق   

  . ھهيكهلدەك قېتىپ قېلىشاتتى

بۇنىڭــدىكى ئويــۇن ئــادەملهرنى تېخىمــۇ . ئهمــدى توختــاخۇن ســول تهرەپتىكــى ئىككــى بالــداق چىغىرىققــا چىقتــى 

ئۈسـتۈنكى بالـداقنى تۇتـۇپ تـۇرۇپ ئۇچۇۋاتقـان يىگىـت بىـردىنلا قـولىنى                . چۆچۈتهرلىك شـهكىللهر بىـلهن داۋام قىلـدى       

شۇ چاغدا ئۇ مـاھىرلىق بىـلهن تـۆۋەنكى         . چۈشۈپ كېتىش خهۋپى ھهممىنى سهراسىمىگه سالدى     قويۇۋەتكهنىدى، تۆۋەنگه   

بۇ نېمىشقىمۇ ئادەمنى چۆچۈتمىسۇن؟ بىز بۇنىڭدىنمۇ قورقۇنچلۇقراق بىـر نهچـچه خىـل             . بالداقنى تۇتۇپ توختاپ قالدى   

ئوڭدا ياتقان دارۋاز بـالا بىـردىنلا بېـشى          قوللىرىنى ساڭگىلىتىپ    –بىرى، بالداققا بېلىنى قويۇپ، پۇت      : ئويۇننى كۆردۇق 

ــاراپ ســىيرىلىدۇ  ــۆۋەنگه ق ــدى   «: بىــز. بىــلهن ت دەپ » توختــاخۇن ئهمــدى يهرگه تىــك مــوللاق ئېتىــپ چۈشــىدىغان بول

ئۇ قانداق بولۇپ ھايات قالغانـدۇ      . تۇرۇشىمىزغا ئۇ يهرگه چۈشمهي، پۈتۈن تېنى بىلهن بېشى تۆۋەن ھالدا ساڭگىلاپ قالدى           

ئويۇندا توختاخۇن بىرىنچى قېتىم ئۆزىنى تـۆۋەنگه تاشـلىغاندا ناھـايىتى چاققـانلىق بىـلهن ئىككـى پـۇتىنى             دەيسىز؟ بۇ   

ئىككىنچــى قېــتىم ئــۆزىنى تــۆۋەنگه تاشــلىغاندا . بالــداقنىڭ ئارغامچــا باغلانغــان ئىككــى چېــتىگه ئاپىرىــپ ئىلىۋالغــان

ئـويلاپ بېقىڭچـۇ،    . بىلهن تـۆۋەنگه سـاڭگىلاپ تۇرغـان      تاپىنىنىڭ دۈمبىسى بىلهن بالداقنى ئىلىۋېلىپ، پۈتۈن گهۋدىسى        

بۇنىڭدىمۇ بارماقلىرى پۈتۈن گهۋدىسىنى كۆتۈرەلمهي سهللا سىيرىلىپ كېتىپ قالسا ھالاك بولمامدۇ؟ ئۇنىڭدىن باشـقا              

جېنىـدىن  ھه ئهمـدى ئـۇ      «. كهينىگه ئۇچۇۋاتقان توختاخۇن بىردىنلا ئۆزىنى تۆۋەنگه ئاتىـدۇ       __ يهنه بالداققا ئولتۇرۇۋېلىپ    

دەپ دەھـشهت ئىچىـدە قارىـسىڭىز، ئۇنىـڭ ئىككـى پـۇتى بـاغلاقلىق ھالـدا يهنه سـاڭگىلاپ                    » تويۇپ ئـۆزىنى يهرگه ئـاتتى     

ئهسلىدە ئۇ ئۇچۇۋاتقان چاغدا بىـزگه سـهزدۈرمهي بالـداق بـۇرجىكىگه ھالقـا قىلىـپ بـاغلاپ قويۇلغـان چىغرىققـا                      . تۇرغان

 دارۋازغا ئانچه قورقۇنچلۇق بولمىسىمۇ، تۆۋەندىكى كۆرگۈچىلهردە قورقۇنچ پهيدا         ئهمما بۇ ئويۇن  . پۇتىنى ئۆتكۈزۈۋالغانىكهن 

  . قىلاتتى

يېزىدىن ئاشلىق ئېلىپ كىرىپ : مهن مۇشۇ ئويۇن مۇناسىۋىتى بىلهن مۇنداق بىر ۋەقهنى ئهسلهپ ئۆتكۈم كېلىدۇ          

لۇقتـا دار ئويـۇنى بولۇۋاتقـانلىقىنى ئـاڭلاپ،          كېرەك ئالماقچى بولۇپ يۈرگهنـدە، ئالتۇن      –ساتقان بىر دېهقان بازاردىن نهرسه      

دارۋاز چىغرىقتىن ئۆزىنى تۆۋەنگه   .  دە، دار ئويۇنىنى كۆرۈشكه بۇ يهرگه كېلىپتۇ       –پۇلنى ياغلىققا چىگىپ يانچۇققا ساپتۇ      

 تۇرغـان   شـۇ ئارىلىقتـا، پهيـت كۈتـۈپ       . دەپ قولىنى كۆتۈرۈپ ياقىسىنى تۇتۇپتـۇ     » يائاللا«ئاتقاندا، دېهقان قورقۇپ كېتىپ     

بوۋاي شۇ يهردىـلا    . دېهقان ئېسىنى يىغىپ يانچۇقىنى تۇتسا پۇلى يوق      . جهللىگۈر ئۇنىڭ پۇلىنى يانچۇقىدىن سۇغۇرۇۋاپتۇ    

بۇنىڭـدىن بىـز بىچـارە دېهقانغـا كهلـگهن          . ئـۆزى كاچـاتلاپ يىغلىۋېتىـدۇ     _ توۋلاپ، ئهتراپىغا قاراپ، ئۆزىنى     » ئاللا ، كاللا  «

ىز، يهنه بىـر تهرەپـتىن دار ئويـۇنى كىـشىلهرگه قانچىلىـك چوڭقـۇر تهسـىر كۆرسـىتىپ،                   ئۇۋالچىلىقنى كۆرۈپ ئېچىنىم  

  .سېهىرلهپ قويغانلىقىنى بىلىمىز

بۇنىڭدىن بىر نهچچه يىل بۇرۇن بۇ يهرگه ئوتتۇرا بوي، قاڭشالىق، قارا بۇرۇت، ئوتتۇز ياشلار چامىـسىدىكى بىـر دارۋاز                 

نىڭ كۆرسهتكهن ئويۇنلىرىدىن باشقا دارغا ئۆتۈك بىـلهن چىققـان، بېـشىغا        ئۇ توختاخۇن . دار تىكىپ ئويۇن كۆرسهتكهنىدى   

بۇ ئىككى دار ئويۇنىـدىن كېـيىن كونـا ھۆكـۈمهت دار ئويۇنىغـا رۇخـسهت بهرمهي، ئۇيغـۇر خهلقـى                    . ساماۋار قويۇپمۇ ماڭغان  

  . قىزىقىپ كۆرىدىغان بۇ ئويۇن يوقاپ كهتكهنىدى

بۇ دارنى باغلىغان ئـادەم جـۇۋازچى       .  دار ئويۇنى يهنه پهيدا بولۇپ قالدى      شۇنىڭدىن ئون نهچچه يىل ئۆتكهندىن كېيىن     

بولۇپ، ياش ۋاقىتلىرىدا دارۋاز بولغانىكهن، ئۇ جهنۇبتىن ئىلىغـا دار ئويـۇنى ئوينـاش ئۈچـۈن نۇرغـۇن توشـۇڭلارنى ئېلىـپ                      

 كېرەكلىرىنـى سـېتىپ     –سـه   نهتىجىـدە ئـۇ نهر    . چىققاندا ھۆكۈمهت دائىرىلىرى ئۇنىڭ دار ئويۇنىغا رۇخسهت قىلمىغـان        

كۈن ئۆتكۈزۈشنىڭ قىيىنلىقىـدا ئـۇ ئـاخىر بىـر جۇۋازچىغـا            . راسخوت قىلىپ، بىر نهچچه يىل سهرگهردان بولۇپ يۈرگهن       

ئۇ كىشىلهر ئارىسىدا دار ئويۇنىغـا بولغـان قىزىقىـشنىڭ كۈچلۈكلـۈكىنى     . ياللىنىپ، جۇۋاز ھهيدەپ تۇرمۇش كهچۈرگهن  

ئهگهر دار تىكىـشكه رۇخـسهت قىلىنـسا، دار    . ۆزىنىـڭ دارۋاز ئىكهنلىكىنـى سـۆزلهپ بهرگهن   بىلىپ، بىر نهچـچه ئـادەمگه ئ    

بۇ گهپ يۇرت چوڭلىرىغا يېتىپ بارغانـدىن كېـيىن، بىـر نهچـچه مۆتىـۋەر ئۇنىڭغـا                 . ئويناپ بېرىدىغانلىقىنى بىلدۈرگهن  

 ھېسابىدا، توشـۇڭ، ياغـاچ سـېتىۋالغان        ئۇنىڭغا يهنه قهرز  . ئىگىدارچىلىق قىلىپ، ئۇنىڭ دار ئوينىشىغا رۇخسهت بهرگهن      

شـۇنىڭ بىـلهن، يهنه شـۇ ئالتۇنلۇقتـا دار          . ھهمدە ئۇنىڭ دار تىكىشىگه بىر نهچچه ئـادەمنى ئاجرىتىـپ ياردەملهشـتۈرگهن           

  . ئويۇنى كۆرسىتىلىشكه باشلىغان

ڭ دارغـا چىقىـپ     كـۆپ ئـادەملهر ئۇنى ـ    . جۇۋازچى دارۋاز قىرىق نهچچه ياشلاردىكى كـۆزى ئهلهس ۋىجىـك ئـادەم ئىـدى             

جۇۋازچى بۇ ئهھۋالنى سهزگهندىن كېيىن، ئۆزىنىڭ يېشى چوڭىيىـپ قالغىنىغـا ۋە   . ئويۇن كۆرسىتىشىگه ئىشهنمهيتتى 

ئـۇ جـۇۋاز    . جىسمانىي جهھهتتىكى بهزى ئاجىزلىقلىرىغا قارىماي پۈتۈن ۋۇجـۇدى بىـلهن دار ئويـۇنى ئويناشـقا كىرىـشكهن                

ــى ســې   ــدىغان كىيىملىرىن ــدە كىيى ــدى   ھهيدىگهن ــا چىققانى ــيىم كىيىــپ دارغ ــدىن كى ــل مهخمهل ــۇ . لىۋېتىپ، قىزى ئ

ــدى      ــاغلاش، تهخــسه تېڭىــشلارنىمۇ قىل ــۆز ب ــا . توختاخۇننىــڭ ئويۇنلىرىنىــڭ كــۆپ قىــسمىنى كۆرســىتهلىدى، ك ھهتت

ــۈردى  ــدا يۈگـ ــرىمىنىلا      . ئارغامچىـ ــدىن پهقهت يېـ ــهتكهن ئويۇنلىرىـ ــڭ كۆرسـ ــدا توختاخۇننىـ ــق ئويۇنىـ ــا چىغرىـ ئهممـ

داردىـن چۈشـكهندە ئۇنىـڭ پۈتـۈن ئهزايـى          . چۈنكى ئۇ ياشتا چوڭىيىـپ قالغاچقـا، ئاسـانلا ھېرىـپ قـالاتتى            . كۆرسىتهلىدى

ئۇنىڭ قىينىلىپ تىترەپ، شۈمـشىيىپ قالغـان ئېچىنىـشلىق ئهھـۋالىنى           . تهرلهپ، كىيىملىرى ھۆل بولۇپ كېتهتتى    

  . پ ئۇ يهنه دار ئويۇنى كۆرسىتىشكه باشلىدىشۇنداق بولسىمۇ، ئهتىدىن باشلا. كۆرگهندە ئادەمنىڭ بهك ئىچى ئاغرىيتتى

   

  موللاقچىلىقنى ئۆگىنىش

   

مهن ھاشىم ھاجى دارۋازنىڭ شاگىرتلىرى ئورۇنلىرىغان دار ئويۇنىنى كۆرگهندىن كېيىن، دار ئويناشقا ھهم موللاق              

سوراپ بىلىۋېلىش ئۈچۈن   موللاق ئېتىش ئۇسۇللىرىنى    . ئېتىشقا قىزىقىپ، ھهر كۈنى شۇلارنى دوراپ ئويناشقا باشلىدىم       

ئــۇلار قــازانچى مهھهللىــسىدە ۋاقىتلىــق ئىجــارە ئالغــان چــوڭ بىــر ھويلىــدا . دارۋازلار تۇرىــدىغان جــاينى ئىــزدەپ تــاپتىم

 – يـېمىش، قوغـۇن      –ياز كۈنلىرى ئۇنىڭغـا ھهر كـۈنى يهل         . مهن توختاخۇننى ناھايىتى ياخشى كۆرۈپ قالدىم     . تۇرىدىكهن

 ئۇ مۇلايىم، شېرىن سۆز، كۆڭلى كهڭ بالا بولغىنى ئۈچۈن ماڭـا ئويـۇن قائىـدىلىرىنى زېـرىكمهي                 .تاۋۇز ئاپىرىپ بېرەتتىم  

ئۆزىمـۇ ھويلىغـا ئېـسىپ قويۇلغـان چىغرىـق بالدىقىـدا مهشـق              . ئېرىنمهي ئويناپ كۆرسىتىپ بېرەتتى   . چۈشهندۈرەتتى

: كۈندىلا بـاراي دېـسهم دادامنىـڭ      . الدىممهن توختاخۇننى بىر كۈن كۆرمىسهم، چىدىمايدىغان بولۇپ ق       . قىلىپ تۇرىدىكهن 

 ئــۈچ كۈنــدە بىــر بېرىــپ –شــۇڭا كــۈن ئــارىلاپ يــاكى ئىككــى . دەپ ســوراققا تارتىــشىدىن قورقــاتتىم» نهگه يوقالــدىڭ؟«

شۇنداق قىلىپ، مهنمۇ دەرەخكه ئارغامچا باغلاپ، چهنزە بىلهن ئاچا قۇرۇپ، قولۇمدا تهڭشهك تۇتـۇپ دار ئويـۇنىنى                 . تۇراتتىم

بـۇ  .  تـۆت قېـتىم يىقىلىـپ چۈشـتۈم        –دەسـلهپته ئـۆگزە بـويى يهرگه مېڭىـپ چىققـۇچه ئـۈچ              . ىلىشقا باشـلىدىم  مهش ق 

چــۈنكى . مېنىــڭ بىرىنچىــدىن، قورققــانلىقىم، ئىككىنچىــدىن، تهڭــشهكنى تــوغرىلاپ تۇتالماســلىقىمدىن بولغــانىكهن 

. ولىغا ئوخـشاش ئهڭ مـۇھىم نهرسـه ئىـدى         تهڭشهك ئارغامچا ئىككى تهرەپكه ئېغىپ كهتمهي تىك تۇرۇشتا ماشىنىنىڭ ر         

مهن كېيىن جۇۋازچى دارۋازنىڭ ئۇسۇلىدىن پايدىلىنىپ، تهڭشهكنىڭ ئىككى ئۇچىغا ئوخشاش ئېغىرلىقتىكـى قـۇمنى              

. بۇ ئۇسۇلنىڭ پـۇتنى ئارغامچىغـا چىڭـراق دەسـسىتىپ تۇرۇشـتا يـاردىمى بـار ئىـكهن                 . ياغلىققا چىگىپ ئېسىپ قويدۇم   

ئارغامچىـدا كېتىۋېتىـپ ئىككـى پـۇتىنى ئىككـى ياققـا            . مېڭىـپ دەرەخـكه چىقىـشنى ئۆگهنـدىم       ئاخىر مهن ئارغامچىدا    

شــۇنىڭ ئۈچــۈن، . تاشــلاپ، ئارغامچىــدا مىنىــپ تۇرۇشــنى قىلىــپ باققانىــدىم، كاســسىلىرىم ســۈرىلىپ ئاغرىــپ كهتتــى 

مچـا ئۈسـتىدىن ئىككـى      كىچىك بىر ياستۇقنى چاتىرىقىمغا تېڭىۋېلىپ ئارغامچىغا مىنىشنى ئۆگهندىم، كېـيىن ئارغا          

شـۇ چاغـدا ئـۆگزە بـويى يهردىـن يىقىلىـپ، پېـشانهم              . پۇتۇمنى چۈپلهپ، ئىككـى ياققـا ئېتىـشنى ئۆگىنىـشكه باشـلىدىم           

بارمىقىمنىـڭ چىقىـپ كهتكىنىنـى      . نامسىز بـارمىقىم قاتلىـشىپ، بىرىنچـى ئۈگىـسىدىن چىقىـپ كهتتـى            . يېرىلدى

هستىن يۈرۈۋەردىم، چۈنكى مهن بۇ ئويۇنلارنى دادامغا ئۇقتۇرماي مهشـق          دادامغىمۇ دېمهستىن ياكى ئورنىغىمۇ چۈشۈرگۈزم    

  . بارمىقىم ئاغرىپ يۈرۈپ ئاخىر دوناي بولۇپ ساقايدى. قىلىپ يۈرگهنىدىم

دار ئويۇنى ئۆگىنىمهن دەپ خېلى پهشۋا يېگهندىن كېيىن، ئۇنى تاشلاپ قويۇپ موللاق ئېتىـشنى مهشـق قىلىـشقا     

ئانـدىن  . ئاۋۋال ئىككى قـول بىـلهن چـاقپهلهك بولـۇپ پىرقىراشـنى ئۆگىنىـشتىن باشـلىدىم               مهن بۇ ئويۇننى    . باشلىدىم

كېيىن بېشىمنى يهرگه، پۇتۇمنى ئاسمانغا قىلىپ تۇرۇشنى ۋە بېشىمنى تۆۋەن، پۇتۇمنى تامغا قىلىپ قول بىلهن يهرگه            

ولـۇم بىـلهن مېڭىـشنى    تىرەپ تۇرۇشنى خېلـى كـۆپ مهشـق قىلـدىم، شـۇنىڭدىن كېـيىن پۇتـۇمنى ئۈسـتۈن قىلىـپ ق             

بـۇ  . كېيىنچه ئوڭدامغا بېلىمنى ئېگىپ قول ۋە پۇتۇمنى يهرگه تىرەپ تۆت پۇتلۇق بولـۇپ تۇرۇشـنى ئۆگهنـدىم          . ئۆگهندىم

ــاۋۋال بهش      ــدىن كېــيىن، ئ ــۇم ۋاقىــت چېنىققان ــالىنى  –شــهكىلنى كــۆپ مهشــق قىلىــپ، مهل ــالته ياشــلىق بىــر ب  ئ

ىم، ئۇنىڭدىن كېيىن قورسىقىمغا بىر بالىنى، مهيدەمگه يهنه بىر بـالىنى           قورسىقىمغا چىقىرىپ خېلى ۋاقىت تۇرغۇزاتت    

بۇنىڭغـا بىـر ئـاز كۆنۈككهنـدىن كېـيىن ئالـدىچه ۋە كهيـنىچه ئېگىلىـپ مـوللاق ئېتىـپ                     . چىقىرىپ تۇرغۇزۇپ كـۆردۈم   

ئـالقىنىم بىـلهن     بارا بهلدىڭگه چىقىپ دەسسهپ تۇرۇپ ئارقىچه ئېگىلىپ چۈشۈپ، ئىككى           –بارا  . پىرقىراشنى ئۆگهندىم 

كېيىن بۇ شهكىلنىمۇ تهرەققىي قىلدۇرۇپ، ئۈچ جايغا ئۈچ تـال يارمـاقنى يـاكى ئـۈچ تـال                  . يهرنى تىرەپ تۇرىدىغان بولدۇم   

ســوقماق تاشــنى تىــك قويــۇپ، ئىككىــسىنى قولــۇم بىــلهن، يهنه بىرىنــى بولــسا، چىــشىم بىــلهن چىــشلىۋېلىپ بهلــدىڭ 

  . ئۈستىدە ئۆرە تۇرىدىغان بولدۇم

ىقىدەك بىر قانچه موللاق شهكىللىرىنى ئۆگىنىۋالغاندىن كېيىن، كوچىلاردا ئادەم ۋە ئاۋۇن جايلارغا بېرىـپ              يۇقىر

شـۇنىڭ ئۈچـۈن، مهن     . ئادەم يىغىش ئۈچۈن دۇمباق چېلىش كېـرەك ئىـدى        . ئۇلارغا موللاق ئويۇنى كۆرسىتىدىغان بولدۇم    

. مىزدىكـى قاسـساپنىڭ ئـوغلى ھهيـدەرنى تاللىۋالـدىم     بۇنىڭغا موللاق ئېتىشنى بىلله مهشق قىلىـپ يـۈرگهن مهھهللى   

دەســلهپته بىــر ئــۆچكه تېرىــسىنى تېپىــپ قىغقــا كۆمــۈپ . ئىككىمىــز مهسلىههتلىــشىپ دۇمبــاق كهرمهكچــى بولــدۇق

ئـۇنى كونـا    . قويدۇق، بىر نهچچه كۈن ئۆتكهندىن كېيىن ئېلىپ قارىساق، ئۇنىڭ تۈكلىرى تامامهن يۇلۇنما بولۇپ چۈشتى             

. كېلىـشكىنىمىز بـويىچه دۇمبـاقنى ھهيـدەر چالىـدىغان بولـدى           . ىڭ قاسنىقىغا كېرىپ دۇمباق ياسىدۇق    بىر ئهلگهكن 

كۆپچىلىـك تـولاراق مېنىـڭ    . ھهيدەر مـوللاق ئاتقانـدا دۇمبـاقنى مهن چـالىمهن    . خهلق يىغىلغاندا مهن موللاق ئاتىمهن 

ئويـۇن كۆرسـهتكهنلىكىمىز    . نىيالمـايتتى چـۈنكى ھهيـدەر مهنچىلىـك ئهپچىـل ئوي        . ئويناپ بېرىشىمنى تهلهپ قىلاتتـى    

 تاماشــىغا –چــۈنكى بىــز دارۋازلارنــى دوراپ ئوينــاش ئۈچــۈن، يهنــى ئــۆزىمىز ئويــۇن . ئۈچــۈن بىــز ھهق تهلهپ قىلمــايتتۇق

بهزىـــدە بولـــسا، باشـــقا مهھهللىنىـــڭ بـــالىلىرى بىـــلهن . بېرىلىـــپ كهتكهنلىكىمىـــز ئۈچـــۈن ئويـــۇن كۆرســـىتهتتۇق

تومــۇز كۈنلىرىنىــڭ بىرىــدە ســۇ دەرۋازىنىــڭ تاشقىرىــسىدىكى سامــسىپهزنىڭ بالىــسى  . قمۇسابىقىلىــشىپ ئوينــايتتۇ

ــدىم  ــدىكى چــوڭ     . ئىلىچــاق بىــلهن بهسلىــشىپ قال ــۈز مېتىــرچه نېرى ــدىن ي ــويىچه بىــز دەرۋازى بهسلىــشىش شــهرتى ب

ىزنىڭ ئـالقىنىنى   پهللىگه بارغىچه يۆتكىگهن قولىم   . ئۆستهڭنىڭ لېۋىگه پۇتىمىزنى ئاسمانغا قىلىپ بارماقچى بولدۇق      

غـالىپلار تهرەپ   . كىم ئۆسـتهڭ لېـۋىگه بـۇرۇن بارسـا، شـۇ ئـون سامـسا ئۇتىـدىغان بولـدى                  . قورسىقىمىزغا ئۇرۇپ ماڭىمىز  

شـۇ  . بىز كۆڭلهكلىرىمىزنى سېلىۋېتىپ ئىشتانچاق بولىۋالدۇق    . بولغان كىشىلهر بولسا، ئهللىكتىن سامسا تىكىشتى     

لىپ ئىلىچاقتىن ئون نهچچه قهدەم بۇرۇن پهللىـگه يېتىـپ بېرىـپ، ئـون سامـسا                كۈنى مهن بار كۈچۈم بىلهن غهيرەت قى      

پۈتۈن بهدىنىمدىن تهر قۇيۇلۇپ،    . ئهمما ئالقانلىرىم قىيىندىلارغا تېگىپ، نهچچه يېرىدىن قان چىقىپ كهتتى        . ئۇتۇۋالدىم

: تهلـۋە يىگىـت چىقىـپ   ئارىـدىن بىـر   . كۆپچىلىك چۇرقىرىـشىپ مېنـى ئالقىـشلىدى     .  چۆپ ھۆل بولۇپ كهتتىم    –چۆپ  

ــر ئۈســتى  « ــۈپ چىــق    –بهرىبى ــراقلا ســۇغا چۆمۈل ــدى بى ــدى، ئهم ــۈرۈپ ئۆســتهڭگه  »  بېــشىڭ ھــۆل بول دەپ مېنــى كۆت

.  ئۈچ قېتىم كىرىـپ كېتىـپ، سـۇدىن ئـاران چىقىۋالـدىم            –ئۆزۈمنى ئوڭشىۋالغىچه سۇغا بېشىمچه ئىككى      . تاشلىۋەتتى

دەپ، مهن ئۇتۇۋالغان ئـون سامـسىنى       »  ھه؟ –ېنى سهگىتىپ قويدۇم    س«: ھېلىقى تهلۋە مهن بىلهن سامسىخانىغا بېرىپ     

 ئالته كىشى بىلهن بىلله     –نېرىقى جوزىدا بولسا، ماڭا دو چىققان كىشى ئۇتۇۋالغان ئهللىك سامسىنى بهش            . بىلله يېدى 

 ئېلىـپ چىقىـپ    ئـۈچ سامـسىنى يهپ، بىـر سامـسىنى    –بۇ تهلۋە ئۇلارنىڭمۇ قېشىغا بېرىپ، ئىككـى        . ئولتۇرۇپ يهۋاتاتتى 

  . كهتتى

مهن ھاردۇقۇمنى ئېلىپ، ئهمدى ئۆيگه قايتاي دەپ تۇرۇشىمغا ھېلىقى يۈزى قېلىن تهلۋە قازانچىلىق ساۋۇر دېگهن               

  .بىر بالىنى باشلاپ كهلدى

  .دېدى ئالدىمنى توسۇپ_ موللاقچى، مانا ئهمدى بۇنىڭ بىلهن بهسلىشىپ كۆر، _ 

  .دېدىم مهن_ مهن، قولۇم ئاغرىپ كهتتى، ئهمدى ئوينىماي_ 

بۇ دېگهن قازانچىدىن چىققـان     _ دەپ قولۇمدىن تارتتى ھېلىقى تهلۋە      _ بىڭسى بار ئوغۇل بالا ھال ئېيتمايدۇ، يۈر،        _ 

  .ئهگهر بۇ سهندىن قېلىپ قالسا، قۇلىقىمنى كېسىۋېتىمهن. قالتىس موللاقچى

ېلىكىـدىن تۇتـۇپ سـۆرەپ، سـۇ دەرۋازا         ئۇ مېنىڭ ئۇنىمىغىنىمغـا قارىمـاي، ئىككـى قـولى بىـلهن ئىككىمىزنىـڭ ب              

 مهھهللىـدىكى بـالىلار ئارىـسىدا مـوللاق ئويـۇنى ئهۋج ئېلىـپ، مـوللاقچىلار         –شۇ چاغـدا، مهھهلـله      . ئالدىغا ئېلىپ باردى  

قـالتىس  «ئهگهر مهن بۇنىمـۇ يهڭـسهم       . ساۋۇر مانا شۇنداق ئۇستا مـوللاقچى دەپ داڭـق چىقارغـان          . كۆپىيىپ كهتكهنىدى 

  .دېگهن ئويدا ئۇنىڭ بىلهن بهسلىشىپ ئويناشقا ماقۇل بولدۇم» چى بولىمهنغۇ؟ئۇستا موللاق

نامازدىگهر بولغۇچه ئۆيگه كهلمىگهنلىكىم ئۈچـۈن دادام مېنـى         . مهن ئۆيدىن ئاش ۋاقتى بىلهن چىقىپ كهتكهنىدىم      

ىۋاتقانلىقىمنى ئــۇ مېنىــڭ ســۇ دەرۋازا ئۆپچۆرىــسىدە ئــادەم تــوپلاپ مــوللاق ئويــۇنى كۆرســىت        . ئىــزدەپ يــۈرگهنىكهن 

قارىسا مهن كىيىمىمنى سېلىۋېتىپ بېشىم تـۆۋەن،       . كىشىلهردىن ئاڭلاپ، مهن ئويناۋاتقان جايغا ئاتلىق ئىزدەپ كهپتۇ       

دادام شۇ يهردىن ئاتلىق ماڭغانچه كۆپچىلىكنىـڭ ئارىـسىدىن ئۆتـۈپ           . پۇتۇم ئۈستۈن ھالدا قولۇم بىلهن مېڭىپ يۈرگهن      

. مهن چۆچۈپ كېتىپ، چىرقىراپ يىغلىغـان پېتـى قـاچتىم         . لىشتۈرۈپ بىرنى سالدى  قامچا بىلهن قورسىقىمغا راسا كې    

مهن سېپىل ياقىلاپ ناغرىچى تهرەپكه بۇرۇلۇپ خانىقانىڭ ئارقىسىغا كهلگهندە، دادام        . دادام كهينىمدىن ئاتلىق قوغلىدى   

ــاتتىن چۈشــتى، مهن يوشــۇرۇنغىدەك جــاي تاپالمــاي، ئالدىمــدىكى ئېرىقتى    ــا يېتىــشىپ ئ  دە، –كــى ســۇغا چۈشــتۈم  ماڭ

چىـق ماياققـا، يېنىـپ      «: دادام كۆۋرۈك ئاستىغا ئېڭىشىپ   . ئۆمىلىگهن پېتىم كۆۋرۈكنىڭ ئاستىغا كىرىپ يېتىۋالدىم     

مهن ئۈنچىقارماي،  . دەپ توۋلىدى »  قولۇڭنى چېقىۋېتىمهن  –چىقساڭ ھېچنېمه قىلمايمهن، بولمىسا موللاق ئاتقان پۇت        

رقىرىتىـپ، شۈمـشهيگهن پېتـى كۆۋرۈكنىـڭ يـورۇق چۈشـۈپ تۇرغـان چېـتىگه قـاراپ                  ئوغرى مۈشۈكتهك كـۆزلىرىمنى پا    

ــۇردۇم ــزە تېپىــپ كهلــدى   . ت ــۇزۇن بىــر چهن ــزە بىــلهن  . مهن چىقمىغانــدىن كېــيىن، دادام نهدىنــدۇر ئ ــۇ مېنــى شــۇ چهن ئ

ۆۋرۈكنىڭ يهنه بىـر  دادام چهنزىنى تارتىپ ئۆزىنى ئوڭشىۋالغۇچه مهن ك   . چىقارماقچى بولۇپ، ئۇنى كۆۋرۈك ئاستىغا تىقتى     

دادام كهينىمـدىن ئـاتلىق   . تهرىپىدىن ئۆمىلهپ چىقىپ ناغرىچى تهرەپـكه قـاچتىم، ئـۇ يهردىـن ئايـدۆڭ تهرەپـكه كهتـتىم         

 توقـاي ئۆسـتهڭ قىـرى       –ئۇ يېتىشهي دەپ قالغاندا، شىۋە كوچىسىدىكى ئـات ماڭمايـدىغان ئهگـرى             . قوغلاپ كېلىۋاتاتتى 

ياخـشى، ئـۇلار    . ئاتلاپ ئۆتۈپ دادامنىڭ ئىنىسى ئابـدۇللا ياۋاشـنىڭ ئـۆيىگه بېرىۋالـدىم           بىلهن يۈگۈرۈپ، تام شورىلىرىدىن     

ھهقىچان ئـۇ مۇشـۇ يهرگه      «دادام بولسا چوڭ يول بىلهن يۈرۈپ       . دەرۋازىنى ئىلماپتىكهن، سامانىخانىغا كىرىپ مۆكۈۋالدىم    

تاغــام . مېنــى سۈرۈشــته قىلىپتــۇدەپ ئــويلاپ، تاغامنىــڭ ھويلىــسىغا كىرىــپ، گۇنــاھىمنى ســۆزلهپ بېرىــپ  » كهلــدى

  : كۆرمىگهنلىكىنى ئېيتسا دادام

  : تاغام. دەپ تاغامغا كايىپتۇ_ جهزمهن مۇشۇ ھويلىغا كىردى، يوشۇرما، _ 

سـىز سـهل ئـاچچىقىڭىزنى بېـسىپ ئۆيـدە          . سىز ماڭا ئاچچىقلانماڭ، بۇ يهرگه كىرسه، مهن نېمىشقا يوشـۇرىمهن         _ 

ــۇرۇڭ  ــپ ت ــارام ئېلى ــى . ئ ــاي،  مهن ئهتراپن ــزلهپ باق ــدۇرۇپتۇ _ ئى ــى تىنچلان ــزلهپ   . دەپ دادامن ــى ئى ــام مېن ــيىن تاغ كې

  . سامانخانىدىن تاپتى

  :مهن تاغامغا ئېسىلىپ يىغلاپ

  . دەپ يالۋۇردۇم_  قولۇمنى چېقىۋېتىدۇ، –مېنى بۈگۈن قۇتقۇزۇڭ، بولمىسا دادام ئۇرۇپ پۇت _ 

ــۇر   _  ــۈپ يېتىــپ ت ــامانغا كۆمۈل ــۇ يهردە س ــسه، مۇش ــالاي،    مهن . ئهمى ــېنى ئېلىــپ ق ــال قىلىــپ س ــر ئام دەپ _ بى

  . سامانخانىدىن چىقىپ كهتتى

 مىــس ئــادەم ئىــدى، شــۇنىڭ ئۈچــۈن گهپنــى بــوش، ســىلىق ئاھاڭــدا قىلاتتــى، لــېكىن  –تاغــام بهك يــاۋاش، مىــس 

  :هرتمهيبىرەر كىشى ئۇنى تىللىسا، ئۇ رەڭگىنى ھېچقانداق ئۆزگ. تهسىرلىك سۆز بىلهن ھهرقانداق ئادەمنى ئېرىتهتتى

شـۇنىڭ ئۈچـۈن،    . دەپ قويـاتتى  _ ! بۇرادەر، ئىمان ئېيتقان ئاغزىڭىزنى بۇلغىماڭ، خـۇدا تهلىپىڭىـزگه يهتكۈزسـۇن          _ 

. دادام بولسا، بىر ئېغىز گهپنىمۇ كۆتـۈرەلمهي مۇشـت ئېتىـشقا تهييـار ئىـدى             . كىشىلهر ئۇنى ئابدۇللا ياۋاش دەپ ئاتايتتى     

مانا بۈگـۈن  . ر ئانىدىن تۇغۇلغان بۇ ئىككى قېرىنداش مىجهزدە ئىككى دۇنيا ئىدىشۇڭا ھهممه ئۇنى توڭ قادىر دەيتتى، بى 

  : دادام ئۇنى تىللاپ

مېنـى سـۆرەپ ئالـدىغا ئېلىـپ كهلمىگىنـى ئۈچـۈن، دادام ئـۇنى بىـر                 . دەپ ھاقارەتلىـدى  _ ھۇ مۇناپىق ھـارامزادە،     _ 

  : شۇنداق بولسىمۇ تاغام. نهچچه قامچا ئۇردى

بــولغىنى ئۈچــۈن شــوخلۇق قىلىــدۇ، ئاتنىــڭ تېيىمــۇ قىيغىتىــدۇ، ئۆچكىنىــڭ ئوغلىقىمــۇ بــالا كىچىــك، نــادان _ 

بۇ قېتىم مهن بالىنى تىلىۋالاي، ئهتىگىچه ئوبدان نهسىههت قىلىـپ ئاپىرىـپ   ! سهكرەيدۇ ئهمهسمۇ، سادىغاڭ كېتهي ئاكا 

  . الدىدېگهندەك بىر مۇنچه شېرىن سۆزلهر بىلهن دادامنى ئېرىتىپ، مېنى ئېلىپ ق_ قوياي، 

تاغام ۋەدىسى بويىچه ماڭا بۇنىڭدىن كېيىن شوخلۇق قىلماسلىق ھهققىدە نۇرغـۇن نهسـىههت قىلـدى ۋە ئهتىـسى                  

تۈنۈگــۈنكى قالايمىقانچىلىقتــا يوقىتىــپ قويغــان كــۆڭلىكىم ئورنىغــا يېڭــى كــۆڭلهك ئېلىــپ كىيگــۈزۈپ ئــۆيىمىزگه  

  .ئاپىرىپ قويدى

تۆتىنچى كۈنى ھهيـدەر بىـلهن مهسـچىتنىڭ        . ۈنگىچه جىم يۈردۈم  شۇنىڭدىن كېيىن، مهن دادامدىن قورقۇپ ئۈچ ك      

ئۆگزىسىگه چىقىپ، مورىنىڭ ئاغزىغـا كېـسهك تىـزدۇق، ئانـدىن ئۇنىـڭ ئۈسـتىگه بېـشىمنى قويـۇپ پۇتـۇمنى ئۈسـتۈن                       

امغـا  بـۇ خهۋەر يهنه داد    . قىلىپ بىر نهچچه مىنۇت تۇردۇم، ئاخىرىدا تامنى تۇتۇپ، پۇتۇمنى جۈپلهپ بېـشىمچه تىـك تـۇردۇم               

لـېكىن ئهتىـسى بامـداتتىن كىرىـپ مېنـى ئۇخلاۋاتقـان            . لېكىن دادام شـۇ كـۈنى ماڭـا گهپ قىلمىـدى          . يېتىپ بېرىپتۇ 

ــدى       ــۇردى ۋە پولنىــڭ ئاســتىغا ســولاپ قوي ــۋۇر بىــلهن بىــر نهچچىنــى ئ ــپ، تاســما چۇل ــۇ . ئورنۇمــدىن تارتىــپ چىقىرى ئ

  .تتىگهنلىك چېيىنى ئىچىپ بازارغا چىقىپ كهتتىئۆيدىكىلهرگه ماڭا ھېچنهرسه بهرمهسلىكنى جېكىلهپ، ئۆزى ئه

پۈتـۈن  . مهن ئاچلىقتىن، تاسما تېگىپ تىلىنىـپ كهتـكهن بهدىنىمنىـڭ ئازابىـدىن زارلىنىـپ زەي يهردە ياتـاتتىم                 

 بــۇ يهردىــن چاشــقانلارنىڭ كىتىــرلاش ۋە چىرىلداشــلىرى، پاقىلارنىــڭ يېنىمــدا –ئهزايىــم تــور بــاغلاپ كهتــكهن، ئــۇ يهر 

ئاكام تاغامنىڭ مېنى قۇتقۇزۇپ قېلىشىنى ئىلتىماس قىلىـپ،        ... كىراشلىرى سۈرلۈك ئاڭلىنىپ تۇراتتى   سهكرەپ كۇر 

ئۆزى چۈشته ئۆيدە ئهتكهن چۆچۈرىدىن بىر ئـاپقۇر كۆتـۈرۈپ كېلىـپ، پولنىـڭ              . سىڭلىمنى تاغامنىڭكىگه ئهۋەتىۋېتىپتۇ  

  : ھاۋا كىرىدىغان تۆشۈكىدىن مېنى چاقىردى

تۆشـۈكتىن چىـنه پاتمايـدىكهن، مـاۋۇ        . غا چۈشىدىغان جايغـا دادام قۇلـۇپ سـېلىپ قويۇپتـۇ          زۇنۇن، پولنىڭ ئاستى  _ 

  .يهردىن قولۇڭنى سوز

مهن ھاۋا كىرىدىغان تۆشۈكتىن ئاكام قوشۇق بىلهن سۇنۇپ بهرگهن چۆچـۈرىنى يهپ، قورسـىقىمنى چـالا تويغـۇزۇپ                  

 يۇمشاق، شېرىن سۆزلىرى بىلهن ئېرىتىپ، مېنـى        كهچقۇرۇنلۇقى تاغام كېلىپ، يهنه دادامنىڭ توڭىنى     . جىمىپ قالدىم 

  . ئازاد قىلدى

مهن قهدىرلىك، كۆيۈمچان ياۋاش تاغامنىـڭ ماڭـا قىلغـان يـاردەملىرىنى ئۇنتۇلمـاي، كېيىنكـى ۋاقىـتلاردا ئۇنىـڭ                    

بالىلىرىنى ھاپاش قىلىپ بېقىپ، خىزمىتىنى قىلىپ بهردىم، شۇنداق قىلىپ، قېرىنداشـلار ئارىـسىدىكى يېقىنلىـق               

  . تېخىمۇ كۈچىيىپ كهتتى

   

  كىتابخانلىققا بېرىش

   

ئاتاقلىق چـوڭ مـوللاملار   . مهن گۈدەك ۋاقىتلىرىمدا جۈمه مهسچىت دەپ ئاتىلىدىغان چوڭ مهسچىتلهر بولىدىغان      

 .بۇ يهردە ئهرەبـچه، پارسـچه مهشـهۇر كىتابلارنىـڭ مهنىـسىنى سـۆزلهپ بېرەتتـى               ) ئۇلار داموللا ياكى ئۆلىما دەپ ئاتىلاتتى     (

ئۇسـتاز سـۈپىتىدىكى مـوللا      . بۇنىڭدا شاگىرت تهرىقىسىدىكى موللىلار كىتابنىڭ ئىبارىـسىنى يهنـى ئهينىنـى ئوقۇيـدۇ            

ئهگهر دامـوللام ئهرەبچىـگه كامىـل       . مانـا بـۇ كىتابخـانلىق دېيىلىـدۇ       . بولسا، مهنىسىنى ئېيتىدۇ ياكى شهرھلهپ بېرىدۇ     

نىسىنى ئېيتىپ ياكى شهرھلهپ، تىڭشىغۇچىلارنى كهھرىۋادەك ئۆزىگه       بولۇپ، ئهتراپلىق بىلىمگه ئىگه بولغان بولسا، مه      

ــارتىۋالاتتى ــاقلىق دامــوللا كىتابخــانلىق قىلغــان مهســچىتكه كىــشىلهر ھېسابــسىز كــۆپ كېلهتتــى ۋە     . ت ــداق ئات مۇن

ھهر كـۈنى   كىتابخانلىق، كـۆپىنچه    . دەپ ماختىشاتتى » مهن دېگهن پالانى ئالىمنىڭ كىتابخانلىقىغا بارغان     «ئۆزلىرىنى  

  . بامدات نامىزى ئوقۇلۇپ بولغاندىن تارتىپ، كۈن چىققۇچه بولۇپ تۇراتتى

قايسى مهسچىتته ئاتاقلىق داموللا كىتابخانلىق قىلىشقا باشلىسا، دادام ئـۇ يهر ھهر قـانچه يىـراق بولـسىمۇ، تـاڭ                    

ى، شــۇڭا قايــسى مهســچىتته كىــم ئــۇ كىتــاب ئاڭلاشــقا بهك قىزىقــاتت.  ئاتمــايلا شــۇ مهســچىتكه ئۈلگــۈرۈپ بــاراتتى–ئاتــا 

كىتابخانىلىق قىلىۋاتقانلىقىنى سۈرۈشـتۈرۈپ تـۇراتتى، دادام كىتابخانلىقتـا ئاڭلىغـانلىرىنى بىـزگه كېلىـپ بىرىنـى             

دادام مېنىـڭ كىتـاب سـۆزلىرىنى بېرىلىـپ         . ئۇ ساۋاتسىز بولسىمۇ، خاتىرىسى كۈچلۈك ئىـدى      . قويماي سۆزلهپ بېرەتتى  

  :پئاڭلاۋاتقانلىقىمنى كۆرۈ

تېخى بالاغهتكه يهتمىـگهن بولـساڭمۇ، ئهتىـدىن باشـلاپ مهن بىـلهن      . سهن كىتاب ئاڭلاشقا بهك قىزىقىدىكهنسهن    _ 

بــۇنى . ئاجايىــپ ياخــشى گهپــلهر بولىــدۇ! داموللامنىــڭ ئــۆز ئاغزىــدىن كىتــاب ســۆزلىرىنى ئــاڭلا . بامــدات نامىزىغــا بــار

  .دېدى خۇشال بولۇپ_ ئاڭلىغاننىڭ ساۋابىنى ئېيتىپ تۈگهتكىلى بولمايدۇ، 

 دە،  –مهن ئالدىراپ كىيىنىـپ چىقـتىم       . ئهتىسى تاڭ سهھهردە دادام مېنى ئويغىتىپ قويۇپ، تهرەت ئالغىلى تۇردى         

ئاپتۇۋا بوشىغاندىن كېيىن، مهنمۇ دادام قانداق قىلغان بولـسا،         . ئۇنىڭ تهرەت ئېلىش ئۇسۇلىغا زەڭ سېلىپ قاراپ تۇردۇم       

دادام . شۇنىڭدىن كېيىن، دادام بىلهن قازانچىـدىكى چـوڭ مهسـچىتكه قـاراپ يـول ئالـدۇق               . شۇنداق قىلىپ تهرەت ئالدىم   

ئالدىمدا ئالدىراپ كېتىپ باراتتى، مهن ئۇنىـڭ سهللىـسىنىڭ قىـستۇرۇلما ئۇچىنىـڭ شـامالدا لىپىلـداۋاتقىنىغا قـاراپ                   

  .ئوغلاقتهك سهكرەپ ئارقىسىدىن قالماي كېتىپ باراتتىم

نامـاز ئوقۇغانـدا جامـائهت قانـداق ھهرىـكهت قىلـسا، مهنمـۇ            .  سـهپتىن ئـورۇن ئالـدۇق      بىز مهسچىتكه كىرىـپ ئارقـا     

  .كىتابخانلىق باشلاندى. شۇنداق ھهرىكهت قىلىپ نامازنى تۈگهتتۇق

. مېهــراب ئالدىــدىكى كىچىككىــنه جوزىغــا قويۇلغــان لامپــا غــۇۋا نــۇر چېچىــپ تــۇراتتى. تېخــى تــاڭ يورىمىغانىــدى

ئىبـارە ئوقـۇپ   . نى قىلىپ چـازا قـۇرۇپ، جامـائهتكه سهپـسېلىپ جىـددىي قىيـاپهتته ئولتـۇردى       داموللام مېهرابقا ئارقىسى  

ئـۇ  . بىلهن كىتاب قۇرلىرىنى ئېنىقلاپ ئوقۇشقا باشلىدى     ) كۆرسهتكۈچ(بهرگۈچى بولسا، ئۇنىڭ ئالدىدا يۈكۈنۈپ خهتكۈش       

دامـوللام  . ىقىـشى بىـلهن تهڭ توختـايتتى      دېگهن ئـاۋازى چ   » ...ھىم«بىر نهچچه جۈمله ئوقۇغاندىن كېيىن، داموللامنىڭ       

ــچه ئوقۇلغــان ســۆزلهرنىڭ مهنىــسىنى ئېيتىــپ، چۈشهندۈرۈشــكه باشــلىدى   بىــز ئاڭلاۋاتقــان كىتابنىــڭ ئىــسمى  . ئهرەب

  . ناملىق مهشهۇر ھهدىسلهر توپلىمى ئىدى» سهھىهۇلبۇخارى«

ــدۇم     ــدىغان بول ــۇ يهرگه بارى ــسا، ش ــانلىق بول ــيىن، نهدە كىتابخ ــۇنىڭدىن كې ــۇھهممهد  . مهن ش ــتىم مهن م ــر قې بى

دېگىنىنى ئاڭلاپ، ياخشى ئـادەم بولـۇش كويىـدا         » ياخشى ئادەمدۇر _ كىشىلهرگه مهنپهئهت يهتكۈزگۈچى    «: پهيغهمبهرنىڭ

پاتقاققا پېتىپ قالغان ھـارۋىلارنى چىقىرىـشقا يـاردەم بهردىـم، يىقىلغـان كىـشىلهرنى يـۆلهپ تارتىـپ تۇرغـۇزۇپ                     : بولدۇم

  . قويدۇم

چـۈنكى مهن ئۆزۈممـۇ     . دىغان يوللاردىكى تاش، چالما ۋە قىيىندىلارنى بىر چهتكه ئېلىۋېتىـدىغان بولـدۇم           ئادەم ماڭى 

ئـۇ زامـانلاردا ماڭـا      . مۇنداق نهرسىلهردىن بىر نهچچه قېتىم پهشۋا يهپ، پۇتلىرىمنىڭ بارماقلىرى يارا بولـۇپ كهتكهنىـدى             

ناھـايىتى بـاي ۋە مۆتىـۋەر ئادەملهرنىـڭ بـالىلىرىلا           . رۈشهتتىئوخشاش بالىلارنىڭ كۆپچىلىكى ياز كۈنلىرى يالىڭاياق يۈ      

  .يازدا سهندەل ياكى بهتىنكه كىيىۋالاتتى

خهلقــقه پايــدا يهتكۈزگــۈچى، يــامىنى بولــسا     __ كىتابخانلىقتــا ئاڭلىغــانلىرىم بــويىچه، ئادەمنىــڭ ياخشىــسى     

 ئاڭلىغانلىرىمدىن مۇنداق ئىككـى ۋەقهنـى       مهن بۇ يهردە ئهمگهك ۋە ھهرىكهت توغرىسىدا      . زىيانكهشلىك قىلغۇچى ئىكهن  

  : ئهسلهپ ئۆتكۈم كېلىدۇ

  :بىرىنچى ۋەقه

. بىر كۈنى بىر بوۋاي ھاسىسىغا تايىنىپ ئىشىك ئالدىدا جىم ئولتۇرسا، مۇھهممهد پهيغهمبىرىم ئالدىـدىن ئۆتۈپتـۇ         

مهندىن قانـداق  «: بوۋاي.  كېتىپتۇبوۋاي ئورنىدىن تۇرۇپ سالام بهرگهنىكهن، ئۇ بوۋاينىڭ سالىمىنى ئىلىك ئالماي ئۆتۈپ         

دېگهنلهرنـى ئـويلاپ،    » گۇناھ سادىر بولغاندۇ، رەسۇلىمىز سالىمىمنى قوبۇل قىلمىدى، يۈزۈمگىمۇ قارىمـاي ئۆتـۈپ كهتتـى             

مـۇھهممهد  . غهمگه چۈشكهن ھالدا بېشىنى تۆۋەن ساڭگىلىتىپ، ھاسىسى بىلهن يهرنى سىجىغان پېتـى ئولتۇرۇۋېرىپتـۇ             

  : شۇ چاغدا بوۋاي دەرھال ئورنىدىن تۇرۇپ. ېتىپ، يهنه ئۇنىڭ ئۇدۇلىغا كېلىپ قاپتۇپهيغهمبهر قايتىۋ

  : پهيغهمبهر. دەپ قول قوشتۇرۇپ سالام بېرىپتۇ_ ! ئهسسالامۇئهلهيكۇم_ 

 ئوتتـۇز قهدەم نېـرى      –ئـۇ يىگىـرمه     . دەپ بوۋايغا ئوچۇق چىـراي بىـلهن قـاراپ مېڭىپتـۇ          _ ! ۋە ئهلهيكۇم ئهسسالام  _ 

  : كېيىن، بوۋاي ئۇنىڭ ئارقىسىدىن پايپاسلاپ يۈگۈرۈپ يېتىشىپ دەپتۇكهتكهندىن

  يا رەسۇلۇلىللا، جانابلىرىدىن بىر سوئال سورىشىم مۇمكىنمۇ؟_ 

  .قېنى، قېنى سوراڭ، مهرھهمهت_ 

ي جانابىڭىز ئۇ تهرەپكه ئۆتكهندە سالىمىمنى ئىلىك ئالماي ئۆتكهنىدىڭىز، قايتقاندا سالام بهرسـهم، ئوچـۇق چىـرا               _ 

  .دەپ سوراپتۇ بوۋاي_ بىلهن جاۋاب قايتۇرۇپ، غهمكىن كۆڭلۈمنى خۇرسهن قىلدىڭىز، بۇنىڭ سهۋەبىنى بىلگۈم كېلۇر، 

ــدا         _  ــسا، ھهر ھال ــدا بول ــسىز، قايتقىنىم ــان ئىكهن ــاي ئولتۇرغ ــر قىلم ــىز قىمى ــدە س ــكه ئۆتكىنىم ــۇ تهرەپ مهن ئ

دېگهنىـكهن مـۇھهممهد پهيغهمـبهر تهبهسـسۇم        _ ز،  ھاسىڭىزنىڭ ئۇچى بىلهن يهرنـى سـىجاپ ھهرىـكهت قىلىـپ تۇرۇپـسى            

  . بىلهن

  :ئىككىنچى ۋەقه

 مىـسكىنلهرنىڭ   –مۇھهممهد پهيغهمبىرىم كهمبهغهل، غېرىـپ      «: ئۇششاق بهش بالىسى بار بىر كهمبهغهل كىشى      

ــا يېتىــدۇ ــالا   » ھالىغ ــدىغا بېرىپتــۇ ۋە ب ــاڭلاپ، ئۇنىــڭ ئال ــېمهك –دېگهننــى ئ  –  ئىچــمهك، كىــيىم– چاقىلىرىنىــڭ ي

پهيغهمبهر بولسا، قازناقتىن تۆت غۇلاچ كهلگۈدەك بىر تال        . كېچهكلىرىنىڭ يوقلۇقى توغرىسىدا ئۇنىڭغا ئهھۋال ئېيتپتۇ     

ــۇ كىــشى كــۇلىنى  . ئېلىــپ چىقىــپ، كهمبهغهلنىــڭ قولىغــا تۇتقــۇزۇپ قويۇپتــۇ  ) چىغــدا ئىــشلىگهن ئارغامچــا (كــۇلا  ب

  :  كېتىپ بارسا، كۆپنى كۆرگهن بىر مويسىپىت ئادەم ئۇنىڭدىنسىقىمداپ بېشىنى تۆۋەن سالغان ھالدا بازادىن ئۆتۈپ

  .دەپ سوراپتۇ_ ھهي بۇرادەر، نېمانچه غهمكىن كېتىپ بارىسىز؟ _ 

  :غهمكىن كىشى

  .دەپتۇ يهرگه قاراپ_ ماۋۇنى كۆرۈڭ، _ 

  نېمىنى؟_ 

  .ماۋۇ كۇلىنى دەيمىنا_ 

  كۇلىڭىز نېمه بولۇپتۇ؟_ 

دەپتۇ غهمكىن كىشى ئۇلـۇغ     _ بىر ئائىلىدە يهتته جان ئادەم ئاچ قېلىۋاتىمىز،        بىز  . كۇلا ھېچنېمه بولغىنى يوق   _ 

پهيغهمبىرىمنى ماڭا ئوخشاش يوقسۇللارغا ياردەم قىلىدۇ دەپ ئالدىغا ھال ئېيتىـپ بارسـام، مۇشـۇ               _  كىچىك تىنىپ،    –

   ياكى كهيگىلى بولامدۇ؟كۇلىنى قولۇمغا تۇتقۇزۇپ قويدى، ئويلاپ بېقىڭا، بۇرادەر، بۇ كۇلىنى يېگىلى بولامدۇ

ــسىز،   _  ــېگىگه يهتمهپ ــڭ ت ــۇ ھېكمهتنى ــسىپىت،  _ ب ــى موي ــۇ ھېلىق ــۇلىنى   _ دەپت ــۇ ك ــىزگه ب ــۇلىللانىڭ س رەس

  . بهرگهنلىكى جاڭگالدىن ئوتۇن باغلاپ ئهكىلىپ سېتىن جان باق دېگهنلىكى

هن، ئۇرسـاڭ   بهرسـهڭ يهيـم   «غهمكىن كىشى مويـسىپىت كىـشىدىن ئىـشنىڭ مـاھىيىتىنى ئۇققانـدىن كېـيىن،               

دەپ ئولتۇرماي، يېقىن ئهتراپتىن قاخشاللارنى تېرىپ ئهكىلىپ، كۇلىدا باغلاپ سېتىپتۇ، شۇ كۈنى ئـۇ بۇنىـڭ                » ئۆلىمهن

. ئهتىسى جاڭگالغا بېرىپ تۈنۈگۈنكىدىن كۆپرەك ئوتۇن باغلاپ ئېلىپ كهلگهنىكهن، ئون نان ئاپتۇ           . پۇلىغا يهتته نان ئاپتۇ   

شۇنىڭ بىلهن،  . ېرىپ، ئۆيدە نان ئۈزۈلمهيدىغان، ئۇچىلىرىدا كىيىم پۈتۈن بولىدىغان بوپتۇ        كۈندە شۇنداق ھهرىكهت قىلىۋ   

  .  ھهرىكهتكه قىزغىنلىقى ئېشىپ، ئائىلىسىنىڭ ئهھۋالى ياخشىلىنىشقا باشلاپتۇ–غهمكىن كىشىنىڭ ئىش 

   

  تۇردى قادىر

   

هنـزۇچه، رۇسـچه تىللاردىـن خهۋىـرى بـار ئـادەم            ئاكام تۇردى قادىر ئهتراپلىق بىلىم ئىگىلىگهن، ئهرەبـچه، پارسـچه، خ          

بىـراق، بۇخاراغـا بېرىـپ كهلمىگهنلىكـى        .  ئالته يىل ئوقـۇدى، كېـيىن پهننىـي بىلىـم ئالـدى            –ئۇ مهدرىسته بهش    . ئىدى

شـۇنىڭدەك، كونـا جهمئىيهتـته پهننىـي مهكـتهپلهر بـولمىغىنى            . ئۈچۈن، داموللا ياكى مۇدەررىس دېـگهن ئاتـاق ئالالمىـدى         

بىـز تىرىكچىلىـك    . دادام مهن كىچىك چېغىمدىلا ۋاپات بولۇپ كهتتـى       . وقۇتقۇچىلىق قىلىشقا ئورۇن تاپالمىدى   ئۈچۈن ئ 

ــدۇق     ــۇربهتچىلىكته قال ــۇپ غ ــرۇم بول ــدىن مهھ ــش ئىمكانىيىتى ــق    . قىلى ــڭ ئهتىۋارلى ــر بايلارنى ــام بهزىبى ــاخىر ئاك ئ

دىلىـگه ئـۇلار بهزى چـاغلاردا ئـازراق پـۇل بهرسـه              ئۈچنى ئـۆيىگه بېرىـپ ئوقۇتـۇپ يـۈردى، بۇنىـڭ به            –بالىلىرىدىن ئىككى   

كېيىنچه ئاكىمىز مهھهللىمىزدىن بىر ئېغىز بوش ئۆي تېپىـپ، كوچىـدا بىكـار        . ئالاتتى، بهرمىسه ھهرگىز سورىمايتتى   

ى، ئويناپ يۈرگهن گۈدەكلهرنى شۇ ئۆيگه يىغىپ، ساۋاتى يوقلارغا خهت، ساۋاتى بارلارغا تۈرلۈك بىلىملهرنى ئۆگىتىـپ تـۇرد                

ئۇنىڭ ئوقۇغۇچىلىرى خالىسا كېلهتتـى، خالىمىـسا كهلمهيتتـى،         . ئهمما بۇ، رەسمىي مهكتهپ ياكى كۇرسمۇ ئهمهس ئىدى       

 ئـالتىگه چۈشـۈپ     – ئوتتۇزغا يېتهتتـى، بهزىـدە بهش        –شۇنىڭ ئۈچۈن بۇ ئوقۇغۇچىلارنىڭ سانى كۆپىيىپ بهزىدە يىگىرمه         

مهنمــۇ شــۇ بالىلارغــا قوشــۇلۇپ . ىلمــاي، بــالىلارنى بىكارغــا ئوقۇتــاتتىبــۇ ئىــشتىن ئاكــام بىــر يارمــاقمۇ تهلهپ ق. قــالاتتى

  . ئاكامدىن دەرس ئېلىپ يۈردۈم

» مـۇئهللىم ئـاۋۋال   «ئۇ ئۆيـدە ئولتـۇرۇپ      . ئاكام خۇشخهت يېزىشتا پۈتۈن غۇلجا بويىچه ماھىر كىشى ھېسابلىناتتى        

. ىتابىنى قۇمۇش قهلهم بىلهن يېزىپ چىقتى     ناملىق ئىككى خىل ئوقۇتۇش ك    ) ھېساب(» مۇئهللىم سانى «ۋە  ) ئېلىپبه(

كېـيىن ئاكـام بـۇ      . بۇ خهتلهرگه ھهر قانچه دىققهت قىلسىڭىزمۇ، ئۇ مهتـبهئهدە بېـسىلغان ھهرپلهردىـن پهرق قىلمـايتتى               

مهن پـۈتكهن كىتـابنى بازارغـا ئېلىـپ         . بۇنىڭ بىرى بىر ئايدا پۈتـۈپ چىقـاتتى       . كىتابلارنى كۆپهيتىپ يېزىشقا باشلىدى   

  :ئالغۇچىلار. ساتاتتىمچىقىپ 

مهن بىـر كىتـابنى ئىككـى تهڭگىـگه         . دەپ سـورايتتى  _ قازان باسمىسىغۇ، سهن بۇ كىتـابنى قهيهردىـن ئالـدىڭ؟           _ 

. قورۇتـۇپ بىـر تهخـسه لهڭـمهن يهيتـتىم         ) توخۇ قورداق (ساتاتتىم، ئاندىن شۇ پۇلنىڭ يىگىرمه تىيىنىغا دابهنجىڭ سهي         

  :ر سۇم سهكسهن تىيىننى بېرىپئۆيگه بارغاندىن كېيىن ئاكامغا بى

توخۇ (بوپتۇ ئۇكام، چاپسان بېرىپ، ماڭىمۇ بىر دابهنجىڭ        _ دېسهم،  _ يىگىرمه تىيىننى راسخوت قىلىپ قويدۇم،      _ 

دەپ سهكسهن تىيىننى ماڭـا بېرىـپ،   _ ئاتمىش تىيىنغا بىر ھهپته يېگۈدەك گىردە ئالغاچ كهل،    . ئهپكىلىپ بهر ) قورداق

  . سالاتتىبىر سۇمنى يانچۇقىغا

بۇنىڭدىن باشقا، بىـر كىتـابپۇرۇش تاتـار بـوۋاي ئاكامغـا قـازان يـاكى بومبايـدا بېـسىلغان قۇرئانلارنىـڭ يىرتىلىـپ                    

  . كهتكهن ۋاراقلىرىنى ئهكىلىپ، ھهر بىرىنى بهش سۇمدىن ھهق تۆلهپ كۆچهرتهتتى

كۈدەك پۇتلۇق قازىنىمىزغا پولۇ     ئۈچ كىشىلىك ئاش ئهت    –بىز ئهنه شۇنداق پۇللۇق بولۇپ قالغان كۈنلىرى ئىككى         

پولۇ دۈملهنگهن كۈنى خۇددى ھېيت     . دۈملهيتتۇق، ئاكام مهدرىسته پولۇ ئېتىپ يۈرۈپ ناھايىتى ئۇستا بولۇپ قالغانىكهن         

  . بولغاندەك ناھايىتى خۇش بولۇپ كېتهتتۇق

شـۇڭا مهن بىـر ئـاي    . لاتتىبىزنىڭ رامىـزان ئايلىرىـدا پولـۇ يېيىـشىمىز ئـادەتتىكى ئايلارغـا قارىغانـدا كـۆپرەك بـو            

رامىزاننىـڭ قالغـان يىگىـرمه      . رامىزاندا ئون قېتىمچه پولۇ يـېگهن كـۈنلىرىمىزنى ھـازىرمۇ لهززەت بىـلهن ئهسـلهيمهن              

  .كۈنىنىڭ تولىسىدا قاتتىق ناننى ئۇۋىتىپ روزا تۇتاتتۇق

بىـزگه  . ۇقلارمۇ سهپلهپ بېرىلدى   چوتالىرى قهرزگه يهتمهي، ئۆيدىكى جابد     –دادىمىز ئۆلگهندە ئۇنىڭ قولىدىكى ماتا      

ــدى       ــۇپ قال ــراس بول ــايلا مى ــۇرۇق ج ــار ق ــۆيى ب ــۆت ئېغىزلىــق ئ ــدىكى ت ــۇپ  . پهقهت شــهھهر ئىچى دادامنىــڭ قهرزدار بول

قېلىشىدىكى سهۋەب، ماتا سودىسى كاساتلىشىپ، نىسى ئالغان ماتالىرىنى خۇدىياريۈزىدىكى بىر كىـشىنىڭ خـو يېـرىگه      

 دادام دېهقـانچىلىق قىلمـاقچى بولـۇپ، ئـۇ يهرنـى ئـالۋان تـۆلىيهلمهي يهردىـن بهزگهن بىـر                     بۇ يهرگه . تېگىشىۋەتكهنىكهن

. دېهقاندىن قىشتا ئالغانىكهن، شۇنىڭدىن كېيىن دادامنىڭ يۈرەك كېسىلى قوزغىلىپ قېلىپ ئهتىيازدا ئۆلـۈپ كهتتـى              

 بـۇ يهرنـى تېرىيمىـز دەپ يېزىغـا     ئاكام ئىككىمىز. شۇنداق قىلىپ، دادام دېهقانچىلىق قىلىش مهقسىتىگه يېتهلمىدى     

ــوق ئىــدى  –چــۈنكى، بىرىنچىــدىن، بىــزدە قــوش  . چىقىــپ، ھــېچ ئىــشنى قاملاشــتۇرالمىدۇق  ــۇلاغ ي ــاكى ئ ــدۇق ي .  جاب

شۇنىڭ ئۈچۈن، بۇ يهرنى ئۆزىنىڭ يېرىگه قوشۇپ تېرىغۇچى        . ئىككىنچىدىن، بىز دېهقانچىلىق ئىشلىرىنى بىلمهيتتۇق    

مهسـلىههت بـويىچه، بىـز كـۈزدە ئاشـلىق يىغىـشىپ بهرگىلـى              . شهھهرگه قايتىپ كىردۇق  بىر دېهقانغا ئورتاققا بېرىپ،     

شۇنداق قىلىپ، يـا يېزىـدا تـۇرۇپ دېهقـان          . چىقىدىغان ۋە چىقىمنىڭ يېرىمىنى چىققان ھوسۇلدىن تۆلهيدىغان بولدۇق       

  . بولالماي، يا شهھهردە يۈرۈپ سودىگهر، ياكى بىرەر ھۈنهرۋەن بولالماي قالدۇق

بىـز  . ھهللىمىزدىكى سۇ ئهكىلىپ بېرىدىغان كىشىسى يوق ئائىلىلهرنىـڭ سـۈيىنى ئهكىلىـپ بېـرەتتىم          مهن مه 

تۇرغان مهھهللىنىڭ سۇ ئهكىلىدىغان يېـرى سـۇ دەرۋازا، دولان دەرۋازا يـاكى كـۈرە دەرۋازىنىـڭ سـىرتىدا بولـۇپ، ئـارىلىقى                       

قىدىن كالتهك ئۆتكـۈزۈپ، ئارقـان بىـلهن چېتىـپ،          شۇنىڭ ئۈچۈن، سۇ تولدۇرۇلغان ئىككى سوغىنى قۇلى      . خېلى بار ئىدى  

مانـا مۇشـۇنداق ئېـشهككه ئارتىلغـان سـوغىدا بىـر يـول سـۇ                . ئېشهككه توقۇلغان لىڭگىچاققا ئارتىپ ئېلىـپ كېلهتـتىم       

سۇنى مۇنداق توشۇش يـازدا ئاسـان بـولغىنى بىـلهن           . ئهكىلىپ بهرسهم، ئۆي ئىگىسى ماڭا ياخشى بىر ۋاق تاماق بېرەتتى         

ئادەمنىڭ تىزىغا چىققـۇدەك پاتقـاقچىلىق بولغـان چـاغلاردا          __ بولۇپمۇ ئهتىيازلىقى   . تىياز كۈنلىرى تهس ئىدى   قىش، ئه 

مۇنـداق چـاغلاردا    . شـالاقلىتىپ پاتقـاق كهچـكهن بـويىچه ئېـشهكنى ھهيـدەپ ماڭـاتتىم             . تېخىمۇ قىيىنغا چۈشهتتى  __ 

ماڭـا ئوخـشاش بىـر گۈدەكنىـڭ        .  لايغـا چىلىنـاتتى    ئېشهك مۈدۈرۈپ پاتقاققا يىقىلسا، ئىككـى سـوغا ئېـشهكنى بېـسىپ           

ئېشهكنى قوپۇرالماي ھهممه يېرى پاتقاققا مىلهنگهن ئېچىنىشلىق ئهھۋالىغا رەھمى كهلگهن بىـرەر مهرد ئـادەم چۈشـۈپ             

يۆلىشىپ بهرسه، پالاكهتتىن قۇتۇلـۇپ، پاتقاققـا مىلهنـگهن ئېـشهك ۋە سـوغىلاردىكى يېـرىم قالغـان سـۇ ئـۆي ئىگىـسىگه                        

ئهگهر ئۇنداق خالىس، مهرد ئادەم چىقماي قالسا، سـوغىنىڭ تـۆۋەن تهرىپىـدىكى سـۇ چۈشـىدىغان تۆشـۈككه                   . رۇلاتتىتاپشۇ

، ئانـدىن كېـيىن ئېـشهكنى قوپـۇرۇپ     .قاپلاپ قويۇلغان مهدەكتهك قوزۇقنى تارتىۋېتىـپ، ھهمـمه سـۇنى ئېقىتىـۋېتهتتىم        

ولمىسا، ماڭا خېلـى ياخـشىلىقى تهگـكهن ئـائىلىنى سۇسـىز      يا ب. ھهيدەپ، ئۆي ئىگىسىگه سوغىلارنى قۇرۇق تاپشۇراتتىم 

ئهتىيازلىقى ئۆستهڭلهرگه  . قويماي دەپ ئېشهكنى قايتا ئۆستهڭگه ھهيدەپ بېرىپ، سوغىلارنى سۇغا توشقۇزۇپ كېلهتتىم          

  شۇنداق بولسىمۇ ئۇنى ئېلىپ بارماي ئىلاجىڭ قانچه؟. پاتقاق ئېقىپ چۈشۈپ، سۇمۇ يۇندىدەك بولۇپ قالاتتى

ــوي   مهن ــداق خــالىس خىــزمهتلهردىن باشــقا يهنه ت ــر – مۇن ــزمهت   – تۆكــۈن، نهزى ــۈرۈپ خى ــراغلاردا يۈگــۈرۈپ ي  چى

قىلاتتىم، باغاق تارقىتاتتىم، داش قازانلارغا ئوت قالايتتىم، مېهمانلار كهلگهندە قولىغا سۇ ئالاتتىم، داسـتىخان سـېلىپ،                

بهزى سېخىيراق ئاشـپهزگه ئـۇچراپ      . لهرگه قارىشىپ بېرەتتىم  تاۋاق توشۇيتتىم، كېچىلىرى بولسا، سهۋزە قىرىپ ئاشپهز      

 ئـۈچ پـارچه گۆشـنى ئۆيـۈڭگه         –قالغاندا، ئۇ ئۆزۈمنىڭ قورسىقىنى تويغۇزغاندىن تاشـقىرى كهچقـۇرۇن قايتقانـدا، ئىككـى              

  . ئالغاچ كهت دەپ بېرەتتى

يهنه بىر تهرەپتىن رەھـمهت     . تتىسولۇما پوتامغا چىگىپ كهلگهن گۆشنى ئاكامغا بهرگىنىمدە، ئۇ خۇشال بولۇپ يهي          

  :ئېيتىش ئورنىغا تهنه قىلىپ

  :مهنمۇ ئۇنىڭغا بوش كهلمهي. دەيتتى_ سهن ئاشىق ئابدالدەك ئىشىكمۇ ئىشىك قاترايدىغان بولۇۋالدىڭ، _ 

ئېغىـز يۈگـۈرۈكى باشـقا،      «. ھهي ئاكا، ساڭا ئوخشاش قىمىرلىماي ئولتۇرسام، ئاغزىمغا چىۋىن چىچىپ قويمامدۇ         _ 

خهقنىڭ ئىشىكىگه بېرىپ يۈگـۈرمىگهن بولـسام، ئىككـى كۈنـدىن بېـرى يـېگهن         . دېگهن گهپ بار  » اغ يۈگۈرۈكى ئاشقا  ئاي

  . دەيتتىم_ پولۇلىرىڭ، ماۋۇ سهن يهۋاتقان گۆشلهر نهدىن كېلىدۇ؟ 

  . دەپ قوياتتى ئاكام_ ! ھهر ھالدا پهسكهشلىك قىلمايلى، ئۇكام_ 

 قـارنى   –ئۇنىڭ قول ئىلكىدە ھېچ نهرسه بولمىسىمۇ، كۆكسى        . ىگىت ئىدى ئۇ نهپسىدىن، تهمهخورلۇقتىن خالىي ي    

 نهپـسىگه تېگىـدىغان بىـرەر ئېغىـز سـۆزنى ئـاڭلاپ قالـسا، كۆتـۈرەلمهي                 –ئۇ ئۆزىنىڭ ئىززەت    . كهڭ، كۆڭلى نازۇك ئىدى   

  . قايناپ كېتهتتى

يـالاڭ پهلتـۇ كىـيىش ئۈچـۈن بىـر          ئـۇ بىـر كـۈنى       . ئاكام بازاردىن بىر نهرسه سېتىۋېلىشنىمۇ تۈزۈكرەك ئۇقمـايتتى       

مهن ئۇنى كۆرۈپ، ئالغـان باھاسـىنى       . كامپۇلات سېتىۋاپتۇ ) بهش مېتىرغا يېقىن  (ماگىزىندىن بارلىق پۇلىغا يهتته گهز      

  :سوراپ قىممهت ئالغانلىقىنى، باشقا دۇكانلاردا ئهرزان ئىكهنلىكى ئېيتقانىدىم، ئۇ غهزەپلىنىپ

دېـدى ۋە قولىـدىكى     _  ھهممه دۇكـانلاردا ئوخـشاش دەپ يالغـان ئېيتىپتـۇ قـارا،              مال ساتقۇچى ماڭا، بۇنىڭ باھاسى    _ 

  . دەپ تورۇسقا ئېتىۋەتتى» !يوقال، مۇناپىقنىڭ مېلى«: رەختنى

ئهمما ئاكام ھهممه ئـادەمنى ئـۆزىگه ئوخـشاش         . ئۇ زامانلاردا راست گهپ قىلىدىغان سودىگهرلهرنى تېپىش تهس ئىدى        

دېـگهن تهمـسىلنى يـادىغىمۇ      » ئوتتۇرىدا بۇرۇن بولمىـسا، ئـۇ كـۆز بـۇ كـۆزنى يهپ قويـاتتى               «.راست سۆزلهيدۇ دەپ بىلهتتى   

  .دەپ ئىشىنهتتى» ھهرقانچه بولسىمۇ كىشىلهر مۇناپىقلىق بولۇشتىن قورقىدۇ«: ئېلىپ قويماي

بىـر  مهن مهھهللىمىزدىكـى    . ئۇ رەختنى قىممهت ئېلىپ قويغاچقا، تىكىش ھهققىنى تۆلهشكه پـۇلى قالمىغانىـدى           

  :ماشىنىچىغا بۇ ئهھۋالنى ئېيتقىنىمدا، ئاكامنىڭ ئىسمىنى ئاڭلاپ

  . دېدى_ ئهپهندىمگه ئېيت، رەختنى ئۆزى ئېلىپ كهلسۇن، ھايال قىلماي تىكىپ بېرىمهن، _ 

  :مهن كېلىپ بۇ خۇش خهۋەرنى ئاكامغا دېسهم، ئۇ

رىـپ ئېيتىـپ بـاققىن، تىكىـپ بهرمهي         سهن يهنه بىر بې   . تىكىپ بهرگهن بىلهن مانچىسىغا بېرىدىغان پۇل يوق      _ 

  .دېدى_ كېسىپ بېرەلهمدىكىن، 

  :مهن بۇ گهپنى ماشىنىچىغا يهتكۈزگهنىدىم، ئۇستام

  . دېدى_ ! تۇردى ئهپهندىم تارتىنماي كېلىۋەرسۇن. مانچىسىنى پۇل تاپقاندا بهرسه بولىدۇ_ 

 دە، بىـر قهغهزگه  –دېدى » يېزىپ بېرەيرەختنى ئېلىپ بار، تىكىپ بهرمهي كېسىپ بهرسۇن، مهن ئۆلچهپ       «: ئاكام

  . يهنه بىر پارچه قهغهزگه چاپاننىڭ شهكلىنى سىزىپ بهردى. بويىنى، يېڭىنى، ياقىسىنى ئۆلچهپ يازدى

ئــورنى كهلگهنــدە شــۇنىمۇ ئېيتىــپ ئــۆتهيكى، ئاكــام خېلــى ئهپچىــل رەســسام ئىــدى، بىــراق ئــۇنى تهرەققىــي            

  : ھايۋانلارنىڭ رەسىمىنى سىزغانلىقىنى دادام كۆرۈپ قېلىپچۈنكى ئۇنىڭ ئادەم ۋە. قىلدۇرالمىغانىدى

بالانىـڭ  . بىـر جېنىڭنـى ئـۆزۈڭ ئالامـسهن يـاكى ئۇلارغـا بېرەمـسهن             . قىيامهتته بۇلار سهندىن جان تهلهپ قىلىدۇ     _ 

دادام ئاكامنىــڭ بــۇ گهپــلهرگه . دەپ دوق قىلىــپ، ســىزغان رەســىملىرىنى يىرتىــپ تاشــلىغانىدى_ چوڭىغــا قالىــسهن، 

رەسـىم سـىزغان    «: ىسهنت قىلماي يهنه رەسىم سىزغىنىنى كۆرسه ياكى ئاڭلاپ قالسا، ئۇنىڭ قولىنى تۈۋرۈككه باغلاپ            پ

  .دەپ ئۇرۇپ ئالقىنىدىن قان چىقىرىۋېتهتتى» قولۇڭ مۇشۇمۇ؟

مهن شـۇ كـۈنى ئـۆلچهم بىـلهن چاپاننىـڭ رەسـىمىنى ئۇسـتامغا كۆرسـىتىپ، رەختنـى                   : گهپنىڭ ئـۆزىگه كېلهيلـى    

  . ماشىنىچى ئۇستام كۈلۈپ كهتتى. بېرىشىنى ئۆتۈندۈمكېسىپ 

ئۇسـتام قولىـدىكى ئىـشنى قويـۇپ        _ يېڭى مودا ئىكهن، مانا قارىغىنا، رەسىمنى ئهجهب كېلىـشتۈرۈپ سـىزىپتۇ،            _ 

سهن تۇردى ئهپهنـدىمگه بېرىـپ ئېيـت، مهن       _ ئهمما قولۇمغا بهرمىدى،    . رەسىمگه قاراپ خېلى تهسلىكته رەختنى كهستى     

  . دېدى_  ئۈچ كۈندىلا تىكىپ بېرىمهن، – ئالماي ئىككى مانجا

  :مهن ئاكامغا ئۇستامنىڭ دېگىنىنى ئېيتقانىدىم، ئاكام

  .دېدى خاپا بولۇپ_ ھوي ئابدال، ئهمدى مېنى كىشىنىڭ ھهققىنى بهرمهيدىغان مۇتىههم بول دەمسهن؟ _ 

  .دېدىم مهن_ ئۇستام ئۆزى ھهق ئالمايمهن دەۋاتسا، قانداق مۇتىههم بولىسهن؟ _ 

  .ياق، مهن كىشىنىڭ ھهققىنى يېيىشتىن قورقىمهن_ 

بېرەي دېسهڭ پۇلۇڭ بولمىسا، ئۇستام ئهھۋالنى ئۇقۇپ، بىكارغا تىكىپ بېرىشكه رازى بولۇۋاتسا، يهنه قورقىـدىغان               _ 

  نېمه ئىش بار؟

  سهن مېنى تهييار تاپ بول دېمهكچىمۇ؟_ 

بـۇنى  . دېـدىم ئـاچچىقىم كېلىـپ     _ غان تـازا جاھىـل ئىكهنـسهن،        كىشىلهرنىڭ قىلغان ياخشىلىقىنى بىلمهيـدى    _ 

  :ئاڭلاپ ئاكامنىڭ ئوغىسى قايناپ كهتتى

بولمىسا خامىرىڭنى  . چاپسان بېرىپ رەختىمنى ئهكهل   . ئهبۇ جهھلنىڭ نهق ئۆزىكهنسهن، ئىبلىسنىڭ شاگىرتى     _ 

شـۇ قاچقـانچه ماشـىنىچى ئۇسـتامنىڭ        . ئۇ لاخشىگىرنى قولىغـا ئېلىـپ كېلىۋىـدى، بهدەر تىكىـۋەتتىم          _ ! ئېزىۋېتىمهن

قېــشىغا بېرىــپ، ئاكامنىــڭ چاپــاننى تىكتۈرۈشــكه زادى ئۇنىمايۋاتقــانلىقىنى ئېيتىــپ يــالۋۇرۇپ، كېــسىلگهن رەختنــى  

  .ئهكىلىپ بهردىم

ئاكام كېسىلگهن رەختنى قولىغا ئېلىپ تهكـشۈرگهنىدى، ئۇسـتام ھهتتـا پۇرۇچلىرىنىمـۇ قويمـاي يېـرىم گهزدىـن                   

  :ئاكام بۇنى كۆرۈپ. اشقان رەختكه ئوراپ قويۇپتۇئارتۇقراق ئ

كىـشىنىڭ  . بۇ يوغان باش ئۇستامنىڭ خېلـى ئىنـسابى بـار ئـادەم ئىـكهن        . ھه، ئىشنىڭ يولى مانا مۇنداق بولىدۇ     _ 

 دە، ئۇزۇن پۇرۇچلاردىن يىپ چىقىرىشقا باشلىدى ۋە ئۇستامغا، مـاڭىمۇ           –دېدى  _ ھهققىنى قايرىۋېلىشتىن قورقىدىكهن،    

  .شۇنداق قىلىپ، ئۇ بۇ چاپىنىنى پۇرۇچلاردىن چىقىرىۋالغان يىپلار بىلهن قولىدا تىكىپ كىيگهنىدى. هت ئېيتتىرەھم

ئۇ نېمه ئۈچـۈن سـىل كېـسىلىگه مـۇپتىلا          . ئاكام يوقسۇزلۇقنىڭ دەردىنى تولا تارتىپ ئۆپكه كېسىلى بولۇپ قالدى        

  .بولغانلىقىنى تولۇق چۈشىنهتتى

مۇنداق دېگىنىم كۆپ ۋاقىت قۇۋۋەتلىك تاماق يېيهلمهسلىك، بهزىـدە         . ىمائىي كېسهل ئۇكام، بۇ كېسىلىم ئىجت   _ 

ئهمـدى  .  قايغۇدىن قۇتۇلالماسلىق بىلهن تېپىۋالغان كېـسهل –ئاچ قېلىش، پهسىلگه قاراپ كىيىم كىيهلمهسلىك، غهم       

لىنىدىغان شـارائىت كېـرەك،     بولسا، بۇنىڭدىن قۇتۇلۇش ئۈچۈن ياخشىراق ئوزۇق كېرەك، ساپ ھاۋالىق جاي كېرەك، روھ           

. بۇ كېرەكلىكلهرنى ۋۇجۇدقا چىقىرىدىغان ياخشى ئىجتىمائىي جهمئىيهت بولۇش كېـرەك         . قىسقىسى ئىقتىساد كېرەك  

ئاندىن بۇ نهرسىلهر بار بولىدۇ دېگهندەك سۆزلهرنى كۆپ قىلاتتـى، كېـسىلىم ئهتراپىمـدىكىلهرگه يۇقمىـسۇن دەپ تامـاق                   

.  سېلىپ قوياتتى ھهم يېنىدا ساقلاپ يۈرگهن قۇتىغا تۈكۈرۈپ، كېيىن ئۇنى كۆيـدۈرۈۋېتهتتى يهيدىغان قاچىلىرىغا بهلگه 

  :ئۇ يهنه

 كۈنـدۈز  –شـۇنىڭ ئۈچـۈن مهنـدەك كـېچه     . سىلهر ئۇزۇنراق ئۆمـۈر كـۆرۈڭلار  . مېنىڭ ئۆمرۈم قىسقا بولۇپ قالدى  _ 

مهنـدىن  .  قۇچامـدا تامـاق يهپ قويمـاڭلار      –چا  مېنىڭ قا . ئۆيدىن چىقماي ئولتۇرۇۋالماڭلار، تىرىشىپ ھهرىكهت قىلىڭلار     

  .سۆزلهرنى كۆپ تهكرارلايتتى_  كېچهكنى كهيمهن، ئوتقا سېلىپ كۆيدۈرۈۋېتىڭلار، –قالغان كىيىم 

 يېشىدا  26مېنىڭ ئاكام ئۆزى دېگهندەك ئۇزۇن ئۆمۈر كۆرمهي،        _ يۈكسهك خىسلهتكه ئىگه ئىنسانپهرۋەر بۇ يىگىت       

  .يادىن كۆز يۇمدىسىل كېسىلى بىلهن كونا دۇن

   

  ساتىراشخانىدا

   

ــار ئىــدى    ــاداڭغۇ، ســهل   . دەڭــدارۋازا قاراۋۇلخانىــسى يېنىــدا ئهپچىــل بىــر ساتىراشــخانا ب ــۆچكه ســاقال، ي ــۇ يهردە ئ ب

نىياز ساتىراش ئىسىملىك بۇ كىشىنىڭ دۇكىنى      . دۈمچهكرەك، يېشى ئهللىكلهردە بار بىر كىشى ساتىراشلىق قىلاتتى       

بۇ رەسىملهردە تۈرلۈك رىۋايهت قهھرىمانلىرى، دىۋە، پهرىلهر؛ جهڭنامه رەسىملىرى         . هن زىننهتلهنگهن تۈرلۈك رەسىملهر بىل  

ناملىق چۆچهكتىكى بېشى ئادەمگه، قالغان يېرى قۇشقا ئوخشايدىغان چوڭ ھهم ئاجايىـپ رەڭـدار              » بۇلبۇل گويا «ئىچىدە  

اختىبېـشى تۈرلـۈك جهڭنـامه ۋە رىـۋايهت كىتـابلىرى           تۆردىكى بۇلۇڭغـا قويۇلغـان ياغـاچ سـاندۇق ۋە ت          . قىلىپ سىزىلغان 

بــۇ يهرگه يــالغۇز مهنــلا ئهمهس، نىيــاز . مهن بــۇ ساتىراشــخانىدىن قىرائهتخانــا ئورنىــدا پايــدىلىناتتىم. بىــلهن توشــقانىدى

ام نىيـاز ئۇسـت   . ئۇستامغا چاچ ئالدۇرغىلى كىرگهن كىشىلهر ۋە باشقا بىكـارچىلارمۇ كىتـاب ئـاڭلاش ئۈچـۈن توپلىنـاتتى                

ئۇ مېنىـڭ كىتـاب ئوقـۇپ بېرىـشىمنى بهك ياخـشى            . ئهمما كىتابپهرەست، قۇلاق موللىسى ئىدى    . ئۆزى خهت تونۇمايتتى  

كۆرۈپ قالغانلىقى ئۈچۈن، باشقا ساۋاتى بار كىشىلهرگه كىتـابلىرىنى تۇتقۇزمـاي، ماڭـا ئوقۇتـۇپ ئـاڭلايتتى ۋە مېنـى ھهر               

 –كهلسهم، ئۇستام خۇشال بولۇپ كېتهتتى ۋە بـاش ئىۋىتىـدىغان ئـۇزۇن         دۇكانغا كىرىپ   . كۈنى تۆت كۆزى بىلهن كۈتهتتى    

  .ئۇزۇن نازۇك بارماقلىرى چاچ ئۈستىدە ئويناقلاپ كېتهتتى

دەپ قىلىۋاتقـان ئىـشىدىن قـول     _ !  قېنـى، ئـورۇن بېـرىڭلار      –قېنـى   . ھهببهللى، ئوغلىمىز بۇلبۇل گويـا كهلـدى      _ 

ۇتلۇق بهندىڭنى قويۇپ بېرەتتـى ۋە تۈنۈگـۈن ئوقۇۋاتقـان كىتـابنى بهنـدىڭ              ئۈزۈپ ماڭا ئورۇن بوشىتىپ، ئالدىمغا ئېگىز پ      

!  ھه – ھهي، تازا قىزىق يېرىگه كهلگهنىدىڭ       –ھهي  . تۈنۈگۈن كهلگهن يېرىڭگه خهتكۈچ سېلىقلىق    _ ئۈستىگه قوياتتى،   

  .لۇمبادەرەپتار بىلهن كهمىكى ئهييارلار تازا ئېلىشىۋاتاتتى، قېنى شۇ يهردىن باشلىمامسهن، ئوغ

  .مهن كىتابنى ئېچىپ ئوقۇشقا باشلايتتىم، ئۇمۇ قىلىۋاتقان ئىشىنى داۋام قىلغاچ ئاڭلايتتى

ئۇ قـاتمۇ قـات ئـۆيلهردىن ئۆتـۈپ، مهلىـكه           . كهمىكى ئهييار بىر مۇئهللهق ئېيتىپ بادەرەپتارنى ئېزىقتۇرۇپ قويدى       «

 كېلىـدىغان پۈتـۈن بىـر ئـۆينى يـاكى ئـادەمنى             دىلسۇز ئېسىپ قويۇلغان جايغا كىردىلهر، ئۇنىڭ يېنىـدا ئـۆزى تـۆت سـهر             

ئىچىگه سېلىۋالسا، يهنه تۆت سهر كېلىدىغان كولبارىنى يېنىدىن چىقىرىپ، كۆزنى يۇمـۇپ ئـاچقۇچه مهلىـكه دىلـسۇزنى                  

  :مهن بۇ گهپلهرنى ئوقۇغىنىمدا، ساتىراشنىڭ قولى ئىشتىن توختاپ» ...ئۇنىڭ ئىچىگه سېلىپ قاچتىلهر

مهن ئۇنىڭ قولىغا قاراپ تۇرغىنىمـدا،      . دەپ، كىتابقا قولىنى سوزاتتى   _ هك ئهييارغا ئاپىرىن،     بهللى، كهم  –بهللى  _ 

  .دېگىنىچه ئالدىمغا كېلىپ، ئوقۇشقا ئالدىرىتاتتى_ ھه، ھه، قېنى، ئوقى، ئۇنىڭدىن كېيىن قانداق بولدى؟ _ 

، »رۇسـتىمى داسـتان   «ىراشـخانىدا   بۇنىڭدىن باشقا بـۇ سات    . دېگهن جهڭنامه كىتاب ئىدى   » جهمشىت«ئوقۇۋاتقىنىم  

دېگهنگه ئوخشاش جهڭنامىلهر ۋە ئهپسانىۋىي رىۋايهتلهر پۈتۈلگهن ياستۇقتهك چـوڭ          » قهھرىمان قاتىل «،  »ئابا مۇسهللىم «

ئهبۇ ئهلى  «،  »مىڭبىر كېچه «،  »تۇتى نامه «،  »چاھار دەرۋىش «بۇنىڭ ئىچىدە مهن قىزىقىپ ئوقۇيدىغان      . كىتابلار بار ئىدى  

 غارايىـپ،   –جهڭنـامىلهرگه قارىغانـدا بـۇ كىتـابلاردا ئاجايىـپ           . دېگهن كىتابلارمۇ بار ئىدى   » شاھى ماران «،  »ائىبنى سىن 

  .سېهىرلىك ۋەقهلهر بايان قىلىناتتى

دا كاتتـا ئـالىم تـارىخي تـېخىچه رېئـاللىق بـويىچه يېزىلمـاي، سـېهىرگه          » ئىبنـى سـىنا   «مهسىلهن، مهن ئوقۇغان    

مهن ئۆسمۈر ۋاقتىمدا بۇ كىتابنى ئوقۇپ، ئۇنى ئالىم سۈپىتىدە تونۇماي، جـادۇگهر            . تۇرۇلغانسۈپىتىدە يېزىپ ئهپسانىلاش  

  .دەرۋىش ئىكهن دەپ تونۇغانىدىم

شۇنىڭ ئۈچـۈن، مهن بـۇ كىتـابنى        . نىياز ساتىراش ئۆزى كۆپ ۋاقىتلاردا بۇ كىتابنى ئاڭلاشقا ئالاھىدە خۇشتار ئىدى          

  : ئاساسهنتامام قىلغاندىن كېيىن، ئۇنىڭ تهلىپىگه

  :دېۋىدىم، ئۇستام خۇشاللىقىدىن_ نى ئوقۇپ بېرەي، » ئهبۇ ئهلى ئىبنى سىنا«ئهمىسه بۈگۈندىن باشلاپ يهنه _ 

  .دەپ قولۇمغا بىر پارچه ناۋاتنى تۇتقۇزۇپ قويدى_ شۇنداق قىل، ئوغلۇم، ئاغزىڭغا ناۋات سېلىپ قوياي، _ 

  :مهن يهنه بۇ كىتابنى ئېچىپ ئوقۇشقا باشلىدىم

ئـۇلار  . خارادا ئاكىسى ئهبۇ ئهلى ئىبنـى سـىنا، ئىنىـسى ئهبۇلهـارىس دېـگهن بىـر تۇغقـان ئىككـى بـالا بـار ئىـكهن                    بۇ«

بولۇپمـۇ ئهبـۇ   .  پاراسـىتىگه ھهيـران قېلىـشىدىكهن   –مهكتهپته ئوقۇۋاتقاندا، ئۇستازى ۋە ساۋاقداشلىرى بۇلارنىـڭ ئهقىـل       

ر كــۈنى ئۇنىــڭ ســهزگۈرلىكىنىڭ قانچىلىــك دەرىجىــدە ئهلــى ئىبنــى ســىنانىڭ زېــرەكلىكىگه ھهيــران قېلىــشىپ، بى ــ

ئىكهنلىكىنــى ســىناپ كــۆرۈش ئۈچــۈن، ساۋاقداشــلىرى مهسلىههتلىــشىپ، بىــر ۋاراق قهغهزنــى چانــدۇرماي ئۇنىــڭ          

ئولتۇرىدىغان جايىغا قويۇپ قويۇپتۇ، ئىبنى سىنا ئولتۇرغاندىن كېيىن دەسسهپ تۇرغان يېرىگه قاراپتۇ، كېيىن تورۇسـقا               

  :يېنىدا ئولتۇرغان ساۋاقدىشى. قاراپتۇ

  .دەپ سوراپتۇ_  ئۈستۈن قارايسهن؟ –ئىبنى سىنا، نېمىشقا ئاستىن _ 

  :ئىبنى سىنا

بۇنىڭــدىن . دەپ جــاۋاب بېرىپتــۇ_ بۈگــۈن يهر بىــر ئــاز ئۆســۈپ قالغــانمۇ يــاكى تــورۇس ســهل پهســهيگهنمۇ نــېمه؟  _ 

بـۇ ئهھـۋالنى ئۇقـۇپ، ئۇسـتازى بۇلارغـا          .  كۆرسىتىپتۇ ئوقۇغۇچىلار ھهيران قېلىشىپ، چۇرقىرىشىپ ئاستىدىكى قهغهزنى     

ئۇســتازى ھهمــمه بىلىمنــى ئايىمــاي  . قانــداق دەرس بېرەلىــشىنى ئــويلاپ، بىــساتىدىكى بــار بىلىمنــى ئۇلارغــا تۆكۈپتــۇ  

  :ئۇستازى ئاخىر خىجالهت بولۇپ. بهرگهنسېرى، ئىبنى سىنالار زادىلا قانائهت ھاسىل قىلماي سوراۋېرىپتۇ

لـېكىن سـىلهر قانـائهت قىلمـاي، مهنـدىن          . ا، مېنىـڭ سـىلهرگه بېرىـدىغان بىلىمىـم تۈگىگهنىـدى          ئىبنى سـىن  _ 

سـىلهر باشـقا جايغـا بېرىـپ بىلىـم ئـالىمهن دېـسهڭلار              . سوراۋەردىڭلار، ئهمدى مېنىـڭ جـاۋاب بهرگـۈچىلىكىم قالمىـدى         

  .دەپتۇ_ مهيلى، 

  :شۇنىڭدىن كېيىن ئىبنى سىنا

ــڭ بۇ _  ــارىس، بىزنى ــام ئهبۇله ــۇ  ئۇك ــز تۈگهپت ــدىغان بىلىمىمى ــارادىن ئالى ــېچ ئىــش    . خ ــادا ھ ــلهن دۇني ــڭ بى بۇنى

  .  دە، ئىنىسىنى باشلاپ سهپهرگه چىقىپتۇ–دەپتۇ _ چىقىرالمىغۇدەكمىز، 

ئـۇ يهردىـن سۈرۈشـتۈرۈپ    . بۇلار شهھهرمۇ شهھهر بىلىم ئالىدىغان جاي ئىزدەپ يۈرۈپ، ئاخىر قۇددۇسقا بېرىپ قـاپتۇ      

  . لىم جايى بار ئىكهنلىكىنى ئۇقۇپتۇيۈرۈپ، ئاجايىپ بىر بى

بۇ جاي چوڭ بىر تاغنىڭ غارى بولۇپ، بۇ يهرگه داۋۇت پهيغهمبهر ۋاپـات بولـۇش ئالدىـدا، ئىلمىـي سـىميا ۋە ئىلمىـي                        

بۇ بىر تىلسىملىق ماكان بولۇپ، ھهر يىلى بىر قېتىم كۈن          . كىمياغا دائىر پۈتۈن كىتابلارنى بهنت قىلىپ قويغانىكهن      

ئهگهر بىـرەر  .  ئۆزىدىن تـاش دەرۋازىـسى ئېچىلىـپ، كـۈن پېـتىش بىـلهن يېپىلىـپ قالىـدىكهن              –اشلاپ ئۆز   چىققاندىن ب 

شـۇنىڭ ئۈچـۈن،    . كىشى بۇ يهردىن كىتاب ئېلىپ ماڭـسا، دەرۋازىغـا كهلـگهن ھامـان يېپىلىـپ قېلىـپ چىقالمايـدىكهن                  

   .ھېچكىم بۇ يهردىن كىتاب ئېلىپ چىقالمايدىغان تىلسىم بولۇپ قالغانىكهن

ئىبنى سىنا بۇ ئهھۋالنى ئۇققاندىن كېيىن، شۇ جايدا بىر يىل قېلىپ، كېلهر يىل دەرۋازا ئېچىلغـۇچه كىتـابلارنى             

ئۆزىنىڭ بۇخارادا ئۆگهنگهن ئىلمىي كىمياسـى بـويىچه، دانىـسى بىـر كـۈن ئـوزۇق بولىـدىغان                  . كۆرۈپ چىقماقچى بولۇپتۇ  

يهنه شـۇنچىلىك شـام     . ىش ئالته تالدىن تهييارلاپ خالتىغـا قـاچىلاپتۇ       بوغۇرساقتىن ئۆزىگه ھهم ئهبۇلهارىسقا ئۈچيۈز ئاتم     

  . تهييارلاپ، دەرۋازا ئېچىلىشىنى كۈتۈپتۇ

ئاڭلىمىـدىم دېـمه خـالايىق،      «: باھار ئايلىرىنىڭ بىر كۈنى ئىبنى سىنالار سهيله قىلىپ يۈرگهنـدە، جاكارچىنىـڭ           

دېـگهن جاكارسـىنى    » ىلار غاپىـل بولمـاي يۈگـۈرۈڭلار      ئىلىم تهھـسىل قىلىـشنى خـالىغۇچ      . كوھى داۋۇت غارى ئېچىلدى   

نهچـچه مىڭلىغـان كىـشىلهر كىرىـپ تـاش      .  كېرەكلىرىنى كۆتۈرۈپ ئۇچقاندەك غارغا كىرىپ كېتىپتـۇ       –ئاڭلاپ، نهرسه   

ــدا    ــابلارنى ئان ــۇقلاردىكى كىت ــوزا ۋە ئوي ــسى     –ج ــپىلىش بهلگى ــپ قېلىــپ دەرۋازا يې ــدا، كهچ كىرى ــۆرۈپ تۇرغان ــدا ك  مۇن

تۇ، كىشىلهر سىرتقا قاراپ يۈگۈرۈشۈپتۇ، لېكىن ئىبنى سىنا بىلهن ئهبۇلهـارىس ئىككـى بۇلۇڭغـا مۆكۈۋېلىـپ               ئاڭلىنىپ

غارنىڭ ئىچىدە بۇلاردىن باشقا ھېچكىم قالمىغاندىن كېيىن، ئىككىسى        . شۈك تۇرغانىكهن، دەرۋازا غارقىراپ يېپىلىپتۇ    

  . لهن گهپمۇ قىلىشماي كىتاب ئوقۇشقا كىرىشىپتۇ بىرى بى–ئىككى جايدا تاش جوزا يېنىغا ئورۇنلىشىپ، بىر 

شــۇ يوســۇندا بىــر يىــل ئۆگهنگهنــدىن كېــيىن، دەرۋازا يهنه غــارقىراپ ئېچىلىپتــۇ، ئــۇلار ئىككىــسى ســىرتقا بىلــله  

بۇلار شهھهر سىرتىدىكى بىر قۇمۇشلۇق چىغىـر يولـدا كېتىـپ بارغانـدا، سـهككىز               . چىقىپ، بىلله ئۆز يۇرتىغا يول ئاپتۇ     

بۇ ئاتلىقلار ئهسلىدە زىندانـدىن قاچقـان ئىككـى گۇناھكـارنى ئىـزلهپ             . ئهسكهر كېلىپ، بۇلارنى تۇتۇپ باغلىۋاپتۇ    ئاتلىق  

ئۇلار چاچلىرى ئۆسكهن، يۈزلىرى سارغايغان ئىبنى سىنالارنى زىنداندىن قاچقان گۇناھكارلار مۇشۇلار بولـسا             . يۈرگهنىكهن

  . كېرەك دەپ تۇتۇپ ئالغانىكهن

  :ولۇپ ھهيدىلىپ كېتىۋاتقاندا، ئىبنى سىنا قۇتۇلۇشنىڭ چارىسىنى ئويلاپ، ئهبۇلهارىسنىڭ قۇلىقىغائۇلار تۇتقۇن ب

ئۇكام بۇ پالاكهتتىن قۇتۇلۇشقا چارەڭ بارمۇ؟ ئىلمىي سىميادىن قانچىلىك ئۆگهندىڭ، ئهگهر ئۇنى ئىشقا سېلىپ               _ 

  .پتۇدە_ قۇتۇلغىدەك ھۈنىرىڭ بولمىسا، ئاۋۋال مهن ساڭا ياردەم بېرەي، 

مهن ئـاۋۇ كۆۋرۈكنىـڭ يېنىغـا بارغانـدا ئۆزۈمنىـڭ           . سهن خاتىرجهم بولۇپ ئۆزۈڭنىڭ قۇتۇلـۇش چارىـسىنى ئـويلا         _ 

  .دەپ ھېجىيىپتۇ ئهبۇلهارىس_ ئۆزلهشتۈرگهن ھېكمىتىمنىڭ بىرىنچىسىنى كۆرسىتىمهن، 

. ارىس ئۆزىنى سۇغا ئېتىپتۇ   دېگهندەك، بۇلار ھهيدىلىپ چوڭ بىر ئۆستهڭ كۆۋرۈكى ئۈستىگه كهلگهن ھامان، ئهبۇله          

  ».ئۇ چۈشكهن يېرىدىلا سۇغا باش چۆكۈرۈپ غايىب بولغانىكهن. سهككىز لهشكهر ئۇنى ئىزلهپ ھېچيهردىن تاپالماپتۇ

ئۇنىڭ بىلهن خوشلاشقاندەك، ساتىراش قولىنى پۇلاڭلىتىـپ ماڭـا قـاراپ تـۇرۇپ         _ ھهببهللى، ئهبۇلهارىس يارايدۇ،    _ 

ھه، ئهمـدى ئهبـۇ ئهلـى ئىبنـى سـىنا قانـداق             _ ۇتـۇپ تىنىۋالغانىـدىم، سـاتىراش ئۇسـتا يهنه،          مهن تۈكۈرۈكـۈمنى ي   . قالدى

  : بۇ گهپ بىلهن يهنه كىتابنى ئوقۇشنى داۋاملاشتۇردۇم. دېدى تاقهتسىز كۆزلىرى بىلهن ماڭا قاراپ_ قۇتۇلدىكىن؟ 

شىپ بىـر چىمـدىم قـۇمنى ئېلىـپ،       ئىبنى سىنا قۇملۇق بىر يولغا كهلگهندە، قولى باغلاقلىق ھالدا يهرگه ئېڭى ـ          «

ئاغزىنى مىدىرلىتىپ چاچقانىكهن، قۇملۇقتا بوران چىقىـپ پۈتـۈن جاھـان قاراڭغۇلىـشىپ، سـهككىز ئـاتلىق سـهككىز                   

  » ...ئىبنى سىنا بولسا، تۇمان ئىچىدە غايىب بوپتۇ. تهرەپكه ئۇچۇپ كېتىپتۇ

دېــدى ســاتىراش يهنه _  دە، –قــالتىس ئىــكهن بۇنىــڭ ھېكمىتــى ئۇنىڭــدىن ! مانــا، مانــا، ھهببهللــى، ياشــاپ كهت_ 

  .ئىشتىن توختاپ

  .بۇ، ئىبنى سىنا توغرىسىدىكى ئهپسانىنىڭ كىرىش قىسمى ئىدى

 يىلقــى ئاپرىــل  – 1933. مهن ساتىراشــخانىدا ئوقۇغــانلىرىمنى كهچــلهردە موزدۇزخانىــدىمۇ ســۆزلهپ بېــرەتتىم     

شــۇنىڭغىچه بولــسا، .  كــۆرۈش ئىمكــانىيىتىگه ئېرىــشتۇقئۆزگىرىــشىدىن كېيىــنلا گېزىــت، ژۇرنــال، قىرائهتخــانىلارنى

  .ساتىراشخانا ۋە موزدۇزخانىلاردا ھهر خىل جهڭنامه ۋە چۆچهكلهرنى ئاڭلاپ، ئېيتىپ يۈرەتتۇق

   

  پىرىزىخان موماي

   

بىز تېخى كىچىـك بولغاچقـا      . خۇدىياريۈز يېزىسىنىڭ قۇملۇق مهھهللىسىدە بىر پارچه تېرىلغۇ يېرىمىز بار ئىدى         

مهن خامـان ئـېلىش ۋاقىتلىرىـدا تۇلـۇق         . شۇڭا بـۇ يهردە تـاغىمىزلا تېرىقچىلىـق قىلاتتـى         . رىقچىلىق قىلالمايتتۇق تې

شۇ چاغلاردا، كهچ كۈزنىڭ بىر كۈنى، ئېتىز قىرىدىكى بىر تۈپ ئاچچىق ئالمىنىڭ ئۈستىگه چىقىـپ،  . ھهيدەپ بېرەتتىم 

 تــوڭ ئــالمىنى ئــۈزۈپ، كۆڭلىكىمنىــڭ ياقىــسىدىن  دە،–كۆڭلىكىمنىــڭ پېــشىنى ئىــشتىنىمنىڭ ئىچىــگه تىقــتىم 

بىردەمدىلا ئالما بىلهن قوينۇم پومپايدى، يهنه كۆپرەك ئالمـاقچى ئىـدىم، لـېكىن يـامغۇر يېغىـپ                 . قوينۇمغا سېلىۋەردىم 

  .قېلىپ ئۈستىبېشىم ھۆل بولۇپ كهتكىنى ئۈچۈن، ئالما ئۈستىدىن سېيرىلىپ چۈشتۈم

 يهۋەرگهنلىكىـم ھهم يـامغۇردا قـالغىنىم ئۈچـۈن بېقىنىمغـا سـانجىق تـۇرۇپ        ئاچ قورساققا ئاچچىق، توڭ ئـالمىنى     

لاپاس ئاستىدىكى بۇلۇڭـدا تۈگۈلـۈپ زارلىنىۋاتقـانلىقىمنى        . يۆتهلسهم جېنىم چىقىپ كېتىۋاتقاندەك ئاغرىيتتى    . قالدى

رىبـان مومـاي مېنـى      ئهھـۋالىمنى بىلگهنـدىن كېـيىن، مېه      . قوشنا قورۇدىكى پىرىزىخان موماي ئاڭلاپ يېنىمغا كهلـدى       

  :يۆلهپ ئۆيىگه ئېلىپ كىرىپ داۋالىدى

يىلىمان سـۇغا چېلىـپ، بىـر پـارچه ماتـا           ) زىغىردىن كىچىكرەك قىزغۇچ ئۇرۇق   __ تهرتهز  (ئۇ بىر سىقىم تهرتهزنى     

لــۆڭگه بارغانــسېرى چاپلىــشىپ   . لــۆڭگىنى ســۇۋاپ، بېقىنىمغــا چــاپلاپ تاڭــدى ۋە جۇۋىغــا ئــوراپ يــاتقۇزۇپ قويــدى       

شۇ ھالدا ئۇخلاپ قاپتىمهن، كهچقـۇرۇن ئويغانـسام، سـانجىق قويـۇپ بېرىـپ ياخـشى         . ىڭ تېرىسىنى قورۇۋالدى  بېقىنىمن

  .بولۇپ قاپتىمهن

  :گېلىم ئاغرىدى دەپ كهلگهن چاغلىرىمدىمۇ پىرىزىخان موماي

ىمنى  دە، ئىككــى بــارمىقىنى قازاننىــڭ كۈيىــسىگه ســۇۋاپ، تــامىق –دەيتتــى _ تامىقىــڭ چۈشــۈپ قــاپتۇ، بــالام،  _ 

بهزىــدە قىزىــپ ئىــسىتما بولــۇپ قالغىنىمــدا، ســۆگهت  . كۆتــۈرۈپ قويــاتتى، شــۇنىڭ بىــلهن گــېلىم ســاقىيىپ قــالاتتى 

بهزىـدە بولـسا، تـۇز ۋە نـان ئـۇۋاقلىرى بىـلهن ئاشـلاپ        . چىۋىقلىرىنى سـۇغا چىـلاپ، دۈمـبهمگه سـاۋاپ سـاقايتىپ قويـاتتى        

  .دەپ ئهسنهيتتى» !ققا بار، چىق، چىقئهسكى تۈگمهنلىككه بار، ئىككى خوتۇنلۇ«: قوياتتى ۋە

ــۇراتتى     ــۇ شــهپقهتلىك مومــاي يېــتىملىكىمگه ئىــچ ئاغرىتىــپ، ھالىمــدىن خهۋەر ئېلىــپ ت . يېزىغــا چىقــساملا، ب

 –سـېلىنغان ئـاچچىق     ) مـۇچ (ماڭا تومۇ تېگىپ قالغان چاغلاردا قـارا ئـۆرۈك، لازا           . كىيىملىرىمنى يۇيۇپ، ياماپ بېرەتتى   

  :پ بېرىپچۈچۈك شوۋىگۈرۈچ ئېتى

ــق ئىچىــپ تهرلىــسهڭ ساقىيىــسهن،    _  ــۇمىقىڭنى چۆكــۈرۈپ كىيىــپ، قىزى مهن شــۇنداق قىلىــپ  . دەيتتــى_ ت

  . ساقىيىپ قالاتتىم

خېلــى چــوڭ بولــۇپ قالغــان چــاغلىرىم ئىــدى، بىــر كــۈنى يېزىغــا چىقىــپ پىرىزىخــان موماينىــڭ ئــۆيىگه يــوقلاپ  

  :ۈپ دەررۇ ئورنىدىن تۇرۇپ ئهھۋالىمنى سورىدىكىرگىنىمدە، ئۇنىڭ بېشى ئاغرىپ ياتقانىكهن، مېنى كۆر

  چىرايىڭ سارغىيىپ قاپتۇغۇ، نېمه بولدۇڭ، بالام؟_ 

  .  ئۈچ ئايدىن بېرى مهيدەم ئاغرىپ يۈرىدۇ–ئىككى _  

مومـاي كـونىراپ كهتـكهن سـاندۇقىنى ئېچىـپ، كىچىـك بىـر خالتىـدىن                _ ھه ئۇنداق بولسا، بۇنىڭ دورىسى بـار،        _ 

تهرتهزنى چىقاردى، ئۇنىڭ بىلهن ناۋاتنى سوقۇپ ئارىلاشتۇرۇپ، كىچىككىنه خالتىغا سـالدى،           _ ى  ھېلىقى سانجىق دورىس  

شۇ دورىنى  . دېدى، ئۇ خالتىنى ماڭا بېرىۋېتىپ    _ بۇنى بىر چېكىم ناسۋالدەك يهپ بهرسهڭ، مهيدە ئاغرىقىڭ ساقىيىدۇ،          _ 

  .يهپ يۈرۈپ ئاشقازىنىممۇ ساقىيىپ كهتتى

ى ئاغرىپ قالغـان چـاغلاردا ئهتـكهن چـاي ئېتىـپ ئىچـسه ۋە چىنىنىـڭ تېگىـدە قالغـان                     پىرىزىخان موماينىڭ بېش  

ئۆيـدە  . ئۇ ئۇزۇن يىللار داۋامىـدا ئهتـكهن چايغـا ئادەتلىنىـپ قالغانىـدى            . چاينىڭ شامىسىنى چاينىسا ساقىيىپ قالاتتى    

ى سهزگىنىمدە شهھهردىن چـاي ئېلىـپ       بۇنداق ئهھۋالن . چاي تۈگهپ قالغان چاغلاردا بولسا، خۇمارى تۇتۇپ ئاغرىپ قالاتتى        

  .چىقىپ، ئۇنىڭ دۇئاسىنى ئالاتتىم

باھــار ئايلىرىنىــڭ بىــر كــۈنى پىرىزىخــان موماينىــڭ كــاۋا چېچىكىنــى ئــۈزۈپ، باشــقا پىلهكتىكــى چــېچهككه دۈم 

  :كۆمتۈرۈپ، بوغقۇچ بىلهن تېڭىپ يۈرگهنلىكىنى كۆرۈپ سورىدىم

  موما، بۇ نېمه قىلغىنىڭىز؟_  

. ئـۇ چـاغلاردا بـۇ ئىـشنىڭ سـهۋەبىنى چۈشـهنمهيتتىم           . دېـدى مومـاي   _ ىلىپ قويسا كـاۋا ئوخـشايدۇ،       مۇشۇنداق ق _ 

گىمنازىيىــدە بوتانىكــا ئوقۇغىنىمــدىن كېــيىن، بۇنىــڭ ئــاتىلىق چېچهكنــى ئــانىلىق چــېچهك بىــلهن چاڭلاشــتۇرۇش  

ېتىـپ، پـېلهك غـوللىرىنى      مومـاي يهنه كاۋىلارنىـڭ يوپۇرمـاقلىرى چوڭىيىـپ ھهم كۆپىيىـپ ك            . ئىكهنلىكىنى بىلدىم 

ئاساسـىي غـول پـېلهك ھهددىـن ئـارتۇق ئـۇچ          . كۆمۈۋەتسه، ئۇزۇن چىۋىق بىلهن يوپۇرماقلارنى يـۇڭ سـاۋىغاندەك سـاۋايتتى          

نېمىـشقا  «. تارتىپ كهتسه، چىمـداپ ئـۈزۈۋېتهتتى، مهن ئۇنىـڭ پهمىـدۇرنىمۇ شـۇنداق قىلىـپ يـۈرگىنىنى كۆرگهنىـدىم         

. ئهممـا ئۇنىـڭ سـهۋەبىنى ئېيتمـايتتى       . دەپـلا قويـاتتى   » مېۋىـسى كـۆپ بولىـدۇ     «: غادېگهن سـوئالىم  » بۇنداق قىلىسىز؟ 

. ئهممـا ھوسـۇلنىڭ مـول بولغـانلىقىنى كـۆرۈپ تـۇراتتىم           . بۇنىڭدا نېمه سهۋەبلهر بارلىقى ئۇ ۋاقىتلاردا ماڭـا سـىر ئىـدى           

غا قارىمـاي، بهرگهن ئۈنـۈمىگه تـا        شـۇنداق بولۇشـى   . موماينىڭ داۋالاش ئۇسۇلى ئاددىي، ئىشلهتكهن دورىلىـرى ئهرزان ئىـدى         

  .ھازىرغىچه ھهيرانمهن

بالاڭنىــڭ كــۆزىگه ســۈتۈڭدىن «: مهســىلهن، قۇچــاقتىكى بالىنىــڭ كــۆزى يــاكى قــۇلىقى ئاغرىــپ قالــسا، ئانىــسىغا

ھهتتـا  . شۇنداق قىلسا، راسـت دېگهنـدەك بالىنىـڭ كـۆز، قـۇلاقلىرى سـاقىيىپ كېتهتتـى               . دەيتتى موماي » سېغىپ قوي 

ئانىــسى شــۇنداق . دەيتتــى» يــۈزىگه ســۈتۈڭنى تېمىتىــپ ســۇۋا «: زى يېرىلىــپ، يىرىكلىــشىپ قالــسىمۇبوۋاقنىــڭ يــۈ

  . قىلغاندىن كېيىن، بوۋاقنىڭ يۈزى سىلىقلىشىپ پارقىرايتتى

ئهگهر كىچىك بالىلار يىقىلىپ كېتىپ قالـسا يـاكى بېـشى بىـر يهرگه تېگىـپ كهتـسه، لاتىغـا تۇخـۇم سـېرىقىنى                        

بـۇ خىـل داۋالاشـنى      . شـۇنىڭ بىـلهن بالىنىـڭ ئهھـۋالى ياخـشى بولـۇپ قـالاتتى             . تېڭىپ قويـاتتى  سۈركهپ، بېشىغا ئوراپ    

ئهگهر بوۋاقنىـڭ ئىچـى قـاتتىق سـۈرۈپ كهتـسه، قـوي يېغـى بىـلهن بۇلمـاق ئېتىـپ             . دەيتتـى » تهڭلهپ قويۇش «: موماي

  .بېرىش ئارقىلىق ساقايتاتتى

  : لا داۋالاپ قويغىنى ئېسىمدەموماينىڭ مېنىڭ پۇتۇمنى ئىككى قېتىم ھېچبىر چىقىمسىز

پهشـۋا يهپ زەخمىلىنىـپ     _ يالىڭاياق يۈرگهن كۈنلىرىمنىڭ بىرىدە ئوڭ پۇتۇمنىڭ ئوتتۇرا بارمىقى تاشقا تېگىـپ            

ئهسكى تام ئهتراپلىرىدا، كوكات ئارىسىدا بولىدىغان، ئىچىـدە قـارا تـوزغىقى بـار ئۇرۇقچىـدەك                (موماي يهر توزغىقى    . قالدى

ئىككىنچـى قېتىمـدا پۇتـۇم مىتكـوت بولـۇپ،      . بـۇ بىرىنچـى قېتىملىقـى ئىـدى     .  سـاقايتىپ قويـدى    سېلىپ) بىر نهرسه 

دەپ، تـۆگه يـۇڭىنى شـاكاراپقا چىـلاپ شـوپۇق ئېتىـپ             » گۆشى چۆچۈپتۇ «: موماي بۇنى كۆرۈپ  . ئوشۇقۇم ئىششىپ كهتتى  

 تـولا كىـرىم     –انچىلىقتىن ئـاز    تاغـام دېهق ـ  ... تاڭدى، كېيىن ئىككى تۇخۇم سېرىقىنى سۇۋاپ، تېڭىپ قويـۇپ سـاقايتتى          

بولۇپمـۇ مهسـكاپتىن    .  كـېچهك تىككـۈزۈپ بهردى     –قىلغىنىدىن كېيىن، كۈز كۈنلىرىنىڭ بىرىدە، ماڭا يېڭـى كىـيىم           

  . تىكىلگهن ئۆتۈكۈمگه ھهۋىسىم كېلىپ ناھايىتى خۇشال بولۇپ كهتتىم

ىراتقانـدىن كېـيىن، پىرىزىخـان مومايغـا        يېزىغا چىققاندا، ئۆتۈكۈمنىڭ توپىلىرىنى سۈرتۈپ، قارا گـۈل سـۇۋاپ پارق          

  : كۆرسهتكىلى كىرگهنىدىم، موماي كۆرۈپ

پاھ، پاھ، جېنىم بالام؛ يېڭى كىيىملهرنى كىيىپ بىر چىرايلىق ئهزىمهت بولۇپ قاپسهنغۇ، بولۇپمۇ ئۆتۈكۈڭ بهك               _ 

 دە، –ۈللىرىنى كــۆردى دېــدى ۋە يېڭــى بۆكــۈمنى قولىغــا ئېلىــپ گ ــ_ يارىــشىپتۇ، ئهمــدى پۇتۇڭمــۇ پهشــۋا يېمىگــۈدەك،  

  . بېشىمنى سىلاپ بۆكنى يهنه كىيگۈزۈپ قويدى

  : مهن شهيتان تېرىسى دېگهن رەختتىن تىكىلگهن پهشمىتىمنىڭ يانچۇقىدىن قولياغلىقىمنى ئېلىپ

  .دەپ ماختاندىم_ ماڭا قارا، موما، تېخى بۇرنۇمنى ئېيتىدىغان قول ياغلىقىممۇ بار، _ 

 پات سۈرتۈپ،   – كۆزۈڭنىمۇ پات    –اخشى قىپتۇ، ئۆتۈكۈڭنى پارقىرىتىپلا يۈرمهي، يۈز       تاغاڭ بۇنى ئېلىپ بېرىپ ي    _ 

ئوبـدان ياسـىنىپ،    . پارقىرىتىپ تۇرساڭ، تېخىمۇ ياخشى بولىدۇ، ئۇنىڭدىن كېيىن ئاپئاق قىزلارمۇ سـاڭا قـاراپ قالىـدۇ              

ىڭ ئۈستىگه قىزىم چىمهنگۈل ئايهملهپ     ئۇن. بۈگۈن ھارپا، ئهته ھېيت، مهن جىقلا ساڭزا سالدىم       . دەل ۋاقتىدا چىقىپسهن  

بىر دەسته ساڭزا ئېلىپ كهپتۇ، نهۋرىمىـز مودەنگۈلمـۇ كهلـدى، نـورۇز ئـاغىنهڭمۇ سـاغلىقنى قـوزىلىرى بىـلهن ھهيـدەپ                       

 دە،  –دېـدى   _ يـۈر، ئـۆيگه كىـر،       . ھېلى كېلىدۇ، سهنمۇ شۇلار بىلهن ئايهملهپ مېهمان بولۇپ، بىزنىـڭ ئۆيـدە قونـۇپ قـال               

  .چىمهنگۈل ھهدەم قازاندىكى ياغقا قىيىقچا سېلىۋاتقانىكهن. تۇپ ئۆيگه باشلاپ ئهكىردىقولۇمدىن تۇ

مودەن قىزمـۇ تـاۋار كـۆڭلهك       . دەپ ئهركىلىتىپ قارشى ئالدى ئۇ    _  ۋۇي ئوغلىمىز يىگىت بولۇپ قاپتىغۇ،       –ۋاي  _  

 قوزىلىرىنى ھهيدەپ   –هممۇ قوي   دېگهندەك، نورۇز ئاغىن  . كىيىپ، ھهقىقىي مودەنگۈلدەك چىرايلىق ئېچىلىپ كېتىپتۇ     

بۈگۈن كهچته پىرىزىخان موماينىڭ ئۆيى خۇشـاللىققا چۆمـدى، مومـاي، يـاغ پۇرىتىـپ يىـت ۋە تۇخـۇم پوشـكىلى                      . كهلدى

مېنىڭ ئالدىمدىكى ئاپقۇر چىـنىگه ئۇنىمىغىنىمغـا       . سالدى، قايماقلىق چاي ئېتىپ بىزنى مېهمان قىلىشقا باشلىدى       

دەپ » كىچىككىنه قايمىقىـدىن  «:  ئىچىپ، چىنىنى يېرىملىتىپ تۇرۇشۇمغا    –ىۋەتتى، يهپ   قويماي دۆۋىلهپ ساڭزا سېل   

  .چىنهمنى يهنه جىقلاپ قوياتتى ھهم پوشكال يېيىشكه زورلايتتى

چـاينى تۈگىتىـپ ئىچىـشنىڭ      . موماي مېهمـان قىلىـمهن دەپ مېنـى خېلـى قىـيىن ئهھۋالغـا چۈشـۈرۈپ قويـدى                 

موماينىـڭ قىزىـق پاراڭلىرىـدىن      . رتىش تۇيغۇسى بىـلهن تهرلهپ قىزىـپ كهتـتىم        قىيىنلىقى ھهم مودەنگۈلدىن ئىزا تا    

  .كېيىن، قورۇنۇشلىرىم بارغانسېرى يوقىلىپ يايراپ قالدىم

ساڭزىنى يهڭلار دېـسهم ھـېچ ئۇنىمايـسىلهر، ئهگهر جوزىغـا سـاڭزا مۇشـۇنداق دۆۋىـلهپ قويـۇلغىنىنى ھاپىزكـام                     _ 

  .كۆرگهن بولسا، ئۈستىگه دۈم چۈشهتتى

  .سورىدى چىمهنخان_  ھاپىزكام دېگهن كىم ئۇ ئاپا؟ _

ئۇ چىمهنخـان ھهدەمنىـڭ سـوئالىغا يارىـشا         . موماي تۈرلۈك رىۋايهت، ئهپسانىلهرگه ۋە لهتىپه، چۆچهكلهرگه باي ئىدى        

  : مۇنداق بىر خهلق لهتىپىسىنى ئېيتىپ بهردى

 ئۇنىڭ خوتۇنى بىلهن بويىغا يهتكهن قىزىمۇ پـاڭ         بۇرۇن بۇ مهھهللىدە ھاپىزكام دېگهن بىر پاڭقاي ئادەم بار ئىدى،         _ 

ياز كۈنلىرىنىڭ بىرىدە، شۇ مهھهللىگه سۇ نۆۋىتى كېلىپ، دېهقـانلار سـۇ تۇتـۇش ئۈچـۈن ئـات چېپىـشىپ يۈرسـه،                      . ئىدى

  :ھاپىزكام بىرىدىن

  . دەپتۇ_ ھاي، ھاي، نېمىگه ئات چېپىپ يۈرىسىلهر؟ _ 

  .دەپتۇ ھېلىقى دېهقان_ لىمىز، تېخىچه بىلمىدىڭمۇ، سۇ كېلىدۇ، توغان سا_ 

_ ھهي خوتۇن، ھېيت كهپتۇ، ھېيت، ساڭزا سالمايمىزمۇ،        _ دەپ ئۆيىگه يۈگۈرۈپتۇ ھاپىز،     _ ھه، ھه، ئهجهپ بوپتۇ،     _ 

  :دېگهنىكهن، خوتۇنى خۇشال بولۇپ

  : ئانىسى. ۈپتۇدەپتۇ ۋە خۇشاللىقىنى قىزىغا يهتكۈزۈش ئۈچۈن يۈگۈر_ ۋىيهي، نېمه ئېلىپ بهرسهڭلار بېرىڭلار، _ 

قانداق رەختتىن كۆڭلهك كىيىسىلهر، تـاۋاردىنمۇ،      «ھهي قىزىم، ئۇقتۇڭمۇ، داداڭ خېلى ئىنساپقا كېلىپ قاپتۇ،         _ 

  .دېگهنىكهن_ دەيدۇ قارا، » دۇردۇندىنمۇ

  . دەپتۇ قىزى_ ۋىيهي، كىمگه بهرسهڭلار مهيلى، _ 

  . بۇ لهتىپىنى ئاڭلاپ ھهممىمىز ھارغىچه كۈلدۇق

بــۇ . مودەنگۈلنىــڭ يــۈزى ئانــاردەك قىزىرىــپ كهتتــى. دېــدى مومــاي_ لىــدا بىــر خىيــال دېــگهن مانــا شــۇ، ھهر كال_ 

قىزىللىق كۈلكىنىڭ تهسىرىدىن پهيدا بولدىمۇ ياكى ئۇنىڭ خىيالىغا پاڭ قىزنىڭ گېپى تهسىر قىلغانلىقتىن پهيـدا               

ــات      ــا پ ــۇ ماڭ ــېكىن ئ ــىنهلمىدىم، ل ــدىمۇ چۈش ــلاپ ي  –بول ــى تاش ــۆز قىرىن ــات ك ــارىۋالاتتى پ ــلهن  . هرگه ق ــۈل بى مودەنگ

ئىككىمىزنىــڭ تارتىنىــپ ئولتــۇرغىنىمىزنى پهملىــگهن مومــاي قىزىــق ئىــشلارنى ســۆزلهپ بېــرىش ئــارقىلىق بىزنــى 

  .تېخىمۇ ئېچىلىپ ئولتۇرۇش شارائىتىغا ئىگه قىلماقچى بولدى

ىن ئۆتكىنىگىمـۇ خېلـى     قاراڭلار، ھېيتنىڭ ساڭزىـسىنى يېيىـشنى ياخـشى كۆرىـدىغان ھاپىزكامنىـڭ ئالهمـد             _ 

كىشىلهرنىڭ ئۆمرى شۇنداق قىـسقا بولىـدۇ، لـېكىن         . ئهمما ھېيت يهنىلا ئايلىنىپ كېتىۋاتىدۇ    . ۋاقىتلار بولۇپ قالدى  

  :ئاندىن ئۇ يهنه مۇنداق بىر رىۋايهتنى سۆزلهپ بهردى. دېدى موماي_ خىزىر پهيغهمبهرلا ئۆلمهيدۇ، 

كۈسـىز كهڭـرى بىـر ئورمانـدا كىـشىلهرنىڭ ئوتـۇن كېـسىۋاتقانلىقىنى              خىزىر پهيغهمبىرىم بىر زامانلار كـۆز يهت      «

كۆرۈپ ئۆتۈپ كېتىپتۇ، يهنه بىر دەۋرلهردىن كېيىن بۇ جايغـا كېلىـپ قارىـسا، ھېلىقـى ئورمـانزالىق يوقىلىـپ، ئونىـڭ                      

زىـر پهيغهمـبهر    دەريانىـڭ قىرغىقىـدا بىـر ئـادەم بېلىـق تۇتـۇپ ئولتۇرغـۇدەك، خى              . ئورنىدا بىـر دەريـا پهيـدا بولـۇپ قـاپتۇ          

  :بېلىقچىنىڭ يېنىغا كېلىپ

  .دەپ سوراپتۇ_ بۇ يهردىكى ئورمان نهگه كهتتى؟ _ 

_  بوۋىمىزدىن تارتىـپ مۇشـۇ دەريـادىن بېلىـق تۇتـۇپ كېلىـۋاتىمىز،               –بۇ يهردە ئهسلا ئورمان بولغان ئهمهس، ئاتا        _ 

  . دەپ جاۋاب بېرىپتۇ بېلىقچى

. يۈرۈپ بىر دەۋر ئۆتكهندىن كېيىن، يهنه بۇ دەريا بويىغـا كېلىـپ قـاپتۇ     خىزىر ئۆتۈپ كېتىپتۇ، جاھاننى ئايلىنىپ      

خىزىــر . قــارىغۇدەك بولــسا، دەريانىــڭ ئورنىــدا كاتتــا بىــر ســازلىق تۇرغــۇدەك، ســازلىقتا بىــر كىــشى پــادا بېقىۋاتقــۇدەك   

  :پادىچىدىن

  .دەپ سوراپتۇ_ بۇ يهردىكى دەريا قېنى؟ _ 

  . دەپتۇ پادىچى_ اي ئهزەلدىن تارتىپ سازلىققۇ؟ بۇ يهردە دەريا نېمىش قىلسۇن، بۇ ج_ 

قارىـسا سـازلىقنىڭ ئورنىـدا كاتتـا بىـر شـهھهر پهيـدا              . خىزىر يهنه بىر قانچه زامانلاردىن كېيىن بۇ جايدىن ئۆتۈپتۇ        

  : خىزىر رەستىدىكى بىر دۇكانداردىن. بولۇپ قاپتۇ

  .دەپ سوراپتۇ_ بۇ يهردىكى سازلىق قېنى؟ _ 

_  بـوۋىمىزدىن تارتىـپ مۇشـۇ شـهھهردە ياشـاپ كېلىـۋاتىمىز،              –ان سازلىق بولغان ئهمهس، ئاتـا       بۇ جايدا ھېچقاچ  _ 

  .دەپتۇ دۇكاندار

خىزىر بىر قانچه زامانلاردىن كېيىن بۇ يهرگه كهلسه، شهھهرنىڭ ئورنىدا قۇملـۇق سـهھرا پهيـدا بولـۇپ قـاپتۇ، قـۇم                      

  :دىنبارخانلىرى يېنىغا تۆگىلىرىنى چۆكتۈرۈپ قويغان كارۋانلار

  .دەپ سوراپتۇ خىزىر_ بۇ جايدىكى شهھهر قېنى؟ _ 

بـۇ يهردە يانتـاقتىن     .  جهزىرە ئىـدى   – بوۋىمىزدىن تارتىپ بۇ جاي چۆل       –ئاتا  . بۇ قۇملۇقتا قانداقمۇ شهھهر بولىدۇ    _ 

  .دەپتۇ كارۋانلار_ باشقا نهرسه بولمىغان، 

  » .خىزىر ھهيران بولۇپ ئۆز يولىغا چۈشۈپتۇ

بىرەر جاينىڭ سهرگۈزەشتىسى كىشى ئـۆمرىگه قارىغانـدا ناھـايىتى         .  ئادەمنىڭ ئۆمرى قىسقا بولىدۇ    مانا قاراڭلار، _ 

ئهمما ئادەملهرنىڭمۇ قىسققا ئۆمرىدە ئـۆزىگه لايىـق سهرگۈزەشـتىلىرى         . ئۇزۇن گهپ، بۇنى پهقهت ئۆلمهس خىزىرلا بىلىدۇ      

  .بولىدۇ

مومـاي تۆۋەنـدىكى    . دەپ سـورىدىم  _ ۆزلهپ بهرسـىڭىز،    موما، ئهمىسه ئادەملهرنىڭ سهرگۈزەشتىلىرى توغرۇلۇق س ـ     _ 

  :ۋەقهلهرنى سۆزلىدى

ئهتىيازلىقى قار كېتىپ، ئېتىـزلار تاۋلاشـقاندا، بـۇھهم بىـر پـارچه      . بۇرۇن بۇھهم ئىسىملىك بىر ئادەم ئۆتكهنىكهن    «

رۇقنى گهجگىـسىگه    ياشـلىق بالىـسىغا سـاپاننىڭ سـېپىنى تۇتقـۇزۇپ، ئـۆزى بويۇنتـۇ              14 – 13. يهرنى تېرىماقچى بوپتـۇ   

بۇھهمنىـڭ بـۇ قىـيىن ئهھـۋالىنى كـۆرگهن بىـر            .  تهرلهپ تىلـى سـاڭگىلاپ كېتىپتـۇ       –ھېرىـپ   . سېلىپ يهر ھهيدەپتۇ  

  : ئۆتكۈنچى سودىگهر

  .دەپ سوراپتۇ_ ھاي، ھاي، بۇرادەر، كالا ئورنىدا ئۆزىڭىزنى قوشقا سېلىپ بهك قىيىن ئهھۋالدا قاپسىزغۇ؟ _ 

  :ىگهرگهبۇھهم بېشىنى كۆتۈرۈپ سود

  . دەپ جاۋاب بېرىپ قوش تارتىشنى داۋاملاشتۇرۇۋېرىپتۇ، سودىگهرمۇ ئۆز يولىغا چۈشۈپتۇ_ ھهم ئېيىن گۈرىزەت، _ 

بىر قانچه يىل ئۆتكهندىن كېيىن، ھېلىقى سودىگهر بىـر شـهھهردىكى ئېـسىل مـاللار بىـلهن لىـق تولغـان دۇكـان               

زەن قويـۇپ قارىـسا، كىمخـاپ سـاتقۇچى دۇكانـدار بـاي             . ېتىۋاپتۇئالدىغا كېلىپ، دۇكانداردىن بىر كىيىملىك كىمخاپ س      

  .بىر زامانلاردا كالا ئورنىدا يهر ھهيدەۋاتقان ھېلىقى ئادەم ئىكهن

دەپ _ ھاي، ھاي، بۇرادەر، بىر چاغلاردا گهجگىڭىزگه بويۇنتۇرۇق سـېلىپ، يهر ھهيـدىگهن كىـشى سـىز ئهمهسـمۇ؟                   _ 

  .سوراپتۇ

  .ۇ ئۇدەپت_ ھه، توغرا، مهن شۇ، _ 

  قانداق قىلىپ مۇنچه باي بولۇپ قالدىڭىز؟_ 

  .ئۆتكۈنچى بولسا، ھهيران بولۇپ ئۆز يولىغا كېتىپتۇ. دەپتۇ يهنه دۇكاندار_ ھهم ئېيىن گۈرىزەت، _ 

ــۈپتۇ        ــپ چۈش ــهھهرگه كېلى ــر ش ــودىگهر يهنه بى ــۈنچى س ــۇ ئۆتك ــيىن ب ــانلاردىن كې ــى زام ــر   . خېل ــهھهردە بى ــۇ ش ب

ھـاكىم دەۋانـى ئـادىللىق بىـلهن سـوراپ،          . راپ، شـهھهر ھـاكىمى ئالـدىغا دەۋاغـا بېرىپتـۇ          تۆھمهتخورنىڭ تۆھمىتىگه ئـۇچ   

ئۆتكۈنچى سودىگهر خۇشاللىقىدىن زەن قويۇپ قارىسا، بۇ ھېلىقـى         . ئۆتكۈنچى سودىگهرنى تۆھمهتچىدىن قۇتقۇزۇپ قويۇپتۇ    

  : ئۇ. كىمخاپ ساتقان سودىگهر ئىكهن

  .دەپ سوراپتۇ_ ىله، ئهجهب ھاكىم بولۇپ قاپتىلىغۇ؟ ھاي، ھاي، تهقسىر، بۇرۇن دۇكاندار ئىد_ 

  . ئۆتكۈنچى يهنه ئۆز يولىغا يۈرۈپ كېتىپتۇ. دەپتۇ ھاكىم_ ھهم ئېيىن گۈرىزەت، _ 

بىر زامانلاردىن كېيىن ھېلىقى ئۆتكۈنچى يهنه بازاردىن ئۆتۈپ كېتىۋېتىپ ئاشخانىغا كىرسـه، يـۈزى ئىسلىـشىپ                

ئۆتكـۈنچى ئۇنىڭغـا زەن   .  پاقالچـاق ئـۈتلهپ ئولتۇرۇپتـۇ   –م ئوچاققا ئوت قالاپ، كاللا كهتكهن جۇلجۇل كىيىملىك بىر ئادە  

  .قويۇپ قارىسا، ئۆزىنىڭ دەۋاسىنى سورىغان ھاكىم شۇ

ھاي، ھاي، بۇرادەر، سىز ھېلىقى شهھهرنىڭ ھـاكىمى ئىـدىڭىزغۇ؟ ئهجهبـا، ئهمـدى كاللىپهزنىـڭ ئوچىقىغـا ئـوت                    _ 

  :ئوت قالىغۇچى ھېچقانچه خىجالهت بولماستىنلا. دەپ سوراپتۇ_ زغۇ؟ قالايدىغان ئهھۋالغا چۈشۈپ قاپسى

  . دەپ مهغرۇر ھالدا جاۋاب بېرىپتۇ_ ھهم ئېيىن گۈرىزەت، _ 

ھهم «: قاچانلا سورىـسام . ھاي بۇرادەر، سىز ئاجايىپ ئادەم ئىكهنسىز، مهن سىزنى خىلمۇ خىل ئهھۋالدا ئۇچراتتىم          _ 

  .دەپ سوراپتۇ ئۆتكۈنچى_ ېگىنىڭىز؟ دەيسىز، بۇ نېمه د» ئېيىن گۈرىزەت

. بـۇنى نـېمه دەپ چۈشـهنمهي سوراۋېرىـسىز        . دېگىنىم، بـۇ ھهم ئۆتـۈپ كېتىـدۇ، دېگىـنىم         » ھهم ئېيىن گۈرىزەت  «_ 

ئهھۋالىمنىڭ ئۆزگىرىپ تۇرۇشى سۆزۈمنىڭ مهنىسى ئهمهسمۇ، سىز ئېيتقاندەك، مهن ئاجايىـپ ئـادەم ئهمهس، بهلكـى بـۇ                  

  . دەپتۇ_ بۇ ھهم ئۆتۈپ كېتىدۇ، دېگهنلىك بولىدۇ، _  بىلهمسىز، مېنىڭ ئېتىم بۇھهم، مهنىسى .زاماننىڭ ئۆزى ئاجايىپ

بىزنىڭ مهھهللىدىكى توكـۇر ھاپىزنىـڭ      . بۇ ھهمنىڭ پۇتى ساق بولغىنى ئۈچۈن شهھهرلهرنى كېزىپ يۈرىدىكهن        _ 

  .دېدى نورۇز_ ئۆتۈپ كېتىشى تهس، پىيادە قانداقمۇ ئۆتۈپ كېتهر؟ 

  .دەپ سورىدى موماي_ ېمه بوپتۇ؟ ئۇنىڭغا ن_ 

ــله     _  ــۇلى غهل ــان ھوس ــدىن ئالغ ــازغىنه يېرى ــارە، ئ ــۇپ،    –بىچ ــشتىن قورق ــا سولىنى ــۆلىيهلمهي يامۇلغ ــاراقنى ت  پ

  .دېدى نورۇز_ ئېشىكىنى سېتىپ بېرىپتۇ، ئهمدى ئۇ مهھهللىدىن شهھهرگىمۇ كىرەلمهيدۇ، 

  .دېدى موماي_ !  دە، بالام–هن گهپ شۇ ھۆكۈم قاتتىق بولسا، لاتا قوزۇقمۇ يهرگه كىرىدۇ دېگ_ 

 ياســاقنى تۆلىمهســتىن باشــقا چارىــسى يوقلــۇقىنى     –بــۇ ماقــال شــۇ زامانــدىكى بىچــارە دېهقانلارنىــڭ ئــالۋان       

  .چۈشهندۈرەتتى

بـۇلار  .  رىـۋايهتلىرىگه ناھـايىتى قىزىقـاتتىم      –پىرىزىخان موماينىڭ شـۇنداق ھېكمهتلىـك سـۆزلىرىگه ۋە چـۆچهك            

  .ىمدىكى روھىي زېهنىمگه سېلىنغان ئهدەبىياتقا قىزىقىشنىڭ ئۈندۈرمىلىرى بولۇپ قالغانىدىمېنىڭ ياش ۋاقت

پىرىزىخــان موماينىــڭ يېتىملىكىمــدە قاتقــان بېــشىمنى ســىيلىغان تىترەڭگــۈ قــوللىرىنى، گــۈدەك ۋاقتىمــدا    

  . كۆرسهتكهن مېهرىبانلىقىنى ئۆمرۈمنىڭ ئاخىرىغىچه ياد ئېتىپ خاتىرىلهيمهن

غىـز ئهدەبىياتچىـسى، تهجرىبىلىـك تهبىـبه ۋە ئـاگرونوم مومـاي ۋاپـات بولغـان چاغـدا، مېنىـڭ گـۈدەك                       بۇ خهلـق ئې   

شـۇنىڭ ئۈچـۈن، مهن ئۇنىـڭ نهۋرىـسى     .  ئانامدىن ئايرىلغان ۋاقتىمدىكى قايغۇلۇق مۇسىبهت چۈشكهنىدى     –بېشىمغا ئاتا   

  .نورۇز بىلهن جىنازىسى ئالدىدا ھازىدار بولۇپ يىغلاپ ماڭغانىدىم

  اي قهلهندەرب

   

يـازلىق تـاۋۇزى خېلـى      .  تـاۋۇز تېرىغانىـدى    – ياشقا كىـرگهن يىلـى تاغـام قۇملـۇق مهھهللىـسىگه قوغـۇن               16مهن  

  :ئۇنى شهھهرگه ئهكىرىپ سېتىپ بېرىش ئۈچۈن تاغام مېنى تاۋۇز باسقان ھارۋىنى ھهيدەشكه تۇتۇۋالدى. ئوخشىدى

لهن سۆزلىشىپ قويدۇم، بۇ تاۋۇزنى ئۇدۇل شـۇنىڭ دۇكىنىغـا   مهن چوڭ كۆۋرۈك يېنىدىكى باققال قاۋۇل ئاخۇن بى   _ 

  . دەپ ئىرگىلو ھارۋىغا يۈز تاۋۇز بېسىپ بهردى_ ئاپىرىپ چۈشۈرۈپ بهر، 

مهن بــۇ يولــدا خېلــى كــۆپ . تاغــام ھــارۋىنى قېتىــپ مېنــى شــهھهرگه يولغــا ســالدى. تېخــى تــاڭ ســۈزۈلمىگهنىدى

 چوڭ يولغا چىققاندا تاڭ سۈزۈلۈشكه باشلىدى، يۈزۈمگه تاڭ شامىلى          .ماڭغىنىم ئۈچۈن قورقماي ھارۋىنى ئىتتىكلهتتىم    

  . ئۇرۇلدى، مۈگدەك باسقان كۆزلىرىم ئېچىلىپ، ھارۋىنى تېخىمۇ ئىتتىك ھهيدەشكه باشلىدىم

شهھهرگه ئىككى چاقىرىمچه قالغاندا، يېرىلغان يار دېگهن يهرگه بارغىنىمدا، تورغـات مىنىـپ قولىـدا سـېمىز بىـر                   

يېتهكلىگهن، ئۈستىگه جهندە پىرىجه، بېشىغا توقۇما كۇلا كىيگهن، چېچى يهلگىـسىگىچه چۈشـكهن سـېرىق               كۆك ئاتنى   

  :  دە–ساقاللىق قهلهندەر ئاشىق ئاتلىرىنى يورغىلىتىپ كېلىپ ھارۋامنىڭ يېنىدا توختىدى 

دەپ ئىككـى قـولىنى     _ هر،   ئىككىنـى ب   –سهدىقه بالانى يهر، توۋا گۇناھنى يهر، ھهي ياخشى ئوغۇل، تاۋۇزىڭدىن بىـر             _ 

  .كۆتۈردى

دېـدىم  _ ئـۇ تـاۋۇزدىن بىـرى كهم چىقـسا ئالمايـدۇ،            . بۇ ساناقلىق يۈز تاۋۇز، بىز بىرى بىلهن سۆزلىـشىپ قويغـان          _ 

  .چۈشهندۈرۈپ

ــۇنى بهر،     _  ــا ب ــدۇ، مان ــز كهم بولماي ــهڭ ھهرگى ــدە بهرس ــىلئهزەم ھهققى ــلهن  _ غهۋس ــېپى بى ــسىنىڭ س دەپ قامچى

  :مهن قولۇمدىكى تايىقىم بىلهن قامچىسىنى ئىتتىرىۋېتىپ. ى يوغان بىر تاۋۇزنى تۈرتۈپ كۆرسهتتىھارۋىنىڭ ئالدىدىك

  . دەپ ئاتنىڭ بېقىنىغا بىرنى ئۇرۇپ، ھارۋىنى ھهيدەپ كهتتىم_  ياق ، بهرمهيمهن، –ياق _ 

  :  دە–قهلهندەر قامچىسىنى پۇلاڭلىتىپ ئېتىنى دېۋىتىپ كهلدى 

  .دېدى ۋارقىراپ_ ىخى، بهرمهمسهن؟ سېخى جهننىتى، بېخىل دوز_ 

  .دېدىم ئۇنىڭ كۆزىگه قادىلىپ_ بهرمهيمهن، _ 

مهن يهرگه  . دەپ ئۈستىبېشىمغا قامچا بىلهن بىـر مـۇنچه ئـۇرۇۋەتتى         _ بېخىل بهدبهخت، بهرمىسهڭ مانا ئهمىسه،      _ 

پ يهنه بىـر نهچـچه قامچـا        زومىـگهر قهلهنـدەر مېنـى ئـاتلىق قـوغلاپ يـۈرۈ           . چۈشۈپ يىغـلاپ يـۈرۈپ ئۇنىـڭ چالمـا ئـاتتىم          

 دە، ئـات سـالدۇرۇپ يېزىغـا        –ئۇ يىـراقتىن كېلىۋاتقـان كىـشىلهرنى كـۆردى          . ئۇرۇۋەتتى ۋە بىر نهچچه تاۋۇزنى چېقىۋەتتى     

  .قاراپ كېتىپ قالدى

. ئـۇ مېنـى تونـۇمىغىنى بىـلهن، مهن ئـۇنى تونـۇيتتىم      . مهن نېمه ئۈچۈن ئۇنىڭغا بىرمـۇ تـاۋۇز بهرمهي تايـاق يېـدىم       

 ئالته ئېغىز ئۆيلۈك گۈلزارلىق بىر ھويلىسى، ئىككى        –قارا دۆڭدىكى قهلهندەر مهھهللىسىدە خېلى ئوبدانلا بهش        ئۇنىڭ  

ئۇنىـڭ ئىككـى خوتـۇنى قوللىرىغـا ئـالتۇن ئـۈزۈك،            . ئېشهك، بىر نهچچه بـورداق قـوي ۋە سـېمىز ئىككـى ئېتـى بـار ئىـدى                 

. قهلهندەر ھويلىسىدا يوغان بىر ئـۆينى مهيـدانخانا قىلىۋالغـان         . قۇلاقلىرىغا ئالتۇن ھالقىلارنى سېلىپ پۇزۇر يۈرۈشهتتى     

مهيدانخانا دېگىنىمىز، قاپاق چىلىمدا نهشه چېكىدىغان ئورۇن، بۇ يهردە ھهر كۈنى ئۆزىگه ئوخـشاش ئاشـىق دەپ ئاتالغـان                   

ۋېلىپ مۇقــام ئــۇلار كــۆپىنچه ئازنــا كــۈنلىرى توپلىــشى . نهشــىخورلار ۋە باشــقا بهڭگىــلهر توپلىنىــپ نهشــه چېكىــشهتتى 

 مهھهلـله گۈلخـان يېقىـپ، تـاڭ         –ئاندىن كېيىن رامىزان ئېيىدا بىر ئايغىچه مهھهلـله         . مهشرەپلىرىنى مهشق قىلاتتى  

بىــز يــاش بــالىلار مهشــرەپ . ئــاتقۇچه مهشــرەپ ئوقــۇپ، مهھهلــله جامائهتلىرىــدىن بىــر مــۇنچه نهرســىلهرنى يىغىــۋالاتتى  

شۇنىڭ ئۈچۈن مهن بۇ قهلهندەرنىڭ ئهھۋالىنى      . وشهنباغلارغا چىقىپ تۇراتتۇق  ناخشىلىرىنى ئاڭلاش ئۈچۈن، قارا دۆڭ ۋە ر      

ئهمما ئۇ مېنى تونۇماي كىچىك كۆرۈپ،      . شۇ سهۋەبتىن مهن بۇ سېرىق ساقال ھارامتاماققا تاۋۇز بهرمىگهنىدىم        . بىلهتتىم

بىـراق مهنمـۇ كېــيىن   . غانىـدى يۈزىـدىكى ئهۋلىيـا، ئاشـىق، بىچـارە، قهلهنــدەرلىك نىقـابىنى قايرىـپ قويـۇپ، بــوزەك قىل       

  .ئۇنىڭدىن كېلىشتۈرۈپ ئىنتىقامىمنى ئالدىم

  : بۇ ۋەقه مۇنداق بولغانىدى

كۈز كۈنلىرىنىڭ بىرىدە مهن قۇملۇق مهھهللىسىدە تۇلۇق ھهيدەپ يۈرگهندە، مېنى قامچىلىغان ھېلىقى سېرىق             

ئۇ خامـانلاردىن   . قانلىقىنى كۆرۈپ قالدىم  ساقاللىق ئاشىق قهلهندەرنىڭ مهھهللىنىڭ كۈن چىقىش تهرىپىدىن كېلىۋات       

كهپسهن ئالغان بىر تاغـار بۇغـدىيىنى تورغىتىغـا، خهقلهردىـن يىغقـان يېـرىم تاغـارچه نېنىنـى يېتهكلىكىتىكـى كـۆك                       

ئـاغىنهم  _  تاملاردىن ئارتىلىپ، يۈگۈرگهن پېتى قوشـنىمىز روزاخۇننىـڭ ئـوغلى            –مهن دەرھال قورۇق    . ئېتىغا ئارتىپتۇ 

ئۆتكهنــدە مهن ئۇنىڭغــا بــۇ .  دە، ھېلىقــى ئاشــىقنىڭ مهھهللىــگه كهلگهنلىكىنــى ئېيتــتىم–ېنىغــا بــاردىم نورۇزنىــڭ ي

خهپ، بىـر كـۈنى قولغـا       «: ئاشىقنىڭ مېنى بوزەك قىلغانلىقىنى سـۆزلهپ بهرگهنـدە، پىرىزىخـان موماينىـڭ بـۇ نهۋرىـسى               

ى ياشلا چوڭ، ئهمما بهك قورقماس، قاۋۇل بالا        نورۇز مهندىن ئىكك  . دېگهنىدى» چۈشسه، سېنىڭ ئۆچىڭنى ئېلىپ بېرىمهن    

  .بىز نورۇزلارنىڭ قورۇسىدا كالتهك تۇتۇپ ماراپ ئولتۇردۇق. ئىدى

ھهي شــهيدىبىئىللا، قهلهنــدەر كهلــدى، بــالا كهلمىــسۇن ھهر قايــسىلىرىغا، ســهدىقه بــالانى يهر، تــوۋا گۇنــاھنى يهر،  _ 

ــسىلهر،   ــاتىغىنىڭلارنى بهرگهي ــدىكى قارىياغاچنىــڭ    دەپ ھويلىنىــڭ ئوتتۇ_ ئ ــۇپىنىڭ يېنى ــدە، مهن س ــسىغا كهلگهن رى

  : ئارقىسىدىن سهكرەپ چىقىپ

نـورۇز  . ئـۇ مېنـى تونـۇپ، قېتىـپ تـۇرۇپ قالـدى           . دەپ كالتهكنى تهڭلهپ ئالدىغا بـاردىم     _ مانا ساڭا ئاتىغىنىمىز،    _ 

  . پ ئالدىكېلىپ، كالتهك بىلهن ئۇنىڭ غولىغا بىرنى ئۇرۇپ، ئاتنىڭ چۇلۋۇرىنى قولىدىن تارتى

  . دەپ يالۋۇردى_ تۆرەم بالىلىرىم، مېنىڭ نېمه گۇناھىم بار، مهن غهۋسىلئهزەمنىڭ مۇرىدى، پېقىر ئاشىق مهن، _ 

ھهي زومىگهر، سهن قانداق ئاشىق بولىسهن، سهن مېنى يېرىلغان ياردا بۇلاپ ئـۇرغىنىڭنى بىلهمـسهن، بـۇلاڭچى                 _ 

ئۇ بىـر نېمىلهرنـى     . رۈپ يالۋۇرغىنىغا قارىماي، قارىياغاچقا باغلاپ قويدۇق     دەپ ئۇنىڭ ئهۋلىيالارنى شېپى كهلتۈ    _ ئوغرى،  

بىـز ئۇنىـڭ بىـر تاغـار        . ئوقۇپ ۋارقىراۋەرگهندىن كېيىن، مهھهللىدىكى كىشىلهر يىغىلىـپ، ئـاخىر ئـۇنى قويغۇزىـۋەتتى            

ار بىـر كهمـبهغهل تـۇل       بۇغدىيىنى ئۆزىگه قالدۇردۇق، يېرىم تاغار نېنىنـى شـۇ مهھهللىـدىكى ئىككـى يېـتىم بالىـسى ب ـ                 

باي قهلهندەر بولسا، بىـزدىن قۇتۇلغىنىغـا خـۇش بولـۇپ، نـانمۇ تىلىـمهي، شـهھهرگه قـاراپ بهدەر                    . خوتۇنغا ئاپىرىپ بهردۇق  

  . قاچتى

  ئانارچى قارى

   

. بىزنىڭ ئوردا مهھهللىمىزنىـڭ كـۈن پېـتىش تهرىپىـدە بىـر قـورۇ بـار، بـۇ قورۇنىـڭ ئىگىـسى بىـر سـودىگهر ئـادەم                   

لا كىشى بۇ ئوتتۇرا بوي، ئالدىغا ئېڭىشىپرەك كهلگهن، كهكه ساقال، قويۇق ئۇزۇن قاشلىق ئـادەمنى ئانـارچى قـارى              ھهممى

بۇ ئۇنىڭ ئهسلى ئىـسمىمۇ ئهمهسـمۇ، خهۋىـرىم يـوق، مهن پهقهت ئانـارچى قـارى دېگهننـى ئاڭلىغـان، ئهسـلى                       . دېيىشهتتى

 سهككىز ئېغىز ئۆيى، مـوي بازىرىـدا بولـسا    –ك ھويلىسىدا يهتته ئانارچى قارىنىڭ ئۈچ بۇرجه  . ئىسمىنى ئاڭلاپ باقمىغان  

قالغان ئون دۇكاننى قىممهت    .  مۇنچه مويپۇرۇچلۇق قىلىدۇ   – ئېغىز دۇكىنى بار، پهقهت بىر دۇكىنىدىلا ئوغلى ئانچه          11

 ئـالتۇن، كۈمـۈش،   ئاڭلىـشىمىزچه، بـۇ ئادەمنىـڭ   . ئـۆزى بولـسا ئـۆي ئهتراپىـدىن نېـرى كهتمهيـدۇ      . باھادا ئىجارىگه قويىدۇ  

نۇرغۇن تىللا ئاقچا ۋە ئالتۇن سېلىنغان بوپىـسىنى كۈنـدۈزى سـاندۇققا سـېلىپ، ئۈسـتىگه           . دۇنياسى ناھايىتى كۆپمىش  

بۇنىڭدىن باشـقا، ئۆزىـدىن باشـقا كىـشى     . ئۆزى ئورۇن يىغىپ، كېچىسى ئۇنى ياستۇق شهكىلدە بېشىغا قويۇپ ياتىدىكهن   

دېمىسىمۇ بۇ ئادەم ھېچقاچان ئۆيلىرىنى باشـقا       . ۋە يارچهن تهڭگىلىرىمۇ نۇرغۇنمىش   بىلمهيدىغان كۆمۈپ قويغان ئالتۇن     

  . كىشىگه رېمونت قىلدۇرماي، پهقهت ئۆزىلا يالغۇز رېمونت قىلاتتى

. غۇلجا شهھىرىدە ئهتىيازلىقى بىز كىچىك ۋاقىتلاردا كوچىلار ئادەمنىڭ تىزىغا چىققۇدەك پاتقاق بولۇپ كېتهتتـى             

توڭ تېـشىلگهندىن كېـيىن سـۇيۇلۇپ ئومـاچتهك بولـۇپ كهتـكهن لاي              . ئاخىرلىرى ئاران قۇرۇپ بولاتتى   تۆتىنچى ئاينىڭ   

 ھارۋىلارنىڭ ئۆتۈشى بىلهن چولتۇكلاپ، پىشىپ، تۆتىنچى ئاينىڭ ئىچىـدە قويۇقلىـشىپ، يۇمـشاق              –بىرەر ئايغىچه ئات    

ارى ئــاتمىش ياشــقا كىرىــپ قالغىنىغــا قارىمــاي، مانــا شــۇنداق تهييــار بولغانــدا، ئانــارچى قــ. قــارا مومــدەك بولــۇپ قــالاتتى

 دە، يـالاڭ تـامبىلىنى يوتىـسىغىچه تـۈرۈپ، كـۆڭلىكىنى سـېلىۋېتىپ       –كوچىدىكى لايغا ئازراق ساماننى چېچىۋېتهتتى    

  . ئاندىن لاينى كىچىك بالىنىڭ بېشىدەك كومۇلاچ قىلىپ ئۆگزىسىگه ئاتاتتى. لايغا چۈشهتتى

ئۇنىڭ ئاستىغا قانداق نهرسىلهرنى سالىدىغانلىقى توغرىـسىدا بىـر نهچـچه ئېغىـز             ئۆگزىگه لاي سېلىشتىن ئاۋۋال     

  . سۆزلهپ ئۆتهي

ئانارچى قارىنى ئۇچراتقىنىڭىزدا سول بىلىكىگه بىر كونا سوقا سـېۋەت، ئـوڭ قولىـدا ئۇچىـدا بىـر غېـرىچچه ئـۇچى                      

لاتا، ئهسـكى كېگىـز پارچىـسى، تاشـلىنىپ         ئۇ ئۇچرىغان ئهسكى    . ئۇچلۇق تۆمۈر بېكىتىلگهن ھاسا تۇتقان ھالدا كۆرىسىز      

كهتــكهن چهم، كهش ۋە مازغــا ئوخــشاش نهرســىلهرنى ھاسىــسىنىڭ ئۇچىــدىكى ئۇچلــۇق تۆمــۈر بىــلهن ســانجىپ ئېلىــپ  

  . شۇنىڭ ئۈچۈن، ئانارچى قارىنى كۆپرەك ئهخلهت دۆۋىسى بار جايلاردا كۆرۈپ قالىسىز. سېۋەتكه سالىدۇ

 تۈسـكى نهرسـىلهرنى ئۆگزىـسىنىڭ       –ى ئـۆيگه توپلىغـان ھېلىقـى ئهسـكى          ئانارچى قارى ئېغىـل يېنىـدىكى ئهسـك       

 پهس جايلىرىغا تهكشىلهپ جايلاشتۇرغاندىن كېيىن، ئۆگزىگه لاي كومۇلاچلىرىنى ئېتىـپ ئانـدىن ئۈسـتىدىن               –ئېگىز  

رۇپ لاي قـۇ  . ئۇستىدىن سـۇ چېچىـپ تـۇرۇپ ئـالقىنى بىـلهن يـاكى كـوزا پارچىـسى بىـلهن سـىلىقلاپ چىقىـدۇ                      . سۇۋايدۇ

كـوزا پـارچىلىنى يـامغۇر      . قاتقاندىن كېيىن، خۇددى ئاسفالىت ياتقۇزۇلغان يـوللاردەك قـارامتۇل بولـۇپ يـالتىراپ تۇرىـدۇ              

  . سۈيى چۈشىدىغان نو ئورنىدا پېشايۋان قىرلىرىغا چاپلاپ قويىدۇ

لهن ۋارقىراپ، چالمـا    ئۇ ئۆگزىسىگه ھېچكىمنى دەسسهتمهيدۇ، ھهتتا بىرەر قاغا كېلىپ قونسىمۇ، ئۇنى بار جېنى بى            

  .ئېتىپ قوغلايدۇ

ــدۇم     ــۆرلهتمهكچى بولـ ــى ئـ ــلهك ئۇچۇرۇۋېتىـــپ لهگلهكنـ ــسىدە لهگـ ــتىم مهن ئۆزىمىزنىـــڭ ئۆگزىـ ــر قېـ  دە، –بىـ

ئانارچى قارى مېنى كۆرۈپ قېلىپ تۇيدۇرماي شوتا بىـلهن مـاراپ           . قىزىقچىلىقتا ئۇنىڭ ئۆگزىسىگه ئۆتۈپ كېتىپتىمهن    

. رمهي تانىنى قويۇپ بېرىپ لهگلىكىمنىڭ ئېگىز ئۆرلىگىنىگه قـاراپ تـۇرۇپ قـاپتىمهن            مهن بولسام، ئۇنى كۆ   . چىقىپتۇ

  :ئۇ كۆزۈمگه قادىلىپ. چۆچۈپ ئارقامغا قارىسام، ئانارچى قارى ئىكهن. شۇ چاغدا بېشىمغا تارس قىلىپ بىر تاياق تهگدى

دەپ پاچىقىمغـا   _ قىـۋېتىمهن،   پۇتـۇڭنى چې  . ھوي بهدبهخت، ھـارامزادە شـۇم، بـۇ ئۆگزىـدە نـېمه قىلىـپ يۈرىـسهن               _ 

ئۇنىـــڭ پـــارقىراپ تۇرغـــان غهزەپلىـــك كـــۆزىنى ۋە دىڭگىيىـــپ كهتـــكهن كهكه ســـاقىلىنى كـــۆرۈپ، . ئـــۇرغىلى تـــۇردى

.  تىرىلىشىمغا قارىماي ئۆزىمىزنىڭ ئۆگزىسىگه قاراپ قـاچتىم       – دە، ئۆله    –قورققىنىمدىن لهگلهك تانىسىنى تاشلىدىم     

مهن ھويلىمىزغـا چۈشـىدىغان شـوتىغا بـارغۇچه تۇتۇلـۇپ قېلىـشىمدىن قورقـۇپ               . لـدى ئهمما ئۇمۇ ئارقامدىن قـوغلاپ كه     

شـۇ چاغـدا يهرگه پاققىـدە كېرىلىـپ چۈشـكىنىمنى بىلىـمهن، ئهممـا        . ئۇدۇل كهلگهن جايدىنلا ھويلىغا ئۆزۈمنى ئـاتتىم      

  . دەھشهتلىك قارى بۇ ئهھۋالىنى كۆرۈپ غىپپىدە تىكىۋېتىپتۇ. ھوشۇمدىن كېتىپتىمهن

 قوشـنىلىرىمنى  –ئاغزىمدىن كۆپۈك چىقىـپ، قـوۋم     . غا كېلىپ كۆزۈمنى ئاچسام، پېشايۋاندا يېتىپتىمهن     ھوشۇم

شۇنىڭ بىلهن ئۈچ ئاي يېتىـپ      . مېڭهم چايقىلىپ، دوسۇنۇم ئىششىپ قاپتۇ    . خېلى ئهنسىزچىلىككه سالغان ئوخشايمهن   

رچىـسىنى كۆرسـه تېنـى ئهيمىنگهنـدەك، مهنمـۇ          شۇنىڭدىن كېيىن يىـلان چېقىۋالغـان ئـادەم ئـالا ئارغامچـا پا            . ساقايدىم

  . ئانارچى قارىنى يىراقتىن كۆرۈپ قالسام، تېنىم جۇغۇلدايدىغان بولۇپ قالدى

 يـېمىش،   –ئـۇ يهيـدىغان يهل      . دەپ نـام ئالغـان    » خهسـىس «شـۇڭا ئـۇ     . ئانارچى قارى ناھايىتى پىخسىق ئادەم ئىـدى      

. رگه چىگىۋېلىــپ، بىــر نهچــچه خىــل ســاندۇققا ســېلىپ قويــاتتى دەرمــانلارنى تۈرلــۈك تۈگــۈچله– گېــزەك، دورا –قهنــت 

ھهتتـا كېلىـپ ئىچىـدىغان چېيىنىمـۇ سـهرلهپ ئېلىـپ، كىچىـك بىـر                . ئاچقۇچلىرىنى بولسا، بېلىگه ئېسىپ يـۈرەتتى     

چۆگۈندىكى سۇ قاينىغاندىن كېيىن ئۆزى پوتىسىدىن چاينى ئېلىپ        . خالتىغا ئۈگىتىپ سېلىپ، پوتىسىغا تۈگۈۋالاتتى    

چـاي ۋاقتىـدا نـاننى ئـۆزى        . ناننى بولسا، ساندۇققا سـېلىپ ئاغزىـدىن قۇلـۇپلاپ قويـاتتى          . چهم بىلهن سېلىپ بېرەتتى   ئۆل

  . ئېلىپ كېلىپ بۆلۈپ بېرەتتى

نىـڭ ئـۆزىكهن دەپ مهسـخىرە       » ئانـارچى قـارى   «شۇ چاغلاردا كىشىلهر پىششىق، بېخىل ئادەملهرنى كۆرسه، بـۇ نهق           

دەپ نـام ئالغـانلىقىنى مـاھىيىتىنى كېيىنچىـرەك         » ئانـارچى قـارى   «ن بۇ قوشنامنىڭ    شۇنداق قىلىپ، مه  . قىلىشاتتى

ئۇ يـاش ۋاقتىـدا خېلـى قـاۋۇل ئـادەم بولـۇپ، ئىككـى داڭكـاڭ سـېۋەتكه ئانـار قـاچىلاپ، ئهپكهشـنى مۈرىـسىدە                         . ئۇقۇۋالدىم

 شـۇ يـول بىـلهن دەسـمايه تـوپلاپ،           ئۇ ئهنه . كۆتۈرۈپ، جهنۇبتىن مۇزداۋان بىلهن ئىلىغا پىيادە ئېلىپ چىقىپ ساتقانىكهن        

  . دېگهن ئىسىم ئۇنىڭغا ئهنه شۇنىڭدىن كېيىن سىڭىپ قالغانىكهن» ئانارچى قارى«. سودىگهرچىلىك قىلىپ باي بوپتۇ

   

  ھهسهن

   

بىر كۈنى مهن بىر قانچه ئادەمنىڭ      . بىزنىڭ ئۆيىمىز شهھهر ئىچىدە بولغىنى ئۈچۈن شهنگهن يامۇلغا يېقىن ئىدى         

 دە، ئۇلارنىـڭ ئارقىـسىدىن      –دەپ ئويلىـدىم    » بىرەر ئىش بولدىمۇ نېمه   «: ئالدىراپ كېتىپ بارغىنىنى كۆرۈپ   شۇ تهرەپكه   

ھويلىنىـڭ كـۈن چىقىـش    . شهڭگهن يامۇلنىـڭ تاشـقىرىقى ھويلىـسى ئـادەم بىـلهن تولـۇپ كېتىپتـۇ           . ئهگىشىپ باردىم 

ــپ، بىــر    ــۇنلىرىنى سوزۇشــۇپ   بىرىنىــ–تهرىپىــدىكى ســولاقخانا تهرەپــكه كىــشىلهر قىــسىلىپ بېرى ڭ مۈرىــسىدىن بوي

  .قاراۋاتاتتى

  !پهي كېسىدىغان توكۇر ئاشۇ_ 

  راست، ئۇنىڭ قولىدا ئۇستۇرا، ئىلمهك تۆمۈردەك بىر نهرسىلهر تۇرىدۇ؟_ 

  نهشتهرمۇ نېمه؟ _ 

  ھهسهن ئوغرى ماتا يىرتىۋاتىدىغۇ، نېمه قىلىدىغاندۇ؟_ 

  ... دە–پۇتىنى تاڭىدۇ _ 

  : شۇنداق گهپلهر بولۇۋاتاتتى، شۇ ئارىدا پالكۆز، قارا ساقال بىر ئادەم گهپنى بۆلدىكۆپچىلىك ئارىسىدا ئهنه

نېمىشقا پۇتىنى تاڭىدۇ، ئۇقامـسىلهر؟ ئهگهر پـۇتنى پاچـاقتىن تىـزىغىچه راسـا              . راست، بۇرادەرلهر، پۇتىنى تاڭىدۇ   _ 

الغـان تهقـدىردىمۇ ئادەمنىـڭ    مهھكهم تېڭىۋەتمىـسه، كېـسىۋېتىلگهن ئوشـۇقنىڭ ئاسـتىدىكى لىـپهك پهي سـاقىيىپ ق       

. ھهسهن قالتىس چېچهن يىگىـت جۇمـۇ، بـۇنى ئـۇ ياخـشى بىلىـدىكهن              . بوينى ئالدىغا ئېگىلىپ، بېشى ساڭگىلاپ قالىدۇ     

ئهنه قــاراڭلار، ئــۇ تــازا كېلىــشتۈرۈپ، چــاپراس قىلىــپ مهھــكهم تېڭىۋاتىــدۇ، ئهمــدى پېيىنــى كهســسىمۇ بېــشى ئالــدىغا  

  ...ساڭگىلاپ قالمايدۇ

 كهسكهننى كۆرۈش ئۈچۈن كىشىلهرنىڭ پۇتلىرى ئارىسىدىن ئۆمىلهپ ئۆتۈپ، سـولاقخانىنىڭ ئىـشىكىگه     مهن پهي 

ئىـشىكى ئۇلـۇغ ئېچىلغـان تاشـقىرىقى سـولاقخانا دالىنىنىـڭ ئوتتۇرىـسىغا              . يېقىنراق بىر يهرگه بېرىـپ قـاراپ تـۇردۇم        

وتتۇز نهچچه ياشلاردىكى ئوتتـۇرا بـوي، بۇغـداي    سېلىنغان بورا ئۈستىدە سول يېنىنى بېسىپ، ئوڭ پۇتىنى سوزۇپ ياتقان ئ  

 ئـۈچ مهھبـۇس     –ئۇنىڭ باش تهرىپى ئالدىدا ئىككـى       . ئۆڭ، قايرىما قارا بۇرۇت، يالتىراق قارا كۆزلۈك بىر كىشىنى كۆردۈم         

پـاڭ  ئـانچه ئـۇزۇن ئـۆتمهي ئـۇلار ھهسـهن بىـلهن       . مۇ ياكى قاتارمۇ، ئىشقىلىپ، بىر تاختىچاققا ئـۇرۇق تىزىۋاتـاتتى   » پاڭ«

جــازانى ئىجــرا قىلىــدىغان پهي كهســكۈچى توكۇرمــۇ ئۇنىــڭ پــۇتىنى تىلىــپ، پېيىنــى تارتىــپ   . ئويناشــنى باشــلىۋەتتى

 قاتتىق  –ھهسهن پهرۋا قىلماي، غىڭ قىلغان ئاۋازمۇ چىقارماي، ئوڭ قولى بىلهن پاڭ ئۇرۇقلىرىنى قاتتىق              . كېسىۋەتتى

  . ئۇرۇپ، كۈلۈمسىرەپ تۇتۇپ ئويناۋاتاتتى

  !ېمىدېگهن ئوغۇل بالا بۇپاھ، ن_ 

  ئهزىمهت، باتۇر ئىكهنسهنغۇ؟_ 

  ...ئاغزىنى مىتمۇ قىلىپ قويمايدا_ 

ھهر خىل ماختاشلار ھهر تهرەپتىن ئاڭلىنىپ تۇراتتى، مهن ئاۋۋال ھهسهننىڭ مهردانه كهيپىياتىغا قاراپ ھودۇقماي              

  . ىمدىن يىغلىۋەتتىمقاراپ تۇرغانىدىم، كېيىن ئۇنىڭ پۇتىدىن ئاققان قاننى كۆرۈپ، قورققىن

  . كېين پهي كهسكۈچىلهر ھهسهننىڭ يارىسىغا ئهسكى مازنى كۆيدۈرۈپ بېسىپ قويۇشتى

ــاقلىق    – 1920 ــى ئات ــدىغان خېل ــايلارنى قورقۇتى ــهن ب ــرى ھهس ــوغرى« يىللى ــدى» ئ ــڭ  . ئى ــاددىي پۇقرالارنى ــۇ ئ ئ

 ماللارنى ماكانسىز، تېنهپ يۈرگهن غېرىپ      ئهكسىچه بايلارنىڭ ئامبارلىرىدىن ئوغرىلىۋالغان   . ھېچنېمىسىنى ئالمايتتى 

شـۇنىڭ  .  كېچهكلىك قىلىپ قويـاتتى    – يالىڭاچ قالغانلارنى تويۇندۇرۇپ، كىيىم      – غۇربالارغا بۆلۈپ بېرەتتى ياكى ئاچ       –

بـايلار بولـسا، ئـۇنى ناھـايىتى يامـان كـۆرەتتى، ئۇنىڭـدىن              . ئۈچۈن ئـۇنى كهمـبهغهللهر ياخـشى كـۆرەتتى، ھىمـايه قىلاتتـى            

شـهڭگهن يـامۇلمۇ ئـۇنى بىـر نهچـچه          .  پاتلا ئۇنىڭ ئۈسـتىدىن ئهرز بېرىـپ تـۇراتتى         –شۇڭا ئۇلار شهڭگهنگه پات     . قاتتىقور

كىمكى ئۇنىڭ بار يېرىنى خهۋەر قىلسا، ئۈچ يـۈز سـهر تهڭـگه، ئهگهر تۇتـۇپ بهرسـه، مىـڭ سـهر تهڭـگه                «يىلغىچه تۇتالماي،   

بىـر  . رقىدىن چىقىراتتى، شۇنداق بولسىمۇ، ئۇلار ھهسهننى تۇتالمىغانىدى       ئا –دېگهن ئېلانلارنى ئارقا    » مۇكاپات بېرىلىدۇ 

 يۈز سهر پۇلغا ئىگه بولۇشـنى خالىغـان بىـر            كۈنى ھهسهن چوڭ كۆۋرۈكتىكى ساماۋارخانىدا چاي ئىچىپ ئولتۇرغاندا، ئۈچ        

ن يامۇل دەرھال ئىككى لوزۇڭ     شهڭگه. دەللال ئۇنىڭ ساماۋارخانىدا ئولتۇرغانلىقىنى شهڭگهن يامۇلغا بېرىپ دەپ قويۇپتۇ        

بـۇنى سـهزگهن ھهسـهن ئـۇلاردىن قانـداق قۇتۇلۇشـنى ئويلاۋاتقانـدا،              . بىلهن ئـون چېرىكنـى سـاماۋارخانىغا ئهۋەتىپېتىپتـۇ        

ساماۋارخانا خىزمهتچىلىرىدىن بىرى ئۇنىڭغا ئارقىـدىكى كۆمۈرخانىنىـڭ پهنجىرىـسىدىن چۈشـۈپ قېچىـپ كېتىـشنى                

لوزۇڭلار بىلهن چېـرىكلهر ئـۇنى      . ت بويىچه قېچىپ چىقىپ، چېرىكلهرگه تۇتۇق بهرمهپتۇ      ھهسهن بۇ مهسلىهه  . ئېيتىپتۇ

 چهينهكلهرنـى سـۇندۇرۇپ، قايناۋاتقـان چـوڭ     –تۇتالمىغاندىن كېـيىن، سـاماۋارخانىدىكى خىزمهتچىلهرنـى ئـۇرۇپ، چىـنه          

رنى ئاشپۇزۇلغا يىغىپ ئۇلارغـا تامـاق       يهنه بىر كۈنى ھهسهن بىر قانچه غېرىپ، مۇساپىرلا       . ساماۋارلىرىنى ئۆرۈۋەتكهنىكهن 

ئۇلارنىـڭ يېتىـپ    . ئېلىپ بېرىۋاتقاندا، شهڭگهن يامۇل خهۋەر تېپىپ، ئۇنى تۇتۇش ئۈچۈن يىگىرمىچه چېرىـك چىقارغـان             

چېرىكلهر ئۇنى قوغلاپ يۈرۈپ، شـهھهر سـېپىلى   . كېلىشى بىلهن ھهسهن ئاشپۇزۇلدىن چىقىپ چوڭ كوچا بىلهن قاچقان    

شــۇنداق قىلىــپ، ھهســهن بــۇ قېتىممــۇ . غاندا، ســېپىلنىڭ ئاســتىغا كېلىــپلا غايىــب بولــۇپ كهتــكهنتــۈۋىگه قاپــسىۋال

  . چېرىكلهرگه تۇتۇق بهرمىگهن

ھهسـهن ئـوغرى خىـسلهتلىك ئـادەم، ئۇنىڭغـا          «: مۇنداق ۋەقه بىر قـانچه قېـتىم بولغانـدىن كېـيىن خهلـق ئاغزىـدا              

ئهسـلىدە ھهسـهننىڭ ئهۋلىيـا يـاكى جىـنلار بىـلهن            . پ يـۈرەتتى   سۆزلهر تارقىلى  –دېگهندەك گهپ   » غايىبتىن مهدەت بار  

بىرىنچىـسى، ئـۇ يوقـسۇللارغا غهمخورلـۇق        : ئۇنىڭ خهلققه يېقىپ كهتكهن ئىككى كـارامىتى بـار        . نېمه ئالاقىسى بولسۇن  

ۇزغـۇچى دەپ   شۇنىڭ ئۈچۈن، ئۇنى ئـاددى ئـادەملهر ئـۆزلىرىنى قۇتق         . قىلىدۇ، جازانىخور بايلارنىڭ بولسا جاجىسىنى بېرىدۇ     

مهســىلهن، ئۇنىــڭ قــارا مهخمهلــدىن . ئىككىنچىــسى، ئــۇ ناھــايىتى چهبــدەس چامباشــچى. قــاراپ، ئــۇنى ھىمــايه قىلىــدۇ

.  تۇجۇركىسى ھىم، چاققان قىلىـپ تىكىلـگهن، تېـز ھهرىـكهت قىلىـشىغا ھېچقانـداق پۇتلاشـمايدۇ                 –كىيىۋالغان شىم   

نىلىق پـارقىراپ تۇرىـدىغان چاققـان ئۆتۈكىنىـڭ ئىككـى           پۇتىغا كىيىۋالغـان ئېـسىل رەختـتىن تىكىلـگهن يىـس پاش ـ           

ئـۇنى ئهگهر بىـر نهچـچه ئـادەم قورشىۋالـسا، ئـۇ دەرھـال ئىككـى قونچىـدىن ئىككـى                     . قونچىدا ئىككى ئۆتكۈر خهنجىرى بار    

ــۈرۈپ، بۆســۈپ چىقىــپ كېتىــدۇ    ــاكى ئېتىــپ ي ئۇنىــڭ يهنه شۇنىــسى . خهنجهرنــى بىــراقلا ســۇغۇرۇۋېلىپ، ئوينىتىــپ ي

، ئېگىــز تــام يــاكى ســېپىلغا دۇچ كېلىــپ قالــسا، خهنجهرلىرىنــى بىرىنىــڭ كهينىــدىن بىرىنــى ســانجىپ،    ئاجــايىپكى

دېمهك، ھېلىقـى يىگىـرمه چېرىـك سـېپىل تـۈۋىگه قاپـساپ             . ئېسىلىپ ياكى موللاق ئېتىپ ئۈستىگه چىقىپ كېتىدۇ      

  . مىتىدىن بولغانئالغاندا، ھهسهننىڭ غايىب بولۇپ كېتىشىمۇ مانا شۇنداق خهنجهر ئويۇنىنىڭ كارا

  ئهمىسه ھهسهن قانداق بولۇپ يامۇلغان چۈشۈپ قالدى؟

ھهسهن ياز كۈنلىرى ئىلـى دەرياسـى تهرەپـتىن ئـاتلىق شـهھهرگه كېلىۋېتىـپ، ئايـدۆڭ مهھهللىـسىنىڭ جهنـۇبى                     

ا تهرىپىدىكى دۆڭلۈكلهر ۋە يـاداڭلىقلاردىن ئۆتـۈپ، كېـرەم بهگنىـڭ ھويلىـسىنىڭ ئارقىـسىدىكى چـوڭ ئۆسـتهڭ بويىغ ـ                   

 چۆپنى كۆرۈپ، ئاچ قالغان ئېتىنـى بىـردەم ئوتلىتىۋېلىـشنى           –ئۇ ئۆستهڭ بويىدا يهلپۈنۈپ تۇرغان ئوت       . كېلىپ قالىدۇ 

ئـۇ ئاتنىـڭ بېـشىدىن يـۈگهننى چىقىرىـپ، پـۇتىنى چۇلـۋۇر بىـلهن                . ئويلاپ ئهتراپقا نهزەر سالىدۇ، ھـېچكىم كۆرۈنمهيـدۇ       

ھهسـهننىڭ بـۇ يهرگه كېلىـپ    . جهم ھالدا ئۆستهڭ بويىدا سوزۇلۇپ ياتىدۇئۆزى بولسا، خاتىر. چۈشهپ ئوتلاشقا قويۇۋېتىدۇ  

 دە، كېـرەم بهگـكه بېرىـپ خهۋەر قىلىـپ           –خاتىرجهم ياتقىنىنى ئـۈجمه ئۈسـتىدىكى بـالىلار يىـراقتىن كـۆرۈپ قالىـدۇ               

لـۇش مهقـسىتىدە،    گهۋدىلىك، گوپهي، يوغان قورساق يالاقچى كېرەم بهگه بىـر مـۇنچه پـۇل ھهم ئابرويغـا ئىـگه بو                  . قويىدۇ

دېهقـانچه ياسـانغان، قوللىرىـدا      : ئاخىرىـدا ئـۇ مۇنـداق بىـر ئامـالنى تاپىـدۇ           . ھهسهننى تۇتۇۋېلىشنىڭ چارىسىنى ئويلايدۇ   

كهتمهن تۇتقان ئىككى كىشى سۇ ياقىلاپ ھهسهننىڭ يېنىغىراق كهلگهندە سـۇ تالاشـقان بولـۇپ مۇشتلىـشىدۇ، ھهسـهن                   

يتته سوقۇشـۇۋاتقان ئىككـى دېهقاننىـڭ قايسىـسىغا ئهپ كهلـسه، شـۇ كىـشى كهتـمهن         شۇ په . ئۇلارنى ئاجراتماقچى بولىدۇ  

ئـۇنى دېمىـسىمۇ كېچىـدىن بېـرى        . ئىش كېرەم بهگنىڭ ئويلىغىنىـدەك باشـلىنىدۇ      . بىلهن ھهسهننى ئۇرۇپ يىقىتىدۇ   

ىـپ بىردەمـدىلا    يول يۈرۈپ ئۇيقۇسىز قالغان ھهسـهننىڭ كـۆزلىرىگه ئۇيقـۇ يىغىلىـدۇ، ئـۇ ئۆسـتهڭ بويىـدا مۈگـدەپ يېت                    

كېرەم بهگ پۇرسـهتتىن پايـدىلىنىپ پىـلان بـويىچه كهتمهنلىـك ئىككـى كىـشى بىـلهن بىلـله                  . ئۇيقۇغا كېتىپ قالىدۇ  

ھهسـهن چۆچـۈپ    .  جـارقىراپ مۇشتىلىـشىدۇ    – ئوتتـۇز قهدەم نېرىـسىدا ۋارقىـراپ         –كېلىدۇ، ئـۇلار ھهسـهندىن يىگىـرمه        

ۋاتقانلارغا ياخشى گهپلهرنـى قىلىـپ باقـسىمۇ، ئـۇلار بېـسىلمايدۇ، بهلكـى              ئۇ سوقۇشۇ . قوپۇپ، ئۇلارنى ئاجرىتىشقا كېلىدۇ   

شـۇ چاغـدا ھهسـهن ئـۇلاردىن        .  بىـرىگه دىۋەيلىـشىدۇ    –ئاجراتقانسېرى ھهددىـدىن ئېـشىپ، كهتمهنلىرىنـى كۆتـۈرۈپ بىـر            

ھهسـهن  . ئۇرىـدۇ بىرىنى قۇچاقلاپ كۆتۈرۈپ مېڭىشىغا يهنه بىرى كهتمهننىڭ چۇلدىسى بىلهن ھهسهننىڭ غولىغا بىرنى             

.  دە، ئۇنىڭ ئۆزىگه دۈشمهن ئىكهنلىكىنى ئۇقۇپ، قونچىدىكى خهنـجهرگه قـول سـوزىدۇ             –دەلدەڭشىپ ئارقىسىغا ئۆرۈلىدۇ    

ھهسـهن ئهمـدىلا سـول قـولىنى ئىـشقا          . بۇ چاغدا كۆتۈرۈپ نېرى ئاپارغىنى كهتـمهن بىـلهن ئـوڭ جهيـنىكىگه ئۇرۇۋېتىـدۇ              

. كۈچى بىلهن ھهسـهننىڭ تىزىغـا كهتمهننىـڭ چۇلدىـسى بىـلهن بىرنـى ئۇرىـدۇ               سالغۇچه يېتىپ كهلگهن كېرەم بهگ بار       

 مىكـرى بىـلهن مهرت يىگىـت ھهسـهن          –مانا شـۇنداق مۇنـاپىقلىق ھىـيله        . ھهسهن تىزلانغان پېتى يىقىلىپ چۈشىدۇ    

  . قولغا چۈشۈپ قالىدۇ

تىكـى شـهڭگهن ھهسـهنگه    ئهممـا شـۇ ۋاقىت  . گۇناھكار ئۈچۈن بىرلا قېـتىم جـازا ھۆكـۈم قىلىنىـشى كېـرەك ئىـدى             

ھهسـهننىڭ پېيىنـى    . قهپهسدارغا ئېسىش جازالىرىنى ھۆكـۈم قىلىـدۇ      __ پۇتىنىڭ پېيىنى كېسىش ۋە ئهڭ ئالىي جازا        

ئهممـا نـامهرت شـهڭگهن ھهسـهننىڭ سـاقىيىۋېلىپ يهنه ھهرىـكهت             . كېسىشنى شهڭگهن ئۆزى ئالدىراپلا ھۆكۈم قىلغـان      

. ورقۇنچلۇق ئادەم سۈپىتىدە تهرىپلهپ، ئۈرۈمچى جاڭجۇڭىغا مهلـۇم قىلغـان         قىلىشىدىن قورقۇپ، ئۇنى جىنغا ئوخشاش ق     

بـۇ ھۆكۈمنـامه كهچكۈزنىـڭ بىـر        . ئۈرۈمچى جاڭجۇڭى ھهسهننى دارغا ئېسىپ قىيناپ ئۆلتۈرۈشكه ھۆكۈمنامه ئهۋەتـكهن         

  . كۈنى شهڭگهن يامۇلنىڭ تاشقى دەرۋازىسىغا چاپلانغانىدى

بۈگۈن نېمه  .  كهينىدىن كېتىپ باراتتى   – ئادەملهر يامۇل تهرەپكه كهينى      شۇ كۈنى بۇ ھۆكۈمنامىنى كۆرۈش ئۈچۈن     

ــاردىم         ــا ب ــهڭگهن يامۇلىغ ــشىپ ش ــۇ كىــشىلهرگه ئهگى ــۈن مهنم ــش ئۈچ ــانلىقىنى بىلى ــش بولغ ــڭ ئــېلان  . ئى يامۇلنى

ــسىدىكى         ــۈرۈش توغرى ــسىپ ئۆلت ــا ئې ــهننى دارغ ــۇلار ھهس ــشىۋالغان، ئ ــادەملهر ئولى ــوپ ئ ــر ت ــدە بى ــدىغان يېرى  چاپلىنى

  : كۆپچىلىك ئىچىدە. ھۆكۈمنامىنى ئوقۇشماقتا ئىدى

  توۋا خۇدايىم، بۇ نېمه ئىش؟_ 

  خاننىڭ ھۆكۈمى بىر دەيدىغان ئىدىغۇ؟_ 

  .  دە–خان ئاغزى مايمۇن دېگهن مۇشۇ ... ھهي_ 

  .بىزنىڭ ھهسهتخور، نامهرتلهرنىڭمۇ تهلىپى شۇ_ 

چكۆز، قورققاق، جازانىخور بايلارنىڭ پايدىـسى ئۈچـۈن        ھهسهندەك قورقماس، مهردانه يىگىتنى كۆزدىن يوقىتىش ئا      _ 

بهزى كۆڭلى يۇمشاق ئادەملهر كۆز يېـشى قىلىـپ، تۈكـۈرۈكىنى تهسـته             .  شۇۋ گهپلهر بولۇۋاتاتتى   –دېگهندەك شاۋ   _  دە،   –

  .بهزىلهر ياقىسىنى تۇتۇپ خۇداغا سېغىناتتى. يۇتاتتى

كىنچـى دەرۋازىـسىنىڭ تاشـقىرىقى ئىككـى تهرىپىـدە          يامۇلنىڭ بىرىنچى دەرۋازىسىدىن كىرگهندىن كېـيىن، ئىك      

بـۇ، ئادەمنىـڭ پاچىقىـدەك      . ئادەمنىڭ بويىدىن بىر گهزچه ئېگىز، ئۈستى تار، ئاستى تهرىپى كهڭ ئىككـى قهپهس تـۇراتتى              

چهنزىلهر بىلهن سالاسۇن قىلىپ ياسالغان، ئۈستىدىن ئادەم بېشىنى چىقىرىپ ئېسىپ قويسا، پۇتى يهردىن بىر غۇلاچچه               

 مۆكـۈلهڭ   –مهن ئهقلىمگه كهلگهنـدىن بېـرى شـۇ قهپهسـلهر ئهتراپىـدا مۆكـۈ               . كۆتۈرۈلۈپ تۇرىدىغان ئادەم قهپىسى ئىدى    

مانـا بۈگـۈن ئـۇنى ياغـاچچىلار يهرگه     . ئويناپ يۈرگهن بولساممۇ، بۇنىڭ نېمىگه كېرەك نهرسه ئىكهنلىكىنـى بىلمهيتـتىم     

ۈكىنىڭ كىرىشتۈرۈلىدىغان قىسىملىرىنى ۋە شالاقلاپ قالغان چهنزە       ياتقۇزۇپ، ئۇنىڭ ئادەم بوينى كىرگۈزۈلىدىغان تۆش     

  .ياغاچلىرىنى رېمونت قىلىۋاتاتتى

بۈگۈن كىشىلهر تۈنۈگۈندىنمۇ تولا ئىـدى، ئـۇلار تـوپ          . ئهتىسى كۈن نهيزە بويى ئۆرلىگهندە، مهن كوچىغا چىققانىدىم       

يامۇلنىـڭ بىرىنچـى، ئىككىنچـى ۋە       . ىـشىپ ماڭـدىم   مهنمـۇ خهلقـقه ئهگ    .  توپ بولۇپ شهڭگهن يامۇلغا كېتىپ باراتتى      –

ئـۈچىنچى ھويلىنىـڭ يـۇقىرى تهرىپىـدە شـهڭگهن ئىچكىرىكـى ھويلىـدىن              . ئۈچىنچى ھويلىلىرىغا ئادەم لىق تولۇپتـۇ     

داتاڭنىڭ ئىككى تهرىپىدىكى تاشـتىن ياسـاپ       . چىقىپ سوراق قىلىدىغان داتاڭ دەپ ئاتىلىدىغان پاكار سهھنه بار ئىدى         

. ئاغزىنى ئېچىپ چىشلىرىنى كۆرسىتىپ تۇرغان ئىككى شىرنىڭ ھهيكىلى ئادەمگه خىـرىس قىلىـپ تۇرىـدۇ              قويۇلغان،  

داتاڭنىــڭ يــۇقىرى تهرىپىــدە ئىككــى ياققــا ئېچىلىــدىغان دەر پهردە ئىــشىك قاناتلىرىغــا ئىككــى ئهجــدىهانىڭ ســۈرىتى   

ــۈرۈلگهن ــى     . چۈشـ ــل تىلـ ــك قىزىـ ــپ، زەھهرلىـ ــاغزى ئېچىلىـ ــدىهالارنىڭمۇ ئـ ــۇ ئهجـ ــدۇ بـ ــپ تۇرىـ ــادەملهرنى . چىقىـ ئـ

ئهيمهندۈرىــدىغىنى يىــلان ۋە چايــان ســۈرەتلىك داتاڭنىــڭ ئالــدىغا قىزىــل پهرەڭ تارتىلغــان ئۈســتهل قويۇلغــان، ئۇنىــڭ   

  .ۋە بىر ھېجىر ھاراق قويۇپ قويۇلغان) قورۇما(ئۈستىدە تۆت تهخسه سهي 

ىپ، ئاجايىپ سـۈرلۈك بىـر ئـاۋازدا نېمىـدۇر بىـر      لوزۇڭ، يايى، تۇڭچى ۋە مۇلازىملار داتاڭنىڭ ئىككى تهرىپىگه تىزىل     

ئـۇ ئالچـاڭلاپ ئۈسـتهل    . نېمه دەپ ۋارقىرىغانىدى، داتاڭنىڭ يۇقىرى ئىـشىكلىرى ئېچىلىـپ، شـهڭگهن چىقىـپ كهلـدى       

دېـگهن  » !گۇناھكـار كهلتۈرۈلـسۇن   «: ئۈستهل يېنىدىكى ئالاھىدە ھازىرلانغان ئورۇندۇققا كېلىـپ ئولتۇرغانـدىن كېـيىن          

  . دېگهن ئاۋازىمۇ تهڭ ئاڭلاندى» !خوپ« چاپارمهنلهرنىڭ –شۇ چاغدا ئىككى تهرەپتىكى ئاتارمهن . لاندىبۇيرۇق ئاڭ

. شۇنىڭدىن كېيىن بوينىدا قوۋۇق، زەنجىر، قولىـدا كـويزا، پۇتىـدا كىـشىنى بـار بىـر مهھبـۇس ئېلىـپ كىرىلـدى                      

شـهڭگهن جاڭجۈنـدىن كهلــگهن   . هن ئىـدى بــۇ مهھبـۇس ھهس ـ . پهسـتىكى ئۈسـتهل ئالـدىغا تىزلانـدۇرۇپ ئولتۇرغۇزۇۋالـدى     

_ ئانـدىن كېـيىن ئۆلـۈمگه ھۆكـۈم قىلىنغـان بهلـگه             . تۇڭچى ئۇيغۇرچىغا تهرجىـمه قىلـدى     . ھۆكۈمنامىنى ئوقۇپ بهردى  

  : شهڭگهن ئورنىدىن تۇرۇپ. نى ئىككى ئىجراچى ھهسهننىڭ دۈمبىسىگه قاداپ قويدى» خان ئوقى«

 ئارمانلىرىـڭ بـاردۇر، شـۇنىڭ ئۈچـۈن ئـاخىرقى           –ڭـدە قالغـان ئـارزۇ       كۆڭلۈ. سېنىڭ ئۆمرۈڭ بۈگۈن ئاخىرلاشـتى    _ 

ئېغىـز  ) قورۇمىغـا (ھاراقنى ئىچىپ، سهيگه    . ئۆمرۈڭدە سېنىڭ كۆڭلۈڭنى ئېلىۋېلىش ئۈچۈن بۇ زىياپهتنى تهييارلىدۇق       

ه بىر ئىجراچـى    شۇ چاغدا بىر ئىجراچى ھاراقنى، يهن     . دېدى قولى بىلهن ئۈستهلدىكى ھاراق، سهيلهرنى كۆرسىتىپ      _ تهگ،  

بىر چوكا سهينى ھهسهننىڭ ئاغزىغا يېقىن ئهكىلىپ تۇتقانىدى، ھهسهن بېشى بىلهن بىرنى ئۈسۈپ، ھـاراق قاچىـسىنى                 

يــايىلار يوپۇرۇلــۇپ كېلىــپ، . دەپ ۋارقىــراپ ئۈســتهلنى بىــر تېپىـپ ئــۆرۈۋەتتى » سـا «شــهڭگهن .  پــارە قىلىــۋەتتى–پـارە  

  : هڭگهننىڭ ئوڭ يېنىدا تۇرغان كېرەم بهگكه ۋارقىرىدىھهسهن ش. ھهسهننى تۇتۇپ قهپهزگه سولىدى

مېنىـڭ بىردىنبىـر    . تهلىيىڭ ئوڭ كهلدى  . مهن بۇ قېتىم قۇتۇلالمىدىم   ! ھاي كېرىم بهگ دېگهن مۇناپىق، غالچا     _ 

  ...ئارمىنىم سېنى چهيلهپ، مىجىپ تاشلاش ئىدى، ئورۇندىيالمىدىم

ئـۈچ ئـات قېتىلغـان تـۆت چـاقلىق يهمچـۈك ھارۋىغـا ھهسـهن                . ىپۈتۈن ئادەم كېرەم بهگكه نهپرەت بىلهن كۆز تىكت       

 كهينىـدە سـهككىزدىن     –ھارۋىنىڭ ئالدى   . ئۇنى تۆت يايى تۆت تهرەپتىن تۇتۇپ ئولتۇرغۇزدى      . سولانغان قهپهس سېلىندى  

ن ئـادەم   نهچـچه مىڭلىغـا   . ھارۋا بـازار كـوچىلىرىنى ئـارىلاپ كېتىـپ بـاراتتى          . ئون ئالته چېرىك گۇناھكارنى يالاپ ماڭدى     

ــازىرى  .  كهينىــدىن ئهگىــشىپ كېلهتتــى –ھارۋىنىــڭ ئالــدى  تاشــلهپكىنىڭ _ ھــارۋا غۇلجــا شــهھىرىنىڭ ئهڭ چــوڭ ب

ــدى        ــاي قال ــا پاتم ــپ، كوچىلارغ ــسېرى كۆپىيى ــادەملهر بارغان ــدە، ئ ــا كهلگهن ــۆت كوچىغ ــدىكى ت ــر  . يېنى ــدى بى مهن ئهم

 –ئۇنىـڭ ئۈسـتىدە قـارا مهخـمهل شـىم           . ارىـدىم تهنزىكهشنىڭ ئېگىـز بىـر سـاندۇقى ئۈسـتىگه چىقىۋېلىـپ ھهسـهنگه ق             

، قولىـدا   )ئۇ ۋاقىتتا بۇنـداق ئۆتـۈكنى شـۇ نامـدا ئاتـايتتۇق           (پارقىراق ئۆتۈك   » ئېنگىلىزچه«تۇجۇركا، پۇتىدا توم تۇمشۇق     

  . قىرلاپ كىيىۋالغانىدى) بىرىگه قىرلاتقان بولسا كېرەك(كويزا بولسىمۇ، قارا مهخمهل قالپىقىنى 

رەنجىــتكهن يېــرىم بولــسا ! مهنــدىن رازى بولــۇڭلار_ دېــدى ئــۇ بېــشىنى تىــك تۇتـۇپ ۋارقىــراپ،  _ ھـاي خــالايىق،  _ 

ئهممـا مېنـى تۇتـۇپ بهرگهن مۇنـاپىقلاردىن،         _ ئۇ بېشىنى لىڭشىتىپ خوشلاشتى، يهنه بېشىنى كۆتۈرۈپ،        _ كهچۈرۈڭلار،  

خــوش بــۇرادەرلهر، . كهچــۈرۈم ســورىمايمهنجــازانىخور بــايلاردىن، مېنــى ئۆلــۈمگه ھۆكــۈم قىلغــان دارىــنلاردىن ھهرگىزمــۇ 

  .دېگهن ئاۋازلار ئاڭلاندى» ئامىن«ئهتراپتىن !... ئامىن

 پهس  –ھارۋا تهسـلىكته قـارا دۆڭنىـڭ ئۈسـتىدىكى ئېگىـز            . ھارۋا چوڭ كۆۋرۈكتىن ئۆتۈپ قارا دۆڭگه قاراپ ماڭدى       

. ىمايىسىدە شۇ جايغا كېلىـپ توختىـدى      شهڭگهنمۇ مهپه بىلهن بىر قانچه چېرىكنىڭ ھ      . بىر مهيدانغا چىقىپ توختىدى   

ئاندىن كېيىن، ھهسـهن سـېلىنغان قهپهس جـازا         . ئۇ مهپىدىن چۈشۈپ، راسلاپ قويۇلغان بىر تهيزىگه چىقىپ ئورۇنلاشتى        

دېگهن قول ئىشارىتىنى كۆرۈپ، قهپهس ئۈستىدىكى تاختـاينى        » ئاس«تۆت ئىجراچى شهڭگهننىڭ    . مهيدانىغا كهلتۈرۈلدى 

 دە، ھهســهننىڭ بېــشىنى يېــرىم دائىرىلىــك ئورنىــدىن چىقىرىــپ، بــوينىنى تاختــاي بىــلهن  –رىدى ئىككــى ياققــا ســېي

ھهسهننىڭ بېـشى بـوينىغىچه تۆشـۈككه قىـسىلىپ، پـۇتى           . كىرىشتۈرۈپ قىستى، ئاندىن ئۇنى ساڭگىلىتىپ قويۇۋەتتى     



 72 

بـۇ ئهھـۋالنى كـۆرۈش ئۈچـۈن نهچـچه مىڭلىغـان ئـادەم دۆڭـگه چۈمۈلىـدەك                  . قالدىيهردىن بىر گهز ئېگىزرەك كۆتۈرۈلۈپ      

  . يامىشىپ چىقىۋاتاتتى

  !يائاللا، يائاللا_ 

  ! ھه–پهرۋەيدىگارىم، ئۆزۈڭ كۆرۈپ تۇرىدىغانسهن _ 

  خۇداۋەندە كېرەم، بۇ قانداق جازا؟_ 

  !توۋا، توۋا_ 

. لاش ئـاۋازلىرى ھهر يـاقتىن قۇلىقىمغـا كىرىـپ تـۇراتتى           دېگهندەك ھهسـرەتلىك، نادامهتلىـك زار     _ ! ۋاي ئېسىت _ 

 چــاڭ ئىچىــدە ئۇســساپ گــېلىم قــۇرۇپ، تۈكۈرۈكــۈمنى يۇتالمــاي قالغــان بولــساممۇ، نــېمه ئۈچۈنــدۇر –مهن قورقـۇپ، توپــا  

  . خهلقتىن قالماي دۆڭگه يامىشاتتىم

تىگه بولغان بىلهن پانـا ئـۇراتتى،       يهڭلىرى جهينىكىگىچه تۈرۈلگهن بىر پالكۆز جاللات قهپهستىكى پهننىڭ بىر چې         

 تـوك قىلىـپ     –جاللاتنىـڭ پانىغـا تـوك       . پانا قىسقانسېرى يېـرىم دائىـرە كىرىـشىپ، ھهسـهننىڭ بـوينىنى سـىقاتتى             _ 

ئـاخىر ھهسـهننىڭ    . ئۇرغان بولقىسى گويا قاراپ تۇرغۇچىلارنىڭ يـۈرىكىگه ئۇرۇلغانـدەك يـۈرەكنى قـاتتىق سـىلكىتهتتى              

شۇنداق قىلىـپ، بـۇ     . رەپ، ئاغزىدىن كۆپۈك چىقتى، كۆزلىرى تېشىغا تېپىپ، يۈزى كۆكهردى        بوينى بىلهكتهك ئىنچىكى  

  ...قهيسهر ئادەم بۇ بىۋاپا دۇنيادىن خوشلاشتى

   

   

  ياغاچ ئاستىدىكى يىگىت

بىزنىڭ ئۆيىمىز ئوردا مهھهللىسىدە بولغاچقا، ھېكىم بهگ غوجامنىـڭ ئوردىـسىدا نـېمه ئىـشلار بولۇۋاتقـانلىقىنى                 

 تۆت ئاغىنهم بىلهن يازنىڭ ئىسسىق كۈنلىرىنىڭ بىرىدە مهسچىتنىڭ ئالدىدىكى مهيدانـدا  –مهن ئۈچ  . ۇپ تۇراتتۇق ئۇق

شـۇ چاغـدا سـېپىل ياقىـسىدىكى        . توپىدىن قىر سېلىپ چـۆنهك ئېتىـپ، توپـا پـوملاپ، قوغۇنلـۇق ياسـاپ ئويناۋاتـاتتۇق                

بىردەمدىن كېيىن ئوردا ئالدىدىكى مومىلارغـا      . اراپ كېلىشتى  توپ ئاتلىق دېهقانلار ئوردا دەرۋازىسىغا ق      –كوچىدىن توپ   

ئـوردا  . دەپ ئويـۇنىمىزنى تاشـلاپ، ئـوردا ھويلىـسىغا بـاردۇق          » نـېمه ئىـش بولـدىكىن     «: بىـز . بىر نهچچه يۈز ئات باغلاندى    

ۈز دېهقـان    پهردىلىك ئىمارەتنىڭ پېشايۋىنىدىن دەرۋازىغىـچه بىـر نهچـچه ي ـ          –ھويلىسىنىڭ يۇقىرىسىغا سېلىنغان دەر     

ھويلىنىـڭ ئوتتۇرىـسىدا بولـسا، چـاپراس قىلىـپ قويۇلغـان ئىككـى لهھهر ياغـاچ ئاسـتىغا                   . ئىككى قانات بولۇپ تۇرۇپتـۇ    

ــاتقۇزۇپ باســۇرۇپ قويۇلۇپتــۇ    قــوللىرى ياغاچقــا مهھــكهم  –ئۇنىــڭ پــۇت . قوشــۇما قــاش، چىرايلىــق بىــر يىگىــت دۈم ي

ۇزۇن لهھهر ياغاچنىڭ چـاپراس قىلىنغـان ئارىقلىقىـدىن يىگىتنىـڭ           ئون غۇلاچچه كېلىدىغان بۇ ئ    . باغلىۋېتىلگهنىكهن

  .بېشى چىقىپ تۇراتتى، يۈزلىرى بولسا پهمىدۇردەك قىزىرىپ، تهر تامچىلىرى قۇيۇلۇپ تۇراتتى

دەپ زارلىنـاتتى  _ ! جان ئاكىلار، غولۇم ئۇيۇپ كهتتى غولۇم، رەھىم قىلىپ قولتۇقۇمنى سهل بوشىتىپ قويـۇڭلار    _ 

ىلىك ئارىسىدىن بىر رەھىمدىل دېهقان ئۇنىڭ يېنىغـا كېلىـپ مۈرىـسىدىن باغلانغـان ئارقـان تۈگـۈچنى                  كۆپچ. يىگىت

  : پهل بوشىتىپ قويماقچى بولۇۋىدى، لهمبۇك پهرىجه كىيگهن سالاپهتلىك بىرى–سهل 

غوجـام  سهن جېنىڭدىن تويـدۇڭمۇ؟ چاپـسان ئارقاڭغـا يـان، ئۇنىڭغـا رەھىـم قىلغىنىڭنـى                 . ھاي داۋىخور، ھۆررەك  _ 

  .دېدى_ ئاڭلاپ قالسا، دۇنياغا كهلگىنىڭگه تويىسهن، 

بۇ ئىككى قاناتتىكى كىشىلهرنىڭ ئالدىدا تۇرغانلىرى يېزا كاتتىلىرى ۋە مۆتىۋەر زاتلار بولۇپ، رەھىمدىل دېهقانغـا               

  .كايىۋاتقان كىشى مانا شۇلارنىڭ بىرى ئىدى

. غوجىنىڭ ئۆيىـدىن چىقىـشىنى زارىقىـپ كـۈتمهكته      توپلانغان كىشىلهر بىر نهچچه سائهتتىن بېرى ھېكىم بهگ         

  .بىردىنلا پېشايۋان ئوتتۇرىسىدىكى باغداتچه ئىشىكنىڭ ئىككى قانىتى ئېچىلدى

  .غوجام چىقتى_ 

ئادەملهر ئـاۋۋال قهددىنـى رۇسـتلاپ       .  شۇۋ بولۇپ كهتتى   –دېگهن سۆزلهر بىلهن ئهتراپ شاۋ      _ ... ھېكىم بهگ غوجام  _ 

.  غوجىنىڭ چىققىنىنى كۆرگهندىن كېـيىن قـول بـاغلاپ، بېـشىنى ئېگىـپ جىـم بولۇشـتى       ھېكىم بهگ . تىك تۇرۇشتى 

ئېگىز بويلۇق، بۇغداي ئۆڭلۈك، قاتما تهنلىك كهلگهن ھېكىم بهگ غوجـا ئىـشىكتىن ئاسـتا چىقىـپ، ئىككـى پۇتىنىـڭ                     

لارغـا بىـر كـۆز يۈگۈرتـۈپ         ئاسـتا يـۆتكهپ پېـشايۋاننىڭ ئوتتۇرىـسىغا كهلـدى ۋە توپلانغان            –ئۇچىنى توغرا قىلىـپ، ئاسـتا       

ئۇنىڭ ئۇچىسىدا نىل رەڭ موۋۇت پهرىجه، ياز بولسىمۇ بېـشىدا مهخـسۇمچه قامـا       . قويۇپ، يىراقلارغا قاراپ جىمغىنا تۇردى    

 پهل لىڭـشىتتى    –ئۇ خېلىغىچه زۇۋان سۈرمهي جىمجىت تۇرۇپ، بېشىنى سهل         . تۇماق، پۇتىدا كهشلىك ئۆتۈك بار ئىدى     

ئۆلۈك ئېلىپ كىرىۋاتقـان گـۆردەك جىمىـپ قالغـان ھويلىـدا يهنه             . پ، ئىشىكتىن كىرىپ كهتتى    دە، ئارقىسىغا ئۆرۈلۈ   –

مېنىڭ ئۇنىڭغـا بهك ئىچىـم   . ياغاچ ئاستىدىكى يىگىت بولسا، يهنه قاتتىق زارلىغىلى تۇردى .  چۇرۇڭ كۆتۈرۈلدى  –ۋاراڭ  

چىرمـاپ قويغـان ئارغـامچىنى تۇتـۇپ        ئاغرىپ كهتتى، كۈچـۈم يهتمىـسىمۇ مهن ئـۇنى بوشـىتىپ قويمـاقچى بولـۇپ، ئـۇنى                  

  :لېكىن ھېلىقى مۆتىۋەر ئادەملهردىن بىرى. تارتىپ باقتىم

ئهمما شۇ ۋاقىتقىچه   . مهن بۇ ھاقارەتنى ئاڭلاپ ئۈمچىيىپ يهنه نېرى كهتتىم       . دەپ ماڭا ۋارقىرىدى  _ يوقال، شۇم،   _ 

ىدىن يېـتىم قالغـان تېـنىم ھېلىقـى بىچـارە            ئانىـس  –مېنىڭ ئاتا   . ئادەملهرنىڭ باغرى مۇنداق تاشلىقىنى بىلمهيتتىم    

 باغرىم ئوتتا كۆيگهندەك بىئارام بولاتتى، نېمه قىلىشىمنى بىلـمهي          –يىگىتنىڭ نالىسىغا چىدىماي تىترەيتتى، يۈرەك      

ھــېكىم بهگ غوجــا يهنه چىقتــى، ئــۇ يهنه بايىقىــدەك ســهل تۇرۇۋالغانــدىن كېــيىن، ھهيكهلــگه جــان   . گــاڭگىراپ قالــدىم

بىـر قىـسىم ياشـلار ياغـاچ        . وڭ قولىنى پۇلاڭلاتقانىدى، ئادەملهر دۈررىـدە قىلىـپ ئـاتلىرى تهرەپـكه ماڭـدى             كىرگهندەك ئ 

  . ئاستىدىكى يىگىتنى بوشاتقىلى باشلىدى

ئـۇ يۇرتنىـڭ ئالدىـدا، قالغـانلار ئارقىـدا يـۈرۈپ،            . بىر نهچچه كىـشى پـايپېتهك بولۇشـۇپ غوجـامنى ئاتقـا مىنـدۈردى             

.  ئوتتـۇز ئـادەم قـولىنى ئارقىـسىغا بـاغلاپ پىيـادە ئېلىـپ ماڭـدى                –گىتنـى بولـسا يىگىـرمه       ياغاچتىن بوشـىتىلغان يى   

خېلى بىر  . مهدرىسنىڭ ئالدىغا كهلگهندە جامائهت ئاتتىن چۈشۈپ غوجامنىڭ ئارقىسىدىن مهھكىمه شهرئىگه كىرىشتى          

ــاغلاقتىكى يىگىتمــۇ مهھكىمىــگه ئېلىــپ كىرىــپ كېتىلــدى    ــدىن كېــيىن ب  تهرەپــتىن كهلــگهن ھهر. ۋاقىــت ئۆتكهن

مهن خهلقنىـڭ ئارىـسىدا سـىقىلىپ يـۈرۈپ ھېچنېمىنـى           . كىشىلهر مهھكىمه ئالدى ۋە مهدرىس ئهتراپىغا تولۇپ كهتتى       

كـۆرەلمهي، ئـاخىر نـېمه بولۇۋاتقــانلىقىنى ئۇقـۇش ئۈچـۈن مهھكىمىـگه يــېقىن ئېرىـق بويىـدىكى تېرەكنىـڭ ئۈســتىگه          

ئهممـا گهپ   .  ئهلهم ئالدىدا سوراق بولۇۋاتـاتتى     –قازى  . دىن قاراپ تۇردۇم  چىقىۋېلىپ، توپلىشىۋالغان كىشىلهرنىڭ ئۈستى   

ــار يهرگه تولــۇق ئاڭلانمــايتتى  پهقهت ئىــشىك ئالدىــدىكى كىــشىلهرنىڭ پاراڭلىرىــدىنلا توپنىــڭ ئىچىــدە نــېمه   . بىــز ب

  . مۇنچه ئۇقۇپ تۇرغىلى بولاتتى–بولىۋاتقانلىقىنى ئانچه 

  ئىقرار بولدىمۇ؟_ 

  . ئىقرار بولدىھه، ھه، ئهمدى_ 

  .قىزنى ئېلىپ قاچقىنى راست ئىكهن_ 

  .قىزنىڭ ئىسمى چوغلۇق، يىگىتنىڭ ئىسمى ئىبدىمىن ئىكهن_ 

دېـــمهك، دەررە ئـــۇرۇش . دېـــگهن ئـــاۋاز ئاڭلانـــدى» ئـــاللا، تـــوۋۋا«. ئىبـــدىمىنگه سهكـــسهن دەررە ئـــۇرۇش بۇيرۇلـــدى

  . باشلانغانىدى

پــالاقنى . ى چهم ئارىــسىغا قــۇم ئېلىنغــان ياغــاچ ســېپى بــار پــالاق تــۆت قهۋەتلىــك بۇلغــار–دەررە دېگىنىمىـز، ئــۈچ  

ئهگهر قولىنى كۆتـۈرۈپ ئۇرسـا، ئۇرۇلغـۇچى بىـر          . ئۇرغۇچى جهينىكىنى كۆتۈرمهي، جازالانغۇچىنىڭ يالىڭاچ غولىغا ئۇرىدۇ      

قىرىـق دەررە ئـۇرۇش     قائىدە بويىچه ئۇرۇلدى دېگهندىمۇ گۇناھكارغا پهقهتـلا        . نهچچه دەررىدىن كېيىنلا ھوشىدىن كېتىدۇ    

شــۇنىڭ ئۈچــۈن، كىــشىلهر بــۇ  . مانــا بۈگــۈن بولــسا، ئىبــدىمىنگه سهكــسهن دەررە ئــۇرۇش ھۆكــۈم قىلىنــدى  . بۇيرۇلىــدۇ

  .يىگىتنىڭ ھاياتى خهۋپ ئاستىدا قېلىۋاتقانلىقىدىن ئهنسىرەيتتى

هللىكـكه يېقىنلاشـقاندا   دەررە ئ.  شـۇۋ بولمىـدى  –ئىبدىمىنگه قىرىق دەررە ئۇرغىچه كىشىلهر ئارىسىدا ئـانچه شـاۋ     

  . چۇرۇڭ باشلاندى–غۇدۇراش، ۋاراڭ 

  .پوقاق سوپىنىڭ جهينىكى سهل كۆتۈرۈلۈپ كهتتى_ ھاي، ھاي، _ 

  . ياق، بولمىدى–ياق _ 

  .نالايىق_ 

  .ئاتمىش بولدى، ھهي بولماي قالدى_ 

  ...بهش... يائاللا، يائاللا، يهتمىش_ 

  .ھوشىدىن كهتتى_ 

  .دېگهندەك ئاۋازلار ئاڭلىنىپ تۇراتتى_ دىغان بولدى، ئۆلى... يهتمىش سهككىز_ 

سهكـسهن دەررە ئۇرۇلغانـدىن كېـيىن، تۇغقـانلىرى بىهـۇش ھالـدىكى           . ئاخىر تىلهپ ئېلىـشمۇ قوبـۇل قىلىنمىـدى       

  . ئىبدىمىننى زەمبىل بىلهن مهھكىمه شهرئىدىن ئېلىپ چىقىپ ئىرگولو ھارۋا بىلهن سهھراغا ئېلىپ كېتىشتى

لـېكىن  . ستىدىن قىلىنغان ھۆكۈم ئىجرا قىلىنىپ بولغاندىن كېيىن، خهلق تاراپ كېتىـشتى          ئىبدىمىننىڭ ئۈ 

ئهممــا دۇكانلارنىــڭ ئالدىــدىكى بهنــدىڭلاردا ئولتــۇرۇپ، بــۇ  . ئۇنىــڭ نــېمه بولغــانلىقىنى ھــازىرچه ھــېچكىم بىلمهيتتــى 

ڭ نــېمه ئۈچــۈن مۇشــۇنچىۋالا مهن ئىبــدىمىننى. توغرۇلــۇق پاراڭغــا چۈشــكهن ئادەملهرنىــڭ ســانى ناھــايىتى كــۆپ ئىــدى

دەھــشهتلىك جــازا تــارتىلغىنىنى بىلىــپ باقمــاقچى بولــۇپ، دۇكــان ئهتراپىغــا ئولىــشىۋالغان كىــشىلهرنىڭ ئارقىــسىغا   

  . دە، تۆۋەندىكى ۋەقهلهرنى ئۇقۇۋالدىم–كېلىپ زوڭزۇيۇپ ئولتۇردۇم 

 ئـۈچ يـۈز قـويى،      –ئۇنىڭ ئىككـى    . كهن ئوقىتى ياخشى بىر دېهقان بار ئى      –سۇلتانۋەيس دېگهن چوڭ بىر يېزىدا ھال       

كـالىلارنى  .  ئـاتمىش كالىـسى بولـۇپ، كـالىلارنى ئىبـدىمىن دېـگهن ھېلىقـى جازالانغـان يىگىـت باقـاتتىكهن                    –ئهللىك  

باقىدىغان يهر يېزىنىڭ شىمالىي تهرىپىدىكى تار دەپ ئاتىلىـدىغان تـاغلىق جـاي بولـۇپ، تاغنىـڭ قىـستاڭ ئورنىـدىكى                     

بۇنىڭ شهرق تهرىپىدە چوڭ بىر سۇ گۈرۈلدەپ ئېقىـپ         . ندە ناھايىتى گۈزەل چىمهنلىك سازلىق بار     ئېغىز يولىدىن ئۆتكه  

مهنمـۇ كېيىنكـى ۋاقىـتلاردا بـۇ تـاغ يـوللىرى            (ساينىڭ ئۈستىدە يهنه ئاجايىپ چىرايلىـق تـاغ ۋە جىلغىـلار بـار              . تۇرىدۇ

 بېقىــپ يــۈرۈپ، تــاغ ئــارىلىرىنى كــۆپ ئىبــدىمىن كــالا). ئــارقىلىق مېڭىــپ، ئاچــال بىــلهن جىــڭ ناھىيىــسىگه بارغــان

ئارىلايدىغان بولغاچقا، ئىدىرلاردا ۋە ئېگىز تاغ باغىرلىرىدا ئېچىلغان چوغلۇق گـۈللىرىنى ۋە بۆلجـۈرگهنلهرنى ھهر كـۈنى                  

ئۇنى قايتقاندا خوجايىننىڭ خۇددى چوغلۇق گۈلىگه ئوخشايدىغان قىزى چوغلۇققـا سـوۋغا قىلىـپ              . دېگۈدەك تېرىۋالاتتى 

شـۇندىن تارتىـپ    .  يېـشىغىچه قـوي بـاقتى      17ئـۇ   .  يـاش ئىـدى    14ئىبدىمىن بۇ خوجايىننىڭ ئۆيىگه كهلگهنـدە       . تىتۇرات

بۇ قىز ئۆزىگه ئوخـشاش  .  ياشقا كىرىپ قالدى17چوغلۇق گۈل بولسا .  ياشلاردا بار20ھازىرغىچه كالا بېقىۋاتىدۇ، ئۇ ھازىر   

 چوغلۇقتىن ھهتتا ئۆزىنىڭ تېنىـدىنمۇ ئـارتۇق ياخـشى كـۆرۈپ            چوغلۇق گۈلىنى تهغدىم قىلىپ تۇرىدىغان بۇ يىگىتنى      

شـۇنىڭ  . تاغدىن چوغلۇق گۈلنى توشۇغۇچى يىگىتمۇ بۇ ئۆيدىكى چوغلۇق گـۈلنى جېنىـدىن ئهزىـز كـۆرەتتى               . قالغانىدى

لىق ۋە ئۈچۈن، ئۇنىڭغا بۇ ئادىمىزاتتىن تۇغۇلغان چوغلۇق تاغدىكى تهبىئهتتىن تۇغۇلغان چوغلۇققا ئوخـشاشلا خۇشـپۇراق      

چوغلۇقنىڭ چوغلۇقنى كۆرۈشـكه تهشـنالىقىنى سـهزگهن ئىبـدىمىن باھـار كېلىـپ تاغـدا چوغلـۇق                . گۈزەل سېزىلهتتى 

چوغلۇق ئېچىلىـشى بىلهنـلا ئـۇ ھهرقانـداق خهتهرلىـك جايـدىن             . گۈلىنىڭ ئېچىلىشىنى تاقهتسىزلىك بىلهن كۈتهتتى    

بـۇ ئىككـى چوغلـۇق گۈلنىـڭ مۇناسـىۋىتى      . رىـپ كېلهتتـى   ئېدىرلارغا يامىشىپ چوغلۇق گۈللىرىنى تې –قورقماي، تاغ   

تهبىئىيكـى، تـاغ چوغلـۇقى ئـۆي        . ئوتتۇرىسىدا قهلبى ئوت بولۇپ يـۈرگهن ئىبـدىمىن تـاغنى ياڭرىتىـپ ناخـشا ئېيتـاتتى               

  . ئۆي چوغلۇقىنىڭ كۆڭلىنى تاغ چوغلۇقىنى تېرىپ ئهكىلىپ ئۆزىگه قارىتىۋالغانىدى. چوغلۇقىنى ئهسلىتهتتى

خۇشپۇراقلىق، لهززەتلىك ياز كۈنلىرىنىـڭ بىرىـدە بـۇ ئائىلىـدىكى ئىبـدىمىننىڭ ياخـشى كۆرىـدىغان                 مۇشۇنداق  

 -بۇنى ئاڭلىغان چوغلۇق ناله     . چوغلۇق گۈلىنى نىزام شاڭيۇ دېگهن بىر ئاقساقال قېرى ئۈزۈپ ئېلىپ كهتمهكچى بولدى           

ىكى پۇراقلىق چوغلۇق بولۇپ قېلىشىنى تهلهپ    زار ئهيلهپ، نىزامنىڭ ئايىغى ئاستىدا قالماي، ئىبدىمىننىڭ چېكىسىد       

ئىبدىمىننىڭ سېنى چېكىسىگه گۈل قىلىپ قىسقۇچىلىك ھالى يوق، چـۈنكى بۇنىـڭ ئۈچـۈن              «ئاتىسى بولسا،   . قىلدى

  . دەپ ئۇنىمىدى» دارامهت لازىم

مهكچى شۇنىڭدىن كېيىن، چوغلۇق ئىبدىمىن بىلهن مهسلىههتلىشىپ بۇ ئائىلىدىن چهت بىر ياققا قېچىپ كهت            

ئىبــدىمىن ســاددىلىق بىــلهن بــۇ چوغلــۇق گــۈلنى ئــۆزى بىلىــدىغان تــاغ ئارىــسىدىكى ئېــدىرلاردا ئېچىلىــپ  . بولۇشــتى

 –تۇرىدىغان چوغلۇق گۈللهر ئارىسىغا ئاپىرىپ قويمـاقچى، يهنـى ئـۇنى تـاغ ئارىلىرىـدىكى ئـادىمىزات يـوق، ئهتراپـى گـۈل                    

غان، مهجنۇنتاللىق گۈزەل مهنزىرە ئىچىدە ئۇنىڭ بىلهن ماكان تۇتۇپ،         چىمهن بىلهن تولغان، سۈزۈك بۇلاقلار ئوخشۇپ تۇر      

  . بهختلىك ياشاپ قېلىشنى ئارزۇ قىلغانىدى

ئۇلار شۇنداق شېرىن خىياللار بىلهن يۈرگهندە، چوغلۇق گۈلنىڭ بۇ ئائىلىسىگه نىزامنىڭ چوغلۇق گـۈلنى ئـوراپ                

بۇ ئهھۋالنى كـۆرۈپ، چوغلـۇق بىـلهن        . اسى كېلىشكه باشلىدى   دۇني – ئىچىدىغان مال    – توقىسى، يهپ    –ئالىدىغان تاۋار   

. ئىبدىمىن بىـر كـۈنى ئاپئـاق ئايـدىڭ كېچىـدە ئىبـدىمىن بىلىـدىغان ھېلىقـى تـاغ ئارىـسىغا پىيـادە قېچىـپ كهتتـى                

ــۈرۈپ ماڭغانىــدى     ــاش قىلىــپ كۆت ــۈلنى كــۆپ يهرلهردە ھاپ ــۇق گ ــدىمىن چوغل ــارزۇ  . ئىب ــۇلار ئ ــا ئ ــا –ئهمم  ئارمانلىرىغ

ئىبدىمىن بولسا، سىلهر كۆرۈپ ئـۆتكهن جـازانى      ... چوغلۇق گۈل نىزامنىڭ تۆمۈر تىرنىقى بىلهن مىجىلدى      . ىدىيېتهلم

  .تارتتى، يهنجىلدى

   

  ھېلىم ئاشىق

   

ئالدى بىلهن ماتا كۆينىكىنىڭ ئۈستىدىن ئىنچىكه سۇلما پوتا باغلىۋالغان، يالاڭ تامبىلىنىڭ بى پۇشقىقى يـوق،               

 قـوللىرى دەرەخ  – كـۆزلىرى كىـر، پـۇت       – ئارقا چېچى بولسا گهجگىسىگه چۈشۈپ تۇرىدىغان؛ يۈز         يالىڭاياق، بېشى ياغاق،  

قوۋزىقىدەك يىرىك، مهيدە تېرىسى غهلۋىرنىڭ كۆنىكىـدەك كۆرۈنىـدىغان، شـالاڭ سـاقال، سـهل ئېگىـزرەك كهلـگهن بىـر                     

ن ئۆتسه، ھهممه كىـشى ئۇنىڭغـا ئىلتىپـات         ئۇ بازار كوچىلىرىدى  . ئادەم بار ئىدى، ئۇنى خهلق ھېلىم ئاشىق دەپ ئاتايتتى        

خۇسۇسهن، دۇكان، ئاشپۇزۇل، ناۋايخانا، چايخانا ئىگىلىرى ئۇنىڭ ئۆز دۇكىنىغا بىـر كىرىـپ ئۆتۈشـىنى               . بىلهن قارىشاتتى 

مهنمۇ بازارغا بارسام، بۇ ئاشىقنى بىر كۆرگۈم، ئۇنىڭ قهيهرگه بېرىـپ نـېمه ئىـش قىلىـشىنى                 . تۆت كۆزى بىلهن كۈتهتتى   

  . گىم كېلهتتى، شۇنىڭ ئۈچۈن، ئۇنى كوچىلاردا كۆرۈپ قالسام، ئارقىسىغا كىرىۋالاتتىمبىل

ــۈرەتتى   ــاكى   . ھــېلىم ئاشــىق قىــش كۈنلىرىمــۇ يالىڭايــاق ي ــۈك، كهش ي رەھمــى كهلــگهن كىــشىلهر ئۇنىڭغــا ئۆت

پاتقـاقلارنى يالىڭايـاق     مـۇز،    –ئۇ بۇ نهرسـىلهرنى ئېلىـپ ئـايىغى يوقلارغـا بېرىۋېتىـپ، ئـۆزى قـار                 . مهسىلىرىنى بېرەتتى 

 چاغلاردا بولسا، ساماۋارخانىلارنىڭ شهگاسىدا يېقىلغان ئـوت دۆۋىلىـرى چۆرىـسىدىكى قاينـاق          بهزىبىر. دەسسهپ يۈرەتتى 

سۇ بار چۆگۈنلهرنى پـۇتى بىـلهن ئىتتىرىـپ ئۆرۈۋېتىـپ، قىپقىزىـل كۆيۈۋاتقـان كۆمـۈر چـوغلىرىنى يـالاڭ پـۇتى بىـلهن                         

. ن، چوغ ئۈستىدە بىردەم تۇرۇۋېلىپ ئهتراپتىكى چوغلارغا تاپىنىنى سۈركهپ ئۆچۈرىۋېتهتتى         ئاندىن كېيى . چېچىۋېتهتتى

دەپ خـۇش  » خۇداغـا شـۈكۈر، بۈگـۈن بىـزگه ئـامهت كهلـدى         «: ساماۋارچىلار بولسا، بۇنىڭغا ھهرگىز خاپا بولمـاي، ئهكـسىچه        

ئاشـىق  . دەپ قاسـقاننى كۆتـۈرەتتى    » يـاپىرىم «ھېلىم ئاشىق ئاشخانا ئالدىغا كېلىپ قالغان چاغلاردا مـانتىپهز          . بولاتتى

بـۇنى كـۆرگهن مـانتىپهز خـۇش بولـۇپ          . بولسا، ھور چىقىپ تۇرغان قاسقاندىكى مانتىدىن بىرنى ئېلىپ ئاغزىغـا سـالاتتى           

ئهگهر ھـېلىم ئاشـىق نـاۋاي تونـۇردىن         . دەيتتى» بهرگهن ئىلتىپاتىڭغا شۈكرى  «،  »ياپىر، ئامهت كهلدى، ئامهت   «: كېتىپ

ئــۇلار ئۇنىــڭ بــۇ . ويۇۋاتقاندا كېلىــپ قالــسا، ئــۇ دەرھــال ئىســسىق گىردىــدىن بىرنــى ئېلىــپ قوينىغــا ســالاتتىنــاننى ســ

چــۈنكى ئهھلــى كاســىپلار ھــېلىم ئاشــىقنى ئهۋلىيــا دەپ قــاراپ، ئۇنىڭغــا ئېتىقــاد   . ئىلتىپاتىغــا شــۈكرى قىلىــشاتتى

ىپلىرى ئهمـدى رونـاق تـاپىمىز دەپ ئـۆزلىرىگه          شۇنىڭ ئۈچۈن ئۇ بىرەر نهرسىنى ئالسا، شۇ نهرسـىنىڭ كاس ـ         . قىلىشاتتى

  .تهسهللى بېرەتتى

چـۈنكى كـۆپ    . بۇنىڭمـۇ سـهۋەبى بـار     . ماڭا ئوخشاش ياش بـالىلارنىڭمۇ ئۇنىڭغـا خـېلىلا ئېتىقـادى كۈچلـۈك ئىـدى              

ۇپ قالـسا،   ئهمما بهزىبىر چاغلاردا، خوشى تۇت    . ياكى گهپمۇ قىلمايتتى  . كىشىلهر ئۇنىڭغا پۇل ياكى نهرسه بهرسه ئالمايتتى      

ــا ســالاتتى    ــۇلنى ئېلىــپ قوينىغ ــادەملهر بهرگهن پ ــۇ بهزى ئ ــۇل بهرگــۈچىنى كىــشىلهر ئورىۋېلىــپ    . ئ ــا پ ــداق ۋاقىتت بۇن

ئاشـىق بهزىبىـر كـۈنلىرى خېلـى        . تهبرىكلىشهتتى، ئۇنداق كىشى باش بولۇشقا مۇيهسسهر بولغان كىشى ھېـسابلىناتتى         

مۇنـداق  .  تېـز يـۈرۈپ كېتهتتـى      – كۈرە دەرۋازىسى تهرەپكه قاراپ تېز        دە، –كىشىلهرنىڭ پۇلىنى ئېلىپ قوينىغا سالاتتى      

ئاشـىق بولـسا، كـۈرە دەرۋازىـسىدىن تاشـقىرى        . ۋاقىتلاردا بىز بىـر قـانچه بـالا ئۇنىـڭ ئارقىـسىدىن قالمـاي يۈگۈرەيتتـۇق               

 ئهكىلىپ توپلايتتى   چىقىپ خهندەك تۈۋىگه باراتتى، ئۇ خهندەك ئىچىدىن قارا لاينى ئوچۇملاپ ئېلىپ، سېپىل ياقىسىغا            

. ئاندىن كېيىن ئاشۇ لايغا تاشلايتتى    ). بۇ جاي دائىم دېگۈدەك پاسكىنا سۇلار ئېقىپ كىرىپ، قارا پاتقاق بولۇپ كېتهتتى           (

، »گـوۋاز «بۇ پۇللارنىڭ ئىچىدە بىر سوملۇق مايلىق لاتا تىزا، سهكـسهن تىيىنلىـق قهغهز پـۇل، ئوتتـۇز ئـۈچ تىيىنلىـق                    

ھېلىم ئاشىق  . پهيزە، بىر مىسقاللىق تۇچ ياكى ياغاچ پهيزە ھهم باشقا مىس يارماقلار بولاتتى           ئىككى مىسقاللىق مىس    

بۇ پـۇللارنى لايغـا ئارىلاشـتۇرۇپ كومـۇلاچ قىلىـپ بولغانـدىن كېـيىن، توقـاچ نانـدەك راسـلاپ سـېپىل تېمىغـا چاپلاشـقا                           

تىپ بىزنى قوغلايتتى، لېكىن ئـۇ تىللىمـايتتى،        ئهگهر يېقىن كهلسهك، لاي ئې    . بىز نېرىدىن قاراپ تۇراتتۇق   . باشلايتتى

ھـېلىم ئاشـىق ھېلىقـى پـۇللار ئارىلاشـتۇرۇلغان لاي توقـاچلارنى تامغـا يېقىـپ بولـۇپ، لاي                    . ئوشۇقچه گهپمۇ قىلمايتتى  

 دە، –ئانـدىن كېـيىن قىلۋىغـا قـاراپ، قـولىنى ئېگىـز كۆتـۈرۈپ دۇئـا قىلاتتــى         . قـوللىرىنى توپىغـا سـۈركهپ ئـۇۋىلايتتى    

ــى   ئارق ــپ كېتهتت ــهھهرگه كىرى ــپ ش ــسىغا قايتى ــهپهق       . ى ــپ ش ــۇق قىزىرى ــۇرۇپ، ئۇپ ــۈن ئولت ــۆپرەك ك ــسه ك ــۇ ھادى ب

ئاشـىق غايىـب بولغانـدىن كېـيىن، بىـز لاي توقـاچلارنى تامـدىن سـويۇۋېلىپ،                 . جىلۋىلىنىۋاتقان ۋاقىتقا توغرا كېلهتتى   

ارتىش قىلىـپ مۇشتىلىـشاتتۇق، لاي توقـاچلار         ت ـ –ئىچىدىكى پۇللارنى ئاۋايلاپ چىقىرىشقا ھهرىـكهت قىلاتتـۇق، تـالاش           

بىزنىــڭ بــۇ جېــدىلىمىزگه بهزىــدە چــوڭ .  بىرىمىزنــى ئــۇرۇپ، ئۈستىبېــشىمىزنى پاتقــاق قىلىۋېتهتتــۇق–بىــلهن بىــر 

  .كىشىلهرمۇ ئارىلىشىپ قالاتتى، ئۇلار بىزنى ئاجراتماق بولۇپ ئۆزلىرىمۇ پۇل تالىشىپ كېتهتتى

ئۇنىڭ يهنه بىر غهلىته خىسلىتى شـۇكى، ئـۇ ئهخلهتخانىـدا يـاكى             . شمهيتتىھېلىم ئاشىق ھېچكىم بىلهن گهپله    

يول ئۈستىدە ئۇچرىغان قهغهزلهرنى تېرىۋېلىپ، ناننى چايناپ، ھېلىقى قهغهزنىـڭ ئارقىـسىغا سـۇۋاپ، شـهھهر دەرۋازىـسى                  

 ئىككـى قـولىنى ئېگىـز       ئىچىدىكى ئېلان چاپلىنىدىغان ئورۇننىڭ ئهتراپىغا يېپىشتۇرۇپ قوياتتى، ئاندىن كېـيىن يهنه          

مهسـىلهن، ئۇنىـڭ مۇنـداق سـۆزلهرنى        .  ئايىغى يوق سـۆزلهر بىـلهن بىـر نېمىلهرنـى ئوقـۇيتتى            –كۆتۈرۈپ ھهر خىل باش     

  :دېگهنلىرى ئېسىمدە

شـاياتون،  _ جىـن   . بهدبهخلهرنى چېپىش كېـرەك   ! ئاڭلىدىڭمۇ خالايىق، بۇ جاڭجۇڭغا كويىقاپتىن كهلگهن جاكار      _ 

زۇلۇكلارنى يۇتۇش كېرەك، ھـاي، ھـاي، سـهن بۇياققـا ئـۆت، سـهن ئۇياققـا                 .  پىرىلهرنى تۇتۇش كېرەك   –ۋە  ياۋايى مهخلۇق، دى  

 ئـۇ مانـا شـۇنىڭغا ئوخـشاش          !... ھه، مانـا ھـازىر، تىلىڭنـى چىقارمـا، بـۇ كويىقـاپ             –ئۆت، سـۆزلىمه، تىلىڭنـى كېـسىمهن        

هنه ھـېچ مهنـا چىقمايـدىغان نۇرغـۇن قاپىيىلىـك           سۆزلهرنى ئوقـۇيتتى، بۇنـداق سـۆزلهرنى گهرچه ئـۇققىلى بولمىـسىمۇ، ي            

ســۆزلهپ ھارغانــدىن كېــيىن قوينىــدىن يهنه بىــر مــۇنچه قــۇرۇق .  تېــز ســۆزلهپ كېتهتتــى–ســۆزلهرنىمۇ ناھــايىتى تېــز 

 كهينىگه قارىماي تېـز  –قهغهزلهرنى چىقىرىپ، كهينىگه تۈكۈرۈپ بىر قانچه يهرگه چاپلاپ قوياتتى، ئاندىن كېيىن ئالدى             

  .يۈرۈپ كېتهتتى تېز –

چــۈنكى ئــۇ كــۆپ چــاغلىرىنى ئهســكى گــۈمبهز ئىچىــدە، كونــا   . ھــېلىم ئاشــىقنى كىــشىلهر ئهۋلىيــادەك كــۆرەتتى 

ئهممـا بىـر نهچـچه كۈچـۈكنى        .  ئىككى قېتىم دېگـۈدەك چىقىـپ قويـاتتى        –بازارغا ئايدا بىر    . قهبرىستانلىقتا ئۆتكۈزەتتى 

ۈدەك كـالا مۈڭگـۈزلىرىنى بوينىغـا ئېـسىپ، شـۇ كـالا مۈڭگـۈزى بىـلهن                 قوينىغا سېلىۋالىدىغان پاتمىغان، ھهر كۈنى دېگ     

ئــۆزىنى ئــۆزى ئــۇرۇپ، يــۈزلىرىنى كۆكهرتىــپ، باشــلىرىنى يېرىۋېتىــدىغان مامۇتقــا ئوخــشاش ســاراڭلار كۈنــدە دېگــۈدەك    

  ...كوچىلاردا يۈرەتتى، كېچىلىرى بولسا، ئاشپۇزۇللارنىڭ ئوچىقى ئالدىدىكى كۈلدە ئېغىناپ ياتاتتى

   

  وكان باخشىچ

چوكان باخشى قوشۇما قاش، ئاھۇ كۆز، ئۇزۇن كىرپىك، سۈت رەڭ، ئوتتۇرا بوي، ئوتتـۇز ياشـلاردىكى گـۈزەل بىـر ئايـال                      

. ئۇ پىرە ئويناۋاتقان ئۆينىڭ ئهتراپىدىن نۇرغۇن يىگىتلهر ئهگىپ كېتهلمهي، تاڭ ئاتقۇچه ئاۋارە بولـۇپ يۈرۈشـهتتى               . ئىدى

. هتراپىدا پهرۋانه بولۇپ يۈرگهن بۇ مهستانىلهرگه ھېچبىر ئىلتىپـات قىلىـپ قارىمـايتتى            ئهمما چوكان باخشى ئۆزىنىڭ ئ    

ئهكـسىچه ھـاراق ئىچمهيـدىغان، بهش ۋاخ      . شۇنىڭ ئۈچۈن ئۇ پىرە بولغان ئۆيگه پوخۇر، بىۋەك يىگىتلهرنى كىرگۈزمهيتتى         

شۇنىڭ ئۈچۈن ئۇ پىـرە ئوينىغانـدا       . غىۋالاتتىناماز ئوقۇيدىغان سوپى كىشىلهرنى ۋە ئاياللار بىلهن بىزدەك گۈدەكلهرنى يى         

چوكـان باخـشى    . داپ چېلىپ، غهزەل ئوقۇپ بېرىش ئۈچۈن ئىككى كۆزى ئهما ھهسهن قارى دېگهن داپچىنى تاللىۋالغانىدى             

قهيهردە پىرە بولسا، بىزگه ئوخشاش پىرىگه ھهۋەسكار ياش بالىلار ھهسهن قارى داپچى بىلهن يۇنۇس قارى دېگهن داپچىنـى                  

شۇڭا مهن پىرە بولىدىغان ئۆيگه كىرىۋېلىش ئۈچۈن كۆپىنچه ھهسهن قارىنى يېتىلهپ، ئۇنىـڭ             . ېتىلهپ ئېلىپ باراتتى  ي

  .داپ ۋە خهنجهر سېلىنغان خورجۇنىنى كۆتۈرۈپ باراتتىم

پىـرە مۇقامىنىـڭ    . ئۇنىڭ پىرە ئويۇنى تهرتىپلىك ۋە سۈرلۈك ئۆتهتتى      . چوكان باخشى ئاجايىپ ماھىر باخشى ئىدى     

ئوقۇلـۇپ بولـۇپ، نهغـمه ۋە ئۇسـسۇل پهدىـسى باشـلانغاندا، ئـۇ تېقىمىغـا چۈشـۈپ تۇرىـدىغان                     » ئـاۋۇش «_ ىرىش قىـسمى    ك

ئهراپىنــى چــۆگىلهپ » تــۇغ«چــاچلىرىنى چــۇۋۇپ، يهرگه ســۆرىلىپ تۇرىــدىغان ئــۇزۇن ئــاق شــايى كــۆڭلىكىنى كىيىــپ،  

ئۆيـدە لىـق ئولتۇرغـان كىـشىلهرنىڭ ئالـدىغىچه          ئۇ پىرقىرىغاندا شايى كـۆڭلهك كۆپـۈپ، ئېتىكـى          . ئۇسسۇلغا چۈشهتتى 

بۇ ئايالنىڭ پىرىلىكىنـى شـايى كـۆڭلىكىنى ئېگىـز كۆتـۈرۈپ تۇرغـان كۆكـسى، ئـاق كۆڭلىكىنىـڭ                    . يېتىپ كېلهتتى 

ئۈستىنى چۆمكهپ ئۇچۇپ، يهلپۈنۈپ تۇرغان قاپقارا چـاچلىرى، لهپىلـدەپ تۇرغـان كىرپىكـى ئاسـتىدىكى جـادۇ كـۆزلىرى                    

 قـامىتى ۋە قـارا يىپـتهك يهلپۈنـۈپ تۇرغـان            –ئۇ پىرقىرىغانـدا كېلىـشكهن قهددى       . ى مهپتۇن قىلاتتى  قاراپ تۇرغۇچىلارن 

چاچلىرى ئارىسىدىن كۆرۈنۈپ تۇرغان ئاق چېهرىسى كىشىنى رىـۋاتلهردىكى پهرىـزاتلار مۇشـۇنداق بولىـدىغان ئوخـشايدۇ                  

  .هپىس ئىدىئۇنىڭ ئۇسسۇلى ھهقىقهتهنمۇ جۇشقۇن ۋە ن. دېگهن خىيالغا چۆمدۈرەتتى

چوكان باخشىنىڭ بـۇ گـۈزەل ئۇسـسۇلى يهنه قـاراپ تۇرغۇچىلارنىـڭ كـۆز ئالدىـدا سـىلىق خىيـالىي كـارتىنىلارنى                       

مهسىلهن، ئۇ ئىككى قولىنى ئىككى تهرەپكه سوزۇش ۋە يىغىش ئارقىلىق بىـرەر نهرسـىنى تۇتۇۋالغـان،                . گهۋدىلهندۈرەتتى

ــۇ مهزمــۇن جهھهتــتىن كېــسهل يۇقتۇرغــۇچى  . لهرنــى ئىپــادىلهيتتىئــۇنى باشــقىلارغا چېچىــپ بېرىۋاتقانــدەك ھهرىكهت  ب

جىنلارنى يىغىۋېلىپ، پىرە ئويناتقۇچى ئۆي ئىگىسىنىڭ كېسلىنى شۇلارنىڭ ئـۆزىگه ئىرغىتىـپ قـايتۇرۇپ بېرىۋاتقـان      

دىنىـڭ  پىرە ئوينىغۇچى چوكان باخشىنىڭ بـۇ ھهرىكهتلىـرى ئۇيغۇرلارنىـڭ شـامانىزم دىنىـي ئېتىقا      . مهنىگه ئىگه ئىدى  

ئۇنىـڭ ئوينـاپ بهرگهن ئۇسـسۇلى كۆرگـۈچىلهرگه زوق بېغىـشلاشتىن تاشـقىرى،              . ئاسارىتىدىن قالغان ئىپـادىلهر ئىـدى     

شۇنىڭ ئۈچۈن، ئـۇ ئـاددىي بىـر سـهنئهتكارلار ئهمهس، بهلكـى ناھـايىتى سـۈرلۈك،                 . سىرلىق قورقۇنچ تۇيغۇلىرىمۇ چاچاتتى   

  . ۈچى بولۇپ تۇيۇلاتتى غارايىپ خىسلىتى بار، غايىبنى بىلگ–ئاجايىپ 

  .دەپ ئاتىلىدۇ» چىراغ يېقىش«ئۇنىڭ غايىپتىن پىرە ئوينىتىۋاتقان كېسهلگه كۆرسىتىدىغان بىر تۈرلۈك سىرى 

) چىۋىققـا پاختـا ئـوراپ، سـۇ يېغىغـا چىلانغـان پهلكـۈچ            (بۇنىڭ ئۈچۈن ئۆيدە باشقا چىراغلار ئۆچۈرۈلۈپ، چوڭ نوكچـا          

  :زىگه ئهكىلىپباخشى ئۇنى كېسهلنىڭ كۆ. يېقىلىدۇ

  :باخشى كارامهت كۆرسىتىپ. كېسهل پۈتۈن دىققىتىنى يىغىپ ئوتقا تىكىلىدۇ. دەيدۇ_ ئوتنىڭ ئىچىگه قاراڭ، _ 

ئهنه قــاراڭ، تــامنى ئــاتلاپ ســىزنىڭ ئالــدىڭىزغا كېلىۋاتقــان، تــۈكلىرى ســالۋاراپ كهتــكهن يوغــان بىــر ئــالا ئىــت _ 

  لىرىنى پارقىرىتىپ سىزگه قاراپ تۇرىدۇ، كۆردىڭىزمۇ؟ قويرۇقىنى كۆتۈرۈپ، چىشلىرىنى ھىجايتىپ، كۆز

  .دەيدۇ كېسهل نوكچىدىن كۆزىنى ئۈزمهي_ شۇنداق، شۇنداق كۆردۈم، _ 

  : باخشى يهنه تىترەڭگۈ ئاۋاز بىلهن

ئهمدى ئاۋۇ بۇلۇڭغا ئارقىسىنى قىلىۋالغـان، چـاچلىرى چـۇۋۇق، قىپقىزىـل كۆزلىرىـدىن ئـوت چېچىـپ، سـىزگه                    _ 

  .دەيدۇ كېسهلگه_  تۇرغان سېرىق خوتۇننى كۆردىڭىزمۇ؟ ھىجىيىپ قاراپ

  .دەيدۇ كېسهل_ ھه، ھه، كۆردۈم، كۆردۈم، _ 

دەيـدۇ باخـشى خهنجهرنـى كۆتـۈرۈپ، شـۇنىڭدىن كېـيىن            _  ئالۋاسـتىلار شـۇ،      –سىزگه كېـسهل يۇقتۇرغـان جىـن        _ 

ىنى كۆتـۈرۈپ، ئهتراپقـا ئوتلـۇق     دەپ قـول  » چىق، چىق، بۇ ئۆيدىن چىـق، چىقمىـساڭ خهنـجهر سـالىمهن           «: چوكان باخشى 

  . كۆزلىرى بىلهن تىكىلىدۇ، غهزەپتىن ئۇنىڭ ئاغزىدىن كۆپۈك چىقىپ تۇرىدۇ

ــۇ باخــشىنىڭ بهدىئىــي ئهدەبىياتنىــڭ تهســۋىرلهپ      ــېمه؟ ئ ــۇ ۋاقىتتــا باخــشىنىڭ كۆرســهتكهن كــارامىتى ن ــا ب مان

ى، چـۈنكى قـاراڭغۇ ئۆيـدە جىـن بىـلهن           گهۋدىلهندۈرۈشتىكى ۋاستىسىدىن پايدىلىنىش ئارقىلىق كېسهلنى سېهىرلىش     

 ئالۋاستىلارنى چاقىرىپ، ئۇلاردىن سوراق سورايدۇ دېگهن چۈشهنچىسىدە سـۈر          –ئالاقىسى بار باخشى بۇ يهرگه ئهمدى جىن        

بېسىپ تۇرغان كېسهلنىڭ خىيالىدا باخشى گهۋدىلهنـدۈرگهن بـايىقى ئـوبرازلار كـۆز ئالـدىغا كهلگهنـدەك بولىـدۇ، پۈتـۈن                     

: ۇنچ قاپلايدۇ، شۇنىڭ بىلهن باخـشىنىڭ بـايىقى قىياپىتىـدە تېخىمـۇ سـۈر پهيـدا بولىـدۇ، ئۆيـدە ئولتۇرغـانلار                     ئۆينى قورق 

  .  ئالۋاستىلار بىلهن سۆزلىشىۋاتسا كېرەك دەپ ئىشىنىپ قالىدۇ–باخشى راستىنلا جىن 

ــۇنى چارچىغانــدىن ك) ئارغامچــا تۇتقــۇزۇپ پىرقىرىتىــپ (ئهمــدى باخــشى كېــسهلنى تــۇغ چۆرگىلىتىــپ   ېــيىن، ئ

 ئالۋاسـتىلار يۇقتۇرغـان كېـسهللهرنى چىقىرىـۋېتىش ئۈچـۈن           –ئارغامچىغا ئارقىسىچه تۇرغۇزۇپ، ئۇنىڭ تېنىدىكى جىن       

 دۇمباقنىـڭ رېــتىمىگه  – ئـۈچ تـال قوڭغـۇرىقى بــار كۈمـۈش خهنجهرنـى داپ      –باخـشى ئىككــى  . خهنـجهر ئويـۇنى باشـلايدۇ   

ۇچىغىچه، ئۇنىڭـدىن كېـيىن ئىككـى قولىنىـڭ بارمـاقلىرىغىچه           كهلتۈرۈپ، كېسهلنىڭ پېشانىـسىدىن يوتىـسىنىڭ ئ ـ      

ھه، چىق، چىق، چاپسان    «: ئۇ ھهر بىر خهنجهر سانجىش ھهرىكىتىگه ماسلاشتۇرۇپ      . يېنىك ئوينىتىپ سانجىپ چىقىدۇ   

ا توپلىـشىپ  ئـۇ يهنه پهگـاد  . دەپ ۋارقىرايـدۇ » ...ھهي، ھهي... چىق، چىـق ... ئهسكى تاملارغا بار، كونا تۈگمهنگه بار   ... چىق

ــپ         ــلهپ كېلى ــجهر تهڭ ــدا خهن ــر قولى ــا، بى ــدا قامچ ــر قولى ــدىغا بى ــڭ ئال ــان بالىلارنى ــاللا «: ئولتۇرغ ــاللا دە، ئ دەپ » ...ئ

ئهگهر ئـاۋازىمىز بوشـراق     . دەپ تـوۋلايمىز  » ...ئاللا، ئـاللا  «: بىز قورقۇپ كېتىپ  . ئۈستىبېشىمىزدىن قامچا پىرقىرىتىدۇ  

... ئـاللا  «شـۇنىڭدىن كېـيىن، بىـز بـار كـۈچىمىز بىـلهن          . امچىمۇ تېگىـپ كېتىـدۇ     يېرىم ق  –چىقسا، ئۇچىمىزغا بىرەر    

  . دەپ ۋارقىرايمىز» ئاللا

 پـۇل قىلىـپ تۇرغـان غهزەپلىـك كـۆزىگه،           –بىزنىڭ مهھهللىدە بولغـان بىـر پىرىـدە مهن چوكـان باخـشىنىڭ پـال                

. رىگه ئـاغزىمنى ئېچىـپ قـاراپ قـاپتىمهن        قولىدىكى ئادەمگه ھېلى سانجىۋېتىدىغاندەك پارقىراپ تۇرغان كۈمۈش خهنجى       

شۇ ھـازادا ئۇنىـڭ بـاش ئۈسـتىمىزدە پىرقىراۋاتقـان قامچىـسىنىڭ ئۈچىـدىكى قىزىـل پۆپـۈك مهڭـزىمگه خـېلىلا چىـڭ                        

پىـرە تۈگىگهنــدىن  . دەپ ۋارقىرىــۋەتتىم» ئــاللا، ئـاللا «چۆچــۈپ كېتىـپ، ھهمــمه بـالىلاردىن قـاتتىقراق    . تېگىـپ كهتتـى  

ئـۇ جىنلارغـا ۋە     . دەپ ئېڭىكىمنـى تۇتـۇپ ئهركىلهتتـى      » قورقتۇڭمـۇ تهنـتهك   «: ېنىمغا كېلىپ كېيىن، چوكان باخشى ي   

 يۇمـشاق كۆڭـۈل ئايـال    –بهتقىلىق كىشىلهرگه قاتتىقلىق قىلغان بىلهن ئهھلـى كىـشىلهرگه ۋە بالىلارغـا مېهرىبـان         

لىقىم ئۈچـۈن، ماڭـا مېهرىبـانلىق       مهن بهش ياش ۋاقتىمدىلا ئانامدىن ئايرىلىپ قېلىپ، ئانـا مېهـرىگه قانمىغـان            . ئىدى



 84 

شۇنىڭ ئۈچۈن گۈزەل باخشى خېنىمنىـڭ مېهرىلىـك يۇمـشاق، ئىسـسىق            . قىلىدىغان ئاياللارنى ئۇچراتسام سۆيۈنهتتىم   

قــولى ئــېڭىكىمگه تهگكهنــدە تېنىمــدە ئانــا مۇھهببىتىنىــڭ ئىســسىق يــالقۇنى ســىپاپ ئۆتكهنــدەك يېقىملىــق تۇيغــۇ   

شـۇنىڭ  . ا ياكى ئۇ تېخى ياشراق بولغـانلىقتىن ھهدەمـگه ئوخـشاش مۇئـامىله قىلاتـتىم       مهن ئۇنىڭغا ئانامغ  . سهزگهنىدىم

ئۈچۈن، مهن ئۇنىڭ داپلىرىنى، خهنجهر بىلهن كانىيىدىن تامغا سـانجىپ قويغـان، ئهممـا ھـېكمهت نهتىجىـسىدە ئـۆلمهي                    

لهرنى بىر قانچه پۇل ۋە رەختكه      بۇ نهرسى ( قوشۇقلىرىنى   –ساق قالغان توخۇسىنى، تۇغ باغلىغان ئارغامچىسىنى ۋە چىنه         

  . خورجۇنغا سېلىپ، ئۇنىڭ ئۆيىگه ئاپىرىپ بېرەتتىم) قوشۇپ، كېسهل ئىگىسى باخشىغا بېرەتتى

 يېتىم ئىـشلىرىغا خـالىس يـاردەم خىـزمهت قىلىـپ قويغـانلىقىم ئۈچـۈن، ئـۇ مېنـى پىـرىگه                      –مهن ئۇنىڭ يۈگۈر    

ــىلايتتى    ــشىمنى س ــپ بې ــاق بېرى ــۈزەتتى ۋە قۇيم ــى  مه. كىرگ ــدىن ئىكك ــىلهن،    –ن ــالىلار، مهس ــوڭراق ب ــاش چ ــۈچ ي  ئ

مهھهللىمىزدىكى ھهيدەرگه ئوخشاش چۈجه خورازلار چوكان باخشىغا قانات سۆرەپ يۈرگهچكه، چوكـان باخـشى ئۇنـداقلارنى                

ــۈپ        ــشىلهر كۆي ــۇن كى ــۈزەللىكىگه نۇرغ ــايتتى، ئۇنىــڭ گ ــدىغا يولاتم ــشىكى ئال ــاكى ئى ــۆيگه ي ــدىغان ئ ــرە ئوينىتىلى پى

ئهمما بهزىبىر  . تى، بىراق ئۇنىڭغا پېتىنىپ چاقچاق قىلالمايتتى ياكى ھېيىقىپ ئالدىدىن توغرا ئۆتۈشمهيتتى          يۈرۈشهت

دېگهنــدەك، ئۇنىــڭ ئۈســتىدىن ھهر خىــل يامــان گهپلهرنــى  » قــول يهتمىــگهن شــاپتۇل ئــاچچىق «زۇغــۇي، كۆرەلمهســلهر 

ئۇنىڭغا بهتنام چاپلاپ يۈرگهنلهر    . قىلماي يۈرۈۋېرەتتى چوكان باخشى بۇ يامان غهرەزلىك گهپلهرگه پىسهنتمۇ        . تارقىتاتتى

  .تىلىنى چىشلهپ قالاتتى

   

  ئۈچ سودىگهر بىلهن سهپهردە

   

مهن ئۇنىڭدىن .  تهسهك قۇرۇتۇپ ساتاتتى– تولا مويچىلىقمۇ قىلىپ قوياتتى ۋە تېرە –تاغام ئابدۇللا يۇۋاش بهزىدە ئاز  

قورۇلۇپ : ئىشلهش دېگهن مۇنداق بولاتتى. رنى ئىشلهشنى ئۆگىنىۋالدىمتېرە قۇرۇتۇشنى، ئهلتېرە، مارىيه، تۈلكىله

ساغلىق قوينىڭ يۇڭى تولۇق چىقىپ يېتىلمهي تاشلىغان قوزىسىنىڭ تاقىر __ مارىيه (قالغان ياكى تاقىر مارىيه 

ئارقىسىغا سۇ ، ئهلتېرىلهر ئهرزان باھادا سېتىۋېلىنىپ، )تېرىسى، بۇنىڭ گۈللۈك بولغىنى قىممهت باھالىق بولىدۇ

پۈركۈلىدۇ ۋە تارتىشتۇرۇپ كېڭهيتىلىدۇ، يۇڭى گۈللهندۈرۈلۈپ، يامان يهرلىرى كېسىپ تاشلىنىپ يامىلىدۇ، مولۇن، 

تۈلكىگه ئوخشاش مويلار نهمدەپ سۈزۈلۈپ، ئىچىگه پاخال تىقىپ باشقىدىن قۇرۇتۇلىدۇ، ئاندىن كېيىن مويغا كېپهك 

، )سېسىق كۈزەن(، سېسىق گۈزەم )بورسۇق( باشقا مهن سۇغۇر، بهرسۇق بۇنىڭدىن. چېچىپ، ساۋاپ پارقىرىتىلىدۇ

  . ئاغمىخانغا ئوخشاش ھايۋانلارنىڭ تېرىلىرىنىڭ ياغلىرىنى قىرىپ، كۆركهم قىلىپ ئىشلهشنى بىلىۋالدىم

  :تاغام بىر كۈنى ماڭا

ۇ ئـون يهتـته ياشـقا       ھه مانا، بۇ ئىشىڭ يارايـدۇ، تىرىكچىلىـك قىلىـشىنىڭ يـولىنى بىلىـۋېلىش كېـرەك، سـهنم                 _ 

 ئوچـاقلىق بولىـسهن، ئهته بىزنىـڭ ئـۆيگه         –كىرىپ قالدىڭ، ئهمدى بىـرەر ئوقهتنىـڭ بېـشىنى تۇتمىـساڭ، قانـداق ئـۆي                

 قىرلاردىن كهلگـۈچىلهردىن سۈرۈشـتۈرۈپ،   –سهن دەڭلهرگه بېرىپ، يېزا . مهن ساڭا ئهللىك سوم دەسمايه بېرەي   . بارغىن

  .دېدى_ لهرگه ساتساڭ، پايدا ئالىسهن، ) مويچى سودىگهر(پ  تهسهك سېتىۋال، ئۇنى جاللا–تېرە 

مانا شۇنىڭدىن كېيىن، مهن دەڭمۇ دەڭ ئىزلهپ يۈرۈپ دېهقانلاردىن، قىردىن كهلگهن چـارۋىچىلاردىن قـوي، ئـۆچكه                 

ىغا ۋە مــوزاي تېرىلىرىنــى، مۈشــۈك، توشــقان، ئاغمىغــان تېرىلىرىنــى بــازار باھاســىدىن ســهل ئهرزانــراق ئېلىــپ، پايدىــس  

ماڭـا ئوخـشاش تېـرە يىغىـدىغانلار كۆپىيىـپ تېـرە تامالمـاي قالغـان چاغلىرىمـدا بولـسا، شـهھهردىن                      . ساتىدىغان بولدۇم 

دۇنيـادا ئاسـان ئىـش نهدە بـار، ماڭـا           .  ھارۋىلارنى توسۇپ تېـرە ئالىـدىغان بولـدۇم        –چىقىپ يېزا يوللىرىدا كېلىۋاتقان ئات      

مهن باشـقىلاردىن قىزغىنىـپ، تـاڭ    . هرىكىتىممـۇ تهسـكه چۈشـكىلى تـۇردى    ئوخشاش يول توسىدىغانلار كۆپىيىـپ، بـۇ ھ   

ئۇچرىغـانلا  .  ئون ھهتتا ئون بهش كىلومېتر يول مېڭىپ، تېرە ئىزلىگهن كۈنلىرىم بولدى     –سهھهردە يولغا چىقىپ، بهش     

سه ئۈسـتۈن باھـا     بهزى گىـرى ئـادە مـلهر بـازار باھاسـىدىن نهچـچه ھهس ـ             . كىشى مېلىنى ئهرزان باھادا بېرىـپ قويمـايتتى       

چۈنكى ئۇلار شۇنچه ئۇزاق يهرگىچه تېـرە ئىـزدەپ كېلىـشكهندىن كېـيىن، مېلىمنىـڭ باھاسـى بهك ئېـشىپ                    . ئېيتاتتى

سـاددىراق، مهرتـرەك كىـشىلهرنى ئۇچرىتالمـاي كهچكىـچه          . كهتسه كېرەك دەپ ئـويلاپ، بىـز سـورىغان باھاغـا بهرمهيتتـى            

قىشنىڭ قاتتىق سوغۇق كۈنلىرىنىـڭ بىرىـدە ئـون بهش چـاقىرىم يـول يـۈرۈپ             قاتراپ يۈرىدىغان كۈنلىرىم تولا بولاتتى،      

ئۇنى پوتامغا قىستۇرۇپ، مـۇزلاپ جـالاقلاپ تىتـرىگهن ھالـدا ئـۆيگه             . ئاران دېگهندە بىر ياۋا توشقان تېرىسىنى سېتىۋالدىم      

  .قاراڭغۇ چۈشكهندە يېتىپ كهلدىم

شـۇنىڭ ئۈچـۈن، دائىـم بـازار ئهھـۋالىنى بىلىـپ تـۇرۇش،              . ىئۇ زامانلاردا سودىگهرچىلىكمۇ ئالاھىدە بىر كهسپ ئىـد       

» ئوتتۇرىدا بۇرۇن بولمىسا، بۇ كۆز ئۇ كۆزنى يهيـدۇ        «. نهرسىلهرنى ئېلىپ سېتىش پهيتىنى ئىگىلهپ تۇرۇش كېرەك ئىدى       

كىـم  مهن ئالـدامچىلىقنى بىلمىگهنلى   .  بىرىنى ئالداپ يهيدىغان ھادىـسىلهر كـۆپ بولىـدىكهن         –دېگهن تهمسىلدەك، بىر    

قانداق قىلىـپ تىرىكچىلىـك قىلىـش ئويىـدا         . ئۈچۈن، تارتىنچاقلىق قىلىپ يۈرۈپ، بۇ كهسىپكه تازا لايىقلىشالمىدىم       

  : بېشىم قېتىپ يۈرگهندە، تاغام ماڭا

دەپ موي يىغىـپ كـېلىش      _ سهن سودىگهرچىلىكنىڭ يولىنى تاپالماي يۈرىسهن، مهن ساڭا بىر يول كۆرسىتهي،           _ 

مهن ئـۈچ يـۈز   : بىز بۇ ئۈچ سودىگهر بىلهن مۇنداق كېلىـشىۋالدۇق     . تىپ ئۈچ سودىگهرگه قوشۇپ قويدى    ئۈچۈن ماناسقا ئهۋە  

ــۆز ئېتىمغــا مىــنىمهن     ــۇمنى دەســمايه قىلىــپ ئ ــۈز مىــڭ تهڭگىــدىن   (تهڭــگه پۇل ئۇلارنىــڭ ھهر بىرســىنىڭ نهچــچه ي

كــېچىچه ئــاتلىرىنى . ســوۋۇتىمهنيولــدا ئۇلارنىــڭ ئــاتلىرىنى قونالغۇغــا چۈشــكهندە يېــتىلهپ  ). دەسمايىــسى بــار ئىــدى

 تهسـهكلهرنى  –ئـۇلار ئالغـان تېـرە    . باقىمهن، سهھهر قوپۇپ ئاتلىرىنى توقـۇيمهن؛ چۈشـكهن جايـدا پولـو ئېتىـپ بېـرىمهن          

 ئىچـمهك ۋە ياتـاق راسـخوتلىرىنى      –ئۇلار بولـسا، مېنىـڭ ۋە ئېتىمنىـڭ يـېمهك           . تىزىملاپ دەپتهرگه چۈشۈرۈپ بېرىمهن   

شۇنداق قىلىپ، مېنـى    . ىنه ئۈچ يۈز تهڭگه پۇلۇمغا ئۇلار ئهرزان ئۇچرىغان ماللاردىن ئېلىپ بېرىدۇ          كۆتۈرىدۇ، مېنىڭ ئازغ  

  . سودىگهرچىلىككه ئۆگىتىدۇ

مهن جىڭغـا بـارغىچه خېلـى جاپـا         . بىز يۇقىرىقى شهرتلهر بويىچه غۇلجا شهھىرىدىن ماناسقا قـاراپ يولغـا چىقتـۇق            

ىچه يـول يـۈرۈپ، چارچىغانـدا دەڭـگه چۈشـۈپ ئـارام ئالمـايلا، تـۆت ئـاتنى بىـرەر                     تارتتىم، تاڭ سهھهردە ئاتلىنىپ، كۈن پاتق     

شۇنىڭدىن كېـيىن بازارغـا چىقىـپ گـۆش، يـاغ،           . سائاتچه يېتىلهپ سوۋۇتىمهن، دەڭگه ئېلىپ كىرىپ قاڭتۇرۇپ قويمهن       

تۆكۈنلهردە ئاشپهزلهرنىڭ   – چىراغ، توي    –سهۋزە، پىياز، گۈرۈچ تېپىپ كېلىپ پولۇ ئېتىمهن، مهن پولۇ دۈملهشنى نهزىر            

ئۇنىڭ ئۈستىگه، ئاكاممۇ مهدرىسته ئوقۇۋاتقان چاغلىرىدا، تالىپلارغـا پولـۇ     . خىزمىتىنى قىلىپ يۈرۈپ ئۆگىنىۋالغانىدىم   

شۇڭا مېنىڭ ئهتكهن پولۇرۇم ئۈچ سودىگهر      . ئېتىپ يۈرۈپ ئۇستا بولۇپ كهتكىنى ئۈچۈن، ئۆيدە ماڭا ئۆگىتىپ قويغانىدى         

 –شۇنىڭ ئۈچۈن ئۇلار يول     . ئۇلار تا ئايلاپ يۈرۈپ قايتقۇچه ھهر كۈنى كهچته پولۇ يهيدىكهن         . ياراپ كهتتى يولدىشىمغا بهك   

يولدىكى دەڭلهردە مهخسۇس قازان، جاۋۇر، كهپكۈر ۋە گۈرۈچ ئهكىلىپ قويغانىكهن، ھهر كۈنى قونۇشقا چۈشكهن دەڭدە پولۇ                

  . دۈملىنىپ تۇرىدىكهن

ــازان   ــيىن، ق ــاقتىن كې ــقايتتىم،      –مهن تام ــوغرايتتىم، يهم تاس ــدە ت ــا بې ــۇپلا ئاتلارغ ــشتۇرۇپ بول ــۇچنى يىغى قۇم

بهزىـدە  . باش توخۇ قىچقارغاندىلا يهنه ئورنۇمدىن تۇرۇپ، تاڭشۇرۇپ قويغان ئـاتلارنى ئوتقـا قويـاتتىم     . ئوقۇرلارنى تازىلايتتىم 

تـاڭ ئاتقانـدىن كېـيىن بولـسا،        . وت سالاتتىم  ئۈچ قېتىم ئ   –تېخى ئاتلاردىن خهۋەر ئالغاچ، تاڭ ئاتقۇچه ئۇخلىماي، ئىككى         

جابدۇقلىرىنى يىغىپ رەتلهيتتىم، ئاندىن ئاتلارنى توقۇپ، مىنىشكه       _ ئاتلارنى سۇغىرىپ، يهم بېرىپ، تۆت ئاتنىڭ ئېگهر        

  . تهييارلاپ قوياتتىم، شۇنىڭدىن كېيىن ئهتتىگهنلىك تاماقنىڭ ھازىرلىقىنى قىلاتتىم

 چــۆللهرنى كېزىــپ ئۆتــۈش بهك   –كىــچه ئاتنىــڭ ئۈســتىدە ئولتــۇرۇپ، بايــاۋان     يولغــا چىققانــدا، ئهتىــدىن كهچ  

مهن سهپهرداشلىرىمنىڭ ئىچى پۇشۇپ، ئۇيقۇسىراپ، بېشىنىڭ ساڭگىلاۋاتقان قىياپىتىنى كـۆرۈپ،          . زېرىكىشلىك ئىدى 

دىگهرلهر ناھـايىتى   سـو . ئۇلارغا پىرىزىخان مومامدىن ئاڭلىۋالغان لهتىپه ۋە چۆچهكلهرنى سۆزلهپ بېرىـشكه كىرىـشهتتىم           

خۇش بولۇپ مهندىن رازى بولاتتى، كېيىنچه ئۇلار مېنىڭدىن مۇشۇنداق چۆچهكلهرنى ئاڭلاپ رەھمهت ئېيتىـپ، ئاغزىمغـا                

مـاللارنى ماڭـا ئۆتۈنـۈپ بېرىـدۇ        ) پايدىسى كۆپ (مهنمۇ بۇلارنى خۇش قىلسام، بودىسى بار       . ناۋات سېلىپ قويىدىغان بولدى   

 قىزىـق چـۆچهكلهرنى سـۆزلهپ       – قونالغۇدا ياخشى خىزمهت قىلاتتىم، يولدا يۈرگهنـدە قىزىـق           دېگهننى ئويلاپ، ھهر كۈنى   

بــۇرۇن ئاڭلىغــان چــۆچهكلىرىمنى ســهپهردە كــۆرگهن ۋە ئاڭلىغانلىرىمغــا قوشــۇپ، كېڭهيتىــپ  . بېرىــپ روھلانــدۇراتتىم

  .ئىجادىي ئۇسۇلدا سۆزلهيتتىم

 دېگهن مهزمۇندا سۆز تالىشىپ، ھهر قايسىـسى بـۇ توغرۇلـۇق ئـۆز              بىر كۈنى ئۇلار قانداق ئادەم راھهت كۆرگهن بولىدۇ       

  .چۈشهنچىلىرىنى ۋە ئارزۇلىرىنى ئېيتىشتى

  : خوتۇنپهرەس بىرسى

ئهگهر قاشــلىرى قهلهمــدەك، كــۆزلىرى يــالتىراپ تۇرغــان قاپقــارا چــاراس ئۈزۈمــدەك، ئــاق يــۈز، مهڭــزى ئانــاردەك،    _ 

بهللىـرى بىـر تۇتـام بولغـان، ئىككـى تـال سـۇمبۇل چېچـى تېقىمىـدا                  چىشلىرى سهدەپتهك، لهۋلىـرى قىزىـل يـاقۇتتهك،         

  .دېدى كۆزلىرىنى ئوينىتىپ_ سويلاپ تۇرغان، غۇنچه بوي، چىرايلىق ياش ئايالىڭ بولسا، بهختىڭنىڭ ئېچىلغىنى شۇ، 

  : پۇلپهرەس بىرسى

، بولمىـسا سـېنى تاشـلاپ       چىرايلىق خوتۇنۇڭ بولغان بىلهن بهختىڭ ئېچىلمايدۇ، ئۇنىڭغىمۇ پۇل بولـسا بولىـدۇ           _ 

دەپتىكهن، پۇلۇڭ كـۆپ بولـسا، قولـۇڭنى نهگه سوزسـاڭ شـۇ             » ئاكىسى پۇل، چىمهندە گۈل   «. كېتىپ، ھهسرەتته قالدۇرىدۇ  

دېمهك، راھهتنى پۇلغـا ئىـگه بولـۇش بىـلهن تـاپقىلى            . يهرگه يېتىدۇ، گۈزەل نازىنىنلار ئالدىڭغا كېلىپ ئېگىلىپ تۇرىدۇ       

  . دېدى چۆنتىكىنى ئۇرۇپ_ ا بۇنى تولدۇر، بولىدۇ، شۇڭا ئاۋۋال مان

  :مهنسهپپهرەس بىرسى

ئۇنىـڭ ئۈچـۈن كاتتـا      . ھهر ئىككىڭلارنىڭ قولغا كهلتۈرگهن نېمىسى بىـلهن راھهتـكه يهتـتىم دېگىلـى بولمايـدۇ              _ 

ارزۇ مـاۋۇ ئىـشقىۋازنىڭ ئ ـ    _ دېـدى خوتۇنپهرەسـنى كۆرسـىتىپ،       _ ئهگهر پادىـشاھ بولـۇپ قالـساڭ،        . ئهمهلدا بولۇش كېرەك  

پۇلغــا تهشــنالارنىڭمۇ مــۇرادى ھاســىل بولــۇپ، خهزىنىــسى ئــالتۇن، . قىلغىنىــدەك خوتۇنــدىن قىرىقنــى ئــالغىلى بولىــدۇ

  . نېمىنى تهلهپ قىلسا، شۇ نېمىسى تهل بولىدۇ. كۈمۈشكه تولىدۇ

سىسى بىر  بۇلار ئۈچى ئۆزلىرىنىڭ چۈشهنچىلىرىنى ئىسپاتلاش ئۈچۈن بىر قانچه مىساللارنى كهلتۈرۈشتى، ھېچقاي          

  : ئاخىر ئۇلاردىن بىرى ماڭا قاراپ. چۈشهنچىگه كېلىشمىدى

ــويلىغىنىڭنى دەپ باققىنــا،   _  ــۇ توغرۇلــۇق ئ ــدى_ ســهن كىچىــك بولــساڭمۇ ب باشــقىلىرىمۇ مېنىــڭ پىكىــر  . دې

  .قاتناشتۇرۇشۇمنى سوراشتى

ۇربهتچىلىـك تۇرمۇشـتا     ئانامدىن كىچىك قېلىپ، يېتىمچىلىكته سهرسان بولـۇپ، شـۇ ۋاقىتلاردىكـى غ            –مهن ئاتا   

  : دە–خاتىرجهم بولالماي يۈرگهنلىرىم كۆز ئالدىمغا كهلدى 

بۇرۇنقى زاماندا ئـاۋات چـوڭ      _ دېدىم ۋە مۇنداق بىر چۆچهكنى ئېيتىپ بهردىم،        _ راھهت دېگهن خاتىرجهم بولۇشتا،     _ 

وغراقنىـڭ يېنىـدىكى كهپىـدە بىـر        شۇ يارنىڭ بويىدا ئۆسكهن چوڭ بىر ت      . شهھهرنىڭ سىرتىدا چوڭقۇر بىر يار بار ئىكهن      

 كهچكهن كىشىلهر ياماقچىنىڭ ئالـدىغا      –بۇ جاي چوڭ يول بويىغا يېقىن بولغىنى ئۈچۈن ئۆتكهن          . ياماقچى ياشايدىكهن 

شــۇلارنىڭ ئىچىــدىكى كۆمــۈرچىلهر بىــرەر پــارچه كۆمــۈر،  .  پوپــۇچلىرىنى يامىتىــدىكهن–كېلىــپ، يىرتىلغــان ئۆتــۈك 

دېهقـانلار بولـسا،    .  يـېمىش بېرىـپ ئۆتىـدىكهن      –ئوتۇن، باققاللار بىـرەر قوغـۇن، تـاۋۇز يـاكى يهل            ئوتۇنچىلار بىرەر قولتۇق    

ياماقچى ياشـايدىغان يارنىـڭ ئاسـتىدا بىـر تـۈگمهن تـاش چۆرگىلىگىـدەك سـۇ ئېقىـپ                   . بىرەر شىڭ ئاشلىق بېرىدىكهن   

 كۈنجـۈرە سـېلىنغان سـېۋەتنى سـېلىپ         ياماقچى بۇ سۇغا ئاغزى تهتۈر قىلىپ توقۇلغان بىر سـېۋەت ئىچىـگه           . تۇرىدىكهن

شـۇنداق قىلىـپ،    . ھهر كۈنى ئهتىسى ئۇنىڭغا چۈشۈپ قالغان بىر نهچـچه تـال بېلىقنـى سـۈزۈۋېلىپ، شـورپا قىلىـدىكهن                  

 دەرەخلىـك، چىمهنـزار،     –سـۇ بـويى دەل      .  ئىچـمهك، ئـارام ئېلىـپ ياتىـدىغان جـاي غېمـى بولمايـدىكهن              –ئۇنىڭدا يـېمهك    

ســهن دېــگهن مۇشــۇ «:  بىلىــش كىــشىلهر كېلىــپ–ئهممــا تونــۇش . ىــڭ روھىنــى كۆتۈرىــدىكهنھــاۋالىق بولــۇپ، ئادەمن

يۇرتنىڭ پادىشاھىنىڭ كونا دوستى، نېمىشقا ئۇنىڭ ئالدىغا بېرىپ بىرەر ئهمهل سورىماي، مۇشۇنداق ئهسكى بىر گهمىدە               

 سائادەتلىك كـۈن  –لهس ئىچىدە راھهت  ئهت – نېمهت، شايى    –ئولتۇرۇپ بىچارە ھالدا جان ساقلايسهن، دوستۇڭ بولسا، نازۇ         

بۇنـداق گهپـلهر ياماقچىنىـڭ قۇلىقىغـا كىرىۋېرىـپ، ئـاخىر ئۇمـۇ بىـر                . دەپ ئۇنىـڭ بېـشىنى ئاغرىتىـدىكهن      » كهچۈرىدۇ

ئهمهلدار بولۇپ، نۇرغـۇن دۇنيـا يىغىـپ، ئـالىي ئىمـارەتته ئولتـۇرۇپ، ئېـسىل تامـاقلارنى يهپ، چىرايلىـق خوتـۇن ئېلىـپ                         

ۈنلهرنىــڭ بىرىــدە ئــۇ بــۇ مهقــسىتىنى ئېيــتىش ئۈچــۈن كىچىكىــدە بىلــله ئوينــاپ، بىلــله ئوقۇغــان   ك. باققۇســى كهپتــۇ

ــشى  ــۇ    __ ساۋاقدى ــدىغا كهپت ــوردا ئىــشىكى ئال ــۇپ، ئ ــا كىرمهكچــى بول ــشاھىنىڭ ھۇزۇرىغ ــا ئۇنىــڭ  . يۇرتنىــڭ پادى ئهمم

  . كىيىملىرى ئهسكى بولغىنى ئۈچۈن، قاراۋۇللار ئۇنى ئىچكىرى كىرگۈزمهپتۇ

جانابىڭىز بىلهن ئۆز ۋاقتىـدا بىـرگه ئوقۇغـان ساۋاقدىـشىڭىز سـادىق دېـگهن كىـشى                 «:  كىرىپ پادىشاھقا  سىلهر_ 

دەپ بېقىڭلار، ئهگهر رۇخسهت قىلسا كىرەي، بولمىسا قايتىپ كېتهي،         » كهپتۇ، ھۇزۇرىڭىزغا كىرىشنى تهلهپ قىلىۋاتىدۇ    

  . ، پادىشاھ دەررۇ ئۇنى ئىچكىرىگه كىرگۈزۈشكه بۇيرۇپتۇقاراۋۇللار دېگهنلىرىنى يهتكۈزگهندىن كېيىن. دەپتۇ ياماقچى_ 

.  نېمهت ۋە ئېسل تائاملار بىلهن مېهمان قىپتـۇ –پادىشا كونا ساۋاقدىشىنى ئوچۇق چىراي كۈتۈۋاپتۇ ۋە تۈرلۈك نازۇ     

ىــدا ئاخىر.  نــاۋا قىلــدۇرۇپ، ساۋاقدىــشىنىڭ كــۆڭلىنى كۆتۈرۈپتــۇ–ئانــدىن كېــيىن ســازەندىلىرىنى چاقىرتىــپ، نهغــمه 

  . پادىشاھ ساۋاقدىشىدىن بۇ يهرگه كېلىشتىكى مهقسىتىنى سوراپتۇ

  : ئېكرام بىلهن شاھقا ئېگىلىپ–ياماقچى ئىززەت 

ھۆرمهتلىك دوستىمىز، جانابى پادىشاھ ئالىيلىرى، مهن ۋە سىلى گۈدەك ۋاقتىمىزدا بىلله ئوقۇپ، بىلـله ئوينـاپ                _ 

گهنـدە ئـۆزلىرى پادىـشاھ بولـۇپ، مانـا مۇشـۇنداق ئـالتۇن تـاج كىيىـپ،                  ۋەھالهنكى، مۇشۇ كـۈنلهرگه كهل    . چوڭ بولغانىدۇق 

 دەرەخ ئاسـتىدا يامـاقچىلىق قىلىـپ، ئومـاچ     –مهن بولـسام، دەل  . تهختكه چىقىپ، تهڭدىـشى يـوق راھهتـكه يېتىـشتىله       

ت مهن بۇنىڭغــا ھهســه. ئىككىمىزنىــڭ تۇرمۇشــى ئاســمان بىــلهن زېمىنــدەك پهرق قىلىــدۇ . ئىچىــپ، گهمىــدە تــۇرىمهن

قهدىناس دوستۇڭغا بېرىپ، ئهھۋالىڭنى ئېيتىپ باق، شـاھىمىز بىـرەر ئهمهل بېرىۋەتـسه،             :  جامائهت –قىلمىساممۇ، ئهل   

  . دەپ بېشىمنى ئايلاندۇرۇۋەتتى_ ئهجهب ئهمهس، 

  . دەپتۇ پادىشاھ_ خوش بۇرادەر، ئهمهلگه تهشنالارغۇ ساڭا شۇنداق دەپتۇ، ئهمدى سهن ئۆزەڭ نېمه تهلهپ قىلىسهن؟ _ 

  . دەپتۇ ياماقچى_ ماڭا بىرەر جاينىڭ ھاكىملىقىنى بهرسىڭىز، _ 

پادىشاھ ئىككـى قـولىنى تىزىغـا ئـۇرۇپ قاقـاھلاپ كۈلـۈپ، كېـيىن ئۇنىڭغـا قـولىنى سـوزۇپ، تهختنىـڭ ئۈسـتىدە                         

  : ساڭگىلاپ تۇرغان تاج قادالغان دائىرىلىك قۇببىنى كۆرسىتىپتۇ

لىق تهختىگه چىققاندىن بېـرى قىلـدا بـاغلاپ بېـشىمغا سـاڭگىلىتىپ             ھهي بۇرادەر، ئاۋۇنى كۆردۈڭمۇ، مهن شاھ     _ 

شۇ ھالهتته نهچچه پاتمان كېلىـدىغان بـۇ تـۈگمهن تېـشى ئۈزۈلـۈپ      . قويۇلغان بىر تۈگمهن تېشىنىڭ ئاستىدا ئولتۇرىمهن 

سـتۇم،  ئهگهر مېنىـڭ جـان دو     . كېتىپ، ئۇنىڭ ئاستىدا يانجىلىـپ كېـتهرمهنمىكىن دېـگهن ۋەھىـمه ئىچىـدە ياشـايمهن              

خالىساڭ سهن ھاكىملىقتهك كىچىك بىر ئهمهلنى سورىغىچه، مۇشۇ پادىشاھلىقىمنىلا سورا، مهن سـاڭا مۇشـۇ تهختنـى                 

  . دەپتۇ_ ئۆتۈنۈپ بېرەي، سهن پادىشاھ بول، مهن سېنىڭ گهمهڭگه بېرىپ خاتىرجهم تۇراي، بۇنىڭغا نېمه دەيسهن؟ 

  : دە–ۇلاھىزە قىلىپ، ئۇنىڭ ماھىيىتىنى چۈشىنىپتۇ ياماقچى زېرەك پادىشاھنىڭ بۇ ھېكمهتلىك سۆزىنى م

  . دەپ ئوردىدىن چىقىپ كېتىپتۇ_ بۇرادەر ئهزىز، سهنمۇ ئۆز ئىشىڭنى قىل، مهنمۇ ئۆز ئىشىمنى قىلىۋېرەي، _ 

دېمهك، خاتىرجهم بولالمىسىڭىز، چىرايلىق خوتـۇن ئالـسىڭىزمۇ، ئـالتۇن، كۈمـۈش، پـۇللارنى دۈمبىڭىـزگه يـۈدۈپ                

دۇخـاۋا كۆرپىـدە ياتـسىڭىزمۇ، تىكهننىـڭ        . ، پادىشاھلىق تهختىگه ئولتۇرسىڭىزمۇ، ھـېچ ئـارام ئالالمايـسىز         يۈرسىڭىزمۇ

  ...ئۈستىدە ياتقاندەك بولىسىز

ئـۆتهڭگه يېتىـپ    . سهپهرداشلىرىم مېنىڭ چۆچىكىمگه قايىل بولغاندەك، ئۈچىلىـسى تهڭـلا بېـشىنى لىڭـشىتتى            

ېرەك ئىدى، شۇنىڭ ئۈچۈن ئۇلار قىزىق، ئهمما ئۇزۇنراق يهنه بىـر چـۆچهك   بېرىش ئۈچۈن تېخى خېلى ئۇزۇن يول يۈرۈش ك   

» گـۆھهر تىپىۋالغـان دېهقـان     «مهن ئۇلارنىـڭ ئىلتىماسـىنى يهردە قويمـاي،         . ئېيتىپ بېرىشىمنى ئىلتىماس قىلىشتى   

رىم مېنـى   چۆچهكنىـڭ تهسـىرچان پهيتلىـرى سـۆزلىنىۋاتقاندا، سهپهرداشـلى         . دېگهن ئاجايىپ بىـر چـۆچهكنى باشـلىدىم       

ئېتىمنىڭ تىزگىنىنى سىلكىشتىن، قامچا ئۇرۇشتىنمۇ ئازاد قىلىپ، بىرى ئېتىمنىـڭ چۇلـۋۇرىنى تـۇتتى، يهنه بىـرى                 

شـۇنداق قىلىـپ، مېنىـڭ قولـۇم بوشـاپ تېخىمـۇ قىـزغىن              . ئېتىم ئارقىدا قالاي دېگهندە ساغرىسىغا قامچا ئۇرۇپ تۇردى       

شـۇ يوسـۇندا بىـز تـۆتىمىز        . ىلهرگه ماسلاشـتۇرۇپ ھهرىـكهت قىلاتـتىم      سۆزلهپ، قوللىرىمنى رىۋايهتتىكى تۈرلۈك ھادىـس     

  . ئۇيۇل بىر توپ بولۇپ، قىزغىن كهيپىيات ئىچىدە يول ئازابىنى بىلمهي قونالغۇغا بېرىپ قالاتتۇق

بۇنــدىن كېــيىن ســهن ئۇيقــۇڭنى ئــۇخلاۋەر، بىــز نــۆۋەت بىــلهن ئــۆز ئاتلىرىمىزغــا قوشــۇپ ســېنىڭ    «: ئــۇلار ماڭــا

ھهم ھهر كۈنى سهھهردە ئېتىڭنى توقۇپ، سېنى ئېگهرگه قولتۇقلاپ چىقىرىمىز، سـهن بىـزگه يـول                . اقىمىزئېتىڭنىمۇ ب 

مهن خهلق ئهدەبىياتىنىڭ ھۇزۇرلاندۇرغۇچى كۈچىنىـڭ شـاراپىتى بىـلهن    . دېدى» بويى چۆچهك ئېيتىپ بهرسهڭلا بولدى    

  . ىندىمبۇ ئۈچ سودىگهرنىڭ ئېتىنى بېقىش، توقۇشتىن مانا شۇنداق ئازاد قىل

بىز شىخو ۋە ماناس ناھىيىلىرىگه بارغاندىن كېيىن، ئۇلارنىڭ دەسمايىسى كۆپ بولغانلىقتىن، كۆپرەك ئۇچرىغـان              

 پـۇرات ئهلتېـرە،     – تهسـهكلهرنى ئـۆزلىرى ئـالاتتى، مېنىـڭ پۇلـۇم ئـاز بـولغىنى ئۈچـۈن، باھاسـى ئهرزانـراق پـارچه                        –تېرە  

بىـرەر ئـاي يۈرگهنـدىن كېـيىن، ئالغـان مـاللىرىمىزنى ئېـشهكچىلهرگه كىراغـا                ئۇ ئهتراپتا   . مارىيىلهرنى ماڭا قالدۇراتتى  

مـارىيىلهرنى بولــسا، يېنىـك ھهم پۇللـۇق بــولغىنى ئۈچـۈن، چـوڭ خۇرجۇنلارغــا      . بېرىـپ، ئـۆزىمىز غۇلجىغـا يــول ئالـدۇق    

  . قاچىلاپ، ئۆز ئاتلىرىمىزغا ئارتىپ ماڭدۇق

چـۈنكى  . ال بىـلهن غۇلجىغـا چۈشـۈپ كېتىـدىغان بولـدۇق          بىز جىڭغا كهلگهندىن كېيىن مهسلىههت قىلىپ، ئاچ ـ      

ئهگهر تاغ ئارىسىدىكى چىغىـر يـول بىـلهن    .  ئالته كۈندە ئاران يېتىپ باراتتۇق–چوڭ يول بىلهن ماڭساق، غۇلجىغا بهش   

ۈشـى  شـۇنىڭ ئۈچـۈن، ئهتىـسى تـاڭ سۈزۈل    . داۋان ئېشىپ يۈرسهك، تاغ ئىچىدە بىر قونۇپلا ئىلىغا يېتىپ بارغىلى بولاتتى          

بۇرۇن بۇلاڭچىلارنىڭ باشـلىقىنىڭ كاللىـسى ئېلىنىـپ        (تۈزلهڭلىكى  » كاللا ئاستى «. بىلهنلا ئاچالغا قاراپ يول ئالدۇق    

نى بېسىپ ئۆتۈپ، تاغ ئارىسىغا ئۆتىدىغان قايچا ئېغىزىغا يېقىن قايدىكى داۋان يېنىغا كهلگهندە             ) ئېسىپ قويۇلغان جاي  

نىڭ بىلهن داۋان تۈۋىدىكى قازاقلارنىڭ ياغاچ ئۆيىدە قونۇپ قېلىشقا مهجبـۇر           شۇ. كهچ كىرىپ، شىۋىرغان چىقىپ كهتتى    

ئـۇلار شـىۋىرغاندا   .  ئاتمىش ئېشهككه تۇز ئارتقان تۆت ئېشهكچى چۈشـكهنىكهن      –بۇ يهرگه بىزدىن ئاۋۋال ئهللىك      . بولدۇق

:  بىز تـۆتىمىز ئـۆي ئىگىلىرىنىـڭ   .تاغ ئارىسىدىن يول تېپىپ مېڭىشقا ئىلاج قىلالماي، بۇ يهردە ئۈچ كۈن يېتىپ قاپتۇ         

ھازىر تۆتىنچى ئاي بولسىمۇ، بۇ داۋاننىـڭ ئۈسـتى يـايلاق بولغاچقـا قـار قـېلىن، تېخـى يـول ئېچىلغىنـى يـوق، سـىلهر                           «

دېـگهن سـۆزلىرىگه    » جىڭغا قايتىـپ چـوڭ يـول بىـلهن ماڭـساڭلار بـولارمىكىن            . ئۇقۇشماي بۇ تهرەپكه كېلىپ قاپسىلهر    

  . قاراملىق بىلهن يولغا ئاتلاندۇقكۆنمهي، سهھهر تۇرۇپلا 

چۈشـتىن كېـيىن    . بىز داۋان ئۈستىگه چىقىپ، تۈزلهڭگه چۈشكىچه تىزغىچه قـارا كېچىـپ يـول تېپىـپ يـۈردۇق                

. يا ئارقىغا يېنىشنى، يا ئالدىغا مېڭىشنى بىلهلمهي گـاڭگىراپ قالـدۇق    . شىۋىرغان كۈچىيىپ كېتىپ يول تاپالمىدۇق    

. بهزى جايلاردا قار ئاتنىڭ قارنىغىچه كېلهتتـى      .  قاپتاللىرى تهرەپكه بۇراپ يول ئىزلىدۇق     شۇنىڭدىن كېيىن ئاتلارنى تاغ   

بهزى جـايلاردا بولـسا ئاتلارنىـڭ پـۇتى يهرگه          . مۇنداق ۋاقىتتا ئـاتلار قـارنى كۆكـسى بىـلهن بـۇزۇپ، يـول ئېچىـپ ماڭـاتتى                 

هھـۋال ئاسـتىدا تۆتىمىزنىـڭ ئـاتلىرى قـاتتىق          مانا شۇنداق ئ  . تهگمهي، قورسىقى بىلهن قار دۆۋىسىگه ئېسىلىپ قالاتتى      

قالغان ئۈچىمىز شۇنىڭ ئاچقان يـولى بىـلهن        . بهزىدە ئۇنىڭ، بهزىدە بۇنىڭ ئېتى يول بۇزۇپ ماڭاتتى       . سىناققا دۇچ كهلدى  

 سـودىگهرلهر قـاتتىق  . ئاخىرىدا ئۈچ سودىگهرنىڭ داڭلىق يورغا ئاتلىرى دەرمانى كېتىپ، يول بۇزالمـاي قالـدى   . ماڭاتتۇق

 مـۇز قـاپلاپ كهتتـى،     –شىۋىرغان ئۇشقىيتىپ، قۇلاقلىرىمىزنى ئۇچۇرۇۋەتتى، كـۆز چانـاقلىرىمىزنى قـار           . قايغۇغا چۈشتى 

مۇشـۇنداق ئېغىـر پهيتـته مېنىـڭ كۆرۈمـسىز، يېغىـر،            . بىز ھېچ ياققا ئىلگىرىلىيهلمهي، جايلىرىمىزدا تۇرۇپ قالـدۇق       

يولــدا .  قورســىقى بىــلهن تــۆۋەن ســېيرىلىپ يــول ئــاچتى     قوتــۇر ئېــتىم كۆكــسى بىــلهن قــارنى بــۇزۇپ، قاپتالــدىن      

. ھهمراھلىرىمنىڭ ئاتلىرى ئويناقلىشىپ ماڭغان پهيتلهردە، مېنىڭ قوڭۇر ئېتىم بېشىنى سېلىپ ئاستىراق ماڭاتتى           

  :سودىگهرلهر مېنىڭدىن

  . دەپ سورىدى_ بۇ بىچارە قاشاڭنى نهدىن ئالغانسهن؟ _ 

 سـىيپاپ باققـان     –سـىلهرنىڭ ئـاتلىرىڭلاردەك سـىلاپ       . انغـان ئهسـقاتقان ئـات     بۇ ھارۋا تارتىپ، تۇلۇق تارتىـپ، ج      _ 

مانا بۈگۈن بۇ جاچاغا چېنىققـان قوڭـۇر ئېـتىم تۆتىمىزنىـڭ ھايـاتى خهۋپ               . دېدىم مهن ئۇلارغا  _ ئهتىۋارلىق مال ئهمهس،    

ىر ئىككــى پــۇتى يهرگه ئــۇ خېلــى يهرلهرگىــچه يــول بــۇزۇپ يــۈرۈپ، ئــاخ . ئاســتىدا قالغانــدا ئــۆز كــارامىتىنى كۆرســهتتى 

قاراپ تۇرساق، ئاتنىـڭ ئىسـسىقى      .  دە، بېشىنى قارغا قويۇپ ياتتى     –يهتمهستىن، قورسىقى بىلهن قاردا ئېسىلىپ قالدى       

شـۇنداق  . بىز ئهمدى ئاتلارنى يېـتىلهپ پىيـادە ماڭـاتتۇق        . بىلهن قارلار ئېرىپ، ئاتلار چۆكۈپ، ئېگهر ئاران كۆرۈنۈپ قالدى        

مېنىـڭ غانجۇغامـدا بـاغلاقلىق بىـر پـارچه ئـاق خـوتهن              : ېيىن بىزگه مۇنداق بىر ئهقىل كهلـدى      ھهپىلىشىپ يۈرۈپ، ك  

 توقـۇمنى ئېلىـپ قويـۇپ،       –كېگىزى بار ئىدى، ئهمدى بىز ھېرىپ قالغان ئاتلىرىمىزنىڭ ئۈستىدىكى خۇرجۇن ۋە ئېگهر             

 بهش – دەسـسىتىپ، ئـۇنى تـۆت      قار ئۈستىگه سېلىپ قويغان كېگىزىمىزنىڭ ئۈسـتىدىن ئـاۋۋال بىرىمىزنىـڭ ئېتىنـى            

. ئاندىن كېـيىن ئىككىنچىمىزنىـڭ ئېتىنـى شـۇ تهرىقىـدە دەسـسىتىپ مـاڭغۇزاتتۇق              . غۇلاچ نېرىغا ئاپىرىپ قوياتتۇق   

كېيىنچىــرەك بىرىمىــز ئاتنىــڭ چۇلۋۇرىــدىن تۇتــۇپ، بىرىمىــز قــۇيرۇقىنى قايرىــپ، يهنه بىرىمىــز قۇلىقىــدىن تارتىــپ 

ئاتلارنى مـۆلچهرلهپ قويغـان يهرگه      . ويۇپ كېلىپ، باشقىلارنىڭكىنىمۇ شۇنداق قىلاتتۇق    سۆرەپ، بىر ئاز جايغا ئاپىرىپ ق     

پهقهت تېـز  .  توقۇملارنى داپقۇر بىـلهن ئېلىـپ بـاراتتۇق    –ئاپىرىپ قويغاندىن كېيىن، يېنىپ كېلىپ خۇرجۇن ۋە ئېگهر         

بىـز  . قوراينى نىشان قىلىـپ ماڭـاتتۇق     قار بار يول تېپىش ئۈچۈنلا تاغ قاپتىلىدىكى قار ئۈستىگه بېشى چىقىپ تۇرغان             

تىزىمىزدا بهزىدە مهيـدىمىزگىچه قـار كېچىـپ پىيـادە يـۈرگىنىمىزدە ئىبـراھىم ئىـسىملىك سـودىگهر قـاردىن پـۇتىنى               

چـۈنكى قـار ئاسـتى      . ئۇ قولىنى تىقىـپ يۈرۈپمـۇ كـالىچىنى تاپالمىـدى         . چىقىرالماي، بىر پاي كالىچى قار ئاستىدا قاپتۇ      

بىـز تاغـدىن ئېـشىپ    . نامازدىگهر ۋاقتىدا شىۋىرغان يهنه كۈچىيىـپ كهتتـى  . ۇ بولۇپ ئېقىپ تۇراتتى   ئېرىپ كهتكهچكه س  

ئهنه شـۇ يهرگه بارسـاق ھايـات        .  پات قاراپ قويـاتتۇق، كـۆز يېـتىم جايـدا قايچـا بهلـدەم كۆرۈنـدى                –كېتىدىغان جايغا پات    

زنى دېـسهك، بـۇ يهردىـن ھايـات چىقالمـايمىز،           ئـات ۋە خۇرجـۇنلىرىمى    «: شۇنىڭ ئۈچـۈن بىـز مهسلىههتلىـشىپ      . قالاتتۇق

ئهگهر كېچىسى مۇشـۇنداق شـىۋىرغاندا قـار ئۈسـتىدە يېتىـپ          .  ئىككى سائهت ۋاقىت قالدى    –چۈنكى كهچ كىرىشكه بىر     

 كېـرەكلهر جانـدىن ئهزىـز ئهمهس، شـۇڭا ھايـاتىمىزنى قۇتۇلـدۇرۇش              –ئـات ۋە نهرسـه      . قالساق، ھاياتىمىزدىن ئايرىلىمىز  

ئهممـا بىزنىـڭ پىكرىمىـزگه      . دېيىـشتۇق »  شۇ قايچىـدەك كـۆرۈنگهن جايغـا قـول تۇتۇشـۇپ پىيـادە ماڭـايلى               ئۈچۈن، ئهنه 

سىلهر كهتسهڭلار كېتىۋېرىڭلار، مهن بۇ خۇرجـۇننى بېـشىمغا قويـۇپ، مۇشـۇ             «: ئۇ. ئىبراھىم دېگهن سودىگهر قوشۇلمىدى   

دەپ »  مۇشۇ خۇرجۇنۇمنىڭ ئۈستىدە جان بېـرىمهن      ھايات قالسام خۇرجۇنۇمنى ئېلىپ كېتىمهن، بولمىسا     . يهردە ياتىمهن 

ئۇقساق، ئۇنىـڭ پهرته گـېلهم خۇرجۇنىـدا نهچـچه مىـڭ سـوم پـۇل، قامـا، مـارىيه ۋە ئـاق تهڭگىـلهر بـار             . يىغلىغىلى تۇردى 

ياخشى يولداش يولدا   «ئهمما بىز ئۈچىمىز ئۇنىڭ دۇنياسىنى ئهمهس،       . بۇ نهرسىلهر ئۇنىڭغا جېنىدىن ئهزىز ئىدى     . ئىكهن

  . دېگهن تهمسىل بويىچه ئىبراھىمنى تاشلاپ كېتىشكه قىيمىدۇق» يولدىشىنى تاشلاپ كهتمهس

نهق شـۇ   . بىز قانداق قىلىش لازىملىقى ھهققىدە ئويلىنىپ، بىـز ئالـدىمىزغا قـارايمىز، بىـر ئارقىمىزغـا قـارايمىز                 

 ئارتقان ئېشهكلىرىنى ھهيدەپ، بىزنىـڭ  پهيتته بىز كىچىك داۋان ئاستىدىكى ياغاچ ئۆيدە بىلله قونغان ئېشهكچىلهر تۇز         

ھـاي  «: بىـز ئۇلارنىـڭ ھاياتىـدىن خهۋپـسىرەپ       . ماڭغان يـولىمىز بىـلهن كېلىۋاتقـانلىقىنى يىـراقتىن كـۆرۈپ قالـدۇق            

ــكه ماڭمــاڭلار، خهتهرلىــك، ئۆلىــسىلهر   ــۇ تهرەپ ــدۇق » !...ئېــشهكچىلهر، ب ــار كــۈچىمىز بىــلهن ۋارقىرى شــىۋىرغان . دەپ ب

قاتقـان قـار    .  ئاڭلىمىغـانلىقىنى ئۇقالمىـدۇق    –ھـاۋا تۇمانلىـشىپ ئۇلارنىـڭ ئاڭلىغـان         .  كهتتـى  بارغانسېرى كۈچىيىپ 

شۇنىڭ ئۈچۈن، بىزگه ئاتلارنى ماڭغۇزۇش ئهڭ ئېغىرغا       . ئاتلارنى كۆتۈرەلمىگىنى بىلهن، پىيادە ماڭغاندا بىزنى كۆتۈرەتتى      

ئېتىمنـى چۇلۋۇرىـدىن تۇتـۇپ، تىزلىنىـپ ئالغـا          مهن كۈلتۈك قاردىن پۇتـۇمنى چىقىرالمـاي، ھارغانلىقىمـدىن          . چۈشتى

ئات بولسا بار غهيرىتى بىلهن ئالغا يۇلقۇنۇپ، كۆكـسى         . يولداشلىرىم ئۇنىڭ قۇيرۇقىدىن تۇتۇپ ئالغا تارتاتتى     . سۈرۈلهتتىم

  : يولداشلىرىم. ئارقىلىق قارنى يېرىپ يول ئاچاتتى

مهن بىــراز دېمىمنـــى  . دەپ ماختــايتتى _ ! ھهي جــانىۋار، كۆرۈمــسىز بولغىنىــڭ بىــلهن دۇلــدۇل ئىكهنــسهن      _ 

ئهتـراپ بارغانـسېرى   . ئېلىۋالغاندىن كېيىن، ئۇنىڭ پېشانىـسىنى سـىلاپ قويـۇپ يهنه ئالغـا ئىنتىلىـشكه قىـستايتتىم            

ــارايتتۇق  . قاراڭغۇلاشــماقتا ــاھ خــۇدا«. بىــز ھهدەپ نىــشان قىلغــان تاغنىــڭ ئاچىمــاق ئېغىزىغــا ق ــى شــۇ يهرگه ! ئ بىزن

  .ھهسرەت چېكهتتۇقدەپ » !يهتكۈزگىن

مېنىڭ بىچارە جاپاكهش، ئورۇق، يېغىر قوڭۇر ئېتىمنىڭ شۇ كۈنى كۆرسهتكهن غهيرىتى مېنى ئۇنى جاندىن ئهزىـز                

ھهر ھالـدا ئادەمـدە ئۈمىـد ۋە غهيـرەت ئۈزۈلمىـسه،            . كۆرۈپ، تا ئۆلگىچه قولدىن چىقارمـاي بېقىـشىمغا قهسـهم ئىچكـۈزدى           

بىـــز شـــۇ كـــۈنى ئـــۆزىمىز پىيـــادە، ئـــات، ئـــېگهر، توقـــۇم ۋە . كىن ئىـــكهندەھـــشهتلىك شـــارائىتلاردىن قۇتۇلـــۇش مـــۇم

  . خۇرجۇنلىرىمىزنى داپقۇر قىلىپ يۈرۈپ، ھېلىقى قايچا كۆرۈنگهن تاغ ئېغىزىغا كهلدۇق

بـۇ، ئىككـى ئېگىـز چـوڭ تاغنىـڭ ئۈسـتى ئىككـى غـۇلاچچه                . بىز نامازشام بىـلهن گـۆر سـاينىڭ ئىچىـگه كىـردۇق           

بـۇ قىـساڭ تـاغ يـولى ئهتراپىـدىكى          . دىن ئاسمان كۆرۈنۈپ تۇرىدىغان ئۆڭكۈر تاغ يـولى ئىـكهن         ئاجرىلىپ، بوش قالغان جاي   

بۇ بولسا، بىزدىن بىـر كـۈن ئـاۋۋال بىـز بېـسىپ ئـۆتكهن يولـدىن            . تاش ئارىلىرىدا نۇرغۇنلىغان قويلارنىڭ ئۆلۈكى ياتاتتى     

شهتلىك شـىۋىرغانغا ئـۇچراپ ئـۆلگهنلىرى        بهش قـورا قوينىـڭ دەھ ـ      –قوش ئهمچهك يايلىقىغا بىۋاقىت كۆچۈرۈلگهن تۆت       

بىز بۇ يهرگه قـاش قارايغانـدا كېلىـپ،    . دېمهك، مالچىلار ئهللىك پىرسهنت مالدىن مۇشۇ ئهتراپتا ئايرىلىپ قاپتۇ     . ئىكهن

ــۆتكهن جــايلاردا قانچىلىغــان قويلارنىــڭ ئۆلــۈكى قارغــا كۆمۈلــۈپ    . جېنىمىزنــى قۇتقــۇزۇپ قالغانىــدۇق  بىــز بېــسىپ ئ

مهن مۈشـۈكتهك بىـر قـارا قوزىنىـڭ     . بىز بۇ يهردە تېخى جان تالىشىۋاتقان قويلارنىمۇ كۆردۇق   . ى بىلمهيمىز قالغانلىقىن

ســۈت چىقمىغانــسېرى ئۇنىــڭ . ئۆلــۈپ قالغــان ئانىــسىنىڭ ئهمچىكىنــى ئېمىۋاتقــانلىقىنى ئــۆز كــۆزۈم بىــلهن كــۆردۈم 

 ئهھـــۋالنى كـــۆرۈپ، ئۆزىمىزنىـــڭ مهن بـــۇ ئېچىنىـــشلىق. تۇمـــشۇقى ئۆلـــۈك ســـاغلىقنىڭ يېلىنىنـــى قاڭقىتـــاتتى 

ئهممـا قوزىغـا ئىچىـم ئاغرىـپ، ئـۇنى بىـز تـۈنىمهكچى              . ھاياتىمىزنىڭ خهۋپ ئاستىدىن قۇتۇلغانلىقىغـا شـۈكۈر قىلـدىم        

  . بولغان ئۆڭكۈرنىڭ ئىچىگه كۆتۈرۈپ كىردىم

 بىـرىگه چېتىـپ   –ئـاتلارنى بولـسا، بىـر    . بىز يوغـان تاشـلار سـاڭگىلاپ تۇرغـان بىـر ئۆڭكـۈر ئىچىـدە ئـارام ئالـدۇق            

.  بىرىمىـزدىن سـهرەڭگه ۋە يېمهكلىـك سۈرۈشـتۈردۇق         –بىـز بىـر     . ئۇلارمۇ پۇتلىرىنى سـوزۇپ يولـدا يېتىـشتى       . قويدۇق

يهنه بىرىنىڭ خۇرجۇنىدىن بىر بولاق قهنت، يهنه بىرىنىڭكىدىن بىـر كـاللهك نـاۋات              . بىرىدىن بىر قاپ سهرەڭگه چىقتى    

مېنىـڭ خۇرجىنىمـدا شـىخودىكى      . ورسـاق تويغـۇدەك باشـقا نهرسـه چىقمىـدى         لېكىن ئۇلارنىـڭ خۇرجۇنىـدىن ق     . چىقتى

مهن بــۇ يــاغلىق توقــاچنى ھېــرىش ۋە ئــاچلىقتىن .  ئــالته دانه قالغــانىكهن–ســىڭلىم يوللــۇق تۇتقــان توقــاچتىن بهش 

سـهن  «: ھهممـسى خۇشـاللىقتىن  . خۇرجـۇن ئۈسـتىگه ئېلىـپ قويـدۇم      _ دەرمانى قالمىغان سهپهرداشـلىرىمنىڭ ئالـدىغا       

بىـز بـۇ توقـاچلارنى قهنـت، نـاۋات بىـلهن            . دەپ خۇش بولۇشـۇپ مـۈرەمگه ئـۇرۇپ كهتتـى         » خاسىيهتلىك يىگىت ئىكهنسهن  

شـۇنىڭ ئۈچـۈن مهن   . قۇرۇپ كهتكهن گاللىرىمىزنى نهمدەش ئۈچۈن بۇ يهردە سـۇ يـاكى قـارمۇ يـوق ئىـدى            . قوشۇپ يېدۇق 

قارنى . قىينىغان قاردىن قالپىقىمغا توشقۇزۇپ ئېلىپ كهلدىم     قاراڭغۇدا گۆر سايدىن چىقىپ، بىزنى ئهتتىگهندىن بېرى        

ھه راسـت، بىـز     .  ته، ئـۈن چىقارمـاي سـوزۇلۇپ يېتىـپ ئـۇخلاپ كهتتـۇق             –چايناپ يهپ ئۇنىڭدىن دەردىمىزنـى چىقـاردۇق        

دا ئۇمــۇ مېنىــڭ قوينۇمــ. تاماقلىنىۋاتقانــدا مهن ھېلىقــى يېــتىم قوزىغــا قهنتنــى چاينــاپ ئاغزىغــا ســېلىپ قويغانىــدىم

تهبىئهتنىڭ رەھىمسىز ۋەھشىي يـاۋۇز قـولى بـۇ كىچىككىـنه قوزىچاقنىـڭ ئانىـسىنى ھـالاك                 . پۇشۇلداپ تۈگۈلۈپ ياتتى  

بىچارە قوزىچاق بولسا، ئۆز بېشىغا كهلگهن بهختسىزلىكنى سهزمهي، ئۆلۈك ئانىسىنى ئېمىۋاتقـان            . قىلىپ تاشلىغانىدى 

ئېغىر مۇسىبهتنىڭ تهسىرى ئىچىـدە ئانامنىـڭ ئۆلـۈمىنى         . مدۈمئېچىنىشلىق ئهھۋالىنى ئهسلهپ، قاتتىق قايغۇغا چۆ     

مهن ئانام جان ئۈزۈۋاتقاندا، ئۇنىـڭ يېنىـدا بـولغىنىم ئۈچـۈن، ئـۇ مېنىـڭ                . مهن شۇ چاغدا بهش ياش ئىكهنمهن     . ئهسلىدىم

ش چـوڭ ئاپـام پېـشىمنى ئاجرىتىـپ ئېلىـپ، مېنـى ھاپـا             . كىچىككىنه چاپىنىمنىڭ پېشىنى تولغاپ چىڭ تۇتۇۋالغـان      

  . قىلىپ يۈرۈپ ھويلىدا يىغلىغان ئىدى

ــدى        ــويى ئۆرلىگهنى ــزە ب ــۈن نهي ــپ، ك ــاۋا ئېچىلى ــدا، ھ ــن نهپهس ئالغان ــپ ئهركى ــۈردىن چىقى ــز ئۆڭك ــسى بى . ئهتى

دەررۇ . ئــاتلارمۇ ھــادۇقلىرىنى چىقىرىــپ ئورۇنلىرىــدىن تۇرغانىــدى. غــۇلاچلىرىمىزنى كېرىــپ، قهددىمىزنــى رۇســلىدۇق

. ىر ئاز مېڭىپ گۆر ساينىڭ نېرىقى چېتىگه ئۆتۈش بىلهن ئاجايىپ بىر مهنزىرىنـى كـۆردۇق              ب. جابدۇنۇپ يولغا چۈشتۇق  

ساي بويىـدىكى   . ئوڭ تهرەپتىكى تاغنىڭ ئېتىكىدە يىلاندەك تولغىنىپ كهتكهن يارنىڭ ئاستىدا كهڭ بىر ساي بار ئىدى             

 تېرەك ۋە تـاللار ئارىـسىدىن ئارغامچـا         .تېرەك شاخلىرى ياپيېشىل ياپراق چىقىرىپ، سهلكىن شامالدا تهۋرىنىپ تۇراتتى        

ــاتتى     ــدىغان ســۈزۈك ســۇ ئۆركهشــلهپ ئېقىۋات ــۈپ تۇرى ــويى كهڭلىكــته ئاســتىدىكى تاشــلىرى كۆرۈن تاغنىــڭ نېرىقــى . ب

سـۇنىڭ  . قاپتىلىدىكى ئۆرۈك ياغاچلىرى بۈككىدە چېچهكلهپ كهتكهن بولۇپ، ئهتراپىدا گۈل ھهرىلىـرى ئۇچـۇپ يـۈرەتتى              

دەك چىمهنزارلىقتـا تىكىلـگهن كېگىـز ئـۆي ئالدىـدا بىـر نهچـچه ئـادەم يوغـان قـازانلاردا گـۆش                       بويىدىكى يېشىل دۇخاۋى ـ  

  : بۇ مهنزىرىنى كۆرۈپ، ھاياجىنىمنى باسالماي.  قوزىلار ئوتلاپ يۈرەتتى–ئهتراپتا بىر مۇنچه قوي . پىشۇرۇۋاتاتتى

يولداشـلىرىممۇ ماڭـا    . دەپ ۋارقىرىـۋەتتىم  _ مانا قاراڭلار، دوزاخ بىلهن جهننهتنىـڭ ئارىـسى بىـر غـۇلاچلا ئىـكهن،               _ 

  :قوشۇلۇپ، پهستىكى سۇ بويىدا ئولتۇرغان ئادەملهرگه قاراپ

  . دەپ ۋارقىرىدى_ ...! ھاي، ھاي_ 

. مهن شۇچاغدىكى ھاياجانلانغان بۇ ھېسـسىياتىمنى ۋە ئوخـشىتىپ قىلغـان سـۆزۈمنى ئـاخىرغىچه ئۇنۇتالمـايمهن                

رە ئىچىــدە ياشاشــتىن ئۈمىــدىنى ئۈزگهنــدىن كېــيىن، بىــردىنلا ھاياتنىــڭ يهنه چــۈنكى ئــادەم بــايىلا دەھــشهتلىك مهنزىــ

قهدىرلىك گۈزەل مهنزىرىسىگه كىرىپ قېلىش زوقىنى ئىپادىلهپ بېرىـشكه تىلـى ئـاجىزلىق قىلـسىمۇ، ئهممـا دىلىـدا                   

  . مهڭگۈ خاتىرە قالىدىكهن

ئۇلارنىـڭ كۆرسـهتكهن تهرىپـى    . ىرىـشتى پهستىكى ئادەملهر ئورنىـدىن تـۇرۇپ، قـوللىرىنى پۇلاڭلىتىـپ بىزنـى چاق       

 ئهھۋال سوراشـقاندىن كېـيىن، ئـۇلار داۋان ئاسـتىدىن بىـزدىن بىـر               –ھال  . بىلهن پهسكه چۈشۈپ ئۇلار بىلهن كۆرۈشتۇق     

دېـمهك، بىـزدىن ئـاۋۋال شـىۋىرغانغا        . كۈن ئاۋۋال مۇشۇ ئهتراپقا قوي كۆچۈرۈپ ماڭغان كىـشىلهر ئىكهنلىكىنـى بىلـدۇق            

ئـۇلار بىـز يولـدىكى شـىۋىرغاندا ھـالاكهت          . ىڭ قويدىن مىڭ قويى ھالاك بولغان بىچارىلهر شۇلار ئىـكهن         ئۇچراپ ئىككى م  

ئهتراپتىكـى دەرەخـلهرگه ھـالال قىلىـپ ئۆلتۈرۈۋالغـان قـوي            . گىردابىدا جان تالىشىۋاتقاندا، بۇ جهننهتكه يېتىشكهنىكهن     

بىز بۇ گۈزەل جايـدا     . ىنغان قوينىڭ گۆشى پىشىۋېتىپتۇ   قازاندا بولسا، لىق تولدۇرۇپ سېل    . گۆشلىرىنى ئېسىپ قويۇپتۇ  

ئاندىن قويچىلارغا تهسهللىي بېرىپ، يهنه يولىمىزغا   . چۈشكىچه ئارام ئېلىپ، ئاتلارنى ئوتقا، ئۆزىمىزنى گۆشكه تويغۇزدۇق       

  . چۈشتۇق



 97

 قـوش ئهمـچهك     تاغ ئارىسىدىكى سـۇنى يـاقىلاپ، ئـادەمنى مهپتـۇن قىلغـۇچى گـۈزەل مهنزىرىلهرنـى تاماشـا قىلىـپ،                   

بىز قونغان قورۇ ئوتتۇرا ھـاللىق بىـر       . يايلىقىدىن ئۆتۈپ، كۈن پاتقاندا تاغ باغرىدىكى تار دېگهن يېزىغا كېلىپ چۈشتۇق          

سـاھىبخان  . دېهقاننىڭ قورۇسى ئىكهن، بۇ يهردىن ئۆتكهن يولۇچىلار مېهمانخانا ھېسابىدا مۇشۇ قورۇدا قونۇپ ئۆتىدىكهن            

 –بىـز يـۈز   .  قولىغـا تهگـمهي ھهرىـكهت قىلـدى    –ئۆي ئىگىسىنىڭ ئايالى قول . دەملهر ئىكهنناھايىتى خۇشخۇي، مهرد ئا  

داستىخان سېلىنغان جوزىغـا دائىرىـسى بىـر قۇچـاق كېلىـدىغان            . قولىمىزنى يۇيۇپ ئولتۇرۇپ بولغۇچه چاي تهييارلىدى     

 ياققان، يۈزى ياغلىشىپ تۇرغـان تـۆت        ئۈستىدە بولسا، سۈت بىلهن يۇغۇرۇپ    . چوڭ نېپىز ئاق ناندىن بهشنى قاتلاپ قويدى      

چوڭ بىر كورىدا كهلتۈرۈلگهن قايماقلىق ئهتكهن چايدىن باشـقا يهنه، جـوزا ئۈسـتىگه پىشـشىق ھهم                 . دانه توقاچ بار ئىدى   

بىـز  . باھار مهزگىلى بولغاندا ئىلـى يېزىلىرىـدا سـۈت، قايمـاق مـول بولىـدۇ              . خام قايماقتىن ئىككى چوڭ چىنه قويۇلدى     

ــاپقۇردىن ئهتــكهن چــاي ئىچىــشتۇق –هتچه ۋاقىــت مهززە قىلىــپ، ئىككــى ئىككــى ســائ كېــيىن، خېلــى ۋاقىــت .  ئــۈچ ئ

ئهمـدى ياتـايلى دەپ تۇرسـاق، سـاھىبخان ھـاردۇق ئېـشى             . ئۆتكهندىن كېيىن بېدە توغراپ، ئـاتلىرىمىزنى ئوتقـا قويـدۇق         

ئـاخىر ئۇنىڭـدىنمۇ   . اش كهلتـۈرۈپ قويـدى  ئىچىڭلار دەپ ئۇنىمىغىنىمىزغا قويماي ئاش كۆكى پۇراپ تۇرىدىغان ئـۈگرە ئ ـ          

شـۇ كېچىـسى مهن بهخىرامـان ئۇيقۇغـا         .  ته، يېتىـپ قالـدۇق     – ئىككى چىنىـدىن ئىچىـپ بىـر ئـاز ئـارام ئالـدۇق               –بىر  

ئهتتىگهندە قوپـۇپ  .  زار قىلىشىپ چىقىپتۇ –ئهمما قالغان ئۈچ سهپهردىشىم تاڭ ئاتقۇچه كۆز يۇمماي ناله          . كېتىپتىمهن

ئـۇلار يهنىـلا ئىككـى قـولى بىـلهن كـۆزلىرىنى            . رنىڭ كۆزلىرى قىپقىزىـل شـهلپهردەك قىزىرىـپ كېتىپتـۇ         قارىسام، ئۇلا 

» كۆزىمىزگه يىڭـنه تىققانـدەك بولۇۋاتىـدۇ، قانـداق قىلارمىـز          «. ئېيتىشىپ، ئۆزلىرىنى تامغا ئۇراتتى   » ئاللا توۋا «: تۇتۇپ

  :ئۆي ئىگىسى تهجرىبىلىك ئادەم ئىكهن، ئۇ. دەپ قاخشايتتى

  .دېدى كۆيۈنۈپ_ بۇنىڭ چارىسى باشنى چۈمكهپ قاردا ھوردىنىش، باشقا چارە يوق، . كۆزۈڭلارنى قار چېقىپتۇ_ 

 زارىنى ئاڭلاپ توپلاشقان كىشىلهر بۇ ئۈچ سودىگهر بىلهن بىر كـۈن قـار دېڭىزىـدا چۆمۈلـۈپ يـۈرۈپ                    –بۇلارنىڭ ناله   

هنمۇ ئۇلار بىلهن بىلله، ھهممه يېرى قار بىلهن قاپلانغـان          چۈنكى م . ھېچنېمه بولمىغان مېنىڭ كۆزۈمگه ھهيران بولاتتى     

مېنىــڭ كــۆزۈم قانــداق خىــسلهت بىــلهن  «.  ئوقــۇبهتنى بىلــله تارتىــپ يۈرگهنلهرنىــڭ بىــرى – ئېــدىرلاردا ئــازاب –تــاغ 

 مېنىـڭ . ئـاخىر بۇنىـڭ سـهۋەبىنى تـاپتۇق       . دەپ ئـويلاپ، ئۆزۈممـۇ ھهيـران قالـدىم        » بۇلارنىڭكىدەك بولماي سـاق قالـدى     

 پېــشانىلىرىم تــوڭلاپ –شــىۋىرغان ئــۇرۇپ گهجــگه . بېــشىمدا چــۆرىگه مهخــمهل تۇتۇلغــان قىرغىــزچه قالپــاق بــار ئىــدى



 98 

مېنىڭ كۆزۈم قارا مهخمهلگه دۇچ كېلىپ تۇرغىنى ئۈچـۈن         . چىمىلدىغاندا، قالپاقنىڭ قايرىمىسىنى چۈشۈرۈۋەتكهنىدىم   

  . قار چېقىپ كېتىشتىن ساقلىنىپ قاپتۇ

كهتكه ئۇچرىغــان ئــۇ جــاي ئــالتىنچى ئــايلاردا كهلــسىڭىز، پۈتــۈن ئهتراپــى دۇخاۋىــدەك يــالتىراپ   ئهســلىدە بىــز پــالا

 –شۇ ئهتراپتىكـى تۈزلهڭلىـك، ئېـدىرلار بولـسا، سـان      .  چىمهنلىك يايلاق ئىكهن–تۇرىدىغان ياپيېشىل ئوتلاقلىق، گۈل  

 قېتىـق، قىمىـز، شـىرنه بـاغلاپ         –اق، سـۈزمه     قايم - ۋارانلار يايراپ ئوتلاپ، سهمىرىپ كېتىدىغان، سۈت      –ساناقسىز مال   

. ئهمما بىز ۋاقىتنىڭ رەھىمسىز سـىنىقىغا دۇچ كهپتىمىـز        . پىشىپ تۇرغان بۆلجۈرگهنلىرى بار جهننهتتهك جاي ئىكهن      

  . بىزنىڭ تارتقان ئازابىمىز ئۆزىمىزنىڭ شورىدىن بوپتۇ

ئۇ كۆز  .  قايماق، قېتىق بىلهن كۈتتى    – مېهماندوست ساھىبخان دېهقان بىزنى ئهتىسى يهنه ئاش ۋاقتىغىچه سۈت        

ئاغرىقىنىڭ قاتتىق ئازابىنى تارتىۋاتقان ئۈچ سهپهردىشىمنى داۋالاش ئۈچۈن ئاتلاندۇرۇپ، تـاردىن تـۆۋەن بۆلـۈكهي غولىغـا                 

چىغقا . تهسكهي جىرالار ئارىسىنى ئىزدەپ يۈرۈپ، چىغلىق بىر جايدا توختاپ قېتىپ قالغان قارنى تاپتى            . باشلاپ كهلدى 

ئوت قالاپ ئۈچ پارچه تاشنى قىزىتتى، ئاندىن كېيىن كۆزلىرىنى قار چاققان ئۈچ سهپهردىشىمنىڭ بېشىنى چاپان بىلهن                

 ئازدىن قـار سـېلىپ ھورداتقـان ئىـدى، ئۇلارنىـڭ كـۆزلىرى ئاغرىـشتىن توختـاپ، ئـازاپتىن                    –چۈمكهپ، تاش ئۈستىگه ئاز     

ئـۇ ماڭـا چاقچـاق      . ىسى بىزنى ئاتلاندۇرۇپ شهھهرگه يولغا سالدى     شۇنىڭدىن كېيىن كۆيۈمچان مېهمانخانا ئىگ    . قۇتۇلدى

  :قىلىپ

بۇنىڭـدىن  . ھه يىگىت، سهن تېخى بۇلاردىن ياش ئىكهنسهن، ئهمما يولداشلىرىڭدىن تهجـرىبهڭ چـوڭراق ئىـكهن              _ 

هرەپـكه  كېيىن، بېشىڭدىكى ماۋۇ نهچچه يىللىق پايدىسى بار قىرغىزچه قالپىقىڭنى تاشـلىماي قىـرلاپ كىيىـپ بىـز ت          

دەپ خۇشـال كـۈلكه   _ كهلسهڭ، مهن ساڭا ئىككى مهڭزى ئاناردەك قىپقىزىل قىرغىز قىـزدىن بىرنـى ئېلىـپ بېـرىمهن،          

  . بىلهن بىزنى ئۇزىتىپ قويدى

بىز بۆلۈكهي غولىدىن ئۆتۈپ، غۇلجا شهھهر يولىغـا چۈشـكهندە، ئـارقىمىزدىن يېتىـشىپ كهلـگهن ئىككـى ئـاتلىق                    

ر بىــزدىن بىــر كــۈن كېــيىن شــىۋىرغان توختــاپ ھېلىقــى داۋان ئاســتىدىن بــۇ تهرەپــكه ئــۇلا. كىــشى بىــلهن كۆرۈشــتۇق

جۇدۇن توختىغاندا ئاتلىنىڭلار، بولمىسا خهۋپ ئاسـتىدا       «: بىز داۋان ئاستىدىكى قازاق چارۋىچىلارنىڭ    . ئاتلانغانلار ئىكهن 

ھـشهتلىك ئـازاب تارتقـانلىقىمىزنى      دېگهن تهكلىپىنى قوبۇل قىلمـاي، قـاراملىق بىـلهن يولغـا چىقىـپ، دە             » قالىسىلهر

  . ئۇلارغا سۆزلهپ بهردۇق ۋە بىزنىڭ ئىزىمىز بىلهن يولغا چۈشكهن ئېشهكچىلهرنىڭ ئهھۋالىنى ئۇلاردىن سورىدۇق

ــۇز ئارتىلغــان ئېــشهكلىرىنى ھهيــدەپ يولغــا      ــۇلار بىــزگه، بىزنىــڭ ماڭغــانلىقىمىزنى كــۆرۈپ تــۆت ئېــشهكچى ت ئ

رنىڭ دېيىشىچه، بىز يولدىن ئېزىپ كهتكهن جايدا ئۇلارمۇ ئىز قوغلىشىپ يۈرۈپ، بىز            ئۇلا. چىققانلىقىنى سۆزلهپ بهردى  

دەپ ۋارقىــراپ شــهرەت قىلغــانلىقىمىزنى ســېزىپ، » ئارقىغــا قايــت«: بىزنىــڭ. چۈشــۈپ قالغــان ئېغىــر ئهھۋالغــا قــاپتۇ

هتــسه، بىزمــۇ بــۇ يهردىــن ئالــدىمىزدىكى تــۆت ئــاتلىق ئۆتــۈپلا ك«: دېــسه، جــاھىلراق ئىككىــسى» قايتــايلى«: ئىككىــسى

ئىككىسى بولسا، بۇ ئىككىسىنىڭ گېپىگه قوشـۇلماي، ئارقىـسىغا         . دەپ ئۇنىماي مېڭىپتۇ  » سالامهت ئۆتۈپ كېتهلهيمىز  

يېنىپ، خۇپتهن مهزگىلىدە داۋان ئاستىدىكى ياغاچ ئۆيگه تـۇزلىرىنى تاشـلاپ، ئوتتـۇز ئېـشىكى بىـلهن مىـڭ بىـر جاپـادا                  

ئېشهكچى بولسا، بىز بېسىپ ئۆتكهن، ئاتنىـڭ تـۇيىقى يهرگه يهتمهيـدىغان جايغـا كېلىـپ،             ئىككى  . ھايات قايتىپ كهپتۇ  

بۈگـۈن تېخـى بـايىراق ئۇلارنىـڭ يولداشـلىرى ئـاتلىق ئىـزلهپ        . يىگىرمه نهچچه ئېشىكى بىلهن قارغا كۆمۈلۈپ ئۆلۈپتـۇ   

  . كېلىپ، ئۇلارنىڭ ئۆلۈكىنى تېپىپتۇ

ئادەملهر تىرىكچىلىك يولىـدا    . ىلهرگه بهك ئېچىنىپ قايغۇغا چۆمدۈم    مهن بۇ شۇم خهۋەرنى ئاڭلاپ، بىچارە ئېشهكچ      

بهزىلىرى تۇرمۇشنىڭ مانـا شـۇنداق دەھـشهتلىك ھادسـىلىرىدىن     .  ھادىسىلهرنى باشتىن كهچۈرىدىكهن   –ھهر خىل ۋەقه    

هتـكه يېتىشـسه،    بهزىلهر ھهرقانچه ئېغىر ۋەقهلهرنى كۆرسـىمۇ، ئـازراق راھ        . ساۋاق ئېلىپ، تهجرىبىلىك بولۇپ قالىدىكهن    

  . كۆرگهن كۈنلىرىنى ئۇنتۇپ، ئۆزلىرىنى بىلهلمهي قالىدىكهن

دېــگهن خهلــق » گــۆر ئــازابى__ يــول ئــازابى «مهســىلهن، قىرىــق يــول يــۈرۈپ ھهر تۈرلــۈك يــول ئــازابىنى كــۆرگهن،  

چى ئايـدا،  تـۆتىن «:  ئاتمىش ياشلىق ئېـشهكچىلهر داۋان ئاسـتىدىكى قـازاق يىگىتنىـڭ    –تهمسىلىنى ئاڭلىغان ئهللىك   

دېـگهن تهجرىبىلىـك مهسـلىهىتىگه      » بولۇپمۇ، بۈگۈنكىدەك ھاۋا تۇتۇلۇپ تۇرغاندا بۇ يايلاق تهرەپتىن يۈرۈشـكه بولمايـدۇ           

ھهتتـا ھـالاك    . بىزمۇ ئاتلىرىمىز بىـلهن قانچىلىـك ئـازاب چهكتـۇق         !  ھه؟ –پهرۋا قىلماي، قانداق يامان ئاقىۋەتكه قالدى       

.  قـاراڭ، ھېلىقـى ئىككـى ئېـشهكچى يىگىـرمه نهچـچه ئېـشىكى بىـلهن ھـالاك بوپتـۇ                    مانـا .  تـاس قالـدۇق    –بولۇشقا تاس   

  .  دە–ئۇنىڭغا رىئايه قىلمىغانلار نادان .  ساۋاق دېگهن كاتتا بىلىم–تهجرىبه 



 100 

. تهجرىبىلىـك دېهقـان مهنـدە ناھـايىتى چـوڭ تهسـىرات قالـدۇردى             __ بىز كېچىدىن بېـرى قونغـان ئـۆي ئىگىـسى           

» بىـر ھارغانغـا گهپ قىلمـا، بىـر ئاچقانغـا          « ئۆلهي دەپ قالغاندا، ئۇ ئوچۇق چىـراي قارشـى ئېلىـپ،             مهسىلهن، بىز چارچاپ  

دېگهندەك، ئۇ بىزگه قۇرۇق گهپ قىلماي، مهردلىك بىلهن ئاجايىپ ياخشى تاماق بېرىپ، ئۆزىمىزنى ۋە ئاتلىرىمىزنى بىـر                 

 ئـۈچ سهپهردىـشىمنىڭ دەھـشهتلىك ئاغرىۋاتقـان         ئۆزىنىـڭ توپلىغـان تهجرىبىـسى بىـلهن       . كېچه ئاسـراپ ئـارام ئالـدۇردى      

بـۇ نېمىـدېگهن ئېـسىل، مهرد،       . كۆزلىرىنى ئهۋلىيالاردەك بىر سائهتنىڭ ئىچىـدىلا قـار بىـلهن داۋالاپ سـاقايتىپ قويـدى              

ىـدا  دۇنيادا مانا مۇشۇنداق ئادەملهر كۆپ بولسا، كىشىلهرنىڭ مۇناسىۋىتى ئاجايىپ ياخشى بولۇپ، ئوتتۇر           ! ئالىيجاناپ ئادەم 

بىـراق مۇنـداق   . »ھهمـمه ئـادەم ئـۆز كـۆمچىگىلا قوقـاس تارتمـاس ئىـدى        «بۇرۇن بولمىسىمۇ ئۇ كۆز بۇ كۆزنى يېمهيتتـى،         

  ... دە–خالىس، تهجرىبىلىك، خهلق ئۈچۈن ئىشلهيدىغان ئېسىل ئادەملهر ناھايىتى ئاز 

ق مهنزىرىسى ئاجايىپ چىرايلىق،    غۇلجا يازلى . بىز شۇ كۈنى نامازدىگهر مهھهلدە غۇلجا شهھىرىگه يېتىپ كهلدۇق        

 بوسـتانلىق شـهھهر بولـسىمۇ، شـۇ زامـانلاردا ئهتىيـاز پهسـلى كـوچىلىرى پاتقـاق دەسـتىدىن                     – گۈلىـستان، بـاغۇ      –گۈل  

بىز ئاتلىرىمىزنىڭ تىزىدا شالاقلىتىپ پاتقاق كېچىپ، رەسـتىدىن ئۆتكهنـدە، سـودىگهرلهرنىڭ            . ئادەمنى يىرگهندۈرەتتى 

 بهش جاللاپ كېلىـپ، مېنىـڭ   – كهينىدىن تۆت –ان بولساق كېرەك، ئاخشىمى ئۆيۈمگه كهينى    دىققىتىنى جهلپ قىلغ  

ئهلتېــرە، مــارىيه ئېلىــپ كهلگهنلىكىمنــى ئۇقــۇپ ئــۆزلىرىگه ســېتىپ   . نــېمه ئېلىــپ كهلگهنلىكىمنــى سۈرۈشــتۈردى 

: كىلهپ، مېنـى ماختـاپ    بېرىشنى ئۆتۈندى ۋە باشقىلارغا بۇ نهرسىلهرنى ئېلىپ كهلگهنلىكىمنـى ئېيتماسـلىقىمنى جـې            

خـۇدا خالىـسا كاتتـا    . دېگهندەك ھهرىكهت قىلدىڭ، مانا ئهمدى ياراملىق ئادەم بولۇپ قاپسهن   » ماڭغان دەريا، ياتقان بورىيا   «

. ئۇلار يهنه بۇ ئىشتا ماڭا ياردەم بېرىدىغانلىقىنى، كۆپ پايدا يهتكۈزۈدىغانلىقىنى ئېيتىـشتى . دېيىشتى_ ئادەم بولىسهن،  

ئـارقىلىق ياخـشى باھـادا سـېتىۋالىدىغانلىقلىرىنى     ) تېرىلهرنـى سـورتقا ئـايرىغۇچى   (مهن خالىغان پرىيـومچى    بهزىلىرى  

ھـاردۇقىمىزنى ئېلىـپ، مېلىمىزنـى قولىمىزغـا ئالغانـدىن كېـيىن            . بولىدۇ، بىز تېخى ھېلى كهلـدۇق     «: مهن. ئېيتتى

  . دەپ، ئۇلارنى يولغا سالدىم» سېتىپ بېرەيلى

گهندە، مهن تېخى ئورنۇمدىن تۇرمىغاندا، ھېلىقى ئىككى سودىگهر ئۆيۈمگه يهنه كىرىپ مېنـى  لېكىن ئهتىسى ئهتتى  

ئۇنىڭ بىـرى دوگـۋارچى بـاي بولـۇپ، بىـرى بىـزگه             . ئويغاتتى، خۇرجۇندىكى مېلىمنى چىقىرىپ كۆرسىتىشكه قىستىدى     

 سـۇلۇ   –ق قىلغانىدىم، قۇربان سالا     مهن ماللارنى كۆرسىتىشكه كاجلى   . تۇغقان بولىدىغان قۇربان دېگهن پرىيۇمچى ئىدى     

قىلىــپ، تۇغقــانچىلىقىمىزنى شــېپى كهلتــۈرۈپ، مېنىــڭ مهنپهئىــتىم ئۈچــۈن خىــزمهت قىلىــدىغانلىقىنى بىلــدۈرۈپ  

دەپ قهسـهم ئىچتـى، شـۇنىڭدىن       » ئهزبىرايـى خـۇدا، مهن سـىلهردەك يېتىملارنىـڭ پايدىـسىنى كـۆزلهيمهن            «: يالۋۇردى ۋە 

ئـۇلار بـۇ نهرسـىلهرنى    . ىكى مارىيه ۋە ئاغمىخان تېرىلىرىنى ئېلىپ ئۇلارغـا كۆرسـهتتىم   كېيىن مهن ئىشىنىپ، خۇرجۇند   

ھهتتا مېنىڭ سىرتقى كىيىملىرىمنى كىيىپ، يۈزۈمنى      .  دە، سېتىۋېلىش ئۈچۈن مهھكهم ئېسىلدى     –كۆرۈپ قىزىقتى   

ۇپ باھـا تالاشـتىم، تاغـام    يۇيۇشۇمغىمۇ ئىمكـان بهرمهي، سـورتقا ئايرىـپ باھاسـىنى توختـام قىلىـشتى، خېلـى چىـڭ تـۇر                 

 جىـگهر قېرىنداشـمۇ مهن، سـېنى        –مانا تاغـاڭمۇ مهن، سـاڭا جـان         «: لېكىن قۇربان . كهلسۇن ئاندىن ساتاي دەپمۇ باقتىم    

دەپ يۈرۈپ، مهلۇم بىر باھادا مېلىمنى ئېلىپ، قولۇمغـا ئۇچىـدىن ئهللىـك             »  بىللا –ھهرگىزمۇ كۆيدۈرۈۋەتمهيمهن، ئىللا    

  . كېتىشتىسوم تۇتقۇزۇپ قويۇپ 

كېيىن ئهلتېرەم كهلگهن ھامان، خۇپتهن ۋاقتىدا ئۇلار يهنه كېلىپ ماڭـا ئېتىبـار بهرگهن باھـادا مـاللارنى ئېلىـپ             

  . كېتىشتى

 –دېـمهك، مهن تهڭمـۇ      . بۇ سهپىرىمدە جاپا تارتقان مۇشهققىتىمگه لايىق ئۈچ يۈز سوم پۇلۇم ئالته يۈز سـوم بولۇپتـۇ               

بـاي جـاللاپ    . همما كېيىن ئۇقسام، مهندىن مال ئالغۇچىلار ئۈچ يۈز ئهللىك سوم پايدا ئـاپتۇ            ئ. تهڭ پايدىغا ئىگه بوپتىمهن   

گـۆر ئـازابى    __ قۇرباننىڭ دەللاللىق خىزمىتى ئۈچۈن ئهللىـك سـوم بېرىـپ، ئـۆزى بولـسا مېنىـڭ ئـۈچ ئـاي يـول ئـازابى                         

ن تـېخىلا سـودىگهرچىلىكته خـام ئىكهنـمهن،         دېـمهك، مه  . تارتىپ ئالغان ئۈچ يۈز سوم پايدامنى ئۈچ سـائهتته ئۈنـدۈرۈۋاپتۇ          

  .تۇرمۇش تهجرىبىلىرىگه ئاساسلانماي، سهمىمىيهتسىز گهپلهرگه ئىشىنىپتىمهن

شـۇنىڭ بىـلهن    . ھهر ھالدا، قانداقلا بولمىسۇن، ھهرىكهت قىلىپ توپلىغان پۇلۇم بىلهن ئاكـامنى ئۆيلهندۈرۈۋالـدىم            

  . لۇپ قالغان قازىنىمىزدىن يهنه ھور چىقىشقا باشلىدىدۈم بو. ئائىله ۋەيرانچىلىقىدىن قۇتۇلۇپ قالدۇق

   

  دادام بىلهن ئاكامنىڭ ئوتتۇرىسىدا

. دادام يېڭىلىقنى قوبۇل قىلمايدىغان، خۇراپى ئهقىدىلهرگه مهھكهم چاپلىشىۋالىدىغان، مىجهزى چۇس ئادەم ئىـدى            

 كـۆپ چـاغلاردا ئۇنىـڭ ئىزدىنىـپ ئىـشلهۋاتقان        .ئاكام بولسا، يېڭىلىققا، تۈرلۈك بىلىملهرنى ئىگىلىۋېلىـشقا قىزىقـاتتى        

مهسىلهن، ئهڭ ئاۋۋال ئاكامنىڭ قانداق مهكتهپته ئوقۇش مهسىلىـسى  . ئىشلىرى دادامنىڭ قارشىلىقىغا ئۇچراپ تۇراتتى 

  .ئۈستىدە دادام بىلهن ئاكامنىڭ ئوتتۇرىسىدا مۇنداق بىر توقۇنۇش بولغانلىقى ئېسىمدە

 – 1920.  مهكــتهپلهر يــوق ئىــدى ىرىــدا غۇلجــا شــهھىرىدە ئۇيغــۇرچه پهننىــيئاكــام ئوقــۇش يېــشىغا يهتــكهن چاغل

ئۇنىڭـدا  . يىللىرى مۇسابايۇپلار تهرىپىـدىن غۇلجـا شـهھىرىدىكى مهدرىـس يېنىـدا يـېڭىچه پهننىـي مهكـتهپ ئېچىلـدى                   

ن تۇرغـۇت ۋە    يىرىك مـۇئهللىملهردىن ئىـستانبۇلدا ئوقـۇپ كهلـگهن ئابـدۇراخمان شـاھىدى، تۇرسـۇن ئهپهنـدى، تـۈركلهردى                  

ئاكام تۇردى قادىر مانـا شـۇ مهكتهپـته ئوقـۇش ئۈچـۈن دادامغـا               . خېلىل ئهپهندى ۋە باشقا زىيالىلار ئوقۇتقۇچىلىق قىلاتتى      

  . دېگهن كىتابنى ئوقۇپ، كونا دىنىي مهكتهپنى تاماملىغانىدى» شهرئى ۋاقائى«ئاكام بۇ چاغدا ئهرەپچه . تهلهپ قويدى

  :هننىي مهكتهپكه كىرىش تهلىپىنى رەت قىلىپدادامنىڭ ئاكامنىڭ يېڭىچه پ

ئهمدى سهن پهن ئوقۇپ دەھرىلىك يولىغا قهدەم قويماقچىمۇ؟ خىيالىڭنى جهم قىـل، مهدرىـسكه كىرىـپ تالىـپ                  _ 

  . دېدى_ ! بولىسهن

. ىبۇ ئارزۇيۇممۇ ئهمهلگه ئاشـت . دادا، مهنمۇ شهھىرىمىزدە پهننىي مهكتهپ ئېچىلىشىنى ئارزۇ قىلىپ يۈرگهنىدىم _ 

  . دېدى قهتئىيلىك بىلهن ئاكام_ ئهمدى مهن مۇشۇ يېڭى مهكتهپته ئوقۇيمهن، 

  .دېدى دادام_ بولمىسا، مهھهممهت ئىمىن غوزا قارىمنىڭ ئۆيىگه بېرىپ، مۇختهسهرۋا قائىدىن دەرس ئال، _ 

  :مهقسىتىگه زىت بولغان تهكلىپلهر ئاكامنىڭ ئوغىسىنى قاينىتىپ قويدى

مهن شۇنچه يىلـلار ئـارزۇ قىلغـان مهكتهپنىـڭ     ! ېنىڭ مهقسىتىمنى پهقهت چۈشهنمهيسىز؟ دادا، سىز نېمىشقا م   _ 

ئىشىكى مهھهللىمىزدىلا ئېچىلغان تۇرسا، نېمىشقا شـۇ مهكـتهپكه كىرىـپ ئوقۇشـۇمغا رۇخـسهت قىلمايـسىز، مهن پهن                   

  .دېدى ئۇ كۈچىنىپ_ ! ئوقۇيمهن، پهن

  !ھهي بهغهرەز، نېمه ئۇ پهن دېگهن؟ ئىمانمۇ؟_ 

  ! كىشىلهرنى قۇشتهك ھاۋادا ئۇچقۇزغان، بېلىقتهك سۇدا ئۈزگۈزگهن پهن شۇ_ 

  ! ئۇ ياققا قهدەم باسقۇچى بولساڭ، پۇتۇڭنى چاقىمهن_ 

  .  تارتىش خېلى ۋاقىتلارغىچه داۋام قىلسىمۇ، ئاخىر دادام ئاكامنىڭ تهلىپىنى قاندۇرمىدى–بۇ تالاش 

نىڭ سـۆھبهتلىرىگه قـۇلاق سـېلىپ يـۈرۈپ قـۇلاق موللىـسى بولـۇپ               دادام كىتابخانلىقتىن قالمايدىغان، موللاملار   

  :بۇ قېتىم ئاكامغىمۇ ئۇ. قالغىنى ئۈچۈن، دىنىي مهسىلىلهردىن خېلى كۆپ نهرسىنى سۆزلهيتتى

چوڭلار نېمه دېسه ماقۇل بول، بارغا قانائهت قىل؛ ساۋاب بولىدىغان ئىشنى قىل، گۇنـاھ بولىـدىغان ئىـشلارغا زادى                   _ 

دېگهنـدەك نۇرغـۇن نهسـىههت قىلىـپ، ئـۇنى          _ تـاڭلا مهھـشهرگادا قـارا يـۈز بولـۇپ قالمـاي، يـورۇق يـۈز بـول،                   ! ائاياغ باسـم  

 بىلهن كۆتۈرۈشۈپ،    بىر جوزا، ئىككى چىنه، ئاپتۇۋا، چىلاپچىلارنى مهنمۇ دادام       . مهجبۇرىي دېگۈدەك مهدرىسكه يولغا سالدى    

  .قويدۇقئاكامنى تالىپلار ھۇجرىسىغا ئاپىرىپ جايلاشتۇرۇپ 

 پاتلا مهدرىس يېنىدىكى ھېلىقـى پهننىـي مهكتهپنـى ئهگىـپ          –ئاكام مهلۇم ۋاقىت تالىپ بولۇپ يۈردى، ئهمما پات         

ئابدۇراھمان ئهپهندى ئۇنىڭ بۇ مهكتهپكه كىرىـپ ئوقـۇش ئىـشتىياقىنى بىلگهنـدىن كېـيىن، ئـۇنى مهكـتهپكه                   . يۈرەتتى

يرىم سۆزلهشـتى ۋە تهرەققىيـپهرۋەر كىـشىلهر ئـارقىلىقمۇ خىـزمهت            ئـۇ ئۆزىمـۇ دادام بىـلهن ئـا        . قوبۇل قىلمـاقچى بولـدى    

شۇنىڭدىن كېيىن ئاكام مهكتهپكه كىرىپ ئوقـۇش پۇرسـىتىگه ئىـگه           . ئىشلهپ يۈرۈپ، ئاخىر دادامنى ماقۇلغا كهلتۈردى     

  . بولدى ۋە يهتتىنچى سىنىپنى ئهلا دەرىجىدە پۈتتۈرۈپ چىقتى

ئــۇ خــۇراپىي ئــادەتلهرنى زاڭلىــق . زىش ماھــارىتىگه ئىــگه ئىــدىئاكــام ئاجايىــپ خۇشــخهت يېــزىش ۋە رەســىم ســى 

بىـر كـۈنى ئـۇ ئىـشانلارنىڭ ئـۆزىنى          . قىلىدىغان ھهجۋىي رەسىملهرنى سىزىپ، پېشايۋاننىڭ تۈۋرۈكىگه چـاپلاپ قويـاتتى         

امـان   كېـرەك توپلايـدىغان ي  –غايىبنى بىلىدىغان سىرلىق ئادەم دېگهن چۈشهنچىسىنى مۇرتلىرىغـا سـىڭدۈرۈپ، نهرسـه           

رەســىمدە بــوينى ئىــنچىكه، ئــۇزۇن، بېــشى قازانــدەك، بارمــاقلىرى ئارىــدەك،  . نهپــسىنى زاڭلىــق قىلىــپ رەســىم ســىزدى

نهپـسى گهر سـۈرەتكه كهلـسه، سـۈرىتى         «: چىشلىرى تۆمۈر گۈرجهكتهك ئاجايىپ سهت بىـر مهخلـۇقنى سـىزىپ، ئاسـتىغا            

بـۇنى دادام كـۆرۈپ     . ەپ يېزىـپ، تـۈۋرۈككه مىخـلاپ قويـدى        د» ئىشان كېلۇر، قوللىرى ئارا كهبى، چىشلىرى تىشاڭ كېلۇر       

چۈنكى دادام سـوپى بولغـانلىقى ئۈچـۈن ئىـشانلارنىمۇ مهسـخىرە            . يىرتىپ تاشلىدى ۋە ئاكامنى قوغلاپ يۈرۈپ دۇمبالىدى      

ئىككىنچىدىن، كىمكى سۈرەت سىزسا، شۇ سۈرەت قىيامهتته سىزغۇچىدىن جان تهلهپ قىلىـدۇ            . قىلىشقا قوشۇلمايتتى 

شۇڭا دادام ئاكامنىـڭ سـۈرەت سـىزغىنىنى كـۆرۈپ قالـسا، مانـا شـۇ سـۆزلهرنى                  . ېگهن خۇراپىي ئېتىقادقا ئهمهل قىلاتتى    د

ئاكام كېيىنچهرەك ماڭا ئات ۋە ئادەمنىڭ يېـنىچه تۇرغـان رەسـىملىرىنى قېرىنـداش بىـلهن                . تهكرارلاپ جېدەل قىلاتتى  

ۈرىتىنى سىزىــشنى مهشــق قىلىۋاتــسام، تۇيۇقــسىز دادام مهن بىــر كــۈنى ئاتنىــڭ ســ. سىزىــشنى ئۆگىتىــشكه باشــلىدى

  : كىرىپ قالدى، سىزىۋاتقان رەسىمنى كۆرۈپ، قهغهزلىرىمنى يىرتىۋەتتى ۋە كاچىتىمغا ئىككى شاپىلاق سېلىپ

قىيـامهتته جېنىڭنـى بۇنىڭغـا بهرسـهڭ، ئـۆزۈڭ          . تۇردى دېگهن ھـارامزادە سـېنىمۇ كـاردىن چىقىرىـشقا باشـلاپتۇ           _ 

ئىككىنچـى يهنه سـۈرەت سىزسـاڭ، قولـۇڭنى مانـا مۇشـۇنداق             _ : دەپ ۋارقىرىـدى ۋە   _ ىغا قانـداق بارىـسهن؟      خۇدانىڭ ئالد 

  . دەپ قولۇمدىكى قېرىنداشنى سۇندۇرۇپ تاشلىۋەتتى_ سۇندۇرۇپ تاشلايمهن، 

بــۇ قىممهتلىــك ســهنئهت،   «: ئاكامنىــڭ. مهن قورقــۇپ كېتىــپ، ئىككىنچــى ســۈرەت سىزىــشنى ئۆگهنمىــدىم     

مهن ئاكامنىــڭ ســۆزلىرىگه قارىغانــدا، دادامنىــڭ خــۇراپىي . دېــگهن ســۆزلىرىنىمۇ ئاڭلىمىــدىم» ش كېــرەكئۆگىنىــۋېلى

ئۇنـداق  . چۈنكى دادام مېنى ئىبادەت ۋە كىتابخانلىق قىلىدىغان جايلارغا ئهگهشتۈرۈپ بـاراتتى          . سۆزلىرىگه ئىشىنهتتىم 

دېـگهن كـۆپ قېـتىم ئـاڭلاپ،        » ولمىـسا، دوزاخقـا چۈشـىدۇ     ھهۋەسكه بېرىلسه، مۆئمىن ۋە ياۋاش ب     «: جايلاردىن ۋە دادامدىن  

شــۇنداق . دادامنىــڭ دېگىنىنــى قىلــسام، ئــاخىرەتته دوزاخقــا چۈشــمهي، جهنــنهتكه كىــرىمهن دېــگهن چۈشــهنچىدە ئىــدىم 

بولسىمۇ، ئاكام مېنىڭ بۇ كونا قاراشلىرىمنى تۈگىتىشكه ياردەم قىلىپ، دائىـم سـهنئهت توغرىـسىدا، پهن توغرىـسىدا ۋە                    

بـۇ ئىككىـسىنىڭ ئوتتۇرىـسىدا      . دادام بولسا، يۇقىرىقىدەك كونىلىققا ئۈنـدەيتتى     . ڭلىقلار توغرىسىدا سۆزلهپ بېرەتتى   يې

  . مهن تالاشتا قالغانىدىم

دەپ ئاتىلىـدىغان ئهپـسانه     » كىگىـز كىتـاب   «دادام مۇتهئهسسىپ، چالا موللىلاردىن، خهلق تىلـى بىـلهن ئېيتقانـدا            

مهسـىلهن، بىـر    . غان بولغاچقا، ئۇ بىزنى دوزاخقا چۈشىدۇ دېگهن ۋەھىمه بىـلهن قورقۇتـاتتى           سۆزلهرگه چىڭ يېپىشىۋالىدى  

نامـاز ئوقۇمىغـان كىـشىگه كىيىمىڭنىـڭ پېـشى          . يېرىڭگه سۈيدۈك تېگىپ كهتـسه، دوزاخ ئـوتى شـۇ يهردىـن تۇتىـشىدۇ             

ــپ قورق        ــۆزلهرنى قىلى ــدەك س ــدۇ دېگهن ــلاپ كۆيى ــن باش ــۇ يهردى ــوتى ش ــسه، دوزاخ ئ ــپ كهت ــاتتىتېگى ــا  . ۇت ــام مۇزىك ئاك

ئۆگىنىشكىمۇ ھهۋەسمهن ئىدى، بىر كۈنى ئۇ دۇتار سېتىۋېلىپ چېلىشنى مهشـق قىلىـشقا باشـلىغانىدى، دادام كـۆرۈپ      

  : قېلىپ

ھاي تۇردى دېگهن جاھىل، ئهمدى مۇشۇ يامان ئىشنى قىلغىلى باشلىدىڭمۇ، دۇتار بار ئـۆيگه پهرىـشته كىرمهيـدۇ،                   _ 

  .بىلهندېدى غهزەپ _ ! ئۇقامسهن؟

  :ئاكام دادامنى زاڭلىق قىلىپ

 نهكىـر دېـگهن پهرىـشتىلهر ئـۇ يهرگه          –ئۇنداق بولسا، مهن ئۆلگهنـدە گـۆرۈمگه دۇتـار ئهكىرىـپ قويـسۇن، مـۇنكىر                _ 

دادام ئۇنىـڭ ھهجىـۋىي گهپ بىـلهن ئـۆزىنى مهسـخىرە قىلىۋاتقانلىقىغـا              . دېـدى _ كىرمهي، گۆر ئازابىدىن قۇتۇلۇپ قالاي،      

  : سېرىق بۇرۇتلىرى تىترەپ كهتتى، كۆزلىرى ئالايدىئاچچىقى كېلىپ،

بۇنـداق  . ھهي بهدبهخت، ئاغزىڭـدىن بۇنـداق نـالايىق، كۇپۇرلـۇق سـۆزلهرنى چىقارمـا، دۇتـار دېـگهن دوزاخ چۆمـۈچى             _ 

مهنـدە بـۇ   .  پاچـاق قىلىـۋەتتى  –دەپ كېلىـپ، دۇتـارنى ئاكامنىـڭ بېـشىغا بىـر ئـۇرۇپ پاچـاق         _ نهرسىنى ئـۆيگه يولاتمـا،      

دېگهن پهدىگه چېلىشنى ئۆگىنىۋالغان ۋە ماڭـا چېلىـپ         » داۋانچىڭ«ئاكام تېخى ئهمدى    . ىنىشلىق تهسىر قوزغىدى  ئېچ

شـۇنداق  . دۇتارنىڭ ئادەم روھىنـى جانلانـدۇرغۇچى جهزىبىـدار ئـاۋازى مېنىمـۇ ئـۆزىگه جهلـپ قىلىۋالغانىـدى                 . بهرگهنىدى

  . ق باغلاش ھهۋىسىدىنمۇ مهھرۇم بولغانىدۇققىلىپ، بىز سۈرەت سىزىشنى ئۆگىنىش ۋە مۇزىكىغا ئىشتىيا

مهنمۇ تايـاقتىن قـۇرۇق     . ئاكام ئۆسمۈرلۈكىدە ئهنه شۇنداق ئىشلارنى قىلىپ، دادامدىن خېلى كۆپ تاياق يېگهنىدى          

ئاكامنىڭ دادامنىڭ چۈشهنچىسىگه زىت ئىـشلارنى      . مهن ئاكامدىن ناھايىتى ئىككى ياشلا كىچىك ئىدىم      . قالمىغانىدىم

شـۇڭا مهن دادامـدىن قورقـۇپ، دېگىنىنـى قىلـدىم، ئۆيـدە كـالا، ئېـشهك، قـوي                   . اق يېگىنى ماڭا سـاۋاق بولـدى      قىلىپ تاي 

ئاندىن ھهلهپ ئېتىـپ، ماللارغـا   . ياز كۈنلىرى كهچكىچه سىرتتىن ئوت ئورۇپ، بازاردىن شاپاق تېرىپ كېلهتتىم        . باقتىم

هھهردە ئورنۇمـدىن تـۇرۇپ، تاھـارەت ئېلىـپ، دادام بىـلهن             ئون ئۈچ ياش بولـساممۇ، تـاڭ س ـ        –تېخى ئون ئىككى    . قارايتتىم

بـۇ  . بىر كۈنى بىز بامداتتىن قايتىپ ئۆيگه كىرسهك، ئاكام بهخىرامان ئۇخلاۋاتقانىكهن         . بىلله بامدات نامىزىغا چىقاتتىم   

 –دىـنىگه ئـات      دە، غهزەپ بىـلهن ئورۇنـدا ياتقـان ئاكامنىـڭ يالىڭـاچ به             – پېنى چىقتى    –ئهھۋالنى كۆرۈپ دادامنىڭ جان     

يهنه بىـر كـۈنى دادام ئاكامنىـڭ مهلـله چهكمهنـدە،      . ئېشهكنىڭ يۈگهنلىرى بىلهن بهدىنىدىن قان چىققۇچه ئۇرۇپ كهتتى       

نــى نېمىــشقا كىيــدىڭ دەپ » رۇســچه ئىــشتان«يېڭــى مــودا بولغــان گهلهپــى شــىم تىكتــۈرۈپ كىيگهنلىكىنــى كــۆرۈپ،  

 كـۆزى   –نىڭ بېشىغا بىر ئاتقانىدى، بىچارىنىڭ بېشى يېرىلىپ، يـۈز          غهزىپىگه چىدىماستىن دېرىزىدىكى قاچا گۈلنى ئۇ     

ــۇرۇش ئۈچــۈن    . قانغــا بويىلىــپ كهتتــى  ــائهتلهنمهي، دەھــشهتلىك قىيــاپهتته يهنه ئاكــامنى ئ مهن دادامنىــڭ بۇنىڭغــا قان

رۇپ قويدۇم ۋە   ئهتراپتىن تاياق ئىزلهۋاتقانلىقىنى كۆرۈپ، سۇ توشۇيدىغان سوغىنىڭ كالتىكىنى تونۇرنىڭ ئىچىگه يوشۇ          

مۇنـداق  «: دادام بولسا ئاچچىقىدىن يانماي. قوشنىمىزنى چاقىرىپ ئاكامنى يهنه قاتتىق تاياق يېيىشتىن قۇتقۇزۇۋالدىم  

دېگهن سـۆزلهر بىـلهن     » !يامان ئىشلارنى قىلىشقا ۋۇجۇدۇڭ قانداق چىدايدۇ، ھهي مۇناپىق بهدبهخت، ۋىجدان بارمۇ سهندە           

  . تىللاۋاتاتتى

خېلى زامانلار ئۆتۈپ، ئاز    . غزىدىن چىقىۋاتقان يۇقىرىقى سۆزلهرنىڭ مهنىسىنى ئۇ چاغدا چۈشهنمهيتتىم       دادامنىڭ ئا 

 تولا ئوقۇغان، ئىجتىمائىي مهسىلىلهرگه ئارىلاشقاندىن كېيىنلا مۇناپىق نېمه، ۋىجدان نېمه دېـگهن سـوئاللارغا جـاۋاب                 –

ۋىجـدان  . ىلهن ئهمهلىيىتى ئوخشىمايدىغان ئالـدامچى ئىـكهن      مۇناپىق يالغانچى، ھىيلىگهر، سۆزى ب    . تېپىشقا باشلىدىم 

دېگهن مۇناپىقلىق ۋە قارا كۆڭۈللۈكنى يامان كۆرىدىغان، ئادالهتـسىزلىك ۋە باشـقىلارنى بـوزەك قىلىـش ھادىـسىلىرىنى                  

  .كۆرسه ئازابلىنىدىغان، ئىنساپنى كۆزدە تۇتىدىغان روھىي كهيپىيات ئىكهن

 قىلــدىڭ دەپ يۇقىرىقىــدەك ئاتــالغۇلار بىــلهن تىللىغــان كىــشىلهردىن ئهمهس، ئــۇ ئهســلىدە ئاكــام دادام يامــانلىق

  . ياخشى نىيهتلىك، ئىنساپلىق، بىلىم خۇمارى، ۋىجدانلىق، ئوت يۈرەك يىگىت ئىدى

مهن دادام بىلهن ئاكامنىڭ بۇ كونىلىق بىلهن يېڭىلىق ئوتتۇرىسىدىكى زىددىيىتى توغرىسىدا بهزىبىر ۋەقهلهرنى             

ئهسـلىدە داداممـۇ خـۇراپىي چۈشـهنچه تهسـىرىدە قالغـانلىقى            . ىمدە، دادامنى سهلبىي جهھهتته ئهسلهپ ئۆتتـۈم      ئهسلىگىن

ئـۇ يـۇرت    . بولمىسا، بوزەك قىلىنغـان كىـشىلهر ئۈچـۈن ياقـا يىرتىـدىغان، ئـادالهتنى سـۆيگۈچى، ۋىجـدانلىق ئـادەم ئىـدى                     

 بېرىـدىغان، خۇشـامهتنى يامـان كۆرىـدىغان، تـوغرا كېـسهر،          كاتتىلىرى دېگهنلهرنىڭ نالايىق ئىشلىرىغا يۈزىـدىلا رەددىـيه       

دەپ » قادىر تـوڭ  «كهسكىن خاراكتېرگه ئىگه بولغىنى ئۈچۈن، يۇقىرىقى تهبىقه ئهھلى دادامغا باشتا ئېيتىپ ئۆتكهندەك             

  .لهقهم قويغانىدى

كهنلىكىنـــى يۇقىرىقىـــدەك توقۇنۇشـــلاردىن كېـــيىن، مهن قانـــداق ئىـــشلار ياخـــشى، قانـــداق ئىـــشلار يامـــان ئى  

مېنىڭ ئويۇمچه، كىـشىلهر ئۈچـۈن چۈشـهنچه مهسىلىـسى ئهڭ     . ئاخىر ئۇنى تاپقاندەك بولدۇم . چۈشۈنىۋېلىشقا تىرىشتىم 

  ).چۈنكى ئوخشاش بىر ئىشنى ھهر خىل ئادەم ھهر خىل چۈشىنىدىكهن(مۇھىم ۋە ئهڭ مۇرەككهپ مهسىله ئىكهن 

مانا قارا، كۆرگهنلا  «. ڭا ئۇنىڭ تهسىرىنى ئۆتكۈزۈشكه تىرىشاتتى     سهنئهتكه قىزىقاتتى، شۇڭا ئۇ ما     –ئاكام ئهدەبىيات   

 سېلىـشتۇرۇش بىـلهن كهلتـۈرگهن سـۆزلىرىنى         –موللا ناۋائى شېئىرلىرىغا مهنه ئېيتالمايدۇ، يهنى ئۇنىڭ ئوخـشىتىش          

. رەتتـى ئـۆزى بولـسا، ناۋائىنىـڭ شـېئىرلىرىنى قىزىقىـپ ئوقـۇپ چۈشـهندۈرۈپ، شـهرھىلهپ بې                . دېگهنىدى» چۈشهنمهيدۇ

مهن ئۇنىـڭ مـوللا ھـاپىز دېـگهن كىـشىنىڭ خهيرىنـسا           . ئارىلاپ ئۇنىڭغا تهقلىد قىلىپ بهزى شـېئىرلارنىمۇ يازغانىـدى        

. دېگهن قىزىنى ياخشى كۆرۈپ قېلىپ، ئۇنىڭ شهنىگه ناۋائى شېئىرلىرى تهقلىدىدە يازغان بىر شـېئىرىنى كۆرگهنىـدىم   

  : ئۇنىڭدىن پهقهت

   

  ن قىرمىزى، قوللىرىڭغا خىنه ياقىپسه

  .لاله ئىرۇرسهن موللا ھاپىزنىڭ قىزى

   

 شىرازى شېئىرلىرىنى ئوقۇپ يېشىپ بېرەتتى، شهيخ        ئۇ ماڭا يهنه ناۋائى،   . دېگهن ئىككى مىسراسى ئېسىمدە قاپتۇ    

مهن ســهئىدى ھېكايىلىرىنىــڭ ھېكمهتلىــك ۋەقهلىــرىگه . ســهئىدى ھېكــايىلىرىنى ئوقــۇپ بېرىــپ تهھلىــل قىلاتتــى 

دادام بولـسا،   .  پاتلا ئـۇنى ئوقـۇپ بېرىـشنى ئاكامـدىن ئۆتـۈنهتتىم           –لىستاننى ئهتىۋارلاپ ساقلاپ يۈردۈم، پات      قىزىقىپ، گۈ 

بـۇ ئىككىـسىنىڭ    . نـى ئوقۇشـقا دالالهت قىلاتتـى      » چاھـار كىتـاب   «، سـهئىدى ئورنىغـا      »قۇل غوجا ئهھمهد  «ناۋائى ئورنىغا   

ئومـۇمهن، ئاكـام مېنـى ئىلغـارلىق يولىغـا،          . ىنىشكه باشلىدىم مېنى قايسى تهرەپكه باشلاۋاتقانلىقىنى بارغانسېرى چۈش     

  . دادام بولسا، قالاق سوپىزىم يولىغا سېلىشقا ئۇرۇنغانىكهن

نـاتوغرا ئىـشلارنى يهنـى بىرەرىنىـڭ ئورۇنـسىز      . مهن تهبىئىتىم جهھهتـتىن ئـاق كۆڭـۈل ۋە تهسـىرچان بـالا ئىـدىم              

بىــرەر بهختــسىزلىك توغرىــسىدىكى ھېكــايىنى . ئــارام بــولاتتىمئازابلانغــانلىقىنى كۆرگىنىمــدە ئېچىــنىش ئىچىــدە بى

ــتىم   ــلاپ كېتهت ــدا يىغ ــا    . ئاڭلىغىنىم ــاكى ئات ــدا ي ــاللىرىنى ئۇرغان ــرى ئاي ــدىمۇ   –ئهرلى ــالىلىرىنى ئۇرغان ــانىلىرى ب  ئ

. الاتتىمئۆيىمىزدە بىرەرى ئاغرىپ قالسا، تاماق يېـيهلمهي ۋە كېچىلىـرى ئۇخلىيالمـاي ق ـ      . ئازاپلىنىپ غهزەپكه تولاتتىم  

 ئوقـۇبهت تارتىۋاتىـدۇ، ئۇلارغـا يـاردەم بېرىـشنىڭ           –نېمىـشقا كۆپچىلىـك ئـازاب       : گۈدەك چاغلىرىمدىلا مېنىـڭ روھىمـدا     

بــۇ مېنــى ئهدەبىــي ئهســهرلهرنى يېــزىش ئــارقىلىق بــۇ  . دېــگهن ســوئال تۇغۇلغانىــدى_ چارىــسىنى قىلغىلــى بولماســمۇ؟ 

  .مهسىلىلهرنى يورۇتۇپ بېرىشكه ئىلهاملاندۇردى

   

  ئىلىم ئىزلهش يولىدا

   

 ئۆزۈمـدىن   –مهن بالا ۋاقتىمدا كونا دىنىي مهكتهپته كىتـاب ئوقۇشـنى ئـۆگهنگهن بولـساممۇ، خهت سـاۋاتىمنى ئـۆز                    

كونـا جهمئىيهتـته دىنىـي مهكـتهپلهردە ئوقۇغـانلار مـوللا بـولاتتى، ئـۇلار دىنىـي ئىـشلارنى                    . ئۆگىنىپ چىقىرىۋالغانىـدىم  

  . بۇنىڭغا يېتىش ئۈچۈن نهچچه ئون يىل ئوقۇيتتى. رە قۇرئاننى يادلىۋېلىپ قارى بولاتتىباشقۇراتتى ياكى ئوتتۇز پا

 مائارىپ ئىشلىرى يولغا قويۇلـۇپ، زامـانىۋىي        – يىلقى ئاپرىل ئۆزگىرىشىدىن كېيىن، شىنجاڭدا مهدەنىي        – 1933

پلا يېڭـى زامانغـا لايىـق بىلىـم         ئهمدى يېڭى ئېچىلغان مهكتهپلهردە بىـر نهچـچه يىـل ئوقـۇ           . يېڭى مهكتهپلهر ئېچىلدى  

شـۇنىڭ ئۈچـۈن مهنـدىمۇ بۇنـداق مهكـتهپلهردە          . ئىگىسى بولۇپ، بىرەر ئورۇندا خىـزمهت قىلىـش ئىمكـانىيىتى تۇغۇلـدى           

  . ئوقۇپ بىلىم ئېلىش ئىشتىياقى كۈچهيدى

كـېچهك ۋە    –ئۈرۈمچىدە تۈرلۈك مهكتهپلهر ئېچىلىپتـۇ، ئوتتـۇرا مهكـتهپلهرگه كىـرگهن ئوقۇغۇچىلارغـا كىـيىم                «

بـۇ پـۇلنى قانـداق      . دېگهن خهۋەرلهرنى ئاڭلاپ، يـول راسـخوتى ئۈچـۈن پـۇل يىغىـشقا باشـلىدىم              » ...تهمىنات بېرىلىدىكهن 

  : يىغىشىنىڭ غېمىنى قىلىپ، ئاخىر مۇنداق چارىنى تاپتىم

بىلىملىك ئۇ خېلى   . ئاپرىل ئۆزگىرىشىدىن كېيىن، ئاكام تۇردى قادىر خىزمهت قىلىش ئۈچۈن ئۈرۈمچىگه كهتتى          

. نىڭ ماقالىلىرىنى لازىغا يېزىپ بېرەتتى    » شىنجاڭ گېزىتى «ۋە ئۇستا خهتتات بولغىنى ئۈچۈن، ئۈرۈمچىدە چىقىدىغان        

ئاكـام گېزىـت چىقىرىـشقا خېلـى ئاكتىـپ          . چۈنكى دەسـلهپكى شـىنجاڭ گېزىتـى شـاپىگرافتا چىقىـشقا باشـلىغانىدى            

چىقىـدىغان يـۈز ئوقۇغۇچىنىـڭ بىـرى بولـۇپ، بىرىنچـى تۈركۈمـدە          خىزمهت كۆرسهتكهنلىكى ئۈچۈن، تاشكهنتكه ئوقۇشقا      

ئـۇ بـۇ ئـالىي مهكتهپـته ئالغـان تۇرمـۇش يـاردەم              . غا ئوقۇشقا كهتكهنىـدى   ) ئوتتۇرا ئاسىيا دۆلهت ئۇنىۋېرسىتېتى   (» ساگۇ«

قـازاق ئهدەبىياتىغـا   مهن ئۇيغۇر، ئۆزبېك، تاتـار،  . پۇلىنىڭ ھهممىسىگه دېگۈدەك ماڭا تۈرلۈك كىتابلارنى ئهۋەتىپ بېرەتتى  

شـۇنىڭ ئۈچـۈن، ئهدەبىياتقـا دائىـر بهزى كىتـابلارنى           . دائىر كىتابلارنى ئوقۇپ يۈرۈپ بهدىئىي ئهدەبىياتقا قىزىقىپ قالدىم       

ئېلىپ قېلىپ، بۇنىڭدىن پوشكىننىڭ ئۆزبېكچه بىـر توملـۇق تاللانغـان شـېئىرلار تـوپلىمىنى، بهش خىـل ئهدەبىيـات                    

رومـانىنى لوتپـۇللا مـۇتهللىپكه      » ئانـا «اقتاشنىڭ بىر شېئىرلار توپلىمىنى، گوركىنىڭ      خرىستۇماتسىيىسىنى، ھادى ت  

  .ھېساب ۋە تهبىئهتكه دائىر كىتابلارنى بولسا، يول راسخوتى ئۈچۈن سېتىپ پۇل توپلىدىم. تهقدىم قىلدىم

 ســودىگهرلهرنىڭ  ســاندا ئۇچرايــدىغان–ئهگهر شــۇ ۋاقىتتىكــى ئانــدا . مېنىــڭ يىغقــان پۇلــۇم يــۈز ســوم بولغانىــدى 

پۇلۇمنىـڭ تهڭـدىن تولىـسى كىـراغىلا        .  ئاتمىش سوم كىرا ھهققى ئالىـدۇ      –ماشىنىسىغا كىرا تۆلهپ چۈشسهم، ئهللىك      

 ئىچـمهك، دەڭجـالىق ئۈچـۈن سـهرپ قىلىـشقا قالغـان             –كهتسه، يول راسخوتى، مهكتهپكه كىرىۋالغۇچه بولىدىغان يېمهك        

قـايغۇ بىـلهن كىـرا تـۆلىمهي ئولتۇرۇۋالىـدىغان ماشـىنا يـاكى ھـارۋا ئىزلهشـكه                  ئازغىنه پۇلۇم نېمىگه دال بولىدۇ دېگهن       

  . باشلىدىم

ــشهلمىدىم        ــانىيهتكه يېتى ــداق ئىمك ــپ مۇن ــاي ئىزلىنى ــر ئ ــايغىچه بى ــۆتىنچى ئ ــدىن ت ــۈچىنچى ئاي ــقا . ئ ئوقۇش

ادىگه بهل بـاغلاپ  قىزغىنلىقىم ناھايىتى يـۇقىرى بـولغىنى ئۈچـۈن، بىـر ئـاي يـول يۈرسـهممۇ پىيـادە ماڭـاي دېـگهن ئىـر                      

بـۇ ھارۋىكهشـنىڭ تـۆت      . دەل شۇ چاغدا ئۈرۈمچىگه قهنت ۋە گهزمال كىـرا قىلغـان ھارۋىكهشـكه يولۇقـۇپ قالـدىم                . قويدۇم

ئىرگۇلۇ ھارۋىسى بولۇپ، ئۇ ئالدىدىكى ھـارۋىنى ھهيـدەپ، قالغـان ئـۈچ ھارۋىنىـڭ ئېتىنـى ھارۋىلارنىـڭ ئارقىـسىغا قاتـار           

 بىرىگه چېتىپ، بىـر     –لاردا ئىككى چاقلىق ئىلى ھارۋىلىرىدىن بىر قانچىسىنى بىر         ئۇ چاغ (چېتىپ ماڭماقچى ئىكهن    

بىرىنچى ۋە ئىككىنچـى ھـارۋىنى   : مهن بۇ ھارۋىكهش بىلهن مۇنداق كېلىشتىم). قانچه ھارۋىكهش كارۋان بولۇپ يۈرەتتى  

ىز ئـۆزىمىز ھهيـدىگهن ئـاتنى       ھهر قايـسىم  . ئـۈچىنچى ۋە تـۆتىنچى ھـارۋىنى مهن ھهيـدەيمهن         . ھارۋىكهش ئۆزى ھهيدەيدۇ  

 ھارۋىنىـڭ دەڭجـالىقى ۋە باشـقا راسـخوتلىرىنى ھـارۋىكهش ئـۆزى              –ئـات   . ئۆزىمىز يول بـويى بېقىـپ، ھارۋىغـا قوشـىمىز         

 ئىچمىكىـم  –ئهممـا يـېمهك   . مهن بولسام، پهقهت ھارۋىغا ئولتۇرغىنىم ئۈچۈن كىرا ۋە دەڭجالىق تـۆلىمهيمهن         . كۆتۈرىدۇ

 كۈنـدۈز ئىـشلىگىنىم ئۈچـۈن ھارۋىكهشـتىن ھهق ئالمىـساممۇ، ئـۇزۇن يولـدا پىيـادە، يـالغۇز                    –كېچه  . ئۆزۈمدىن بولىدۇ 

  . مېڭىشتىن، كىرا ۋە قونالغۇ ھهققى تۆلهشتىن قۇتۇلغىنىمغا خۇش بولغانىدىم

غۇلجىدىن چىقىپ، ئۈچ كۈن يول يۈرۈپ كهڭسايغا يېقىن بارغىنىمىزدا تـۆتىنچى ھـارۋا كاتاڭغـا چۈشـۈپ قېلىـپ                   

  : دە–ھارۋىكهش پېشانىسىگه بىر شاپىلاق ئۇرۇپ ئالدىمغا كهلدى . ۇپ كهتتىئوقى سۇن

دەپ تۇرۇۋالـدى ۋە  _ سهن دىققهت قىلىـپ ھهيـدىمهي، ھارۋىنىـڭ ئـوقى سـۇندى، تـۆلهپ بېرىـسهن،              ! ھهي كاساپهت _ 

  .قامچىسىنى پۇلاڭلىتىپ قورقۇتۇپ، ئوق ئۈچۈن مهندىن بىر نهچچه سوم پۇل ئۈندۈرۈۋالماقچى بولدى

جۇلۇقى چىقىپ كهتكهن ھارۋاڭنىـڭ     .  سهن قهيهر بىلهن ھهيدىسهڭ، ئارقاڭدىكى ھارۋىلارمۇ شۇ يهر بىلهن ماڭدى          _

ئۇ يهنه قامچىسىنى كۆتۈرۈپ ئالدىمغا دېۋەيلهپ يېقىن       . دەپ مهنمۇ بوش كهلمهي ۋارقىرىدىم    _ ئۆلۈكىنى ماڭا ئارتامسهن،    

  .بىر تاشنى قولۇمغا ئېلىپ ھهيۋە قىلدىممهنمۇ دەرھال يول چېتىدە تۇرغان مۈشۈكتهك . كهلدى

. باشــقا ســهپهرداش ھارۋىكهشــلهر ئارىغــا چۈشــۈپ، مېنىــڭ خوجــايىنىمنى ئهيىــپلهپ، بىزنــى ئهپلهشــتۈرۈپ قويــدى  

مهن بولـسام، ئـاتلارنى بېقىـپ، ھارۋىلارغـا         . ھارۋىكهش بۇ ئهتراپتىن ئوق تاپالماي، ئارقىسىغا يېنىـپ لوسـۇگۇڭغا كهتتـى           

ھـارۋىلار داۋانغـا ئـۆرلهپ      .  يهردە ئۈچ كۈن ئاۋارە بولۇپ، ھارۋىنى ئوقلىغاندىن كېيىن يهنه يولغـا چۈشـتۇق             بۇ. قاراپ قالدىم 

ــاخىرقى ھارۋىنىــڭ ئىككــى چاقىغــا تاشــنى تىــرەپ قويــۇش      ــاتلار چارچــاپ توختىغــان ھامــان ئ ــدە، ئ تىــك جايغــا كهلگهن

ىككـى قولۇمـدا كۆتـۈرۈپ يـۈرۈپ، داۋان ئاشـقىچه           شۇڭا قـوش مۇشـتۇمدەك تاشـلارنى ئ       . ۋەزىپىسىنى مهن ئورۇنداپ ماڭدىم   

ــق  ــايتتى   –چىلى ــانىم قالم ــر دەرم ــۈپ ھېچبى ــق تهرگه چۆمۈل ــاغ .  چىلى ــۇتهي   –ت ــىتهي، ئ ــهنتهي، س ــڭ ۋە س  داۋانلارنى

 كۈنـدۈزدە داخىيهنـزىگه يېتىـپ       – جهزىرىلهرنىـڭ ئـازابىنى تارتىـپ، يهنه ئـۈچ كـېچه             –ئارىلىقىدىكى شـېغىللىق چـۆل      

  . باردۇق

دەپ » ھارۋىنى قاتايمۇ «ئۆگۈنى ئاشۋاقتى بىلهن    . شلهر ئهتىسى ئاتلارنى دەم ئالدۇرىمىز دەپ يولغا چىقمىدى       ھارۋىكه

بىزنىڭ خوجايىن ھارۋىكهش   .  سهككىز ھارۋىكهش تاۋكا قۇرۇپ، قىمار ئويناشقا چۈشۈپ كېتىپتۇ        –ئۆيگه كىرسهم، يهتته    

.  سىلىقلاپ قويۇلغـان زەي يهردىـن ئوشـۇقلارنى تېرىـشكه باشـلىدى            سوئالىمغا جاۋابمۇ بهرمهي، ھهتتا ماڭا قاراپمۇ قويماي،      

دەپ ئېتىــپ، ئــالقىنى بىــلهن مهيدىــسىگه پاققىــدە » دەتتىكــام«ئانــدىن كېــيىن بــۇ ئوشــۇقلارنى ئالقىنىغــا تىزىۋېلىــپ، 

ان قىيـاپىتىگه    بىـرىگه ھۆرپىيىـپ تۇرغ ـ     –مهن يېرىم سائهتچه بۇ قىمارۋازلارنىڭ ئۇرۇشۇۋاتقان خورازلاردەك بىـر          . ئۇراتتى

چۈشـتىن كېـيىن يهنه خوجـايىنىمنى       . جاۋاب بولمىغاندىن كېيىن، ئاخىر قايتىـپ چىقىـپ كهتـتىم         . قاراپ ئۆرە تۇردۇم  

دېـگهن  » تىـكه، ئـاته، دو بـارمۇ، دەتتىكـام        «: قارىسام ئىـشىكنى ئىچىـدىن تـاقىۋاپتۇ، تىڭـشاپ باقـسام يهنه           . ئىزدەپ باردىم 

دەپ ئـويلاپ  »  بۇلار بار كۈچى بىلهن قىمارغا كىرىشىپ كېتىپتـۇ، ئهته ماڭـسا كېـرەك         ھه، بۈگۈن «. ئاۋازلار چىقىپ تۇردى  

  .دەڭدىن چىقىپ بازار چۆگىلهپ يۈردۈم

ئېغىلغا كىرىـپ قـاراپ باقـسام، ئوقـۇردا ھېچنـېمه      . نامازدىگهر ۋاقتىدا قايتىپ كېلىپ تىڭشىسام، يهنه شۇ ئهھۋال  

دەڭجـادىن تـۆت بـاغ    .  كهتكهن پـوڭزەكتهك ئىچىـگه كىرىـپ كېتىپتـۇ     بىچارە ئاتلارنىڭ قورساقلىرى يېلى چىقىپ    . يوق

نامازشـام بىـلهن    _ كېـين   .  يوغان توغراپلا ئوقۇرغا سېلىپ چىقىپ كهتتىم      –بېدە ئېلىپ، ئىككى بېغىنى جادودا يوغان       

غـدىن بهرگهن   يېـرىم با  «: ئۇلارنىـڭ بـۇ ئاۋازىـدىن     . ئېغىلغا كىرىشىمگه بىچارە ئـاتلار ماڭـا تهلمـۈرۈپ قـاراپ كىـشنهشتى            

مهن ئۇلارنى قۇدۇق   . دېگهندەك مهنا بىلىنىپ تۇراتتى   » بېدەڭنى يهپ بولدۇق، قورساققا دالدا بولمىدى، ئۇسساپمۇ كهتتۇق       

. يېنىغــا ئېلىــپ چىقىــپ، قــانغۇچه ســۇغارغان ئىــدىم، ئۇلارنىــڭ بهزىلىــرى باشــلىرىنى لىڭــشىتىپ پۇرقــۇپ قويۇشــتى  

ئـاتلارنى ئوقۇرغـا    . دېگهنـدەك ئىپـادىلىرى چىقىـپ تـۇراتتى       » ەھـمهت، رەھـمهت   ر«: بۇنىڭدىن ئهقىللىـك بـۇ ھايۋانلارنىـڭ      

جامائهت خۇپتهندىن يانغان مهزگىلـدە ئۇلارغـا يهم تۆكـۈپ          . باغلاپ، قالغان ئىككى باغ بېدىنى يهنه توغراپ سېلىپ بهردىم        

مهن بولـسام، بۈگـۈن چۈشـته       . مقىمارۋازلارنىڭ بۈگۈن تالاغا چىققانلىقىنى يـاكى تامـاق يېگهنلىكىنـى كۆرمىـدى           . بهردىم

ئــاتلارمۇ بېــدە بىــلهن ئارپــا يهپ قورســاقلىرىنى . ئاشــپۇزۇلدا لهڭــمهن، كهچــته بولــسا مانتــا يهپ قورســىقىمنى تويغــۇزدۇم

چىراغپايــدىكى . مهن يهنه ئــۇلار قىمــار ئويناۋاتقــان ئۆينىــڭ ئىــشىكى يېنىغــا كېلىــپ يوچۇقىــدىن قارىــدىم  . تويغــۇزدى

ىقىۋاتقـان يورۇقىـدا ھارۋىكهشـلهر تـېخىچه ئـات، ھـارۋا ۋە خهلقنىـڭ كىراغـا بهرگهن مـاللىرىنى                    دىڭخۇلۇنىڭ لاۋۇلـداپ چ   

ــۈن ۋۇجــۇدى بىــلهن قىمــار ئويناشــقا بېرىلىــپ      ــانلىقىنىمۇ ســهزمهي، پۈت ئۇنتــۇپ، ھهتتــا ئۆزىنىــڭ قورســىقىنىڭ ئاچق

  . كېتىپتۇ

ــم       ــوت بهردى ــا ئ ــۇپ، ئاتلارغ ــتىم قوپ ــچه قې ــدە نهچ ــۈنى كېچى ــۇ ك ــارۋى. مهن ش ــدىم ھ ــۈككه قارى ــارىلاپ . لاردىكى ي ئ

  . دەپ توۋلىشاتتى» ...دەتتىكام«: ئۇلار ھامان شۇ كهيپىياتتا. قىمارۋازلارنىڭ ئىشىكىنى تىڭشاپ باقتىم

قىمار ئويناپ زايه قىلىۋاتقان ھارۋىكهشـلهرنىڭ  . يولغا چىقىۋېرەي دېسهم، بۇ مېنىڭ ئىختىيارىمدىكى ئىش ئهمهس    

گهپ قىلــسام، خوجــايىنىم مهن بىــلهن . ىــپ قويــاي دېــسهم، يــا بۇنىڭغــا پېتىنالمــايمهنبــۇ يامــان ھهرىكىتىنــى توختىت

ــدۇ     ــۇرۇپ بېــشىمنى يېرىۋېتىــشتىن يانماي ــلهن ئ ــالتهك بى ــا ك ــلهن تهڭ  . ئۇرۇشــىدۇ، ھهتت مۇســاپىرچىلىقتا ئۇنىــڭ بى

ىچىــم پۇشــۇپ ئ. كېلهلمهيــدىغانلىقىمنى چۈشــىنىپ، دەڭجانىــڭ دەرۋازىــسى يېنىــدىكى تاشــتا شۈمــشىيىپ ئولتــۇردۇم 

 ئـۆزۈم  –دىققهت بولغانسېرى، نىهايهت بۇ قىمارۋاز ھارۋىكهشلهرنى غايىبـانه تىلـلاپ، ئۇلارنىـڭ يامـانلىقى توغرىـسىدا ئـۆز                  

دەڭنىــڭ خوجــايىنى نــېمه ئۇچــۈن بۇلارنىــڭ يامــان ئىــشىنى بىلىــپ تــۇرۇپ توســىمايدۇ، . بىــلهن سۆزلىــشىپ قــويىمهن

يـاكى مهن سـاقچىغا بېرىـپ بـۇ سـىرنى مهلـۇم             . هيدۇ، بۇنىڭدا بىر سـىر بـار      ھۆكۈمهتكه مهلۇم قىلىپ دەڭدىن قوغلىۋەتم    

قىلايمۇ؟ ياقهي، مهن ئۆمرۈمدە مۇنداق ئىشنى قىلىپ باقمىغـان، ئۇنىـڭ ئۈسـتىگه مهن بېرىـپ بـۇلارنى چاقـسام، دەڭجـا                      

هنـدەك خىيــاللارنى  پـالاكهت يهنه ئــۆزۈمگه كېلىـدۇ دېگ  . مېنـى بـۇ يهردىــن قوغلايـدۇ، ھـارۋىكهش ھارۋىــسىغا چۈشـۈرمهيدۇ     

  .دىققهتچىلىكتىن ئاخىر بولماي يهنه ئاتلارنى باقىمهن، يۈكلهرگه قاراپ قويۇپ، بازار ئايلىنىمهن. قىلىمهن

ئۇ يهردىكى ئـۇزۇن قـارا   . بۇ دىققهتچىلىكنىڭ ئۈچىنچى كۈنى بازار ئايلىنىپ يۈرۈپ شوپاڭخانا ئالدىغا بېرىپ قالدىم 

ئـۇ جىـڭ    . راق ئىچىپ ئولتۇرغـان بىـر سـېرىق يىگىـت بىـلهن ئۇچرىـشىپ قالـدىم               پوكهي يېنىغا قويۇلغان بهندىڭدە ھا    

. ناھىيىــسى ئهتراپىــدىكى قــازاق بــالىلىرىنى ئوقۇتىــدىغان كۈلئــۆتهڭ باشــلانغۇچ مهكتىپىنىــڭ ئوقۇتقۇچىــسى ئىــكهن 

ن جىڭغـا   ئـۇ غۇلجىـدى   . خۇشخۇي، شهيتانراق، گارمون چېلىشنى بىلىـدىغان بـۇ تاتـار يىگىتنىـڭ ئىـسمى رەئـۇپ ئىـكهن                 

  .كېتىۋېتىپ، ئېتىنى دەڭدە قويۇپ، ھاراق ئىچىۋېلىش ئۈچۈن بۇ دۇكانغا كېلىپ ئولتۇرغانىكهن

. ئۇ مېنىڭ بىلهن سالاملىشىپ كۆرۈشكهندىن كېيىن، قارا بىر ھېجىرغا تـۆت سـهر ھـاراق قۇيـدۇرۇپ ماڭـا تـۇتتى                    

تـارچه جىـرلاپ، قـازاقچه، ئۇيغـۇرچه ئالـدار          رەئـۇپ تا  . مهن ھاراق ئىچىپ باقمىغانلىقىمنى ئېيتىپ ئىچىشكه ئۇنىمىـدىم       

ئهممـا ھـاراق ئىچىـشتىن      . كۇسا ۋە نهسىرىدىن ئهپهندى لهتىپىلىرىنى سۆزلهپ، مېنىڭ چىگىش كۆڭلۈمنى ئېچىۋەتتى         

  :قورقۇپ

  .دېدىم_ ئىشىنىڭ، مهن زادى ھاراق ئىچىپ باقمىغان، ھاراق ئىچىشتىن قورقىمهن، _ 

، ئــۆزۈڭ خاپىــدەك كۆرۈنىــسهن، مانــا بــۇنى قاغىــپ جىبهرســهڭ )، دوســتئــاغىنه(نېمىــدىن قورقىــسهن ئىبــدەش _ 

  .دەپ ھېجىرنى لېۋىمگه تهگكۈزدى_ كۆڭلۈڭ ئېچىلىپ جهننهتكه كىرگهندەك بولىسهن، 

  : مهن ھېجىرنى ئۇنىڭ قولىدىن ئېلىپ پوكهيگه قويۇپ

ئهگهر شۇ قىرىق كـۈن     . ىكهنھاراق ئىچكهن ئادەمنىڭ ئىمانى قىرىق كۈن تېنىدىن جۇدا بولۇپ ئايلىنىپ يۈرىد          _ 

  .دېدىم ئۇنى پىكىرىدىن ياندۇرۇش ئۈچۈن_ ئىچىدە ئۆلۈپ كهتسه، ئىمانسىز كېتىدىكهن، 

ئىمانىڭنى ئېلىـپ كېـتهرمىش؟     ! سهن ئهخمهق ئىكهنسهن  _ دېدى رەئۇپ قولىنى شىلتىپ،     _ بو ئوسۇرۇق گهپ،    _ 

  . بۇ نهسىرىدىن ئهپهندىنىڭ تهرەت سۇندۇرغىنىدەك گهپ

  !هن، ئۇ قانداق گهپمهسىل_ 

مهسىلهن، نهسىرىدىن ئهپهندى بىـر كـۈنى ئـېقىن سـۇنىڭ بويىـدا ئولتـۇرۇپ تهرەت ئېلىۋاتقانـدا پـۇتى تېيىلىـپ                      _ 

قىلىــپ بىرنــى » تــارت«ئهپهنــدى كهشــىدىن ئايرىلغــان پــۇتىنى كۆتــۈرۈپ . كېتىــپ كهشــىنى ســۇ ئېقىتىــپ كېتىپتــۇ

دەپ رەئــۇپ مېنــى _ مانــا شــۇنداق گهپ، . ۇغا قــولىنى ســوزۇپتۇدەپ ســ» !ئــال تهرىتىڭنــى، بهر كهشــىمنى«: قويۇۋېتىــپ

. كۈلدۈردى ۋە ئۇنىمىغىنىمغا قويماي، تۈرلۈك قىزىـق گهپـلهر بىـلهن ئـاخىر ھېلىقـى تـۆت سـهر ھـاراقنى ئىچىرىـۋەتتى                      

ــاتلىق   «: بهزىلهرنىــڭ ــيىن ت ــدىن كې ــاچچىق، ئىچكهن ــاراق ئ ــكه ھ ــاراقنى بهك   » ئىچمهك ــهر ھ ــۆت س ــۇ ت ــدەك، ب دېگىنى

ناھايىتى ئاز ۋاقىتتىن كېيىن ئىچ پۇشـۇغۇم،       . ىپ يۇتۇپ بولۇشۇمغا ئاغزىمدىن ئاچچىق بۇس چىققاندەك بولدى       قىينىل

يېڭـى تېپىـشقان   .  غۇسسهم قهيهرلهرگه ئۇچۇپ كهتتىكىن، كۆڭلۈم ئېچىلىپ شېرىن كهيىپ سۈرۈشكه باشلىدىم    –غهم  

سىگه ئېـسىۋالدى، ئـوڭ مۈرىـسىدىكى گـارمۇنىنى         ئاغىنهم بىر لېتىرلىق سۇدانغا ھـاراق توشـقۇزۇپ ئېلىـپ، سـول مۈرى ـ            

  : ئېلىپ

جـۈن، توجـۇ، جـۈر      ) بىرىنچـى دەرىجىلىـك   (كۆردۈڭمۇ، مانا كۈلگۈنچهك بولۇپ قالـدىڭ، بـۇ ياخـشى ھـاراق، پېـرۋاي               _ 

دەپ گـارمونىنى بـازاردىلا چالغـان بـويى، مېنـى بـازار سـىرتىدىكى چـوڭ بىـر                   _ ،  )ئوينايمىز(ئىندى پاگۇلهيىت ئېتهرمىز    

  .ئۆستهڭ ئهتراپى سۆگهتلىك ۋە يېشىل چىمهنزار ئىدى. ستهڭ بويىغا باشلاپ باردىئۆ

 ئـالته تۇخـۇم چىقىرىـپ،      –رەئۇپ گارمۇننى سۆگهت شـېخىغا سـاڭگىلىتىپ ئېلىـپ قويـۇپ، يانچۇقلىرىـدىن بهش               

پ، بۇرۇلكىـسىنىڭ   تۇخۇملارنىڭ ئىچىدە بىر دانه خام تۇخۇم بار ئىكهن، ئۇنى ئېلى ـ         . يېشىل چىم ئۈستىگه تىزىپ قويدى    

 دە، ئىچىـدىكىنى سـۈمۈرۈپ      –رېمۇنىغا زەنجىر بىلهن ئېـسىۋالغان قهلهمتۇراچنىـڭ ئۇچىغـا تۇمـشۇقىنى ئـۇرۇپ تهشـتى                

رۇمكىغـا سـۇداندىكى ھـاراقتىن      . كېيىن تۇخۇمنىڭ ئېچىلغان تۆشـۈكىنى كېڭهيتىـپ، رۇمكـا تهييارلىـدى          . ئىچىۋەتتى

ە ئالـدىن سـويۇپ تهييـارلاپ قويغـان پىشـشىق تۇخـۇمى زاكۇسـكا قىلىـپ                 توشقۇزۇپ قۇيۇپ، ئالدى بىلهن ئـۆزى ئىچتـى ۋ        

  . ماڭىمۇ شۇ تهرىقىدە بىر رۇمكا ھاراق تۇتقانىدى، مهن يالۋۇرۇپ زادىلا ئىچكىلى ئۇنىمىدىم. يېدى

ھهي، سارلىقىڭنى قىلاجاتىرسهنغۇي، ئانداي بولسا، سېنىڭ سۆزۈڭچه بۇ تۇخـۇمنى، بىـزچه بـۇ جۇمۇرتقـانى ئاشـاپ               _ 

 تـۆت رۇمكـا ھـاراق ئىچىـپ،         – ئارقىـدىن ئـۈچ      –دەپ قازاقچه، تاتارچه، ئۇيغۇرچه ئـارىلاش سـۆزلهپ، يهنه ئارقـا            _ تۇر،  ) پيه(

  .مهن تۇخۇم يېگهچ ئاڭلاپ ئولتۇردۇم. گارمون چېلىپ تاتارچه جىرلاشقا باشلىدى

سۇغا ئارىلىشىپ، شىلدىرلاپ   گويا ئۇنىڭ ئاۋازى ئۆستهڭدىكى سۈزۈك      . ئۇنىڭ ئاۋازى جاراڭلىق ۋە يېقىملىق ئىدى     

ئهتراپىمىزدىكــى ياشــارغان ســۆگهتلهرنىڭ يېڭــى چىــۋىقلىرىنى تولغــاپ ئويناۋاتقــان ســهلكىن شــاماللار بىــلهن . ئاقــاتتى

  .قوشۇلۇپ يىراقلارغا ئۇچۇپ كېتهتتى

ك، خۇسۇسهن، ئۇنىڭ ئاھـاڭىنى جانلانـدۇرۇپ ئېيتقـان، ئادەمنىـڭ ھېسـسىياتىنى ئۇرغۇتىـدىغان، چوڭقـۇر مهنىلى ـ                

  :يېقىملىق تاتارچه قوشاقلىرى مۇنداق ئىدى

   

  ئهنىكهي مېنى تۇۋغان چاغدا، 

  .ئاق بۆلهۋگه بۆلهگهن

  ئۆمرۈڭ بولسۇن دەپ تىلهگهن،

  .بهختىڭ بولسۇن دېمهگهن

   

  ساندۇغاچنىڭ بالالارى

  .نېگه سېگىز بولماغان

  شول دۇنيانىڭ راھهتلهرى 

  ...نېگه تېگىز بولماغان

ــۇ، بهختنــى، مــۇ  ھهببهتنى، ئــارزۇنى ئوخــشىتىش ئۇســۇلى بىــلهن تهســۋىرلهپ بېرىــدىغان چوڭقــۇر مهنىلىــك،   مانــا ب

پهمىمـچه، بـۇ ئويـۇنكهش      . مهرۋايىتتهك تىزىلىـپ پـارقىراپ تۇرىـدىغان گـۈزەل سـۆزلهر مېنـى ئـۆزىگه جهلـپ قىلىۋالـدى                  

مهن . ش قىلىـپ يـۈرەتتى    يىگىت ئىچ پۇشـۇرىدىغان ھاياتتـا قېنىغـا پاتمـاي ھاراققـا بېرىلىـپ، ئۆزىنىـڭ كـۆڭلىنى خـۇ                   

ئىچىـم پۇشـۇپ نـېمه قىلارىمنـى بىلـمهي          . بولسام، بۇ يهردە يىپسىز باغلىنىپ قېلىپ، زېرىكىـپ يـۈرگهن ئـادەم ئىـدىم             

شۇڭا مهن ئۇنىڭغا ئىجىـل     . تۇرغىنىمدا، مهن بۇ خۇشخۇي ناخشىچى يىگىتكه يولۇقۇپ قېلىپ كۆڭلۈم كۆتۈرۈلۈپ قالدى          

ۋاقىت تاپسام، ئۇنى ئىزدەپ    . ئۇنى ئاشپۇزۇلغا ئهكىرىپ مېهمان قىلدىم    . شىپ يۈردۈم بولۇپ، كهچكىچه ئارقىسىدىن ئهگى   

. كـۈن پاتقانـدا ئۇنىـڭ بىـلهن خوشلىـشىپ دەڭـگه قـايتتىم             . كۈلئۆتهڭگه بېرىـشقا ۋەدە قىلىـپ، ئادرىـسىنى يېزىۋالـدىم         

. غا ساڭگىلىتىپ ئولتۇرۇپتـۇ   دەڭنىڭ ئالدىغا كهلسهم، خوجايىن ھارۋىكهش دەڭنىڭ يېنىدىكى تاشتا بېشىنى چاتىرىقى         

ئۇنىـڭ چېقىـر كـۆزلىرى    . ئۇ مېنىڭ كهلگىنىمنى سېزىپ بېـشىنى كۆتـۈردى ۋە مهيـۈس ھالـدا تهلمـۈرۈپ ماڭـا قارىـدى          

 –ئومــۇمهن، ئهپتــى . ئولتۇرۇشــۇپ، گىــردە ســاقىلىنىڭ تــۈكلىرى تهتــۈر ئۆرۈلــۈپ، خــام ســېمىز يــۈزى توپــا چىــراي ئــاپتۇ 

مهن ئۇنىـڭ بـۇ     . چىق ئهلهم تارتىۋاتقانلىقىنىـڭ ئىپادىـسى مهلـۇم بولـۇپ تـۇراتتى            ھهسـرەت، ئـاچ    –بهشىرىسىدىن قـايغۇ    

  . دېگهن ئويغا كهلدىم» ھه، بۇ ئۇتتۇرۇۋەتكهن ئوخشايدۇ«: ھالىتىنى كۆرۈپ

 مۇنـدا   –دەڭگه كىرىپ ئۇقۇشۇپ باقسام، ھارۋىكهش خوجايىنىم راست ئۇتتۇرۇۋەتكهنىكهن، ئۇتتۇرۇۋەتكهنـدىمۇ ئانـدا             

 ھارۋىـسىنى بىـراقلا     – كېچىكىنى ھهتتا تۆت ئـات       –ىكى پۈتۈن نهق پۇلنى، خورجۇنىدىكى ھهممه كىيىم        ئهمهس، يېنىد 

بۇ ئهبلهخ تېخى مېنىڭ ھارۋىسىنى ھهيدەپ بهرگىنىمنـى، بـۇ يهرگه كېلىـپ    .  جىسا بولۇپ قاپتۇ –ئۇتتۇرۇۋېتىپ گاڭسا   

گىنىمنى ھېسابقا ئالماسـتىن، مېنىـڭ ئهمـدى        بىر نهچچه كۈندىن بېرى ئاتلىرىنى بېقىپ، نهرسىلىرىنى كۆزىتىپ بهر        

  .نهگه بېرىپ، نهدە تۇرۇشۇم بىلهنمۇ كارى بولماستىن مهندىن پۇل سورىدى

  . مهن ئۆز ئهھۋالىمنى ئېيتىپ پۇل بهرمىدىم.  دېدى ئۇ- ئون سوم پۇل بېرىپ تۇر، تاماق يېۋالاي، –بهش _ 

  .دەپ يالۋۇرۇپ تۇرۇۋالدى ئۇ_ سوم بولسىمۇ بهرگىن، ھېچ بولمىسا، چاپىلىقنى پهسهيتىش ئۈچۈن ھاراققا بىر _ 

  : خۇرام كهيپىياتتا قايتىپ كهلگهنلىكىم ئۈچۈن كۈلۈپ تۇرۇپ–مهن سىرتتىن خۇشال 

سهن مېنى نهچچه كۈندىن بېـرى ئـاۋارە قىلىـپ، زېرىكتـۈرۈپ بۇرۇختۇرمـا قىلـدىڭ، مهن بۇنىڭغـا چىـدىماي مانـا              _ 

دەپ ياتاققـا   _ ئهمدى سېنىڭ خاپىلىقىڭغا پۇل تۆلىگىچىلىكىم يـوق،        .  ئىچتىم ھازىر ئۆمرۈمدە بىرىنچى قېتىم ھاراق    

  . كىرىپ كهتتىم

 ھــارۋىلارمۇ يوقالغــانلىقتىن، خوجايىننىــڭ ماڭــا تۆلىگــۈدەك  –ئهتىــسى ئهمــدى مهن چۈشــۈپ ھهيدەيــدىغان ئــات  

بـۇ يهردىـن    . ئـۆزۈم تۆلىـدىم    تۆت كـۈن قـونغىنم ئۈچـۈن دەڭجـالىقنى           –دەڭجالىق پۇلىمۇ بولمىغانلىقتىن، مېنىڭ ئۈچ      

ئۈرۈمچى تهرەپكه ماڭىدىغان بىرەر ماشىنا ياكى ھارۋا ئۇچرىتالماي بىر كۈن ئاۋارە بولدۇم، ئاخىر بازاردىن تۆت گىـردە نـان                   

 دە، پىيـادە ئـۈرۈمچى تهرەپـكه قـاراپ      – كېچىكىم سېلىنغان خۇرجۇنغا سېلىپ، مۈرەمگه ئـارتتىم         –ئېلىپ، ئۇنى كىيىم    

  .  ئاتمىش كلومېتر يولنى ئىككى كۈندە بېسىپ، جىڭ ناھىيىسىگه يېتىپ كهلدىم.يولغا چۈشتۈم

. ھېرىــپ تاپــانلىرىم قاپىرىــپ كهتكهنلىكــتىن، ئهتىــسى ماڭالمــاي يــول بويىغــا چىقىــپ ھــارۋا توســۇپ ئولتــۇردۇم 

لـسا، يـۇقىرى كىـرا      يهنه بهزىـسى بو   . ئۇچرىغان ھارۋىكهشلهرنىڭ بهزىسى يۈكۈم ئېغىر، ئـادەم سـالالمايمهن دەپ ئۇنىمىـدى           

. كۈن چۈش بولغۇچه يـول بويىـدا ئولتـۇرۇپ قورسـىقىم ئېچىـشقا باشـلىدى              . ھهققى بېرىشىمنى تهلهپ قىلىپ تۇرۇۋالدى    

بازارغا بېرىپ تاماق ئېلىپ يېيىشكه، بىرىنچىدىن، پۇلۇمنى ئايىـدىم؛ ئىككىنچىـدىن، يولـدىن نېـرى كېتىـپ قالـسام،             

كىن دەپ ئهنسىرەپ، ھېچياققا بارماي خۇرجۇندىكى بىـر گىـردە نـاننى قـۇرۇق يهپ               بىرەر ئهپ ھارۋا ئۆتۈپ كېتىپ قالارمى     

دەل شۇ چاغـدا جىـڭ بـازىرى تهرەپـتىن بىـر قـارا ماشـىنا چىقىـپ                  . گېلىپ قۇرۇپ، ئهسنهك تۇتۇشقا باشلىدى    . ئولتۇردۇم

يـا خـۇدا،    «رىـسىغا چىقىـپ     قولۇمدىكى ناننى دەررۇ خۇرجۇنغا سېلىۋېتىپ، يولنىـڭ ئوتتۇ       . كېلىۋاتقىنىنى كۆرۈپ قالدىم  

دەپ ئىككـى قولـۇمنى كۆتـۈرۈپ تۇرغانىـدىم، بهخـتىمگه يارىـشا، شـوپۇر ئالـدىمغا                 » !شوپۇرغا ئـۆزۈڭ ئىنـساپ بهرگهيـسهن      

. گهزمال بېسىلغان ماشىنىنىڭ ئۈستىدە ئىككى كىشى ئولتۇراتتى، مهن ئـۇلارنى تونـۇدۇم    . كېلىپ ماشىنىنى توختاتتى  

ئـابلىز قويـۇق قاشـلىرى    . منىڭ ئىنىـسى ئـابلىز، يهنه بىـرى ئۇنىـڭ ھېسابچىـسى ئىـدى          بىرى دوگۋارچى سودىگهر ئهكرە   

  :ئاستىدىكى يوغان كۆزلىرىنى ئالايتىپ، مېنىڭ توپا باسقان چىرايىمغا تىكىلدى

دەپ ئوڭ قـولىنى كۆتـۈرۈپ      _ ھهي زۇنۇنمۇ سهن، بۇ يهردە نېمه قىلىپ يۈرىسهن، ماشىنىنىڭ ئالدىدىن نېرى تۇر،             _ 

  :مهن ماشىنىنىڭ يېنىغا ئۆتۈپ. ېتىنى كۆرسهتتىيولنىڭ چ

ئابلىزكــــا، مهن ئــــۈرۈمچىگه ئوقۇشــــقا كېتىــــپ بــــاراتتىم، ھارۋىــــدىن ئايرىلىــــپ قالــــدىم، ماشــــىنىغا         _ 

ئۇ مېنىڭ قۇرۇپ كهتكهن كانىيىمدىن خىقىراپ چىققان پهس ئاۋازىمنى ئـاران ئـاڭلاپ             . دېدىم_ ئولتۇرغۇزۇۋالسىڭىزچۇ؟  

  : كۆرۈپ ئىچى ئاغرىدىمۇ نېمه، ھېچقانداق گهپ قىلماستىنلاۋە بىچارە قىياپىتىمنى

 شـهپقهت قىلـدى دېـگهن ئـوي         –ئۇنىڭ كۆڭلىدە نـېمه بـارلىقىنى ئۇقمـايمهن، ئهممـا مهن رەھىـم              . دېدى_ چىقه،  _ 

.  دە، يېنىك خۇرجۇنۇمنى ماشىنىغا تاشـلاپ چىقىـپ، ئارقىـدىكى بـوش جايـدا ئولتـۇردۇم                –بىلهن ناھايىتى خۇش بولدۇم     

ئهتىسى تاڭ سۈزۈلۈش بىلهنـلا يولغـا چىقىـپ،         . شۇ كۈنى كهچته تاللىققا بېرىپ قوندى     . اشىنا ئالغا قاراپ يۈرۈپ كهتتى    م

دەرياغـا كهلكـۈن كېلىـپ، لاي سـۇ ئۆركهشـلهپ      . شىخودىمۇ توختىماي ئاش ۋاقتى بىلهن كۈيتۈڭ دەرياسىغا يېتىپ باردى      

قال رۇس شوپۇر قاراملىق بىلهنـلا ئۇلـۇغ سـۇغا ماشـىنىنى سـالغانىدى،              ئهللىك ياشلاردىكى قارا چاڭگا سا    . ئاقماقتا ئىدى 

ماشــىنىنىڭ مــاتور قىــسمى ســۇغا . كــاپۇتتىن ئۆركهشــلهپ ئــۆتتى__ غالجىرلاشــقان ســۇ ماشــىنىنىڭ ئالــدى قىــسمى 

شوپۇر بېلىگىچه سۇغا چىلىشىپ يـۈرۈپ ھهر خىـل ئامـاللارنى قىلىـپ             . چىلىشىپ ئۆچۈپ، ھهرىكهتتىن توختاپ قالدى    

ئـۇ ماشـىنا بىـلهن ھهپىلهشكهنـسېرى سـۇ ئۇلغىيىـپ، گهزمالنىـڭ سـۇغا                . اقتى، بىراق ماشـىنىنى ئـوت ئالدۇرالمىـدى       ب

چىلىشىش خهۋپـى تۇغۇلـدى، شـۇنىڭ ئۈچـۈن خوجـايىن ۋە خىـزمهتچىلهر سـۇغا چۈشـۈپ، گهزمـاللارنى نېرىقـى قىرغاققـا                        

غۇزۇۋالغــانلىقتىن، مهنمــۇ ئــۇلار ئۇچرىغــان    ئــۇلار يــاردەم قىلىــپ مېنــى ماشــىنىغا ئولتۇر    . توشۇشــقا تــوغرا كهلــدى  

ھېچ ئىككىلهنمهستىنلا سىرتقى كىيىملىرىمنى سېلىۋېتىپ، ئىشتانچاق بولـۇپ  . پالاكهتچىلىككه قاراپ تۇرالمايتتىم 

خوجايىن باشلىق تـۆت كىـشى كـۈن پـاتقۇچه توختىمـاي نېرىقـى قىرغاققـا يـۈك توشـۇدۇق، بولۇپمـۇ مهن                       . سۇغا چۈشتۈم 

ــا  .  ياخــشىلىقىنى كــۆزدە تۇتــۇپ جــان پىــدالىق بىــلهن ئىــشلىدىم  ئۇلارنىــڭ قىلغــان ســۇنىڭ قــاتتىق ئۇرۇشــى ۋە دەري

يهنه بىــر قېتىمــدا .  ئــۈچ قېــتىم ســۇغا يىقىلىــپ چۈشــتۈم–ئاســتىدىكى تاشــلارغا پۇتلىــشىش ســهۋەبى بىــلهن ئىككــى 

ى لاتا بىلهن تېڭىپ، ئاقـساقلاپ      قان ئېقىپ تۇرسىمۇ، ئوشۇقۇمن   . دومىلاپ كهلگهن تاش ئوشۇقۇمغا تېگىپ جاراھهتلهندىم     

  . يۈرۈپ يۈك توشۇدۇم

شـوپۇر بىـلهن    . شۇ كۈنى كېچىسى خوجايىن بىلهن بوغالتىر يۈك ئۈستىدە قۇرۇقراق ئـورۇن تۇتـۇپ ئـۇخلاپ قالـدى                

سـاينىڭ  . مهن زەي شېغىل ئۈستىدە قاتتىق بېرزىنىتنى يېپىنچا قىلىپ تاڭ ئاتقۇچه تىترەپ، ئۇخلىيالمـاي چىقتـۇق            

دىكـى مۇنـۇ قوشـاق ئېـسىمگه        » زۆھـرە _ تـاھىر   «تېنىمگه پېتىپ بىئارام بولغىنىمدا، ئۇيغۇر خهلـق داسـتانى          تاشلىرى  

  : چۈشتى

  بهزىلهر قېرىغىچه ھېچنېمه بىلمهس، 

  .بهزىلهر چېنىقىدۇ يېشىدا

  يىگىت ياتسا بىر كۈن ئهتلهس كۆرپىدە، 

  .بىر كۈن ياتىدۇ ساينىڭ تېشىدا

   

رلىگهنــدە، خوجــايىن بىــلهن بوغــالتىر ئورنىــدىن تــۇرۇپ، بىــرەر نهرســه تېپىــپ ناشــتا  ئهتىــسى كــۈن نهيــزە بــويى ئۆ

شوپۇر بولسا، دەريانىڭ قىرغىقىغا بېرىپ، كېچىدىن بېرى قـۇم قـاپلاپ يېـرىم قىـسمى سـۇ                 . قىلىشنىڭ كويىغا چۈشتى  

 توڭلاپ چىققانلىقىم   مهن كېچىچه . ئاستىغا چۆكۈپ كهتكهن ماشىنىسىغا قاراپ زوڭزۇيۇپ ئولتۇرۇپ ھهسرەت چېكهتتى        

ئۈچۈن، تاڭ سۈزۈلۈپ ئهتراپنى كۆرگۈدەك بولغاندىلا قوپۇپ، سۇ لهيلىتىـپ چىقىرىـۋەتكهن ۋە تـاش ئارىلىرىـدا بېـسىلىپ                   

مانـا ئـۈچىنچى قېـتىم    .  چۈششهك ئوتۇنلارنى تېرىپ يۈك يېنىغا توپلاۋاتقانىـدىم –قۇرۇپ قاخشال بولۇپ قالغان ئۇششاق    

مهن شـوپۇردىن سـهرەڭگه     .  قولتۇق تهمهچ تېرىـپ كهلگىنىمـدە ئـابلىزلار ئورنىـدىن تۇرۇپتـۇ            خېلى يىراق يهرلهردىن بىر   

قالغان ئۈچى ئوتنىڭ چۆرىسىگه كېلىپ ئولتـۇرۇپ، تۈنۈگـۈن چۈشـتىن بېـرى ھېچنـېمه               . سوراپ ئېلىپ گۈلخان ياقتىم   

دىغان باشــــقا نهرســــه  پــــان ۋە يهيــــ–يېمىگهنلىكىنـــى، بارغــــان يهردىــــلا تهييــــار تامــــاق يهيمىــــز دەپ، يولغــــا نــــان  

  .  تهنه قىلىشقا باشلىدى– بىرىگه تاپا –ئېلىۋالمىغانلىقلىرىنى بىر 

  .دېدى بوغالتىر ئابلىزغا قاراپ_ مانا ئهمدى ناشتا قىلىش ئۈچۈن قانداق قىلىمىز؟ _ 

  .دېدى ئابلىز باشقا گهپ قىلماي_ شىخوغا بېرىش كېرەك، _ 

 كـېلىش ئۈچـۈن ئوتتـۇز       –ئـۇ يهرگه بېرىـپ      _ لـگهن تهرەپـكه قارىـدى،        بوغالتىر ئورنىـدىن تـۇرۇپ، كه       _شىخوغا؟  _ 

  كىلومېترچه پىيادە يول يۈرۈش دېگهن ئاچ قورساققا ئاسان گهپمۇ؟

دېـدىم  _ شۇنىڭ بىـلهن ناشـتا قىلغـاچ تـۇرايلى، كېـيىن بىـر گهپ بولـۇپ قـالار،                   .  تۆت گىردە نان بار    –مهندە ئۈچ   _ 

  :ئورۇنلىرىدىن تۇرۇشۇپ كهتتىئۈچىلىسى خۇش بولۇپ . ئابلىزغا قاراپ

  .دېدى خوجايىن_ ھهببهللى، _ 

  :ئۇيغۇرچه سۆزنى چۈشىنىدىغان رۇسمۇ ئۆز تىلىدا. دېدى بوغالتىر_ يارايسهن ئۇكام، قېنى چىقار نېنىڭنى، _ 

  .دەپ مۈرەمگه ئۇرۇپ قويدى_ ، )مانا ياخشى(ۋوت خاراشو _ 

 يېگهنىدىم، قالغان يېرىمىنى ئۆزۈم ئېلىـپ، ئـۈچ گىردىنـى         مهن جىڭدا ئالغان تۆت گىردىدىن بىرىنىڭ يېرىمىنى      

  . ئۇلار ناننى قۇرۇق يېگىلى باشلىدى. ئۈچىگه بهردىم

بوغـالتىر  . دېـدىممهن _ توختاڭلار، ماشـىنىغا سـۇ قۇيىـدىغان چېلهكنىـڭ چۆرىـسىگه تـاش قويـۇپ قاينىتـايلى،                  _ 

  :بىراق ئابلىز. بىلهن شوپۇر قوشۇلدى

  . دېدى_ مىز؟لاي سۇنى قانداق ئىچى_ 

 دە، يېرىم چـېلهك     –دېدىم  _ بۇ قۇملۇق لاي سۇ بولغانلىقى ئۈچۈن چاپسانلا ئاستىغا ئولتۇرۇپ سۈزۈلۈپ كېتىدۇ،            _ 

ــۈۋىنى ســۇلاپ، ئاســتىدىن ئــوت يېقىــپ بىردەمــدە قاينــاتتىم    –ســۇ ئهكىلىــپ، چــوڭ   ــۈچ تاشــقا چېلهكنىــڭ ت .  چــوڭ ئ

يولغـا ئېلىۋالغـان كۇرۇشـكامغا قايناقـسۇ     . ۈيۈم خېلـى سـۈزۈلۈپ قالـدى   دېگىنىمدەك، بىر ئازلا كۈتكهنىدۇق، قايناتقان س   

  . ئېلىپ سهپهرداشلىرىمنى مېهمان قىلدىم

ئــۇلار گاللىرىغــا تــۇرۇپ قالغــان نــاننى قاينــاق ســۇ بىــلهن يۇتــۇپ ناشــتا قىلىۋالغانــدىن كېــيىن، مېنــى تۇرمۇشــتا 

ى قانـداق چىقىـرىش ۋە ئـۇنى قـاداق جۆنـدەپ            ئۆزلىرىدىن تهجرىبىلىـك ئىكهنلىكىمنـى ماختىـشىپ، ئهمـدى ماشـىنىن          

شـــوپۇر ئهتراپتىكـــى تاشـــيول . مـــېڭىش، شـــۇنىڭغىچه تامـــاقنى قانـــداق قىلىـــش توغرۇلـــۇق مهســـلىههتكه چۈشـــتى  

مهن شـىخوغا   . ئىشچىلىرىنىڭ بېكهتلىرىدىن تراكتور ئۇقۇشۇپ، ماشىنىنى چىقىرىپ بېرىشكه سۆزلىـشىدىغان بولـدى          

ئۇنىـڭ ئۈچـۈن خوجـايىن مېنىڭمـۇ قورسـىقىمنى          . ىكلهرنـى توشـۇپ تۇرىـدىغان بولـدۇم        پان، باشقا يېمهكل   –بېرىپ، نان   

  . تويغۇزۇپ تۇرىدىغان بولدى

مهسلىههت بويىچه مهن خوجايىندىن پۇل ئېلىپ، بىر تاغار بىلهن ئىككى خالتىنى كۆتۈرۈپ، پىيادە ئاقساپ يۈرۈپ               

  . شىخو بازىرىغا كهتتىم

 پاقالچىقى، ئىككـى قېـرىن، بىـر كىلـو قهنـت، چـاي، تـۇز، بىـر         –ان ئىككى كالا بازاردىن ئون دانه نان، قوينىڭ پىشق     

  .بوتۇلكا ھاراق سالغان تاغانى دولامغا ئارتىپ، ئاخىر پېشىن بىلهن دەريا بويىغا يېنىپ كهلدىم

پ بۇ يهردىكىلهر يولۇققان ماشىنىلارغا يالۋۇرۇپ، سـۇدىكى ماشـىنىنى چېتىـپ ھـېچ بىـر چىقىرالمـاي، ئـاۋارە بولـۇ                    

ئـۇلار كـوزۇپقىچه    .  چۆپ سۇ بولۇپ، كۆرمىگهننى كۆرۈپتۇ     –بولۇپمۇ بىچارە ياشانغان شوپۇر ئۈستىبېشى لاي، چۆپ        . تۇرۇپتۇ

ئابلىز خوجايىن جىلى بولـۇپ،     . قۇم قاپلاپ كهتكهن ماشىنا بىلهن ھهپىلىشىپ، قورساقلىرى ئېچىپ، چارچاپ كېتىپتۇ         

  :ۆرۈپئۈسىدىغان يهر تاپالماي تۇرغانىكهن، مېنى ك

  :مهنمۇ بوش كهلمهي. دېدى غهزەپ بىلهن_ نېمانچه كېچىكتىڭ، قورساق ئېچىپ ئۆلهي دەپ قالدۇق، _ 

 كــېلىش ئۈچــۈن ئوتتــۇز كىلــومېتر يــول مــېڭىش كېــرەك دېــدىغۇ، تاغــار كۆتــۈرۈپ ئوتتــۇز   –بوغــالتىر بېرىــپ _ 

بولـدى مهن بارمـاي،   . لى تـاس قالـدىم  كىلومېتر يولنى پىيادە مېڭىش ئاسان ئىشمۇ، ھالىمدىن كېتىپ ئۆرۈلۈپ چۈشكى    

شـوپۇر بىچـارە    . تاغارنى يۈكنىڭ تۆپىسىگه ئىرغىتىپ ئاتتىم    _ سىلهرگه نهرسه لازىم بولسا، ئۆزۈڭلار بېرىپ ئهكىلىڭلار،        

  :تولا ئىشلهپ قورسىقى بهك ئېچىپ كهتكهن بولسا كېرەك

ــا، دايتــى خېلىــب  _  ــاننى (نىچېــۋو، رېبىيات  – دە، قولىــدىكى لاينــى كــاللا –دېــدى  _ ،)كېــرەك يــوق، بــالا، ئهكهل ن

ھهي، نېمىدېگهن ياخـشى،    (ئاھاي، كاك خاراشو، تىبىر ئىستوپكا دىژون نت ژالكا ئىتو          _ پاقالچاقنى كۆرۈپ خۇشال بولدى،     

مهن تاغارغا مهھكهم ئوراپ سېلىنغان بىـر بوتۇلكـا         . دېگهنىدى_ ،  ) گرام جۈن يوقته، بۇ زايه كېتىدىغان بولدى       100ئهمدى  

  :دىققهتچىلىكته قالغان بىچارە شوپۇر بوتۇلكىنى قولىغا ئېلىپ ئېگىز كۆتۈرگهن بويى. ھاراقنى ئېلىپ كۆرسهتتىم

دەپ ) سهن ئهقىللىـك ئىكهنـسهن    . نېمىدېگهن ياخشى؟ بهك ياخشى بولدى    (كاك خاراشو؟ ئوچىن خاراشو، تى ئومى       _ 

ىپ، بوتۇلكىنىڭ ئاغزىنى ئاغزىغـا تىقىـپ، تـۆت سـهرچه           بوتۇلكا ئاغزىدىكى مهدەكنى چىشلهپ تاشلىۋېت    . سهكرەپ كهتتى 

  .ھاراقنى غۇرتىلدىتىپ يۇتۇۋەتتى

كېــيىن . باشــقىلار تامــاق يېيىــشكه باشــلىغاندا، مهن ھارغىنىمغــا قارىمــاي چېلهكــته چــاي قاينىتىــشقا قوپتــۇم  

نچى قېتىم سـۈرۈپ، كـاللا      شوپۇرنىڭ زورلىشى بىلهن تاتا يىگىتىدىن ئۆگىنىۋالغان ھاراقنىڭ كهيپىنى بۇ يهردە ئىككى          

  .  پاچاق يېيىشكه باشلىدىم–

ماشىنىنى ھهر خىل ئامال قىلىپمۇ سۇدىن چىقىرالماي، ئاخىر سۈرۈشتۈرۈپ يۈرۈپ، چوڭ بىـر تراكتورغـا ئهللىـك                 

بىچـارە شـوپۇر كونـا ماشـىنىنى بىرمـۇ بىـر       . سوم ھهق تۆلهپ، ماشـىنىنى قـۇم بېـسىپ كهتـكهن جايـدىن چىقـارغۇزدۇق            

بهزى كىچىـك تۆشـۈك     . ئۇ زاپچاسلارنى لاتىـدا ئېرتـاتتى     .  ئۇششاق زاپچاسلىرىغىچه قۇمدىن تازىلاشقا چۈشتى     چۇۋۇپ، ئهڭ 

  .  يېشىنغىمۇ پهرۋا قىلماي ئىشلهيتتى–لهرنى شۈمهيتتى، ئاپتاپ ۋە يامغۇر ) نهيچه(زاپچاسلىرىنى پۈدەپ، بهزى تۆشۈك 

شـوپۇر ئهنه شـۇ     . ۇنىڭ يېنىغـا ئـوت قـالاپ بېـرەتتىم        مهن تېرىپ كهلگهن قاخشال تهمهچلىرىم بىلهن كېچىلىرى ئ       

مهن گۈلخـان يېنىـدا كىرپىـدەك       . گۈلخاننىڭ يورۇقىدا ماشىنا ئاستىدا ئوڭدا يېتىۋېلىـپ، ئۇخلىمـاي تىمىـسقىلايتتى          

ه خوجـايىنلار بولـسا، گهزمـال تـايلىرىنى ئهتراپقـا تىزىـپ، ئۈسـتىگ       . تۈگۈلۈپ ئۇخلاپ، ئارىلاپ قوپۇپ يهنه ئوتـۇن سـالاتتىم     

مهن تاڭ يورۇشى بىلهنلا شـهھهرگه بېرىـپ، نهرسـه          . بېرزىنىتنى يېپىپ چېدىر ياساپ، ئىچىدە خورەك تارتىپ ئۇخلايتتى       

مۇشۇ يوسۇندا تۆت كېچه    . بهزى كۈنلهردە گۆش ئالغاچ كېلىپ، چېلهكته شورپا قاينىتاتتىم       .  كېرەك ئېلىپ كېلهتتىم   –

  . داق قىلىپ، ئۈرۈمچىگه قاراپ يولغا چىقتۇقشۇن. ماشىنىمۇ جۆندەلدى.  كۈندۈزنى ئۆتكۈزدۇق–

 ئالته كىلومېتر بېرى بىر جايدىكى جاڭزىغا       –ماشىنىمىز كهچقۇرۇن سانجىغا يېتىپ بارغاندا، بازارغا بارماي بهش         

  :تاڭ ئاتقاندا خوجايىن. شۇ كۈنى بۇ يهردە قونۇپ قالدۇق. بېرىپ توختىدى

چــۈنكى شــىڭ دۇبهن ھهر يــاقتىن كهلــگهن    . يــدىغان بولــدى زۇنــۇن ئــاخۇن ئۇكــا، ماشــىنا ئــۈرۈمچىگه كىرمه    _ 

شـۇنىڭ ئۈچـۈن، بىـز يـۈكىمىزنى مۇشـۇ يهردە چۈشـۈرۈپ قويـۇپ،               . ماشىنىلارنى سهيسىگه تۇتۇپ جهنۇبقا ماڭدۇرۇۋاتقۇدەك    

  . دېدى_ سهن بىر ئاما قىلىپ ئۈرۈمچىگه ئۆزۈڭ كىرىپ كهت، . ماشىنىنى غۇلجىغا ياندۇرۇۋېتىمىز

  :لىۋالغىنىمغا شۈكرى قىلىپسانجىغا يېقىن كې

مۇشــۇ يهرگىــچه بولــسىمۇ ئهكىلىــپ قويغىنىڭلارغــا رەھــمهت، ئهمىــسه مهن ئــۈرۈمچىگه بارىــدىغان بىــرەر ھــارۋا   _ 

  .دەپ خۇرجۇنۇمنى دولامغا سېلىپ مېڭىشقا تهمشهلدىم_ ئۇقۇشاي، 

  .ابلىزدېدى ئ_  تولا ماشىنا كىراسى تۆلهپ كهت، –قۇرۇق رەھمىتىڭنى قويۇپ ئۇكا، ئاز _ 

خوجايىننىڭ كىـرا ھهققـى توغرىـسىدىكى گهپنـى ئـاڭلاپ           . دېدىم تۈكۈرۈكىمنى يۇتۇپ  _ كىرا تۆلهيمهنمۇ تېخى،    _ 

سهۋەبى، بۇلار مېنىڭ بىر يۇرتلۇق يېتىم بالا ئىكهنلىكىمنـى بىلىـپ ماشـىنىغا ئولتۇرغۇزۇۋالـدى               . ھودۇقۇپ قالغانىدىم 

ككىنچىدىن، مهنمۇ بۇلارنىڭ بېشىغا كۈن چۈشكهندە، يهنى دەريا بويىدىكى         ئى. دەپ، ئۇلاردىن مىننهتدار بولۇپ يۈرگهنىدىم    

شـۇنىڭ ئۈچـۈن، ئـۇلار      . پالاكهتته پۇتۇمنىڭ جاراھهت بولغىنىغا قارىمـاي، خېلـى كـۆپ ئىـشلىرىغا قارىـشىپ بهرگهنىـدىم               

ىيـال بولـۇپ چىقتـى،      مېنىـڭ بـۇ ئـويلىرىم بىـردىنلا قـۇرۇق خ          . مهندىن ھهرگىز كىرا ھهققى ئالماس دېگهن ئويدا ئىدىم       

ئۇنىڭ ئۈستىگه، يېنىمدىكى ئاياپ يۈرگهن پۇلنى ئۇلارغا بېرىش مېنىڭ بېشىمغا تۇيۇقسىز كالتهك تهگكهنـدەك تهسـىر                

  . قىلدى

  .دېدىم ئاغرىنغان ھالدا_ قانچه تۆلىسهم بولىدۇ؟ _ 

ولتۇرۇپ كهلدىڭ، ئاتمىش   غۇلجىدىن ئۈرۈمچىگه بارىدىغانلار يهتمىش سوم تۆلهيتتى، سهن جىڭدىن سانجىغىچه ئ         _ 

  .دېدى ئابلىز_ سوم بهرسهڭ بولار، 

مېنىـڭ  . مهن ئابلىزغا قارىماي، مهيۈس ھالـدا كـۆزۈمنى چىمىلـدىتىپ بوغالتىرغـا قارىـدىم             _ !... ئاتمىش سوم؟ _ 

لهرگه بوغالتىرغا بوينۇمنى قىسىپ قارىشىمدا خوجاين ماڭا رەھىم قىلماي ئۇۋال قىلغىلىۋاتىدىغۇ، سهن بولساڭ بىچارى            

خېلى رەھىمدىل ئادەم ئىدىڭ، ماڭا ياردەم قىلىـپ كىـرا ھهققىنـى ئـالغۇزمىغىن، ھـېچ بولمىـسا ئـازراق تۆلهتكۈزۈشـكه                      

  : چۈنكى بوغالتىر. لېكىن بۇ ئۈمىدىممۇ بىكار بولۇپ چىقتى. ياردەم قىل دېگهن مهنىدىكى شهپقهت تىلهش بار ئىدى

ۈڭ كۆرۈپ تۇرۇپسهن، يولدا پـالاكهت بېـسىپ، ئـابلىز نۇرغـۇن چىقىـم              ئۆز. ئۇكا، سهندىن كىرا ئالمىساقمۇ بولاتتى    _ 

  دېدى_  تولا كىرا بهرمىسهڭمۇ بولماس، –شۇنىڭ ئۈچۈن ئاز . تارتتى

 سۇلۇسى بىلهن قىرىق سوم تۆلهپ، شۇ كۈنى        –شۇنداق قىلىپ، مهن ياردەم كۈتكهن شهپقهتلىك بوغالتىرنىڭ سالا         

ئۇ يهردىـن ياغـاچ باسـقان بىـر داچهي ھارۋىغـا بهش سـوم كىـرا                 . ۈپ سانجىغا باردىم   ئالته كىلومېتر پىيادە يول يۈر     –بهش  

  . تۆلهپ، نامازدىگهر بىلهن ئۈرۈمچىگه يۈرۈپ كهتتۇق

 پهس، پاتقاقلىق جايلاردىن تارتىپ چىقىرالماي، كـېچىچه ئـاۋارە          –ھارۋىغا ياغاچ جىق بېسىلغاچقا ھارۋىنى ئېگىز       

ڭغا يېقىن ئۈرۈمچى شهھىرىگه كىردۇق ۋە چوڭ كۆۋرۈك يېنىدىكى بىر دەڭگه كېلىـپ             تا. بولۇپ، كۆپرەك پىيادە يۈردۇق   

  .چۈشتۇق

بـۇ  . يېنىمدا پهقهت ئوتتۇز سـوملا پـۇل قـاپتۇ        . ئهمدى بۇ چوڭ شهھهردە نهگه بېرىپ، نهدە تۇرۇشۇمنى بىلمهي قالدىم         

شىمنى ئـويلاپ يۈرگىنىمـدە، غۇلجـا       ئازغىنه پۇلۇم تۈگىسه، بىـرەر مهكـتهپكه كىرىۋالغـۇچه قانـداق تىرىكچىلىـك قىلى ـ             

ئـۇلار تاشـكهنتكه چىقىـپ ئوقـۇش        . شهھهر ئىچىلىك تونۇشۇم ئېلى ھهمرايۇپ بىلهن مهمتىلى جىلانوپقا يولۇقۇپ قالدىم         

ئۇلارنىڭ . ئۇلار چوڭ كۆۋرۈك يېنىدىكى غهربىي باغچىدا تۇرۇشىدىكهن      . ئۈچۈن ئىمتىهان بېرىپ ئۈرۈمچىگه كهلگهنىكهن    

دەپ شۇلارنىڭ ئارىسىغا كىرىۋالدىم ۋە ئۈرۈمچىـدە ھهمـمه         » تاشكهنتكه چىقىدىغان ئوقۇغۇچى  «ه مهنمۇ   مهسلىههتى بويىچ 

ۋىلايهتتىن كهلگهن ئوقۇغۇچىلارنىڭ كهم قالغان ۋە بۇ يهردە دوختۇرنىڭ تهكشۈرۈشىدىن ئۆتهلمهي قالغان ئوقۇغـۇچىلارنى   

ــكهنتكه چى     ــپ، تاش ــان بېرى ــا ئىمتىه ــوش ئورۇنغ ــۈن، ب ــدۇرۇش ئۈچ ــا    تول ــاق ۋە ياتاقق ــدا تام ــۇچىلار قاتارى ــدىغان ئوقۇغ قى

  .ئېرىشىۋالدىم

 يىلــى پىــلان بــويىچه بهلگىلهنــگهن ئوقۇشــقا  – 1937ھهر قايــسى ۋىلايهتــتىن كهلــگهن يــۈزگه يــېقىن ئوقۇغــۇچى  

 سهۋەبى، شېڭ شىسهي تهرىپىـدىن مائارىـپ نازارىتىنىـڭ نازىرلىرىـدىن بىـر نهچچىـسى              . چىقالماي باغچىدا تۇرۇپ قالدى   

. دەپ قولغا ئېلىنىپ، بىزنى ئىگىدارچىلىق قىلىپ يولغا سالىدىغان بولمـاي قالغانىـدى           » خائىن« كهينىدبن   –كهينى  

مهن غۇلجىـدا ئوقۇشـقا تهشـنا بولـۇپ يـۈرگهن چاغلىرىمـدا        ... ياز بويى قىلىدىغان ئىشمۇ يوق، خهجلهيـدىغان پۇلمـۇ يـوق          

دېـگهن چۈشـهنچه بىـلهن، مهرىپهتنـى     » ۇرۇشنىڭ بىردىنبىر يولىكىشىلهرنى يامان تۇرمۇشتىن قۇتۇلد« بىلىم –ئىلىم  

ناملىق بىر درامىنىـڭ دەسـلهپكى لايىهىـسىنى قـۇرۇپ، قهغهزگه چۈشـۈرۈپ      » جاھالهتنىڭ جاپاسى «تهرغىپ قىلىدىغان   

ــدىم ــالۋاڭ  . قويغانىـ ــر ئـ ــا يهنه ئېغىـ ــۇ ۋاقىتتـ ــزى چىمهننىـــڭ   –شـ ــان بوۋاينىـــڭ قىـ ــان دېهقـ ــران بولغـ ــاقتا ۋەيـ  ياسـ

ئــۈرۈمچىگه . دېــگهن پوئېمىمــۇ يازغانىــدىم» چىــمهن«ەشتىــسىنى تهســۋىرلهيدىغان بهش بوغۇملــۇق ۋەزىنــدىكى  سهرگۈز

  .كېلىش ۋاقتىدا مهن بۇ ئىككى ئهسىرىمنىڭ قوليازمىلىرىنى بىلله ئالغاچ كهلگهنىدىم

ىر زۇنۇنلارنىـڭ   دەسلهپ يازغان ھېلىقى درامىنـى قايتـا ئۆزگهرتىـپ تولـۇقلاپ ئېلـى ھهمرايـوپ، جىلانـوپ، ئابـدۇقاد                  

ئويۇننى ھـازىرلاپ، قويـۇش، تېگىـشلىك ئـورۇنلار بىـلهن           . مهسلىهىتى بىلهن ئۈرۈمچى سهھنىسىدە ئوينىماقچى بولدۇق     

ــوپنى بهلگىلىــدۇق    ــارلىق تهشــكىلىي ئىــشلارغا ھهمراي ــسام، رېژىســسورلۇق  . سۆزلىــشىپ تهســتىقلىتىش قات مهن بول

شـقا بېرىـشكه ئۇنىمايـدىغان مۇتهئهسـسىپ، بهڭگـى بوۋاينىـڭ رولىنـى              قىلىشنى ۋە بالىلىرىنى پهننىي مهكتهپته ئوقۇتۇ     

مهخـسۇت دادىـسىدىن بىـسوراق    . جىلانوپ بوۋاينىڭ ئـوغلى مهخـسۇتنىڭ رولىنـى ئوينىمـاقچى بولـدى       . ئۈستۈمگه ئالدىم 

قېچىپ بېرىپ ئوقۇپ، دوختۇر بولـۇپ كېلىـپ، بـوۋاينى ئېغىـر كېـسهلدىن، سىڭلىـسىنى تىلهمچىلىكـتىن قۇتقـۇزۇپ                    

. اخشى كۈنگه يېتىشتۈرىدىغان يىگىت رولىنى مهجىت دېگهن يېتىمچىلىكته ئۆسكهن تاتـار يىگىـت ئالمـاقچى بولـدى                ي

نادانلىقتىن زەھهرلىنىپ ئۆلگهن ئىنىسىنىڭ رولىغا ئهمىن دېگهن ئۆزبېـك        . ئۇ، بۇ رولنى ناھايىتى تهسىرلىك ئوينىدى     

بىـز درامىنـى ئـون بهش       . ارنى باخشىنىڭ رولىغا چىقاردۇق   ھهمىشه داپ چېلىپ ئوينايدىغان ئهخمهت ي     . يىگىتى چىقتى 

كىنوخانا قىلغان بىر دەڭـدە ئوينـاپ       ) جهنۇبىي قوۋۇقتا (كۈن رېپىتىس قىلغاندىن كېيىن، ئۇنى شۇ ۋاقتىدىكى نهنگۈندە         

لىـك  كىـيىم، دېكوراتـسىيىلهرنى ئۆلكى  . چىراغ يېقىش ئۈچۈن بىر سودىگهردىن بىر پۇت بېنـزىن قهرز ئالـدۇق      . چىقتۇق

ئـۈچ كـۈن ئويـۇن      .  چاپ سېتىلىپ تـۇردى    –ھهر كۈنى ئويۇن بېلهتلىرى ناھايىتى چاپ       . ئۇيغۇر ئۇيۇشمىسى بېرىپ تۇردى   

  .  سهككىز يۈز سوم پۇل توپلىدۇق–قويۇش داۋامىدا يهتته 

ئويۇندىن چۈشكهن پۇلنى تهقسىم قىلىش ئۈچۈن بىر ھهيئهت سـايلاپ چىقىـشقا، شـۇلار كىمـگه قانچىلىـك بهرسـه                    

ئاپتورلۇق ھهققىم، رېژىسـسورلۇق قىلغىـنىم ۋە بـاش رولىنـى ئـالغىنىمنى             : ھهيئهت. ازى بولۇشقا بىردەك كېلىشتۇق   ر

ئېلى ئهكبهر دېگهنگه   . ھېسابقا ئېلىپ، ماڭا ئومۇمىي كىرىمنىڭ ئهللىك پىرسهنتىنى، يهنى ئۈچ يۈز ئهللىك سوم بهردى            

ز بولۇپ قالغانلىقىنى ھېسابقا ئېلىپ، يۈز سـوم ئاجرىتىـپ          كىيىمىنىڭ يېلىڭ ئىكهنلىكىنى، ئۇنىڭ ئۈستىگه كهچكۈ     

قالغـان پـۇلنى   .  جـۇل بولغاچقـا، يـۈز سـوم ئاجرىتىـپ بهردى        – كېچىكـى جـۇل      –داپچى ئهخمهت يارىغىمۇ كىـيىم      . بهردى

ىـشلىق  كۆپرەك ھهق ئالغانلار ق   .  ئوتتۇز سومدىن تهقسىم قىلىپ بهردى     –ئارتىسلارغا، ئوينىغان رولىغا قاراپ، يىگىرمه      

 كېچىكىمىزنــى تهييارلىۋالــدۇق ۋە بىــر كــېچه زىيــاپهت ئۆتكــۈزۈپ، ئويــۇننى ھازىرلاشــقا قاتناشــقان بــارلىق    –كىــيىم 

  .يولداشلارنى كۈتۈۋالدۇق

 يىلى يېزىـپ    – 1936مېنىڭ بهدىئىي ئهدەبىياتقا قىزىقىشىم باشلانغاندىن كېيىن، يهنى        __ » جاھالهت جاپاسى «

بۇنى ئۆزىمىز سهھنىگه ئېلىپ چىققاندىن كېيىن، شۇ يىلى يـازدا يېزىـدىكى كـاۋا بارىڭىـدا                . چىققان تۇنجى درامام ئىدى   

: تهھرىـرلهر . ناملىق پوئېمامنى ئېلان قىلىش ئۈچـۈن گېزىتخانىغـا ئېلىـپ بـاردىم           » چىمهن«ئولتۇرۇپ يېزىپ چىققان    

قـول قويـدۇرۇپ    ) هنـدى مهسـئۇل ئىـدى     شۇ چاغدا گېزىتخانا ۋە مائارىپ ئىشلىرىغا سوۋېتلىك مهنسۇر ئهپ        (باش تهھرىرگه   

بىـراق بـاش تهھرىرنىـڭ ئىـشى كـۆپ بولـۇپ، بىـر جايـدا مـۇقىم تۇرمىغـانلىقى                    . دېيىشتى_ كهلسهڭ، بېسىپ بېرىمىز،    

گېزىتخانـا ۋە مائارىـپ نـازارىتى ئهتراپىـدا ئـۆز ھهلهكچىلىكىمـدە بولـۇپ               . ئۈچۈن، ئۇنى ئىككى ھهپته ئىزلهپ تاپالمىـدىم      

، تۇراخۇن قارى، مهرۇپ ئهپهنـدى، خېلىـل        )دېگهن ھېكايىنىڭ ئاپتورى  » بارات جهلىگۈر «(ايۇپ قارى   يۈرۈپ، شېڭ شىسهي ئ   

ساتتارى، قاسىمجان قهمبىرى قاتارلىق يازغۇچى، شائىرلارنى باشقا ئاتاقلىق كىـشىلهر قاتارىـدا تۇتـۇپ كېتىپتـۇ دېـگهن                  

چۈنكى ئۇ كىـشىمۇ    . سئۇل كىشىنىمۇ تاپالمىدىم  كېيىن مهن پوئېمامنى تهستىقلاپ بېرىدىغان مه     . گهپلهرنى ئاڭلىدىم 

ھهي بۇ نهرسهمنى نهشىر قىلدۇرىمهن دەپ قاتراپ يـۈرۈپ، مهنمـۇ           «. ئهسهر باسىدىغان ئورۇنمۇ بولمىدى   . غايىپ بولغانىدى 

ۇم جـۇدا بولـد   _ دىـن ئـادا     » چىـمهن «دېگهن قورقۇنچ بىلهن ئوتقا تۇترۇق قىلىـپ،        » بالاغا يولۇقۇپ قالىدىغانغا ئوخشايمهن   

). ئۇ كېـيىن مۇشـۇ ئىـسىملىك بىـر درامـا يازغـان            . دېگهن» بۇ چىرايلىق ئىسىم ئىكهن   «: مۇتهللىپ ئۇنى كۆرگهندە  . ل(

 سهنئهتنىڭ يېڭـى باھـارى ئهدىـلا چـېچهك ئاتقانـدا، ئـۆلكىمىزدە ئۇنىـڭ چېچهكلىرىنـى خـازان قىلىـدىغان                      –ئهدەبىيات  

ى بـۇ   » چىـمهن «ا قهدەم قويغـان باھارىمنىـڭ دەسـلهپكى يېـشىل           مېنىڭمۇ ئهدەبىياتق ـ . چاپقۇن كۆتۈرۈلگهنىدى _ جۇدۇن  

  . جۇدۇنلۇق كۈنلهرنىڭ شهپىسىدە كۆيۈپ كۈلگه ئايلاندى

بىــز ئىلىــم ئىــزلهش يولىــدىكى بىــرەر يــۈز يــاش، يــول ئۈســتىدىكى . مانــا قــار ئۇچقۇنــداپ قىــشمۇ يېتىــپ كهلــدى

  .هتراپىدا كۈن ئۆتكۈزۈپ يۈرمهكته ئىدۇقكارۋانلاردەك باغدىكى بىر نهچچه يهرگه گۈلخان يېقىپ، ئۇنىڭ ئ

بىر كۈنى چۈشتىن كېيىن گۈلخان يېنىـدا ئېلـى ھهمرايـوپ دۇتـار، ئابدۇرېـشىت تهمبـۇر، ئهخمهتيـار داپ چېلىـپ                      

 كهينىـدىكى تـۆت چـوڭ ماشـىنىدا         –ئالـدى   . باغقا تۇيۇقسىزلا بىر قانچه ماشـىنا كىرىـپ كهلـدى         . ناخشىغا چۈشكهنىدى 

ــار   ــدى     پىلىمــوت ۋە بهش ئات ــار ئى ــۈزچه ئهســكهر ب ــومبىلار ئاســقان ي ــا ب ــان، يانلىرىغ ــۇ ماشــىنىلارنىڭ  . مىلتىــق تۇتق ب

بىزدىن ئهللىك قهدەمگه يهتمهيـدىغان ئورۇنـدىكى چـوڭ سـۇ           . ئوتتۇرىسىدىكى پىكاپتا بولسا، شېڭ شىسهي ئولتۇرغانىدى     

ســۇ بويىغــا كېلىــپ زوڭزىيىــپ بويىغــا كهلگهنــدە، شــېڭ شىــسهي ماشــىنىدىن چۈشــتى ۋە تــاللار ســايه تاشــلاپ تۇرغــان  

قويۇق قاشلىق، ياپىلاق يۈزلۈك بۇ ئادەم ئاق پهلىيىنـى چىقىرىـپ، سـېمىز قـولىنى سـۇغا تىقىـپ، تاشـلارنى                     . ئولتۇردى

بۇ قول، تهبىئىي مهنزىرىنى كۆرۈپ ھېسسىياتقا بېرىلگهن شائىرنىڭ قولى بولماستىن،          . شاراقلىتىپ ئويناشقا باشلىدى  

  . ىغا بويالغان جاللاتنىڭ قولى ئىدىئهزىز خهلقىمىزنىڭ قېن

ساز ناخشىلار توختاپ، ھهممىمىز قىمىرلىماي جىم بولۇپ قالـدۇق، ھهتتـا مهن بىـر تـال ئوتـۇننى تىزىمغـا قويـۇپ                   

  . ئۇشتىغان پېتى تۇرۇپ قالدىم

  : ئېلى ئهكبهر

  .ىدەپ پىچىرلىد_ بالىلار، بالىلار قاراڭلار، داھىمىز شېڭ دۇبهن بىزگه قاراۋاتىدۇ، _ 

بـۇ سـاراڭمۇ   ). ئېلـى ئهكبهرنىـڭ لهقىمـى سـاراڭ ئىـدى       (دېدى ئېلى ھهمرايوپ ھودۇقـۇپ      _ ئاغزىڭنى يۇم، ساراڭ،    _ 

ئهگهر مهجلىـسلهردە جـاللات شـېڭنىڭ نـامى سـۆزلىگۈچىنىڭ ئاغزىـدىن چىقـسا،               . ئىككىنچى گهپ قىلماي جىم بولدى    

بـۇ  . دەم دەررۇ ئورنىدىن گۈررىدە قوپۇشى كېـرەك ئىـدى        خۇشامهتچىلهرنىڭ كىشىلهرگه تاڭغىنى بويىچه زالدىكى پۈتۈن ئا      

. ئىـسىم چىققـان بولـسىمۇ، بىـز قىمىـر قىلمـاي ئولتـۇرۇپ قالغانىـدۇق               » ئۇلـۇغ «يهردە ئهكبهر ساراڭنىڭ ئاغزىـدىن بـۇ        

چـۈنكى ماشـىنىنىڭ كابىنكىـسى ئالدىـدىكى        . سهۋەبى، ھهممىمىز بىردىنلا گۈررىدە تۇرۇشتىن ئېهتىيات قىلغانىـدۇق       

  . وتلارنىڭ كانىيى بىز تهرەپكه قاراپ تۇراتتىپىلىم

دەھشهتلىك شېڭ دوبهن باغنى سهيله قىلىپ قايتقاندىن كېـيىن، بىزنىـڭ كىمـلهر ئىكهنلىكىمىزنـى سۈرۈشـته                 

ئىككـى كـۈن ئۆتـۈپلا مائارىـپ نازارىتىـدىن بىـر كىـشى چىقىـپ، بـۇ يىـل تاشـكهنتكه ئوقۇغـۇچى                        . قىلغان بولسا كېرەك  

  .نى، بىزنىڭ ئۈرۈمچىدىكى ئوتتۇرا مهكتهپ ۋە سىفهنلهرگه كىرىپ ئوقۇشىمىزنى ئۇقتۇردىچىقىرىلمايدىغانلىقى

شۇنىڭ بىلهن، ئوتتۇرا مهكتهپكه تهقـسىم قىلىنغـان ئوقۇغـۇچىلار قاتارىـدا تـۆتىنچى قـارارلىق سـىنىپقا ئوقۇشـقا                    

 ئوقـۇش ئىمكـانىيىتىگه ئىـگه       بىز گهرچه تاشـكهنتكه چىقىـپ     . باشقا بىر قىسىم ئوقۇغۇچىلار سىفهنگه كىردى     . كىردىم

بـۇ چاغـدا سـىفهندا     . بولالمىساقمۇ، ئۇ يهردىكى سـاگودا ئوقـۇپ كهلـگهن ئوقۇتقـۇچىلاردا ئوقـۇش پۇرسـىتىگه ئىـگه بولـدۇق                  

ھىۋزوللايۇپ، سهيپۇللايۇپ، ھاجىيۇپ، ئوتتۇرا مهكتهپته بولسا، ئابدۇراھمان مۇھىدى، قادىر ھهسهن، ئـارىپوپلار ئاساسـلىق           

  .  ئىدىئوقۇتقۇچىلار

نـاملىق ھېلىقـى    » جاھالهتنىـڭ جاپاسـى   «ئورنى كهلگهندە شۇنىمۇ ئېيتىپ قويۇش كېرەككى، مېنىڭ دەسلهپكى         

درامىدا ئانىسىدىن يېـتىم قېلىـپ، غـۇربهتچىلىكته قهلهنـدەر بولـۇپ سهرسـانلىقتا يـۈرگهن قىزنىـڭ رولىنـى ئاجايىـپ                      

 كــېچهك ۋە باشــقا تهمىنــاتى –تاتــار يىگىــت، كىــيىم تهســىرلىك ئوينــاپ، تاماشــىچىلارنىڭ كۆزىــدىن يــاش ئاققۇزغــان  

ئۇنىـڭ ئـاقىۋىتى بىـزگه قارىغانـدا        . ياخشىكهن دېگهن ئـوي بىـلهن سـاقچىلارنى تهييارلايـدىغان كۇرسـقا ئوقۇشـقا كىـردى               

  .تېخىمۇ يامان بولۇپ كهتتى

هر قايـسى   شۇ ۋاقتىدىكى مۇناپىق جاللات لـى يىنچىنىـڭ قـول ئاسـتىدىكى مهخـسۇس سـاقچىلار شـىنجاڭنىڭ ھ                  

دەپ تۇتۇپ كېلىنگهن نهچچه يۈزلىگهن زىيالىي ۋە نامـدار كىـشىلهرنى تـۈرمىلهرگه سـولاپ، مهخپىـي                 » خائىن«يېرىدىن  

ياخـشى تهمىناتقـا ئېرىشىـشنى مهقـسهت قىلىـپ، سـاقچىلار مهكتىـپىگه ئوقۇشـقا كىـرگهن                  . ئۆلتۈرۈشكه باشلىغانىدى 

. تۆكۈلگهن بىگۇناھ كىشىلهرنىڭ قانلىرىنى كېچىشكه مهجبـۇر بوپتـۇ        ھېلىقى تاتار يىگىت قانخور جاللاتلارنىڭ قولىدا       

درامىدا يېتىم قىزنىڭ رولىنى ئېلىشتا ماھارەت كۆرسهتكهن بىچارە ئارتىسىمىز جاللاتلارنىـڭ يىرگىنىـشلىك قولىـدا               

ئـۇ  . اپتۇدەھشهتلىك قۇربان بولغان كىشىلهرنىڭ جهسهتلىرىنى توشۇپ كۆزدىن يوقىتىـدىغان ھارۋىكهشـنىڭ رولىنـى ئ ـ             

مهلــۇم ۋاقىــت ئۆلــۈك توشــۇغاندىن كېــيىن، مۇنــاپىق قــانخور شــېڭ دوبهننىــڭ ئــۆز جىنــايى قىلمىــشلىرىنىڭ ئىزىنــى 

يوقىتىش ئۈچۈن ئېلىپ بارغـان ھهرىكىتىـدە قىرغىنغـا يېقىنـدىن قاتناشـقانلار قاتارىـدا بىـر كېچىـدە قهتلـى قىلىـپ                       

  . ئۇجۇقتۇرۇلۇپتۇ

) يـاڭ گېنىـرال   (دۆڭـدە ـــ يـاڭ جـاڭجۈن         ) شـىمالىي قـوۋۇق   ( بېيمىڭـدىكى    بىز ئوقۇشقا كىرگهن ئوتتۇرا مهكـتهپ     

بىـر غـۇلاچچه   . دەپ ئاتىلىـدىغان كونـا مهكتهپنىـڭ ئورنىـدا ئىـدى          » گـودۇڭ شـۈيتاڭ   «ھۆكۈمرانلىق قىلغان زامانـدىكى     

رىلارنىـڭ كونـا    ھۇج. يۈرۈش ئارىلىقى بولغان ھويلىلارنىڭ ئىككى تهرىپىدىكى ھهر بىر ھۇجرىدا بهش ئوقۇغۇچى ياتاتتۇق           

پهنجىرىلىدىن چىقىرىلغان مهشنىڭ كانىيىدىن قىش كۈنلىرى كۆتۈرۈلگهن ئىس بىـلهن يـۈرۈش يـولىمىز قاپلىنىـپ                

كۆمـۈر  ) ئهللىك كىلو (ھهر بىر ياتاققا بىر ھهپتىدە يۈز جىڭ        . كېتهتتى، بىز ئېڭىشىپ يۈرۈپ سىنىپلارغا يۈگۈرەيتتۇق     

قالغـان كـۈنلىرى سـوغۇقتا ياتالماسـتىن، ئامبارلارنىـڭ قۇلـۇپلىرىنى            . تهتتـى بۇ كۆمۈر تـۆت كـۈنگه ئـاران يې        . بېرىلهتتى

چېقىپ، كۆمۈر ئوغۇرلاشقا مهجبۇر بولاتتـۇق يـاكى باشـقا سـىنىپلارنىڭ پهنجىرىلىرىنـى قومـۇرۇپ، ئـۇ يهردىكـى مهشـكه                      

قـان ئوقۇغــۇچىلار  شــۇنىڭ بىـلهن، ئامبارنىـڭ قۇلـۇپىنى چاق   . قالاشـقا ئىـشلىتىلىدىغان كۆمـۈرلهرنى ئېلىـپ چىقـاتتۇق     

سـىنىپلار ئـارا ئوقۇغـۇچىلار كۆمـۈر تالىـشىپ مۇشتلىـشىپ            . تهرتىپ مۇدىرى تهرىپىدىن سوراققا تارتىلىپ جازالىناتتى     

ســوغۇق قــاتتىق بولــۇپ ياتالمــاي قالغــان چــاغلىرىمىزدا ياتــاقتىكى جــوزا، ئورۇنــدۇقلىرىمىزنى يېرىــپ قــالاپ . قــالاتتۇق

 ئىككـى ۋاخ شـىفهن   – يىلـى ئاشـلىق كهمچىـل بولـۇپ، كۈنـدە بىـر           – 1937. تىكېتىش ئهھـۋاللىرى يـۈز بېرىـپ تـۇرات        

ھهپتىـدە بىـر يـاكى ئىككـى        . ئىچىپ، ئاچلىق دەردىنى تارتىپ ئوقۇيالماي قالغـان كۈنلىرىمىزمـۇ بولـدى          ) گۈرۈچ شورپا (

. ىلاڭ چىقىراتتــۇقبهرگهنــدە، نــان تالىــشىپ داس ۋە جــوزىلارنى ســۇندۇرۇپ، ئاشــخانا ئىچىــدە تــوپ) ھورنــان(قېــتىم مومــا 

ئۆلىـدىغان بولـدۇق دەيـدىغان گهپـلهر        » ئاچتىن ياكى ئىـستىن   «مهكتهپته ئهھۋال ئېغىر بولغاچقا ئوقۇغۇچىلار ئارىسىدا       

  . دەپ قوياتتۇق» ئاچتىنمۇ ياكى ئىستىنمۇ«ئىختىيارسىز چىقىپ تۇراتتى، شۇنىڭ ئۈچۈن بىرەرى ئاغرىسا 

ق تـېگىش، چۇسـا، پىـت، مهينهتچىلىـك دەسـتىدىن ھهم تويغـۇدەك              دېگهندەك ياتـاقلاردىكى قىـستاڭچىلىق، سـوغۇ      

ــدا ئۇيغــۇر ســىنىپىدىكى     تامــاق يېمىگهنلىكــتىن، نۇرغــۇن ئوقۇغــۇچىلار كېــسهل بولــۇپ كېتىــشتى، ئهتىيازغــا چىققان

ۋە » خـائىن «سىياسىي ھاۋانىـڭ دەسـتىدىن بولـسا، بىـر نهچـچه ئوقۇغـۇچى              . ئوقۇغۇچىلاردىنلا يىگىرمه نهچچىسى ئۆلدى   

  . دەپ تۇتۇلۇپ كهتتى» ۇزۇق ئۇنسۇرب«

.  يىلـى غۇلجىغـا قايتىـپ كهتـتىم        – 1938شۇنداق ئېغىر شارائىتتا مهن بۇ يهردىكى مهكتهپـته بىـر يىـل ئوقـۇپ،               

دە بىـر يىـل ئوقۇتقۇچىلىـق قىلىـپ، ئـاجىزلاپ كهتـكهن تېنىمنـى ۋە                » خهيـرىيه «غۇلجىدىكى يېتىم بالىلار مهكتىپى     

  . دىم كېچىكىمنى رۇسلىۋال–كىيىم 

 يىلى يهنه ئـۈرۈمچىگه كېلىـپ، سـايباغدا ئېچىلغـان يېـزا ئىگىلىكـى تېخنىكۇمىغـا ئىمتىهـان بېرىـپ،                     – 1939

بۇ يهردە بىر يىل ئوقۇغاندىن كېـيىن، يـازلىق تهتىـل بولـۇش ئالدىـدا، بىزنىـڭ                 . چارۋىچىلىق بۆلۈمىگه ئوقۇشقا كىردىم   

 يىلىدا ئېچىلىدىغان ئاگرونوملۇق سـىنىپىغا ئۇيغـۇر        سىنىپنىڭ ئوقۇغۇچىلىرى مهسلىههت قىلىپ كېلهركى ئوقۇش     

چــۈنكى ئــاگرونوم ســىنىپىدا ھهر خىــل    . ئوقۇغۇچىلارنىمــۇ قوبــۇل قىلىــش توغرىــسىدا شــېڭ دۇبهنــگه ئهرز تۇتتــۇق     

شۇنىڭدەك بـۇ يهردە ئىلمىـي      . دېهقانچىلىق ماشىنىلىرىنى، تراكتورلارنى قۇراشتۇرۇش، ھهيدەش ئىشلىرىنى ئۆگىتهتتى      

ــولاتتى  ئاساســتا ت ــۇپ  . ېرىقچىلىــق قىلىــش ئىــشلىرىنىمۇ ئۆگىنىــپ چىققىلــى ب ــۇ ســىنىپنى ئوق ئىككىنچىــدىن، ب

ــولاتتى    چــارۋىچىلىق، . چىققــۇچىلار شــۇ ۋاقىــتلاردا يېــزا ئىگىلىــك ئىــشلىرىنى باشــقۇرىدىغان ئىــدارىلهرگه باشــلىق ب

شـۇنىڭ ئۈچـۈن بـۇ      . ستىدا ئىشلهيتتى سۇچىلىق ۋە مال دوختۇرلۇقنى ئوقۇپ چىققۇچىلار ئاشۇنداق ئىدارىلهرنىڭ قول ئا         

بۇنىڭمـۇ جـاۋابى چىققـۇچه يـازلىق تهتىـل          . سىنىپتا ئوقۇش ئارزۇيىمىز ئېـشىپ، ئىككىنچـى قېـتىم ئۆتۈنـۈش يـازدۇق            

  . ئائىله كۆرۈپ كېلىشكه كېتىپ قالدۇق__ بولۇپ، يۇرتىمىزغا 

شـۇنىڭدىن كېـيىن،    . ئايچه تۇرۇپ قالدىم   يىلى كۈزدە، مهن مهكتهپته ۋاقتىدا قايتالماي، غۇلجىدا يهنه بىر           – 1940

ماشـىنا سـۈيدۈڭگه كهلگهنـدە توختـاپ        . ئۈرۈمچى دورىخانىسىنىڭ ماشىنىسىغا ئهللىك سوم كىرا بېرىپ يولغا چىقتىم        

بىز ئاشخانىدا تاماق يهۋاتقىنىمىزدا، ئۈرۈمچى دورىخانىسىدا ئىـشلهيدىغان جـوجى دېـگهن تاتـار يىگىتـى             . تاماققا ماڭدۇق 

مهن دەررۇ ســىرتقا . بىــردەم پاراڭلاشــقاندىن كېــيىن، ئــۇ مېنــى ســىرتقا ئىــشارەت قىلــدى  . ىــشىپ قالــدۇقبىــلهن ئۇچر

  .چىقتىم

  :جوجى يېنىمغا كېلىپ پهس ئاۋاز بىلهن

سـىلهرنىڭ مهكتهپـته بولغـان      . مهن ئۈرۈمچىدىن تۈنۈگۈن يولغا چىققانىدىم، بـۇ يهرگه ئهمـدى كېلىـپ تۇرۇشـۇم             _ 

... دا ئېيتىپ بېرىش ئهپسىز بولدى، شۇڭا سېنى بۇ چىقىشقا ئىشارەت قىلـدىم، ئهھـۋال ئېغىـر               ئهھۋالنى ئاۋۇلارنىڭ ئالدى  

  . دېدى

  .دېدىممهن جىددىيلىشىپ_ ئېيتقىنا، قانداق ئهھۋال، _ 

  .سىلهرنىڭ سىنىپتىكى ئوقۇغۇچىلارنىڭ تولىسىنى، بۈگۈن ئون نهچچه كۈن بولدى، قولغا ئالدى_ 

  نېمه ئۈچۈن؟_ 

  . شۇنىڭ ئۈچۈن بولسا كېرەك! هنگه ئهرز بهرگهن ئىكهنسىلهرغۇ؟سىلهر شېڭ دۇب_ 

  ئهرز بهرگىنىمىزنى سهن كىمدىن ئاڭلىدىڭ؟_ 

  . سىلهرنىڭ تهرتىپ مۇدىرىڭلار ئابلىههيدىن_ 

ــا جىڭــساجۈي   ــسى (شــۇ ۋاقىتت ــۈملىرىگه    ) ســاقچى ئىدارى ــۇرا دەرىجىلىــك مهكتهپلهرنىــڭ تهرتىــپ بۆل نىــڭ ئوتت

شـۇنىڭ  .  سـۆزلهرنى ئـاڭلاپ تۇراتتـۇق      –ق بولۇشنى مهخپىـي تاپـشۇرغانلىق ھهققىـدىكى گهپ           قۇلا –ئوقۇغۇچىلارغا كۆز   

چـۈنكى ئهرز   . ئۈچۈن مهكتهپنىڭ تهرتىپ بۆلۈمى بىزنىـڭ شـېڭ دۇبهنـگه ئهرز تۇتقـانلىقىمىزنى بىلىـشى جهزمهن ئىـدى                 

ه، ئوقۇغـۇچىلار ئارىـسىدا گهپ      ئۇنىـڭ ئۈسـتىگ   . بېرىش ئاشكارا ئىش، ئۇنىڭغا ئوقۇغۇچىلارنىڭ كۆپ قىسمى قـول قويغـان          

  .توشۇپ تۇرىدىغان خهۋەرچىلهرمۇ خېلى بار ئىدى

جوجىنىڭ ماڭا يهتكۈزگهن شۇم خهۋىرى ئارىلاپ بىرەر ئوقۇغۇچىنىڭ يېرىم كېچىـدە يوقـاپ كېتىـشىدەك ھادىـسه                 

ه بېرىپ ئوقۇشنى   بولماي، بهلكى سىنىپ بويىچه تۇتقۇن قىلىشتهك قورقۇنچلۇق ھادىسه بولغىنى ئۈچۈن، مهن ئۈرۈمچىگ           

 –يـــۈك (ئهمـــدى ماشـــىنا كىراســـى ئۈچـــۈن بهرگهن پۇلـــۇمنى ۋە شـــىڭلىلىرىمنى . داۋام قىلدۇرۇشـــتىن ۋاز كهچـــتىم

مهن شـوپۇر بىـلهن خوجـايىننى ئهيۋەشـكه كهلتـۈرمهكچى بولـۇپ، دەررۇ           . ياندۇرۇپ ئېلىـشىم كېـرەك ئىـدى      ) تاقلىرىمنى

. ئۇلار تاماق يهۋاتقان ئۈستهلگه قويدۇم ۋە بىر تهخـسه سـهي بۇيرۇتتـۇم            ماگىزىندىن ئىككى بوتۇلكا ھاراق ئهكىلىپ، بۇنى       

ئـۇلار  . دورىخانا كادىرى نۇرزات بىلهن شوپۇر مېنىڭ سېخىلىقىمدىن مهمنۇن بولۇپ ھاراقنى ئىشتىها بىـلهن ئىچىـشتى              

 –گهن پـۇل ۋە نهرسـه       كهيپ بولغاندىن كېيىن، مهن ئۇلارغا ئۈرۈمچىگه بېرىشتىن يالتىيىپ قالغانلىقىمنى، كىراغـا بهر           

ئۇلار ھهيران بولـدى ۋە مېنىـڭ ئهخمهقلىـق قىلماسـلىقىمنى           . كېرەكلىرىمنى ياندۇرۇپ بېرىشىنى ئىلتىماس قىلدىم    

)  تـاقلىرىمنى  –يـۈك   (مهن ئۇلارنىڭ گهپلىـرىگه قـۇلاق سـالماي، دەرھـال ماشـىنىغا چىقىـپ شـىڭلىلىرىمنى                 . ئېيتتى

شــوپۇرنىڭ .  بهرگهن پۇلــۇمنى قــايتۇرۇپ بېرىــشنى ســوراپ چىــڭ تۇرۇۋالــدىم ئانــدىن ئــۇلاردىن كىراغــا. يهرگه تاشــلىدىم

ــوپتىكهن     ــدان ئىــش ب ــاغلىغىنىم ئوب ــلهن ي ــاراق بى ــانىيىنى ھ ــۇرزاتنى    . ك ــۇپ، ن ــته مهن تهرەپ بول ــۇش كهيپلىك ــۇ خ ئ

هش سـوم   مهن قالغـان ئـون ب     . خوجايىن نائىلاج يېنىدا قالغان ئوتتۇز بهش سـومنى قـايتۇرۇپ بهردىـم           . قىستىشىپ بهردى 

  . پۇلۇمدىن ھهم ئۇلار سوپۇن سېلىپ تۇرغان بىر خۇرجۇنىمدىن كېچىپ، ئهتىسى غۇلجىغا قايتتىم

شۇنىڭدىن كېيىن، مهكتهپنىڭ بوسۇغىسىغا بارالماي، ئىلـى ۋىلايهتلىـك ئۇيغـۇر ئۇيۇشمىـسىنىڭ سانايىنهفىـسه                

ەنىـي مائارىـپ بۆلۈمىنىـڭ مـۇدىرى بولـۇپ          كېيىنچىـرەك مهد  . ئۆمىكىگه كىرىپ ئارتىس ۋە ئهدەبىي خادىم بولۇپ قالدىم       

  . ئىشلىدىم

   

  خهيرىيه مهكتىپى

 مائارىـپ ئىـشلىرى يولغـا     – يىلىـدىن باشـلاپ شـىنجاڭدا مهدەنىـي          – 1933ئاپرىل ئۆزگىرىشىدىن كېيىن، يهنـى      

 –مهدەنىـي  بۇ چاغلاردا غۇلجـا شـهھىرىدە ئـۆكتهبىر ئىنقىلابىـدىن كېـيىن سـوۋېت ئىتتىپاقىـدا ئهۋج ئالغـان                 . قويۇلدى

  .مائارىپنىڭ تهسىرى كۈچلۈك بولغىنى ئۈچۈن، مائارىپ خىزمىتى تېز جانلىنىپ كهتكهنىدى

سوۋېت ئىتتىپاقىدىن كهلگهن ھۈسهينبهگ، داموللا رازى، مهرۇف سهئىدىگه ئوخشاش مائارىپچىلار ۋە يهرلىكلهردىن            

يېڭـى ئېچىلىۋاتقـان مهكـتهپلهرگه جـان دىلـى          مهھهممهت يۈسۈف ھاجى، نامان ئاخۇنغا ئوخشاش مائارىپپهرۋەر كىـشىلهر          

مهكتهپلهرنىـڭ سـانى كـۆپىيىش بىـلهن بىلىـم ئېلىـشقا تهشـنا بولـۇپ يـۈرگهن               . بىلهن ياردەم كۆرسىتىـشكه باشـلىدى     

 يېسىر بالىلارنىـڭ ئوقـۇش مهسىلىـسىنى ھهل         – چاقىسى يوق يېتىم     –ئىگه  . بالىلارنىڭمۇ سانى يىلدىن يىلغا ئاشتى    

ۇقىرىدا نامىنى ئاتىغان زاتلار، يۇرت ئارىسىدىن ئىئانه توپلاش بىلهن يېـتىم بـالىلارنى ئوقۇتىـدىغان               قىلىش ئۈچۈن بىز ي   

شـۇنىڭ بىـلهن، دەسـلهپته بـۇ        . دەپ نـام بهردى   » خهيـرىيه مهكـتهپ   «ئىككى سىنىپلىق بىـر مهكـتهپ ئېچىـپ، ئۇنىڭغـا           

  . ايىنىپ ھهل قىلىندى ئېهسانىغا ت–مهكتهپنىڭ پۈتۈن تهمىناتى شهپقهتلىك كىشىلهرنىڭ خهير 

تىكــى بالىلارنىــڭ ئوقــۇش شــارائىتى ناچــار بولــۇپ، ســىنىپلار يېتىــشمهي، يېــتىم » خهيــرىيه مهكــتهپ«ئهممــا بــۇ 

 شـهپقهتلىك ئايخـان ئانـا دېـگهن ئايـال، قازانچىـدىكى             –بالىلارنىڭ بىلىم ئېلىشى قىيىنلاشـقانلىقىنى كـۆرگهن مېهـر          

كه ئۆتكـۈزۈپ  » خهيـرىيه مهكـتهپ  «ىزلىق ئۆيىنى چوڭ بىر ھويلىسى بىـلهن      ئۈستى تاختايلىق ئون ئالته ئېغ     –ئاستى  

» خهيـرىيه مهكـتهپ   «. ئهينى يىللاردا بىر ئايالنىڭ بۇ مائارىپپهرۋەرلىك روھى جهمئىيهتته چوڭ تهسىر قوزغىـدى           . بهردى

ىـڭ قورۇسـىغا بېرىـپ، ئـۇنى        ئوقۇغۇچىلىرى قوللىرىغا بايراق تۇتۇپ، يۇقىرىدا بىز نامىنى ئاتىغـان زاتـلار بىـلهن ئايخانن             

: بۇ ھهيۋەتلىـك قوشـۇننى كـۆرگهن مېهرىبـان ئايخـان ئانـا كـۆزىگه يـاش ئېلىـپ                  . مهدھىيلىگهن ناخشىلارنى ئېيتىشتى  

 سـاخاۋىتىم تېخـى يېتهرلىـك ئهمهس، مهن بۇنىڭـدىن كېـيىن قولۇمـدىن               –سىلهردەك يېتىم بالىلارغا قىلغـان خهيـر        «

شۇنىڭدىن كېيىن، يېتىم بـالىلار ئايخاننىـڭ قورۇسـىغا         . دېدى» دىن ئايىمايمهن كېلىدىغان بارلىق ياردىمىمنى سىلهر   

ئايخـان ئانـا ۋەدىـسىگه بىنـائهن     . دەپ ئاتالـدى » ئايخان ئانا مهكتىپـى  «كۆچۈپ كېلىپ، بۇ مهكتهپنىڭ نامى بىر مهزگىل        

 ناچـار ئوقۇغـۇچىلارنى      كـېچهك، ئوقـۇش راسـخوتلىرىنى بېرىـپ تـۇردى، تۇرمۇشـى            –كىيىمى يوق ئوقۇغۇچىلارغا كىـيىم      

 ئايهملهردە بارلىق ئوقۇغۇچىلارغا ھېيتلىق مهزەلهر تىزىلغان داسـتىخان ھـازىرلاپ   –تاماقلاندۇرغاندىن تاشقىرى ھېيت  

  . بهردى

 تاشـقىرى يىگىـرمه     – يىلـى سۆسـهر ھـاجىم تهقـدىم قىلغـان ئىچكىـرى              – 1937» خهيـرىيه مهكـتهپ   «كېيىنچه  

.  مهكتهپكه ئايلاندى  – 10 چوڭ بېغى بار قورۇغا كۆچۈپ كېلىپ، دۆلهت ئىگىلىكىدىكى          نهچچه ئېغىزلىق ئۆيى، ئامبار ۋە    

 قىشلاقلاردىكى يېتىم بـالىلارنىمۇ قوبـۇل       –ئهمما بۇ مهكتهپكه شهھهردىكى قهلهندەرلىك قىلىپ يۈرگهن بالىلارنى، يېزا          

ــدىن ســىرت، ئ    . قىلغانىــدى ــدىم قىلغان ــۆز جــايىنى تهق ــۇ مهكــتهپكه ئ ــۇچى سۆســهر ھــاجىم ب  ئوقۇغۇچىلارنىــڭ –وقۇتق

بـۇ  .  ماكانى يوق بالىلار ئۈچۈن ياتاق ۋە تاماق تهشـكىل قىلىنـدى           –مهكتهپكه ئۆي   . تۇرمۇشىغىمۇ ياردەم قىلىپ تۇراتتى   

 نهچچه ئوقۇغۇچى ۋە ئون نهچـچه ئوقۇتقـۇچى بولـۇپ، يهتـته يىللىـق كـۆزگه كـۆرۈنگهن رۇشـتىيه مهكـتهپ                       300مهكتهپته  

 – 40 يىلـدىن  – 38بۇ مهكتهپنىڭ مۇئهللىمى ئاغىنهم مۇتهللىپ قاسـىمنىڭ تهكلىپـى بىـلهن    مهن  . بولۇپ قالغانىدى 

 يىلـى  – 1939 يىلى دەسلهپته تهرتىـپ مۇدىرلىقىغـا كۆتۈرۈلـۈپ،        – 38. يىلغىچه مۇشۇ مهكتهپته ئوقۇتقۇچى بولغانىدىم    

چـۈنكى  . غـۇن قىيىنچىلىقلارنـى تـارتتىم     ئهمما تهرتىپ مۇدىرلىققا بهلگىلهنـگهن يىلـدا نۇر       . ئىلمىي مۇدىرلىققا ئۆستۈم  

  .ئوقۇغۇچىلىرى ئارىسىدا كوچىلاردىن يىغىپ كېلىنگهن بىر نهچچه گۈدەكلهر بار ئىدى» خهيرىيه مهكتهپ«

ــرى ئۇشــشاق       ــسا، بهزىلى ــان بول ــان باقق ــدەرلىك قىلىــپ ج ــرى قهلهن  چۈشــشهك ئوغرىلىــق ۋە  –ئۇلارنىــڭ بهزىلى

رنىـڭ تولىـسى كۈنـدۈزلىرى ئاشـخانا، قاۋاقخانـا ئهتراپلىرىـدا يـۈرۈپ خهقـتىن                ئۇلا. جهلىگۈرلۈك قىلىپ كۈن كهچـۈرەتتى    

 بىرى بىلهن مۇشتلىشىپ يـۈرۈپ ھارغانـدا كېچىلىـرى باققاللارنىـڭ            – ئىچىپ، بىر    –ئاشقان تاماقلارنى تالىشىپ يهپ     

قىـش  . لاردا ئۇخلاپ قالاتتى پۇچقاق ئهخلهتخانى–كارىۋاتلىرى ئاستىغا كىرىپ ياتاتتى، ياكى كۆزەتچىلهر قوغلىسا، بولۇڭ      

ــسا، ئاشــخانىلارنىڭ ئوچــاقلىرى ئهتراپىنــى تالىــشىپ كىرپىــدەك تۈگۈلــۈپ يېتىــشاتتى     –ۋە يهنه ئىــگه . كــۈنلىرى بول

ئومـۇمهن،  . چاقىسىز قالغان بالىلار پىتلاپ كهتكهن بولۇپ، تولىـسىنىڭ باشـلىرى تـاز، بهدەنلىـرى تىمـاق يارىـسى ئىـدى          

نا تهربىيىسىدىن مهھرۇم بولۇپ قالغانلىقى ئۈچۈن ھهر خىل يامـان خۇيلارغـا گىرىپتـار بولـۇپ          ئا –مۇنداق گۈدەكلهر ئاتا    

ــدى ــرىيه مهكــتهپ «. قالغانى ــا    » خهي ــۇپ، ئات ــالىلىرى بول ــسۇللارنىڭ ب ــۆپچىلىكى يوق ــسى، –ئوقۇغۇچىلىرىنىــڭ ك  ئانى

 تهرتىپ مـۇدىرى بـولغىنىم ئۈچـۈن        مهن.  قائىدىلىك، مۇلايىم بولاتتى   –تهربىيىچىلىرى بارلىرىنىڭ كۆپچىلىكى ئهدەب     

يۇقىرىدا سۆزلهپ ئۆتكهن تهربىيىسىز قېلىپ جىسمانىي ۋە روھىي تهرەپته يامان ئىللهتـلهرگه گىرىپتـار بولـۇپ قالغـان                  

شـۇنىڭ ئۈچـۈن،    . گۈدەكلهرنى جىسمانىي ۋە روھىي تهرەپلهردىن ساغلاملاشتۇرۇشقا بـارلىق ۋۇجـۇدۇم بىـلهن تىرىـشاتتىم             

ــپهرۋەر     مــۇھهممهت مهخــسۇم  ــا ئوخــشاش مهرىپهت ــابلا مهخــسۇم، ســايىم ئاخۇنلارغ ــپهت ھــاجى، ئ مــۇھهممهت ئىمىــن خهل

تاز ۋە يارىدارلارغا دورا ئالدۇرۇپ،     .  كۆرپىلىرىنى تۈزەشتۈرەتتىم  – كېچهك، ئورۇن    –كىشىلهرگه ئېيتىپ ئۇلارنىڭ كىيىم     

كېـيىن بىـر خىـل مـاي        . پ يـوت سـۈرەتتىم    سېستىرالار بىلهن بىرلىشىپ، تاز بالىلارنىڭ بېشىنى چاتىرىقىمغا قىـسى        

  . يامانلىق قىلغانلارنى سوراق قىلاتتىم. مهكتهپتىن قاچقانلارنى ئىزلهيتتىم. دورىنى سۈركهيتتىم

 تـۈزۈمىگه كـۆنمهي پـات    –سهرگهردانلىق تۇرمۇشقا بهك ئادەتلىنىپ قالغان بىر نهچچه گۈدەك مهكتهپنىڭ تهرتىپ       

  . هرخىل ئوقۇغۇچىنى سايلاپ ئۇلارنى تۇتۇپ كېلىشكه چىقىراتتىم پات قېچىپ كېتهتتى، بىر نهچچه س–

 ى  4 – 3بۇ ئوقۇغۇچىلار قاچقۇنلارنى بهزىدە ئىزلهپ تاپالمايتتى، بهزىدە ئىزلهپ يۈرۈپ بهزىلىرىنـى تۇتـۇپ ئالـسىمۇ،                

ولداشـلىرىنى  بىر بولـۇپ، تۇتـۇپ ئالغۇچىلارغـا مۇشـت ئېتىـپ يـاكى يىـراقتىن تـاش، چالمـا ئېتىـپ ئـۇلارنى قـاچۇرۇپ ي               

  . قۇتقۇزۇپ يهنه قېچىپ كېتهتتى

قىش كۈنلىرىنىڭ بىرىدە مهكتهپتىن قېچىپ كهتكهن ئۈچ تازچاقنى خېلـى قـاۋۇل ئـۈچ ئوقۇغـۇچىمىز بىـر كـۈن                    

ئىزلهپ تۇتالمىغاندىن كېيىن مهن ئۇلار بىلهن كېلىشىپ، ئهتىسى تاڭ ئاتـار ۋاقتىـدا يـېمىش بازارغـا يـېقىن جايـدىكى                   

شــۇ كــۈنى ئاخــشىمى ئــۇلارنى قانــداق تۇتــۇپ كېلىــشنى خىيــال قىلىــپ تــۈزۈك  . اشــماقچى بولۇشــتۇقدەڭ ئالدىــدا ئۇچر

بىر قولۇمدا تـۈرۈلگهن    . توخۇ ئۈچ قىچقىرغاندىلا ئورنۇمدىن تۇرۇپ دېگهن جايغا بالدۇر يېتىپ باردىم         . ئۇخلىيالمىغانىدىم

  :ېلىپ قولۇمدىكى نهرسىلهرنى كۆرگهندىنك كېيىنئوقۇغۇچىلار ك. چىگه شوينا، بىر قولۇمدا ئۇزۇن تال تاياق بار ئىدى

  . دەپ سوراشتى_ ئهپهندىم، قولىڭىزدىكى نهرسىلهرنى نېمه قىلىمىز؟ _ 

  .دەپ چېقىشتىم_ چىگه بىلهن ئوغرى مۈشۈكلهرنى باغلايمىز، تاياق بىلهن ھهيدەيمىز، _ 

ىڭ ئاشخانىسى ئوچاقلىرى ئالدىدا يـاكى      مۇنداق قاچقۇنلار تولاراق يېمىش بازىرىغا يېقىن جايدىكى تۇردى شۇمپهنن        

بىـز ئـاۋۋال پهم بىـلهن تـۇردى         . تاشلهپكىگه يېقىن جايدىكى ئىسمايىل زاڭنىڭ ئاشخانىسى ئوچـاقلىرى ئالدىـدا ياتـاتتى           

شۇمپهن ئاشخانىسىغا يېقىنلىشىپ، ئوچاق بېشىدىكى كۈلگه پۇتىنى تىقىپ، بېـشىنى بىلىكىـگه قويـۇپ، كۈچـۈكتهك                

مهن ئۇنىڭـدىن قالغـان ئىككىـسىنى       . بـۇ ئابـاق ئىـكهن     . رىنى كۆرۈپ، ئۇنى قىمىرلاتماي تۇتۇپ ئالدۇق     تۈگۈلۈپ ياتقان بى  

ئۇلار ئۆز ئـارا    (قارىساق، ئۇبۇق بىلهن ئىمىق     . سورىغانىدىم، ئۇ بىزنى ئىسمايىل زاڭنىڭ ئاشخانىسى ئالدىغا باشلاپ باردى        

 بىرىنىـڭ قورسـىقىغا تهگكـۈزۈپ پهشـلىرى بىـلهن           – پـۇتلىرىنى بىـر   )  بىرىنـى شـۇنداق قىـسقارتىپ ئاتىـشاتتى        –بىر  

بىـز  . باشلىرىنى بولسا، قولتۇقلىرىغا تىقىشىپ، ئوچاق ئهتراپىدا چهمبىـرەك بولـۇپ ئـۇخلاپ يېتىـشىپتۇ             . يېپىپ ئاپتۇ 

بىراق بىز ئۇلارنى قولـدىن تۇتـۇپ، مهكـتهپ تهرەپـكه ئېلىـپ كېتىۋاتـساق، ئىككـى يـۈز                   . ئۇلارنىمۇ تۇيدۇرماي تۇتۇۋالدۇق  

مهن بىـر ئوقۇغـۇچى     .  ماڭمايلا ئۇبۇق بىزدىن يۇلقۇنۇپ چىقىـپ، يـېمىش بـازىرى تهرەپـكه قېچىـپ كهتتـى                –مېتر ماڭار   

ئـۇلار يېـرىم سـائهتتىن      . يهنه ئىككـى ئوقۇغـۇچى بولـسا، ئۇبـۇقنى قـوغلاپ كېتىـشتى            . بىلهن ئىككى تازى تۇتـۇپ تـۇردۇق      

دەپ قايتىـپ  »  بولۇپ كهتتى، ئىزدەپ ھېچ يهردىن تاپالمىـدۇق ئۇنى يېمىش بازىرىغىچه قوغلاپ بارغاندا غايىب   «: كېيىن

  . كېلىشتى

جۈرۈڭلار مهن ئـۇنى ئاسـمانغا چىقىـپ كهتـسه          _ ! ئۇبۇق بهك ھىيلىگهر تۈلكه، سىلهر ئۇنى ئىزدەپ تاپالمايسىلهر       _ 

  . دېدىم_ پۇتىدىن، يهرگه كىرىپ كهتسه كوكۇلىسىدىن تارتىپ چىقىرىمهن، 

  : ۇمقىزىقچىراق بىر ئوقۇغۇچ

  : دەپ چاقچاق قىلغانىدى، مهن-ئهپهندىم، ئۇنىڭ ياغاق بېشىدا كوكۇلىسى بولمىسا قانداق تۇتىسىز؟ _ 

سىلهر بايا ماۋۇ شوينىنى نېمه قىلىسىز دېگهن ئىدىڭلارغۇ، ھه مانا، ئۇنىـڭ تۇتىـدىغان كوكۇلىـسى بولمىـسا، بـۇ                    _ 

بىـر  . ۈلۈشمهك بىلهن ئوبۇل ھهييارنى ئاقتۇرۇشـقا تۇتۇنـدۇق       شۇنداق ك . دېدىم_ شوينا بىلهن بوينىدىن باغلاپ تارتىمهن،      

ئـاخىرى مهن پهم بىـلهن      .  پۇشقاق، ھهتتا تهنزە ۋە كارىۋات تېگىلىرىنى ئاختۇرۇپ تاپالمىدۇق        –سائهتكىچه ئهتراپ، بۇلۇڭ    

ىــر ســىنچىلاپ يــۈرۈپ، تهنزىچىنىــڭ قۇلۇپلاقلىــق يوغــان بىــر ئهســكى ســاندۇقى ئاســتىدىكى ئىــت كۈچۈكلهيــدىغان ب  

دېگهن پهرەز بىلهن ساندۇقنىڭ ئاسـتىدىكى بىـر        » ھهقىچان بۇ ھهييار تاز ئۇبۇق بولسا كېرەك      «. ئورەكتىن ئۇنى بايقىدىم  

ــدى           ــۇ مىدىرلى ــدىم، ئ ــىنى تۈرتكهنى ــارا نهرس ــى ق ــلهن ھېلىق ــاق بى ــپ تاي ــۇمنى تىقى ــدىن قول ــوش جاي ــرىچتهك ب . غې

: دېگهنىدىم، ئۇلارمۇ بـۇنى بايقـاپ     » ن ھهييار تاز شۇ بولماي نېمه؟     ئهنه كۆردۈڭلارمۇ؟ ئوبۇل دېگه   «: ئوقۇغۇچىلارنى چاقىرىپ 

» شۇ، راست شۇ ئىكهن، ئهپهندىم سىز بۇنىڭ ھهممه ئهھۋالىنى بىلگىنىڭىز ئۈچۈن تاياقنىمۇ بىكارغـا ئالماپتىكهنـسىز               «

 شـۇنىڭ بىـلهن،   .دەپ چۇقۇرۇشۇپ ھهرىكهت قىلىشىپ، تاياق بىلهن ئـۇنى تۈرتـۈپ ۋارقىـراپ، ئـاخىرى سـىرتقا چىقـاردۇق                 

كـوچىلاردىن يىغىـپ كهلـگهن سـهرگهردان بـالىلار          . ئوبۇلنى ھهر تهرەپـتىن مهھـكهم تۇتـۇپ، مهكـتهپكه ئېلىـپ كهتتـۇق             

ئارىسىدا يامانلىق قىلىدىغان بالىلاردىن بىر قانچىسى بولسىمۇ، لېكىن ئوبۇل ھهممىسىدىن تولاراق ئهسـكى ئىـشلارنى               

 ۋە سىرتىدا قىلىپ يۈرگهن يامان خۇيلىرىنى ئۆز ئالدىغىلا قىلماستىن، بهزى           ئۇ مهكتهپ ئىچى  . قىلىدىغان تۈلكه ئىدى  

_ مهسىلهن، كوچىلاردىن مهكتهپكه يىغىپ كېلىـنگهن سـهرگهردان بـالىلار ئىچىـدە ئـون              . ياۋاش بالىلارغىمۇ يۇقتۇراتتى  

تىسى خهنزۇ، ئانىسى رۇس بولۇپ، يېـتىم       ئۇنىڭ ئا (بالا بار ئىدى    ) ئارغۇن(ئون بىر ياشلار ئهتراپىدا كهيمه تاز بىر ئهرجهنزە         

ئۇنىـڭ بـۇرۇنقى ئىـسمى كـوله بولـسىمۇ، كوچـا            ). بولۇپ قالغاندىن كېيىن، كوچا بالىلىرى قاتارىغـا كىرىـپ قالغـانىكهن          

.  ئـالته ياشـتهك كـۆرۈنهتتى      –ئىسلام سېرىق تۈكلۈك باچكىدەك ۋىجىك بولۇپ، بهش        . بالىلىرى ئىسلام دەپ ئاتىشىۋاپتۇ   

 پاكىز  –مهن ئۇنىڭ تاز يارىلىرىغا يوت ۋە مايلىق دورىلارنى سۈركهپ يۈرۈپ، پاك            . ك چهبدەس، زېرەك بالا ئىدى    ئۇ توشقاندە 

. ئۇيغـۇرچه راۋان سـۆزلهيتتى    . ئۇ دەرستىمۇ يـۈز نۇمـۇر ئـالاتتى       . ساقايتىپ ئۆزىگه لايىق ئىخچام كىيىندۈرۈپ قويغانىدىم     

ــۇپ م  ئۇمــۇ ئوقۇتقــۇچى ۋە مهكــتهپ خىزمهتچىلىرىنىــڭ  . اختىــشاتتىئوقۇتقۇچىلارنىــڭ ھهممىــسى ئۇنىڭــدىن رازى بول

 –مهكتهپ تازىلىق خىزمهتچىسى مهستۇرىخاننىڭ ئىـشلىرىغا پـات         . بۇيرۇغان ئىشلىرىنى دېگىنىدەك ئورۇنداپ تۇراتتى    

  . پات قارىشىپ بېرەتتى

ــداپ، ئۆزىن       ــۇنى ئال ــۇق ئ ــدىلىنىپ ئوب ــدىن پاي ــك ھهم چاققانلىقى ــسلامنىڭ ۋىجى ــۇ ئى ــا مۇش ــق  مان ــڭ ئوغرىلى ى

يهنى مهسـتۇرخان ئـايلىق مائاشـىنى ئالغـان بىـر كـۈنى ئۇنىـڭ بـالىلار يـاتىقىنى تازىلاشـقا                     . قىلمىشىغا شېرىك قىپتۇ  

چىقىــپ كهتــكهن ۋاقتىنــى پــايلاپ تــۇرۇپ، مهســتۇرىخاننىڭ ئهينىكــى ســۇنغان دېرىــزە كۆزنىكىــدىن ۋىجىــك ئىــسلامنى 

 سېلىپ ئۈلگۈرمىگهن قىرىق سـوم پـۇلىنى يانچۇقىـدىن ئـوغرىلاپ            ئۆينىڭ ئىچىگه كىرگۈزۈپ، ئۇنىڭ تېخى ساندۇقىغا     

بىز . مهستۇرخان ئهتىسى پۇلى يوقالغانلىقىنى بىلىپ، مهكتهپ مۇدىرى زۆھرە ئاپپاي ۋە ماڭا ئهرز قىلغانىدى           . ئالدۇرۇپتۇ

  . لىدۇقبۇ پۇلنى كىمنىڭ ئالغانلىقىنى سۈرۈشتۈرۈپ تېپىپ، ئىگىسىگه تاپشۇرۇش ئۈچۈن جىددىي ھهرىكهت باش

ئـۇنى بىـرەرىڭلار بـالىلىق      «: مهن گۇمان قىلغان بالىلارنى ئايرىم يىغىپ، ئۇلارغـا پـۇل يوقالغـانلىقىنى ئۇقتـۇرۇپ             

ئهگهر ئالغـان كىـشى ئاشـكارە قـايتۇرۇپ بېرىـشتىن          . قىلىپ، ئوينىشىپ ئالغان بولساڭلار، قايتۇرۇپ بهرسـهڭلارلا بولـدى        

. ىشىكىنى ئهتمهي قويىمهن، پۇلنى شۇ بۆلۈم ئىچىگه قويـۇپ قويـسىلا بولـدى            ئهندىشه قىلسا، مهن بۈگۈن تهرتىپ بۆلۈم ئ      

ئهممــا ئىككــى . دەپ بىــر ســوتكا ۋاقىتنــى ئۆتكۈزىــۋەتتىم» ئهگهر ئهتىــدىن قالــسا سۈرۈشــته قىلىــپ تېپىــپ جــازالايمىز

ىـدا توپلىـشىپ     ھهرىكهتلىرىگه دىققهت قىلىپ يۈرگهنىـدىم، خىـش تـام يېن          –كۈنگىچه گۇمان قىلغان بالىلارنىڭ ئىش      

ئۇلارنىڭ ئارىسىدا ئىككى بالا تومپۇر تىيىننـى تامغـا ئېتىـپ قايسىـسىنىڭ ئاتقـان               . ئويناۋاتقان بالىلارغا كۆزۈم چۈشتى   

بۇلارنىـڭ  . تىيىنى ئالدىنقىدىن يىراقراق چۈشسه، بىر كهمپۈت ئۇتىدىغان مۇسابىقه تهرزىدىكى ئويـۇننى ئويناۋاتقـانىكهن    

شۇنىڭ بىـلهن، ئـۇ ماڭـا    . ىلىپ بىر كهمپۈت بهرسه، ئىمىق ئۇنىماي ئۈچ كهمپۈتنى تارتىۋاپتۇبىرى ئىسلام بولۇپ، ئۇ يېڭ   

مـۇنچه  . مهن ئهھۋالنى سۈرۈشتۈرۈپ ئۇنىڭ يانچۇقىدا بىر چاڭگالچه كهمپۈت بـارلىقىنى بىلىـپ قالـدىم             . يولۇقۇپ قالدى 

 –ن ئىـسلامنى بۆلـۈمگه ئهكىرىـپ، سـىلاپ     مه. كهمپۈتنى نهدىن ئالغانلىقىنى سورىسام، ئۇ دۇدۇقـلاپ جـاۋاب بېرەلمىـدى      

سىيپاپ سۈرۈشته قىلغانىدىم، ئۇبۇقنىـڭ كهيـنىگه كىرىـپ، ئۇنىـڭ كۆرسهتمىـسى بىـلهن مهسـتۇرخاننىڭ سـۇنغان رام             

تۆشۈكىدىن ئۆيگه چۈشۈپ، قوزۇقتا ئېسىغلىق تۇرغان چاپاننىڭ يانچۇقىدىن پۇلنى ئېلىپ، ئۇبۇققـا بهرگىنىنـى، ئۇبـۇق                

   سومدىن بهش سومنى ئايرىپ، ئىسلامنى ئاشپۇزۇلغا ئهكىرىپ راسا مېهمان قىلىپ؛ پۇلنى ساناپ قىرىق

دەپ بىـر چاڭگـال كهمپـۈت ئېلىـپ بهرگهنلىكىنـى           _ سهن ئهپچىل چاشقان يهنه ماڭا ئهسقاتىسهن، مـاۋۇنىمۇ يه،          _ 

لهن سوراپ تهربىيه بېرىپ،    مهن ئوبۇلنى تهرتىپ بۆلۈمىگه يالغۇز ئهكىرىپ، كهچكىچه تۈرلۈك ئۇسۇللار بى         . سۆزلهپ بهردى 

قىينــاپ قورقۇتــۇپ پــۇلنى تاپــشۇرتاي دېــسهم، ئوقۇغۇچىلارغــا تهن جازاســى بهرمهســلىك  . ھــېچ ئىقرارغــا كهلتۈرەلمىــدىم

ئهمـدى بـۇنى سـاقچى ئىدارىـسى ئـارقىلىق ھهل      . توغرىسىدا مائارىپ ئىدارىسىنىڭ ئۇقتۇرۇشى بولغاچقا، ئۇنى ئۇرالمىدىم    

غا ئاپىرىپ ساقچى كادىرغا ئهھۋالنى ئېيتىـپ، ئوبـۇلنى جـازالاپ           ) ساقچىخانا(ىدىكى پهيچۇسو   قىلىش ئۈچۈن بۇتخانا يېن   

بىز مۇنداق كىچىك ئوقۇغۇچىلارنى جازالاپ سوراق قىلمايمىز،       «: ساقچى كادىرى . بىر تهرەپ قىلىپ بېرىشىنى ئۆتۈندۈم    

  . نى مهكتهپكه ياندۇرۇپ كهلدىمدېگهندىن كېيىن، ئوبۇل» بۇ ئىشنى مهكتهپ ئۆزى بىر تهرەپ قىلسا بولىدۇ

  ئهمدى نېمه قىلماق كېرەك؟ 

  :مهن بۇ سوئالنى مۇنداق يهشتىم

كوچىدىن يىغىپ كهلگهن بالىلاردىن تۆت ئوقۇغۇچى قاتنىـشىدىغان بىـر گۇرۇپپـا تهشـكىل قىلىـپ، ئـۇلار بىـلهن                    

رىلىـق قىلىــش توغرىــسىدا قانــداق  مـۇزاكىرە ئۆتكــۈزۈپ، ئىــسلامنى ئوبۇلنىــڭ ئالدىـدا تۇرغــۇزۇپ، ئــۆزىگه ئوبۇلنىــڭ ئوغ  

باشــقا تــۆت . كۆرســهتمىلهرنى بهرگهنلىكىنــى ۋە پــۇلنى ئالغانــدىن كېــيىن ئــۇنى نــېمه قىلغــانلىقىنى بايــان قىلــدۇرۇش

ئوقۇغۇچى ئوبۇلنىڭ مهكتهپ ئىنتىزامىغا نالايىق قىلغان ئىـشلىرىنى بىرمـۇ بىـر ئالـدىغا قويـۇش، يهنه بىـر تهرەپـتىن           

 ئىنتىزامغـا بويـسۇنۇپ،   –بۇنىڭـدا بىـز تهرتىـپ    . ىق قايىل قىلىش تهربىيىسى ئېلىپ بېرىشئۈلگه كۆرسىتىش ئارقىل 

 –تىرىشىپ ئوقۇپ ئوقۇتقۇچىلارنىڭ قهدىرلىشىگه، پۈتۈن ئوقۇغۇچىلارنىڭ ھـۆرمىتىگه ئىـگه بولغـان تۇرسـۇننىڭ ئىـش                 

  . ئىزلىرىنى ئۇنىڭغا سۆزلهپ بېرىشنى لازىم تاپتۇق

قۇغـۇچىلار دەرسـتىن چۈشــۈپ كهتكهنـدىن كېـيىن، كهچقــۇرۇن ئوبـۇلنى تهرتىــپ      بىـز كېلىـشكىنىمىز بــويىچه ئو  

بۆلۈمىگه ئهكىرىپ ئوتتۇرىغا ئالدۇق ۋە پىلانىمىز بويىچه يۇقىرىقى ئىشلارنى ئۇنىڭ ئالدىدىن ئۆتكۈزۈپ، قىلمىشلىرىغا             

 ھا، يا شا دېمهي، يهرگه قاراپ   ئهمما ئوبۇل يا  . ئىقرار بولۇشىنى ھهم مهستۇرخاننىڭ پۇلىنى تاپشۇرۇپ بېرىشىنى سورىدۇق       

ــپىمگه چىــدىماي، مائارىپنىــڭ      ــاراڭغۇلۇق تىقىلــدى، غهزى ــۆرلهپ كــۆزۈمگه ق جىــم تۇرۇۋالغانىــدى، مېنىــڭ ســهپرايىم ئ

  :  دە، تارتمامدىكى ئۈچ قىرلىق بامبۇك پالاقنى چىقىرىپ–كۆرسهتمىسىنى قايرىپ قويدۇم 

تـۆت ئوقۇغـۇچى    . دەپ بـۇيرۇق قىلـدىم    _ ! ستىگه چىقىـرىڭلار  ماۋۇ جاھىل بهدبهخنىڭ قولىنى تۇتۇپ، ئۈستهل ئۈ      _ 

  . ئۇنى تارتىپ ئهكىلىپ، ئۈستهل ئۈستىگه قولىنى تارتىپ باستى

  .دەپ ۋارقىرىدىم_ !! ئالقىنىڭنى ئاچ_ 

ئهجهبلىنىدىغان يېرى شۇكى، شۇنچه ياخـشى گهپـلهرگه ئۇنىمـاي كـاجلىق قىلغـان ئوبـۇل مهرتـلهرچه ئـالقىنىنى                    

ئـۇ بولـسا، چىـشىنى      . مهن ئۇنى ئاياپ تۇرماي پۈتۈن كۈچۈم بىلهن پـالاق ئـۇردۇم          .  تىكىلىپ قاراپ تۇردى   ئېچىپ، كۆزۈمگه 

  . چىشلهپ بىر تولغۇنۇپ ئالقىنىنى يۇمۇۋالدى

مېنىڭ ئىككى كۈندىن بېرى شۇنچه قىلغان سۆزلىرىم تهسىر        . دەپ ۋارقىرىدىم مهن  _ ! ئاچه ئالقىنىڭنى نامهرت  _ 

ه نامهرت دەپ ۋارقىرىغان سۆزۈم تهسىر قىلغان بولسا كېرەك، ئۇ ئالقىنىنى كهڭ ئاچقان پېتـى،               قىلمىغان ئۇنىڭ قهلبىگ  

ئـۈچ پـالاقتىن كېـيىن ئـۇ قـولىنى          . ئـالقىنى قىزىرىـپ كۆپـۈپ چىقتـى       . ئۈچ پالاق ئۇرغۇچه يىغىپ ئالماي تۇتـۇپ بهردى       

  : سىلكىپ كۆتۈرۈپ

دەپ _ ... اننىڭ دېگهنلىرىنىــڭ ھهممىــسى راســت  جــۈرۈڭلار، مهن پــۇلنى ھــازىر تاپــشۇرىمهن، ئىــسلام چاشــق     _ 

بىـز ئۇنىـڭ كهينىـدىن ماڭـدۇق، ئوبـۇل بىزنـى ئـات ئېغىلىغـا                . ئالدىمىزغا ئۆتۈپ، مهرتلهرچه چامداپ بۆلۈمـدىن چىقتـى       

باشلاپ كىرىپ، تورۇستىكى بورىنىڭ قىرىدىن قولىنى تىقىپ ئىكى غېـرىچچه تـوم قۇشـۇمنى تارتىـپ ئالـدى ۋە ئۇنىـڭ                     

  . ه قىلىپ ئوراپ تىقىلغان ئوتتۇز بهش سوم پۇلنى چىقىرىپ مېنىڭ قولۇمغا تاپشۇردىئىچىدىن پىلت

ــۇ ۋەقهدە ــدىم  «: ب ــلهن قايىــل قىل ــۇلنى تهن جازاســى بى ــۆزۈمنى ئاقلىيالمــايمهن » ئوب ــداگوگىكا  . دەپ ئ چــۈنكى پى

ىتتا ئامالـسىز قېلىـپ،     بۇ مېنىڭ شـۇ چاغـدىكى شـارائ       . قائىدىسىدە ئوقۇغۇچىلارغا تهن جازاسى بېرىش مهنئى قىلىنىدۇ      

ئوبۇلنىـڭ قايىـل بولـۇپ    . ئېڭىمغا سىڭىپ قالغان كونـا چـارىنى جـاھىللىق بىـلهن تهكرارلىغـانلىقىمنى كۆرسـىتىدۇ           

ئىقرار بولۇشىنى تاياق زەربىسىدىن بولدى دەپ چۈشهنگهندىن كۆرە، روھىـي تهربىـيهدىن بولۇپمـۇ قايىـل قىلىـش، ئـۈلگه                    

چـۈنكى بىـز ئوبۇلغـا تهن جازاسـى بېرىـشتىن بـۇرۇن        . ىن بولدى دېـيىش كېـرەك     كۆرسىتىش تهربىيىسىنىڭ تۈرتكىسىد  

بـۇ ئىبرەتلىـك چۈشـهنچىلهر ئۇنىـڭ روھىـدا          . ئۇنىڭ ئېڭىغا بۇ توغرۇلۇق خېلى كـۆپ چۈشـهنچىلهرنى سـىڭدۈرگهنىدۇق          

ىكــى يامــان يهنه بىــر تهرەپـتىن كونــا جهمئىيهتت . كېلهچهكـته تهســىر كۆرســىتىدىغان ئالاھىــدە كـۈچ بولــۇپ قالغانىــدى  

ئىجتىمــائىي تهســىرلهر ئۇنىــڭ خــاراكتېرىنى ئىپلاســلاندۇرۇپ قويغــان بولــسىمۇ، لــېكىن ئۇنىــڭ مهردانه ئىرادىــسىنى    

دېــگهن ســۆزۈم ئۇنىڭغــا تايــاق زەربىــسىدىن  » نامهرتلىــك قىلمــا«شــۇنىڭ ئۈچــۈن مېنىــڭ . چىرىتىــپ بولالمىغانىــدى

دېـگهن  » ىـپ قـارىلانغۇچه، مهرتلىـك بىـلهن ئـۆلگهن ياخـشى           نامهرتلىك قىل «كۈچلۈكرەك تهسىر قىلىپ، ئۇنىڭ روھىدا      

شۇڭا ئۇ ھېچنېمىدىن قورقماي، ھهر قانداق جازانى مهرتلهرچه قوبۇل قىلىپ دادىـل ئالغـا              . چۈشهنچىنى پهيدا قىلغانىدى  

  . ئىلگىرىلىگهنىدى

[1]
  ئوتتۇرىسى چاسا تۆشۈك، تۆت تهرىپىدە مانجۇچه ياكى خهنزۇچه خهت بار يۇمىلاق تۇچ پۇل  

 


